
Muɔmé Metwó nò tsɛɛ̀ Ŋwàʼne Ssé................................................................. xvii

Vɔg ngyá
Nzsòte nzèm nò gie Yěsô Kristo la tsẅii mbwo ngàŋa kwò yé à laa lé yé : 

« … pi gʉa ngwòŋo ngwòŋ, ńdɔg pʉ̀a mesoŋ ńgÿo ngàŋa kwò yɔɔ́n, ńnuʼu wɔb́ ntse 

na leziŋ́ Tá, mbɔɔ Múɔ, mbɔɔ Zẅig̀e Ndʉalʉ̌a » (Matio 28 : 19)

Ammó gie à la túmo wɔb́ légÿo, aa lelɔg pʉ̀a mésoŋ ńgÿo ngàŋa kwò Yěsô Kristo. 

Á lɔgɔ ńgɔɔn ngie à te gwɔ ́pɔ ́ndàʼ léshwóŋo nyiŋ̀ nò Ssé tà á zẅiŋ́e lépiŋe mbwo 

Ssé wɔ,́ aa ngàŋ lépiŋ, mé giŋ́e ńzi ́̓i yé lékúʼte shwóŋè Ssé.

Ée mengʉ̀a tà ńgyɔɔ́n mie mé gyá pʉ̀a pie mé tyě jʉʼ ńtsẅi Nkʉ̀ Mbòŋo Yěsô, pɔ ́

júʼ ńzẅiŋ́e lénáa wɔb legwɔ ́ntsèm mbwo Yěsô, mé néŋe ńké te gyá pɔ ́ne ńgúʼu 

na lezsě Ssé ńgÿo páʼ à ne ńkwoŋo wɔ,́ púʼu mbà pɔ ́kaa cʉ́ʼ kwàʼ ngàŋa kwò Yěsô 

wɔ.́ Áa tsɔ ́fʉ̀ ,̓ é fóo né pɔb́, tá ńgwɔ ́tsɔ ́fʉ̀ ,̓ é fóo na páʼ pazáb ntʉ́m na Yěsô, é 

ka te kuʼu lézi ́̓i wɔb́ mmó mboŋó wɔ.́

Nyiŋ̀ lɔɔn ńgee ńzi ́̓i menò lɔg ńzye ssé na menò mie ée tsɛɛ̀ Ŋwàʼne Ssé, á mbwo 

pʉ̀a pie é nyé sele nnɛ ́ńcʉ́me nzèm Ssé, mbà á zɛt́e lélié mmó tsɛɛ̀ lepuʼú ŋwàʼne 

Ssé mboŋó tá ńzsé páʼ mé gee tseen wɔb́. Ee yɛ ̌nti ́lepuʼú ŋwàʼne gie peg ee páʼɔɔn 

ńnéŋe mbwo pi.

« DIE BRUDERHAND » áa cúʼtè pʉ̀a pie mé túm pɔ ́gwá ńtsẅi Nkʉ̀ Mbòŋo Yěsô 

Kristo, ayég mmó gie áa ntʉ́m peg, aa letsẅi Nkʉ̀ Mbòŋo Kristo ḿbiŋ nyɛ pʉ̀a páʼ 

pɔ ́ge gÿo tá gwɔ ́ngàŋa kwò Yěsô. Áa yɛ ̌tá nò ne ḿboŋo wég tɛʼ na páʼ Manfred 

Röseler à la gyá ngɔ́̓  ńgÿo sɔɔn lepuʼú ŋwàʼne lɔg ńziʼi pʉ̀a menò lɔg ńzye ssé 

na menò mie ée tsɛɛ̀ Ŋwàʼne Ssé. Peg la gwɔ ́kẅile na nti ́gie láʼ ge tóŋ, ńzɔɔn 

ńdɔg shúm sie ée tsoló ńzi ́̓i tsɔ ́ntáʼ pʉ̀a, ńgyá e kwaʼ ńkẅéte tɛ .̓ Áa yɛ ̌peg ge 

gɔɔn ngie yɛ ̌nuɔ wɔɔ́ lɔɔn ne ńdié mmó tsoló ńziʼi pʉ̀a, pɔ ́zsé ngie anò poŋ pʉ̀a 

mǒ tɛ .̓ Peg ne ńtsɔɔ́n ngie e Ssé lɔg sɔɔn lepuʼú ŋwàʼne éfaʼa fàʼ yé, púʼu pazẅiŋ́e 

lépiŋe mbwo yé Ssé tà ńgyɔɔ́n nyɛte ńziʼi shwóŋè yé ḿbiŋ ńzsé páʼ pɔ ́ge gÿo páʼ 

á ne ńzɛte púʼu.

Daniel Pahls

Mejwoŋó mie ée na nò zyè ssé gie mé zi ́̓ i pʉ̀a á fóo tsɛɛ̀ 
Ŋwàʼne Ssé

Lenaʼá ńkʉate mmó ńdɔg ńdaʼte mboŋó : 

Lenaʼá ńdaʼte mmó gie áa tsɛɛ̀ wɔɔn ndùŋmvfò kèm
Legwɔ ́wó wesẅé gẅie pege pʉ̀a Kristo gẅiin, à fóo na Yěsô Kristo ! Yěsô Kristo gwɔ ́

tà ńzye ssé, lezẅiŋé lépiŋe mbwo Ssé, legiŋé ńzyé nyiŋ̀ tsɔ ́legʉ̀a, lekwaʼ ńzsé ngie 

Ssé gÿo nyiŋ̀ tsẅɛ,́ á cʉ́ʼʉ ńzága pɔ ́páʼ nyiŋ̀ Kristo ge kẅiʼi kwɛ ́ndá na yɛ ̌cÿó ŋwɛ.́

1 Korinto 3 : 11 - « Á gʉa na cÿó ndá, mbà á kéen ńdáʼ ńgwɔ ́ssé, ńgwɔ ́Yěsô Kristo. 

Nyiŋ̀ lɔɔn ńgwɔ ́á le giŋ́ ńnuŋe tsɔ ́ye ndyɛ̀̓ ɛ wɔ.́ »

Mentóon lekùa ée wó mie ngwɔ,́ é kẅéte nyiŋ̀ lékẅiʼi ńzsé nò Ssé té lɔ̌̓ . Áa púʼu 

ńgwɔ ́Shwóŋè Ssé, Cúʼtè pʉ̀a Kristo, Lesẅiŋté Ssé, ńgÿo Lejǔʼ ncwò. Mé tóŋo wɔb́ 

na falaŋse le PEPO, pege tóŋo na Ngiembɔɔn le SCLL. Mé ge júʼu nò mmó na lefó 

na kèm 4 ńgʉa kúu na kèm 7.

Ngàŋ mbù néŋe fʉ̀ʼ ntsèm, éfaʼ pɔ ́shÿó léfó na nzsè mbòŋo ésele wégè. Áa na kèm 8, 

á gɔɔn nò na « nkwàʼte » ḿbiŋ shwóŋo wégè páʼ ngwɔ ́pege gÿo tá pege é le tsoló gwe.

Á gʉa na lenéŋe we nyiŋ̀ Krito, mbà aa máamáa mmó tɛ ,̓ páʼ wɔɔ̌wɔɔ́ na pege pɔ ́

Ssé gẅiin yɔb́ ye shwóŋè ńcwoŋe. Nyiŋ̀ lɔɔn ńkẅiʼi ńzsé Ssé ńdɔg ńgʉa né mvfò, 

mbà wɛ ̌Légwɔ ́ge gÿo lenéŋe we à kúbe. Mekèm 9 pɔ ́10 lê 11 ée mie é ge kẅéte 

na wɛ ̌Légwɔ.́ É gɔɔn nò na : « lezsé Ssé mbɔɔ na lekwoŋo yé », « Yěsô Kristo aa 

Nzàʼ nkÿo wege, ńgiŋ́ ńgwɔ ́ndè wege », ńgÿo « nò na nyiŋ̀ gẅie Zẅìge Ndʉalʉ̌a 

aa na ye mbɔɔ na mefàʼ mé ».

Ammó gie áa na kèm 12 aa lɔg ńcʉ́me wɔɔn ndùŋmvfò mekèm menò. Á gɔɔn nò 

na « Legwɔ ́we nyiŋ̀ gẅie à tʉ ńcʉa kɔɔ̀kɔɔ́ gie á táte yé tsɛɛ̀ njÿó » Wɔɔ̌wɔɔ́ na 

pege wɔɔ́ gẅiin lénéŋe ńtsɔɔ́n kwaʼ mboŋó légẅiin lénéŋe gẅie à tʉ ńcʉa kɔɔ̀kɔɔ́ 

gie á táte yé tsɛɛ̀ njÿó, púʼu ńzẅɛ́̓ɛ Zẅig̀e Ndʉalʉ̌a.

Metwó nò na mmó gie mé 
 zi ́̓ i pʉ̀a, á fóo tsɛɛ̀ Ŋwàʼne Ssé

Leziʼi ́pʉ̀a menò lɔg ńzye ssé na menò mie ée tsɛɛ̀ Ŋwàʼne Ssé wɔɔn, aa páʼɔɔn 

ńkwaʼ ḿboŋ pʉ̀a méshÿɔ́̓ɔ tsɔ ́wɔɔ́ pie pɔ ́neŋe ssé lezi ́̓i Ŋwàʼne Ssé. Nyiŋ̀ gwɔ ́tà 

ńzye lénéŋe wesẅé gẅie à fóo né Yěsô, á zɛt́e ngie mé shwóŋo yé páʼ à ge gÿo. 

Yɔɔn mmó gie ngwɔ ́mé zi ́̓i pʉ̀a, áa gie mé la gÿo ńti ́pɛ ̌pʉ̀a. Epʉ̀a lɔɔn ńnéŋe ssé 

méshÿɔ́̓ɔ tsɔ ́wɔɔ́, mbà ngwɔ ́pɔ ́zi ́̓i mmó tsoló metwó metwó. Pʉ̀a néŋe ssé ne zi ́̓i 

menò mie mé láʼte lɔɔn, ńgiŋ ngẅiin shÿo leshwoŋ pʉ̀a nti gie pɔ ́lǎ lɔg ńkẅe menò 

mie a lǎ kuu wɔb, ńgiŋ juʼu nò na nti ye petsɔ ́pʉ̀a, pâ pɔ ́piŋ sẅiŋ́te Ssé métsem.

I. Metwó nò na mmó gie mé zi ́̓ i pʉ̀a

Yɔɔn ŋwàʼne aa páʼɔɔn mbà mé la gÿo á gẅiin mejʉʼ mie wɛ ̌nyiŋ̀ wɔɔ́ gẅie à 

zi ́̓i mmó tsoló à ge tóŋo mmó jʉʼó, é lɔg zẅɛ́̓  éfaʼa fà .̓ Ngwɔ ̀nyiŋ̀ giŋ́ ńŋweʼe tsɔ ́

menò mie à gyǎ ngie à ge ŋweʼe, mbɔɔ lékʉa nkàŋ tsiŋ̀e tsɔ ́metwó menò mie à 

gyǎ ngie à zɛt́e ngie à kwaʼ ńkiḿte. Mejʉʼʉ ŋwàʼne Ssé mie ée tsoló, é fóo tsɛɛ̀ 

Kʉ̀a Sẅè na shwóŋè Ngiembɔɔn. Emie ée tsɛɛ̀ Nzẅiŋ̀e Kʉ̀a na Ŋwàʼne Ssé, é gwɔ ́

mie mé kyagté pɔ ́na nò sɔɔn lepuʼú ŋwàʼne. Nti ́lekyàgte ngwɔ ́é gÿo ńkube fʉ̀ʼ 

gie mé ge láʼ pú kẅile Zẅiŋ̀e Kʉ̀a na shwóŋè Ngiembɔɔn. Ngwɔ ́nyiŋ̀ táŋte meffó 

ŋwàʼne mie é fóo na páʼ mé ne ńdɔgɔ sɔɔn lepuʼú ŋwàʼne ńzi ́̓i ye mmó, na nti ́gie 

a kwǒŋ, ńzé ngie é té pyé wɔ.́

A. Mejʉʼ mie mé pú ńtyɛʼte mmó tsoló mboŋó

Mejʉʼ mie mé pú ńtyɛʼte mmó tsoló mboŋó, é kẅéte lényɛte ńzsé nò na yɛ ̌twó nò 

wɔɔ́, mé piŋ ńgʉa mǒ, ńnáʼa ńkyagte shúm ḿbiŋ ńnáa mejʉʼ tsɛɛ̀ ŋwàʼne Ssé tà 

é gyɔɔ́n gyɔɔ́n. Menò mie mé zɛt́e tsɛɛ̀ yɔɔn ŋwàʼne, é gwɔ ́lélɔg ńnyɛɛ tsɔ ́mmó, 

é kẅéte fʉ̀ʼ gie mé néŋe ssé méshÿɔ́̓ ɔ tsɔ ́wɔɔ́ ne ńzi ́̓i mmó tsɛɛ̀ ŋwàʼne Ssé kà pɔ ́

fʉ̀ʼ gie nyiŋ̀ ne ńzi ́̓i pɔ ́giĺe ye wɔɔ́.

B. Affó ŋwàʼne fàʼ gie mé gẅiin léfaʼ

Yɛ ̌mmó wɔɔ́ gie mé zi ́̓i pʉ̀a, á gẅiin ffó mmó ye faʼ gie mé ge fa .̓ Mé láʼte menkàŋ 

ŋwàʼne Ssé tà ńgyɔɔ́n mie mé kwoŋo ngie wɛ ̌nyiŋ̀ wɔɔ́ à kiḿte twó ye á na yɛ ̌

twó mmó wɔɔ́ gie mé ziʼi.́ Menò mie mé zɛt́e ngie mé tsɔ́̓  ée lélɔg ńgÿo nyiŋ̀ nyɛte 

ńzsé menò mie mé zi ̌̓i mbwo yé, é gwɔ ́nénʉ́. Ngẃɔ mɛ ̌menò mie mé zɛté, é 

giŋ́ ńkẅéte fʉ̀ʼ gie pʉ̀a méshÿɔ́̓ ɔ wɔɔ́ néŋe ssé ne ńzi ́̓i nò Ssé ḿbiŋe shwóŋo mó, 

ndʉŋ ndʉŋ páʼ ńgwɔ é giŋ́ ńkẅéte nyiŋ̀ gẅie à néŋe pɔ ́giĺe yé ńne ńzi ́̓i nò Ssé.

C. Metwó menò mie ngwɔ ́mé kiḿte

Mé zi ́̓i yɛ ̌twó nò wɔɔ́ tà ńgwɔ ́cʉ́me, ńgẅiin pàga ffó mmó lɔg ńkwɔb́te metwó 

menò mie mé ziʼi ́tsoló ntsèm. Yɛ ̌ffó á kẅéte lékiḿte menò mbòŋo. É gwɔ ́mie 

mé ziʼi ́é gwɔ ́nénʉ́ ḿbiŋ ńgwɔ ́wó tɛ ,̓ tà mbɔɔ lékiḿte menkàŋ ŋwàʼne Ssé. Yɛ ̌

pàga ffo ngwɔ ́nyiŋ̀ giŋ́ fó mmó ńdɔg zsé páʼ mé lɔɔn ńnéŋe ssé méshÿɔ́̓ ɔ tsɔ ́wɔɔ́, 

á lɔg ńzsé páʼ à ge zɛt́e pʉ̀a menò tá shwóŋè kẅéte pʉ̀a metsèm.

II. Ammó gie mé zi ́̓ i pʉ̀a mɔɔn menò ńtsɔɔ́n aa yě?

Yɔɔn mmó gie mé zi ́̓i pʉ̀a á fóo tsɛɛ̀ Ŋwàʼne Ssé, á na metwó nò na menò mie á 

zɛt́e lezi ́̓i pʉ̀a, é gwɔ ́lɔg ńzye ssé na menò mie ée tsɛɛ̀ Ŋwàʼne Ssé. Á té páʼɔɔn 

ńgwɔ ́pɔ ́lélɔg ńgÿo pʉ̀a zẅɛʼ ńzsé menò ńkẅiʼi wɔ,́ á gwɔ ́pɔ ́lélɔg ńgÿo pʉ̀a kúbe 

ngÿǒ menò mɔb́ tà mé lɔg menÿɔǵ ńgyá. Nyiŋ̀ gwɔ ̌tà ńgwɔ ́nyiŋ̀ Kristo, á zɛt́e 

ngie we Legwɔ ́kúbe, à le giŋ́e ńgÿo menò mie lɔ̌̓  áa mmó wɔ,́ ńcʉʼ ńgÿo pɔ ́menò 

mie é fóo mbwo Ssé, ńcʉ́ʼʉ páʼ tÿǒ gie á zéme ntɔɔ̌n.

Nti ́lenéŋe gie pʉ̀a Kristo gẅiin ńdɔg ńgÿo menò mɔb́ tsetsɛɛ̀ pɔb́, gie ee tsɛɛ̀ 

ménuɔ pazi ́̓i Ŋwàʼne Ssé, mbɔɔ gie pacúʼte sẅiŋ́te Ssé mbɔɔ na pʉ̀a gẅiin, é kẅéte 

na gẅiin mmó gie mé ne ńtsɔɔ́n. Ndʉŋ ndʉŋ páʼ nyiŋ̀ lɔɔn ńzába ntʉ́m ye ngie yé 

ge gÿo mmó gie aa tsɛɛ̀ Ŋwàʼne Ssé mbà ngwɔ ́wɛ ̌Legwɔ ́giŋ́ ńkẅéte.

Letaŋté fàʼ
Menti ́lélɔg ńtáŋte mmó gie mé ge pumte gÿo é gyɔɔ́n tɛ .̓ Áa yɛ ̌peg gyá ngie peg 

ge tóo na yɔɔn jʉ ,̓ é ná mbɔ ntÿɔǵɔ mbwo pʉ̀a pie pɔ ́zi ́̓i pʉ̀a mmó. Á zɛt́e ngie 

mé táŋte ḿbumte pɔ ́na nti ́gie wɛ ̌nyiŋ̀ wɔɔ́ na patóo, é ge jÿó pi ̀kwàʼ mboŋó. Áa 

nénʉ́ ngie wɛ ̌nzi ̀̓i pʉ̀a mmó wɔɔ́, ngwɔ ́á gÿo mmó na ye nti,́ tá ,̓ peg gee tsiŋ̀e 

ssé, é nyɛɛ gẅi ́menti ́méntá mie ngwɔ ́nyiŋ̀ lɔg fà .̓

I. Affo ŋwàʼne gie á gɔɔn nò 

na metwó menò mie ńgwɔ mé kiḿte

Pʉ̀a méshÿɔ́̓  wɔɔ́ lɔɔn ńnéŋe ssé tà mbà mé kǎŋ nti ́gie mé ge lɔg fà ,̓ mbà ngwɔ ́

nyiŋ̀ gẅie à lié pʉ̀a à gabte meffo mmó na nò gie mé ge zi ́̓i pʉ̀a. Ngwɔ ́á giŋ́e 

ńgábte mbɔɔ mie mmó gie mé ge faʼa mǒ, táʼ á ke le ná mie mmó gie á gɔɔn nò 

na metwó menò mie ngwɔ ́mé kiḿte aa mmó né pʉ̀a wɔ.́ Á zɔɔn ńgwaa gwɔ,́ mbà 

à ka tsẅi pató ńnéŋe ssé ńzi ́̓i mmó é zɔɔn éfó mbʉ̀a ńtóŋ meffo mie fàʼ áa mǒ, 

ńgwɔ ́tóŋ púʼu, é ne ńdié menkàŋ ŋwàʼne Ssé mie mé nǎ, ḿbiŋ faʼa létsɔ́̓  menò 

mie mé zɛté na ffo mmó fà ,̓ ńtsɔ́̓  pɔ ́te nyiŋ̀ ńkẅéte nyiŋ̀ wɔb. Mé néŋe ssé púʼu, 

nyiŋ̀ gẅie à zi ́̓i, á gabte meffo mmó mie metwó menò mie ngwɔ ́mé kiḿte ée 

mǒ. Mɛ ̌gwɔ ́mie é lié nò na mmó gie mé ziʼi.́ Púʼu pɔ ́métsem leen ńké ńtuu nò 

na menò mie pʉ̀a kaa nyɛte ńjúʼ wɔ.́ Á gwɔ ́fʉʼó, affó mmó gie afaʼ áa mǒ, pɔ ́gie 

metwó menò mie ngwɔ ́mé kiḿte ee mǒ, é pú ńkẅéte mé lézsé páʼ mé ge shwóŋe 

púʼu anò poŋo wɔɔ̌wɔɔ́.

II. Mejʉʼ mie mé pú ńtyɛʼte mmó tsoló mboŋo

Tà fó páʼ Ŋwàʼne Ssé aa wó, epʉ̀a mesoŋ mejwoŋó mejwoŋó é lǎ tóŋ, ńdɔg ńgẅiin 

metʉ̀, ńdɔg ńkẅiŋte pʉ̀a, ńdɔg ńnéŋ ntʉ́m pʉ̀a pie é ne ńdʉa. Áa Ŋwàʼne gie nò 

gie áa tsoló áa nénʉ́, áa yɛ ̌tá pege fó pɔ ́mǒ, ńzáb ntʉ́m wégè na Ssé ḿbiŋ ńzsé 

páʼ pege ge néŋe tsɛɛ̀ njÿó púʼu. Yɔɔn áa mmó gie á gÿo pege te tóŋ ḿbiŋ ńzi ́̓i zi ́̓i 

ndàʼ wɔ,́ pege gÿo mmó gie á ne ńzɛt́e ngie pege gÿo.

Epʉ̀a méshÿɔ́̓ ɔ tsɔ ́wɔɔ́ pie pɔ ́ne ńzi ́̓i, mbà pɔ ́ka gyǎ ngie pɔ ́ge lié yɛy̌ɛ ̌ffo ŋwàʼne 

wɔɔ́ gie fàʼ aa mǒ kwaʼ mboŋó, á zɛt́e ngie tà pɔ ́sẅɛte sẅɛte. Mé gɔɔn nue ngwɔ ́

pɔ ́lɔg mbɔɔ pa ncwò nzém mémbʉ́a tá ḿmaga yɛy̌ɛ ̌kèm wɔɔ́ tsɛɛ̀ jʉʼɔɔn. Pɔ ́lɔɔn 

faʼ púʼu, mbà pi ̀gie wɔɔ̌wɔɔ́ à ge jÿó, aa páʼ à ge júʼu mmó gie mé zi ́̓i tsɛɛ̀ kèm 

kwaʼ mboŋó. Mé gÿo púʼu tà ńtsẅé jʉ ,̓ wɛ ̌nyiŋ̀ wɔɔ́ na pɔb́, á piŋ nzèm mbʉ̀a, 

éfaʼa fàʼ gie á lié yɛ ̌kèm, ńgÿo ńnáa mbwo nyiŋ̀ gẅie à zi ́̓i wɔb́ à tóŋ shwóŋo yé 

kà à ŋweʼé mboŋó wɔ.́

III. Metwó menò mie ngwɔ ́mé kiḿte

Nyiŋ̀ lɔɔn ngie à gee ńzi ́̓i kème ŋwàʼne yɔɔn, ńgyá ngie à te gẅiin tâm lénéŋe ssé 

mǒ wɔ,́ à cʉ́ʼ ńdɔg pɔ ́létóŋ metwó menò mie ngwɔ ́mé kiḿte ńdɔg ńzi ́̓i. Yɔɔn nti ́

lɔg fàʼ e kẅéte lélwo ńcʉate na menò mie mé ziʼi ́tsɛɛ̀ yɔɔn ŋwàʼne lê gǎd. Á gwɔ ́

púʼu, nyiŋ̀ gẅie à zi ́̓i pʉ̀a mmó, à lɔg yé pɔ ́metwó menò mie ngwɔ ́mé kiḿte 

ńdɔg ńtáŋte mmó gie mé ge cúʼte néŋe ssé à gÿo.

Muɔmé Metwó nò tsɛɛ̀ Ŋwàʼne Ssé
I. Ŋwàʼne Ssé lɔgɔ ngwɔ ́kwàʼ kɔ ́?

Pʉ̀a Kristo pashwóŋo Gelekia pɔ ́lɔɔ́n ńtóŋ membuʼú ŋwàʼne mie mé lɔɔn ńtóŋo 

fʉ̀ʼ gie pɔ ́cuʼté ne ńguʼte Ssé le « biblia » (=meŋwàʼne).

Pashwóŋo Felaŋse gÿo fó nà páʼ pʉ̀a Gelekia lɔɔ́n ńtóŋo lɔɔn, ńtóŋ yɔb́ le « Bible », 

ńcʉ́ʼ ńtóŋ légwɔ ́gie mé ge júʼ ngie á gwɔ ́pɔ ́tàʼ ŋwàʼne. Pɔ ́

lɔg púʼu ńdɔg nyɛɛ ngie Ŋwàʼne Ssé á gwɔ ́pɔ ́tà .̓

Mé lié Ŋwàʼne Ssé, ńgyá é gwɔ ́meŋwàʼne 66, mbà pʉ̀a mmó 

40 là lɔgɔ mmó ngùʼ 1600 ńdɔg ńŋweʼe. Epʉ̀a la gwaa ŋweʼe 

mmó gie áa tsoló, à Zẅig̀e Ndʉalʉ̌a zɔ ̌tsẅii nò gie pɔ ́ge 

ŋweʼe. Ŋwàʼne Ssé gÿo pege zsé nò gie á fóo ncwò Ssé á gwɔ ́

nò gie à te lɔg ńgÿo megʉ̀a wɔ.́ Ngwɔ ́nyiŋ̀ Kristo á le zsé páʼ ngwɔ ́Ssé pɔ ́ye néŋe 

mboŋó, tà mbɔɔ pâ pʉ̀a mesoŋ té gwɔ ́gie à juʼú nò tsɛɛ̀ Ŋwàʼne Ssé wɔ.

II. Ŋwàʼne Ssé gẅiin megwǒŋ méshÿɔ́̓ ɔ 

 ḿbiŋ ńgẅiin mbuʼú ŋwàʼne méshÿɔ́̓ ɔ ?

Ŋwàʼne Ssé gẅiin megwǒŋ mémbʉà, mbuʼú ŋwàʼne gwɔ ́tsoló 66 ḿbú ńgwɔ ́pɔ ́ndyɛ ̀̓ɛ.

Nzẅiŋ̀e Kʉ̀a (NK) gẅiin mbuʼú ŋwàʼne 39

Kʉ̀a Sẅé (KS) : gẅiin mbuʼú ŋwàʼne 27

Ngwɔ ́mé gʉ̀a tsɛɛ̀ Nzẅiŋ̀e Kʉ̀a tà mbɔɔ Kʉ̀a Sẅé ńcú t̓e meŋwàʼne na menzsè tà ńgyɔɔ́n : 

Mbuʼú mie é gɔɔn menò mie é la láʼ ńcʉate

Meŋwàʼne mie é ná legye

Mbuʼú ŋwàʼne mie ee me pantsẅi ̀nkʉ̀ Ssé (Áa tsɛɛ̀ Kʉ̀a Sẅé, mé gẅiin pɔ ́tàʼ 

lepuʼú ŋwàʼne wemɔʼɔ na yɔɔn)

Ŋwàʼne Ssé la te púʼ ssé ńgẅiin mekèm wɔ.́ Máamáa Nkèm Ssé kwáŋ we Kanterbury 

(ngùʼ 1227 páʼ Yěsô la tó), leziŋ́ sé gwɔ ́le Langton yé zɔ la néŋe ssé ńzáʼte mekèm 

mekèm. Ńgʉa na menkàŋ, mbà nyiŋ̀ gẅie à la tÿɔǵ aa R. Etienne, ńgwɔ ́ngwɔ̀̓  

meŋwàʼne é kẅɛ ńgyɔɔ́n (ngùʼ 1551 páʼ Yěsô Kristo la tó).

Tà ɔ ̀zɔɔn ńzsé ngie …

… Ŋwàʼne Ssé à gẅiin mekèm 1189 ?

… Nyiŋ̀ lɔɔn ngie à ge pú tóŋo ŋwàʼne Ssé ntsèm à lɔg mé hàwà 80 kà 100 wɔɔ́ ńtóŋ ?

… Nyiŋ̀ lɔɔn ngie à ge pú tóŋo mmó gie áa tsɛɛ̀ Ŋwàʼne Ssé na tàʼ ngù ,̓ á tóŋ 

mekèm 4 na tàʼa lyɛ ̌̓  ?

 

Megwǒŋ lâ mbuʼú mie ée tsɛɛ̀ Ŋwàʼne Ssé 
Nzẅìŋe Kʉ̀a Kʉ̀a Sẅé 
Mbuʼú mie é 
gɔɔn menò 
mie é la láʼ 
ńcʉate 

Meŋwàʼne 
mie é ná 
legye 

Mbuʼú 
ŋwàʼne mie 
ée me 
pantsẅì nkʉ̀ 
Ssé  

Mbuʼú 
mie é 
gɔɔn 
menò 
mie é la 
láʼ ńcʉate 

Mbuʼú mie é 
gɔɔn menò mie é 
la láʼ ńcʉate 

Mbuʼú 
ŋwàʼne mie 
ée me 
pantsẅì 
nkʉ̀ Ssé 

Nzyeté  
Ezood 
Levitíkùs 
Menzẅiŋ 
Ndeteronom 
Yóshʉ̂a 
Paŋàga  
Lẅid 
1 Sàmîɛ 
2 Sàmîɛ 
1 Mefùɔ 
2 Mefùɔ 
1 Kronig 
2 Kronig 
Esdras 
Nehemia 
Ésétà 
 

Jɔb́ 
Mezɔb̀ɔ 
ntse 
Mesàg 
legʉa  
Eklesiast 
Kaŋtík 
mekaŋtík  
 

Esáyà 
Yelemî 
Lelʉa tɛʼ tɛʼ 
Ezekiɛ 
Ndanîɛ 
Oze 
Juɛl 
Amos 
Abdias 
Jonásè 
Miché 
Nahum 
Habakug 
Sofoní 
Ajée 
Sàkàlîɛ 
Màlashi 
  

Matîo 
Málékúsè 
Lúkàse 
Jâŋ 
Megàŋ 
ntúm 

Rómà 
1 Korento 
2 Korento 
Galátia 
Efésò 
Filípò 
Kolósia 
1 Tesaloníkà 
2 Tesaloníkà  
1 Timote 
2 Timote 
Titus 
Filemo 
1 Piɛ 
2 Piɛ 
1 Jâŋ 
2 Jâŋ 
3 Jâŋ 
Heber 
Jâg  
 

Ngyà jʉʼ 

III. À la cʉate lêkɔ ́tá Ŋwàʼne Ssé à gwɔ ́wó ?

A. Nyiŋ̀ gẅie à la ŋweʼe

Á gʉa na meŋwàʼne mie ee tsɛɛ̀ njÿó, Ŋwàʼne Ssé á gwɔ ́pɔ ́ye nti.́ Mé gɔɔn nue, 

Pʉ̀a mmó 40 la néŋe ssé ńŋweʼe. Á laa nùɔ pɔb́ mefùɔ gwɔ ́wó, pasáʼ mengwòŋ 

é gwɔ ́wó, pazsé nò tɛ ,̓ é gwɔ ́wó, palɔgɔ lépi ́mefʉ̀ʼ ńdɔg ńgɔɔn nò, é gwɔ ́wó, 

papyɛb́ mvfó lâ pamaʼ messó, é gwɔ ́wó. Wɛ ̌nyiŋ̀ wɔb wɔɔ́ la néŋe pɔ ́yé jʉʼ giĺe 

ye tá ńŋweʼe. Mé gɔɔn páʼɔɔn ńkwaŋte mejʉʼ páʼ ndá tsǎŋ, páʼ menɔ ,̓ páʼ mánzsè 

legiŋ̀. Paŋweʼe laa na mepàg njÿó méntá (Áfriḱà, Ásia, Erópà) ḿbiŋe fóo na 

mencwò fàʼ menti ́tà ńgyɔɔ́n tsɛɛ̀ melá .̓ Pɔ ́la lɔg meshwóŋè méntá ńdɔg ńŋweʼe, 

tà mbɔɔ púʼu, Ŋwàʼne Ssé à pú ngwɔ ́pɔ ́tà ,̓ à pú ḿboŋ.

B. Jʉʼ gie legye la fó wó

Lezsě ngie Zẅige Ssé zɔ ̌la láʼte pʉ̀a mmó tá pɔ ́ŋweʼe tsɛɛ̀ Ŋwàʼne Ssé aa máamáa 

mmó tɛ .̓ Táʼ á ké tě ńdɔgɔ ńgɔɔn ngie pɛ ̌pʉ̀a la nyé té ŋweʼe pɔ ́na nti ́gie e gwɔ ́

pɔ ́yɔb wɔ.́ Á la fó na fàʼ yɔb́, ammó gie mé gẅiin, á gwɔ ́páʼ Ŋwàʼne Ssé, á gẅiin 

shwóŋè gie tsɔ ́lɔ̌̓  té mǒ wɔ,́ á gie ngwɔ ́á le nyɛɛ nyiŋ̀ mánzsè tepòŋ wɔ,́ ńgwɔ ́

mmó gie e Ssé ne ńgɔɔn mbwo nyiŋ̀ mesoŋ.

Mé tóŋo kwàʼ tsɛɛ̀ Ŋwàʼne Ssé ŋwɛ,́ ńjúʼ ngie ashwóŋè Ssé pú ngwɔ ́gie á té zɛt́e 

léjuʼ ḿmʉ́ʼte wɔ,́ á gwɔ ́nénʉ́.

Mezɔb̀ɔ ntse : 119 : 160 - « Ashwóŋè jú lɔgɔ nò nénʉ́ ńgÿo cÿó yé. Mbʉ̌ ntsèm mie ɔ ̀

lɔgɔ tÿɔǵɔ nò nénʉ́ jú, ée mie é téen ńdáʼa ḿbyé wɔ ́»

2 Piɛ 1 : 20-21 - « Ammó gie pi gẅiin lévɔg ńzsé á gwɔ ̀ngie : Á tsɔ ́shwóŋè ntsẅi ̀nkʉ̀ 

Ssé gie áa tsɛɛ̀ ŋwàʼne Ssé, ńgwɔ ́gie à lɔɔn ńgwɔ ́nyiŋ̀ lɔg legyè sé giĺé yé ńkyagte, 

á té wó wɔ.́ Á nue kɔɔ̀kɔɔ́ gie pantsẅi ̀nkʉ̀ Ssé lǎ tsẅi, pɔ ́laa gwaa tsẅi, á fóo pɔ ́

na legye nyiŋ̀ mesoŋ wɔ.́ Pɔ ́gwaa gɔɔn nò gie Ssé ne ńkwoŋo ngie pɔ ́gɔɔn, a Zẅig̀e 

Ndʉàlʉ̌à zɔ ̌tsóte wɔb́ tá pɔ ́gɔɔn. »

Áa tsɛɛ̀ Nzẅiŋ̀e Kʉa, mé gyá e Ssé gɔɔn na Mejʉʼ 3808 ngie "Cʉ̀apʉ̀a ne ńgɔɔn 

ngie : « Mé fó mmó ńdɔg ńgyá ngie Nzẅiŋ̀e Kʉ̀a lɔgɔ sele nyɛ ngie mé té gẅiin 

lémʉ́ʼte na nò gie áa tsoló wɔ.́

Tà mbɔɔ megàŋ ntúm Yěsô lɔɔ́n ńzsé ngie pɔ ́lɔɔ́n ńtsẅi kwàʼ mmó gie á fóo 

mbwo Ssé.

2 Korinto 2 : 17 - « Táʼ peg tè páʼ tsɔ ̀pʉ̀a tà ńgyɔɔ́n pie pɔ ́lɔgɔ shwóŋè Ssé ńgÿo sɔb́ 

shúm metʉ̌a wɔ,́ peg shwóŋ yég pɔ ́lê ntʉ́m Ndʉalʉ̌a, ńgwɔ ́pɔ ́pʉ̀a pie e Ssé ka tǔm. 

Peg gwɔ ́shwóŋ, e Ssé ne ńgyá wég peg piŋ ńda nnɛ ́na Kristo »

C. Wɔɔn páʼ mé lɔɔ́n ńzɔɔn ńgÿo tá ńgwɔ ́nyiŋ̀ ńgẅiin Ŋwàʼne Ssé

Mé la gwaa gyá shÿó lélɔg ńgwɔʼ Meŋwàʼne e gyɔɔ́n, mé lɔgɔ pɔ ́pwó ńzɔǵɔ mbʉ̀a, 

ńdié Ŋwàʼne Ssé ńŋweʼe. Tà mbɔɔ púʼu, mé gyá mbà pʉ̀a la pií pyɛ ́̓  mmó tɛʼ ńtɔǵ 

metsɔ ́meŋwàʼne, tá á kuu mbwo pʉ̀a mesoŋ mejwoŋó mejwoŋó. Mé sáŋ ńgyá 

mbà mé la lɔgɔ pwó ńŋweʼe Ŋwàʼne Ssé tà á gwɔ ́mmó 15 000, mie ngwɔ ́mé nyɛʼ 

ńdié ńdʉŋte ńgyá mejʉʼ mie tsɔ ́paŋweʼe, é la te ŋweʼe mboŋó wɔ.́ Atsɔ ́mmó gie 

mé la ŋweʼe taa fʉ̀ʼʉ mvfò tá Yěsô láʼ ńtó, á gie ngwɔ ́mé lié fʉ̀ʼɔɔn, ńdʉŋte na 

metsɔ,́ ńgyá é gɔɔn tàʼa nò páʼ Ŋwàʼne Ssé á té wó wɔ.́

IV. Ngwɔ ́nyiŋ̀ zi ́̓ i Ŋwàʼne Ssé lêkɔ ́tà á kwàʼ ńkẅéte yé ?

A. À zɛt́e légwaa zi ́̓ i, ńne sẅiŋ́te Ssé

Ŋwàʼne mezɔb̀ɔ ntse 119 : 18 - « Nyɛ́̓  menÿɔǵ mɔɔ́n, légwɔ ́gie méŋ n ge gyá menò 

mbòŋo mie ée tsɛɛ̀ lepʉ̌ shú »

Menò mie ée tsɛɛ̀ Ŋwàʼne Ssé, ée mie é fóo mbwo Ssé, púʼu la, pege gẅiin lélɔg 

pɔ ́metʉ̀ mie é fóo mbwo Ssé tá ńdɔg ńnyɛte ńjú .̓ E Ssé ne ńkwoŋo légÿo pege 

nyɛte ńjú ,̓ ńzsé ngie pege ge júʼu yé mboŋó, é lɔg púʼu nyɛte júʼu mmó gie à ne 

ńkwoŋo. Nyiŋ̀ wege lɔɔn ne ńzi ́̓i Ŋwàʼne Ssé, á gwɔ ́ntʉ́m ye fʉ̀ʼ ntsèm, ńne ńtsɔɔ́n 

lézi ́̓i tà ńnéŋe twó, ńzsé, ńgÿo páʼ Ssé ne ńkwoŋo ngie mé gÿo.

B. Á zɛt́e légwaa zi ́̓ i, ńne sáŋa nò na páʼ 

Pʉ̀a lɔɔ́n ńnéŋe púʼu afʉʼ gie mé lɔɔ́n ńŋweʼe

Pege lɔɔn ńzi ́̓i Ŋwàʼne Ssé tà ne fàʼa mmó gie tsɔ ́jʉʼ lɔgɔ ńgɔɔn, tà pege lege ngie 

mé la ŋweʼe na tsɔ ́fʉ̀ʼʉ njÿó, nti ́lenéŋe ye pʉ̀a pe fʉʼó, é gwɔ ́ndyɛ ̀̓ɛ na yege ye 

fʉ̀ʼɔɔn. Mbà á zɛt́e léliŋe shwóŋè gie á la gwɔ ́pɔ ́lélɔg ńdaʼte tsɔ ́nò. Mé lɔɔn ne 

sáŋa nò na tsɔ ́nkàŋ gẅie é ne ńtʉʉ léjú ,̓ mbà à poŋ létóŋ metsɔ ́menkàŋ mie é 

sẅé wɛ.̌ Ngwɔ ́ŋwàʼne gie mé tóŋ lè Aŋsikelopedi na : Ŋwàʼne Ssé laa tsɔ ́Meŋwàʼne 

lɔg nyɛte ńgɔɔn nò mǒ, é kẅéte wégè tɛʼ léjúʼ yɛ ̌nti ́menkàŋ.

C. Á zɛt́e lézi ́̓ i mekàŋ ŋwàʼne Ssé tà ńnéŋe ńgwiin twó

Mesàg legʉa 7 : 2-3 : « Ɔ̀ lɔɔn ńne ńkwoŋo légwɔ ́wó, ɔ ̀kúʼte mbʉ̌ mɔɔ́n laa menò 

mie n zi ́̓ i mbwo pʉ̀a páʼ nyiŋ̀ kúʼte mmó tʉ̀ nzẅiŋ̀ la. Ŋweʼe mɛ ̌menò ńkwɛɛ́ na pwó 

jú ḿbiŋ ńnéŋe ntʉ́m gù. »

E Ssé ne ńkwoŋo ngie pege zsé shwóŋo yé. Pege lɔɔn ńtóŋ ńkiḿte twó pege, 

mbà ngwɔ ́pege kwàŋte nò mǒ ngwòŋ fʉ̀ʼ ntsèm. À cʉa púʼu pege gẅiin legwɔ ́

we nyiŋ̀ gẅie à tʉ ńcʉa kɔɔ̀kɔɔ́ gie á táte yé tsɛɛ̀ njÿó. À gwɔ ́fʉ̀ʼ gie pege ee tsɛɛ̀ 

ngɔ́̓ , ashwoŋe Ssé à gwɔ ́wege ntàg nzèm. À giŋ́ ńgʉa fʉ̀ʼ gie pege ne ńtsẅii nkʉ̀ 

mbòŋo nò Ssé, ammó gie áa twó pege à kẅéte wege.

Kèm 1 : Lezẅiŋé lépiŋe mbwo Ssé lɔgɔ  
ńgwɔ ́nzyeté na leneŋé na páʼ e Ssé kwoŋ

Ammó gie ɔ ̀gee ńtóŋo lɔɔn, áa nò nénʉ́, é té menò púʼkwɔb wɔ.́

Mèŋ n da nyé ńgwɔ ́múɔ shùm, mèŋ n te tâm gẅiin, ḿbu ńnéŋe twó yɔɔ́n pɔ ́

na menò nzsè nzè. N da ne ńzi ́̓i fà ,̓ táʼ anò megʉ̀a nti ́nti ́zɔ ̌gwɔ ́máamáa mmó 

mbwo mèŋ.

Peg lɔɔ̌n ńtéme mbalôŋ, mèŋ gwɔ ́nyiŋ̀ gẅie à tyé tsɛɛ̀ lekÿo. Mèŋ n ne ńtsɔɔ́n 

létém ńgʉa mvfò tà ńdáʼ ńtéme na leziŋ́ ngwòŋ wég, púʼu la, á la ne ńzɛt́e ngie 

mèŋ n zi ́̓i létém mbalôŋ páʼɔɔn tɛ .̓ Á gwɔ ́púʼu, tá mbɔɔ fʉ̀ʼ gie peg la te ne ńtéme 

wɔ,́ mèŋ n ké faʼ pɔ ́meshÿó léke ńne ńzi ́̓i ziʼi ́létém, á cʉa púʼu mèŋ n tém mbɔɔ 

mbalôŋ mekwò ńnéŋe twó pɔ ́páʼ mèŋ n zɔɔn ńtéme yetsɔ.̌ N dɔg páʼ n da gẅiin 

mbwɔ̀̓  nnɛ ́mbòŋo, n tém ye mekwò těm tà mé tÿɔǵɔ wɔɔ́n na patéme mvfò. Anò 

lɔɔ́n ḿboŋo pʉ̀a tɛʼ légyá wɔɔ́n tetʉ́a mbalôŋ fʉ̀ʼ gie mé ne ńtéme, táʼ mbùm yɔɔn 

ké te poŋ tà ḿboŋ wɔ,́ n néŋe ńjúʼ tsɔ ́mmó ké ńne ńzága na wɔɔn lekág zág.

Mèŋ n da fó mbalôŋ, ńkúu lézi ́̓i lépúʼu mmó mé ziŋ́. Ńgyá afàʼ gwɔ ́na yɛ ̌sekúd 

tà ńku .̓ Mèŋ n gwɔ ́fʉ̀ʼ ntsèm ńgwaa ne kaga tʉ̀ zi ́̓i wɔɔ́, ńgiŋ́ ńne faʼa shÿó légwɔ ́

gie mánzòŋ weg gẅie mé lɔɔ́n ńtóŋo lè « Mecÿɔ́̓  ssé mie ée me séssé » à te tága 

wɔ.́ N daa tsoló ńgwɔ ́tandá pa púʼ ngitáa. Peg laa púʼu, ńké te mecÿɔ́̓  Ssé pe 

nénʉ́ wɔ.́ Peg lɔɔ́n tsɔɔ́n yég pɔ ́ngie pʉ̀a kwoŋo wég, anò poŋo wég, mbùm yeg 

poŋ nue mé zsé wég tɛʼ ńti ́mmó gie peg yɛ,̌ á piŋ ńne ḿboŋo pʉ̀a.

Mèŋ n dɔɔ̌n ńgɔɔn ngie n dɔɔn te ne ńgÿo tsɔ ́na menò mie mèŋ n tʉ̌ lɔɔn wɔ,́ 

tá mbà mèŋ n ge náʼa gẅiin shʉa njÿó, mèŋ ge náʼa vege kwaŋ ngie mèŋ n gee 

páʼɔɔn ńgwɔ ́ndùmo ssé tsetsáʼ mélàʼakɔ,́ ḿbiŋ páʼɔɔn é láʼ kwé gee nzɔ ̌? Nyiŋ̀ 

gẅie n dɔɔ̌n ḿbéen ndá ye ńtsẅé tsoló, à lɔɔ̌n ńgwá ńgɔɔn né mèŋ ngie mèŋ n záb 

ntʉ́m wɔɔ́n na Yěsô, táʼ n te júʼu tsɔ ́mmó gie á ge ná né mèŋ tà à kúte wɔɔ́n mɔ.́

Á láʼ ńgwɔ ́tsɔ ́lyɛ ̌̓, atsɔ ̌nyiŋ̀ Kristo, tà mbà à ka nyě ńzába ntʉ́m wé na ye, tó 

ńgúɔ wɔɔ́n. Ńgẅiin tsɔ ́shÿɔg̀ ya gie á la pú ńkʉʼʉ wɔɔ́n tɛ .̓ À la zyeen wɔɔ́n, á 

letsẅɛ́̓, ńnéŋe gʉ̀ŋe kǔ mèŋ n, éshwóŋo wɔɔ́n nò Yěsô tà mbɔɔ na wɔɔn lenéŋe. 

À la ne ńgɔɔn ngie we lenéŋe ka kubé, ńgie à keen ńzsé ngie aa shÿó mbòŋo, 

mbà à keen ńzsé mmó gie Ssé lɔɔ̌n ńnáa yé ndùmo ssé tsetsáʼ ńti ́yɛ.̌ À la gɔɔn 

nò gɔɔn tà ńtɔǵɔ, ńgie mèŋ n gee ngàŋ mefʉ̀a ńdɔgɔ púʼu mbà peg Ssé léen fege, 

tà tsɔ ́nò gie ngwɔ ́peg yé shwóŋ tà á kúte á té wó wɔ.́ Ńgie á ne ńzɛt́e ngie Ssé 

lege menò tepòŋ mɔɔ́n ńnáa mbwo mèŋ n, ḿbiŋ ńzáb ntʉ́m wɔɔ́n na Yěsô Kristo 

tà ńkwaʼ ńzsé ngie à gÿǒ mèŋ n tsẅɛ.́

Mèŋ n da gẅiin menò mie mé la zi ́̓i wɔɔ́n tà mèŋ n zẅiŋ́ tà é gyɔɔ́n gyɔɔ̌n. N 

da giŋ́ ńgẅiin shúm sie mèŋ n guʼte ńdɔgɔ ńtóŋo Ssé tà é gyɔɔ́n gyɔɔ̌n. Tà mbɔɔ 

púʼu mèŋ n te kuʼu légɔɔn nò na tsɔ ́lékwɔǵɔ nnɛ ́páʼ wɔɔ́n nyiŋ̀ la ne ńgÿo na nò 

Yěsô wɔ.́ À la néŋe mvfò mèŋ n, ewe nkẅɛ ̌ndá gwɔ ́létó ńzyeen wɔɔ́n tsɛɛ̀ lelɔǵ, 

á piŋ ńne faʼa léshwóŋo wɔɔ́n ngie akɔ ́gie ngwɔ ́n zɛt́e na Yěsô Kristo wɔɔ́, à 

kuʼu létsɔ́̓ . Mèŋ n néŋe tà ńzye lékwaŋ ngie, ńnaa yé pi ̌kà mèŋ n zẅiŋ́e shwóŋè 

yé ? Mèŋ n dɔg páʼ mèŋ n gee ńtém mbalôŋ, ḿbiŋ ńgwɔ ́mbùʼ leluŋó, mbà pege 

la zi ́̓i lézẅiŋ́e tsɔ ́nò tá gyá páʼ aa púʼu, ńzẅiŋ́. Ngie mèŋ n ge náʼa fʉʼte Yěsô na 

wɔɔn lenéŋe tá gyá. Ńgwɔ ́gie á lɔɔn ńgiŋ, á poŋ, ńtó á té giŋ mbà mmó gie mèŋ 

n ge pyé é gwɔ ́pɔ ́shÿó makùm wɔɔ́n. Peg yé púte sẅiŋ́te Ssé na páʼ pi gee júʼu 

lɔɔn : « Cʉ̀apʉ̀a Yěsô, lege mefʉ̀a mɔɔ́n ńnaa mbwo mèŋ n. Giŋ́ ńdege mbɔɔ páʼ 

mèŋ n da te láʼ ńzáb ntʉ́m ná gù wɔ.́ Mèŋ n nyɛ ̌̓  ncwò ntʉ́m wɔɔ́n ntÿɔǵ ngie ɔ ̀

tó kúu tsoló, mèŋ n kúe gú nue ɔɔ Nzàʼnkÿo wɔɔn, ńgwɔ ́Cʉ̀apʉ̀a wɔɔn. Gù zɔ tó 

ńgẅiin nò né wɔɔn leneŋé ndùmo ssé tsetsá ,̓ légwɔ ́gie mèŋ n ge cʉ́ʼʉ nyiŋ̀ gẅie 

ɔ ̀ne ńkwoŋo ngie mèŋ n gwɔ ́wɛ.̌ Mèŋ n sié gú na páʼ ɔ ̀la kwé na tÿǒ nki ̌ńti ́

twó yɔɔ́n, ɔ ̀piŋ ńdege mefʉ̀a mɔɔ́n ńná né mèŋ n, ńzẅiŋ́ ńkúu tsɛɛ̀ ntʉ́m mèŋ n 

tà pɔǵɔ ̀zɔ ̀cʉ̀ʼ ńgwɔ ́! »

Peg sẅiŋ́te Ssé páʼɔɔn á jú .̓ Mèŋ n júʼu ntʉ́m mèŋ ngie Yěsô ne ńdié wɔɔ́n ngie 

nyiŋ̀ wɛ, mbà mèŋ n daa zɔɔn ńjúʼ púʼu wɔ.́ Mèŋ n fó na sẅiŋ́tè yɔɔn gie ngwɔ ́

mé ye á la te tsɔ ́mmó wɔ ́lɔɔn, ńjúʼ páʼ nkwòŋo Ssé e kúu ntʉ́m nyiŋ̀, angàŋ júʼ 

púʼu, letʉ́m sɔɔ́n pú ńkága kwàʼ tsɛɛ̀ tsoló tà ngwɔ ́ń de kwàʼ ńzsé lélaʼte wɔ.́ Táʼ 

ńke ńzsé ngie e Ssé la lɔgɔ Zẅig̀e yé, ńgÿo tsɔ ́mmó yesẅé á sáʼa ntʉ́m mèŋ n, 

à kwaʼ legwɔ ́tèmi.̀ Mèŋ n fó fʉ̀ʼo sele ńcʉ́ʼʉ nyiŋ̀ sẅé. Ńdeen ńgyá ngie Ssé la 

pwóon wɔɔ́n páʼa ńgÿo peláŋ páʼ mèŋ n ge néŋe púʼu tsɛɛ̀ njÿó. Aa na lyɛ ̌̓ ɔɔn, 

wɔɔn lenéŋe te giŋ́e ńgwɔ ́pɔ ́páʼɔɔn te metwó wɔ.́ Mèŋ n keen zsé mmó gie Ssé la 

pwóon wɔɔ́n ńti ́yɛ.̌ Ngwɔ ́zsé mɔɔn menò ntsèm, ḿvɔg ńzsé ngie Ssé legé mefʉ̀a 

mɔɔ́n ńnáa mbwo mèŋ n. »

(Abrégé du traité Nò 2 : Herbert Henggi, « Il était une fois », de la société des 

missions DIE BRUDERHAND e.V.) iM

I.  Mé gwaa zsé nyiŋ̀ Kristó ńcʉa na kɔ ?

Ngwɔ ́mé fó na menò tà ńgyɔɔ́n ńdɔg ńzsé nyiŋ̀ Kristo. Pi gʉa na metwó menò 

mie ée tsiŋ̀e ssé lɔɔn, ńgɔɔn gie pi gyǎ ngie áa gie áa nénʉ́ mé fó mǒ ńzsé nyiŋ̀ 

Kristo (n), ńgɔɔn mie pi gyá ngie ngwɔ ́é fʉte nyiŋ̀ fʉte na lezsé nyiŋ̀ Kristo (f).

Nyiŋ̀ Kristo aa nyiŋ̀ wa gẅie .

. à néŋe tsɛɛ̀ ngwòŋ gẅie mé tóŋ né ngwòŋ pʉ̀a 

Kristo

… à la kẅé ntse lepÿɛ

. we lenéŋe poŋ

. à neŋé ńgʉa tsɔ ̌ndá cÿɔɔ́sè tà mé ne ńzsé

. à la júʼu nò Yěsô tà ńzẅiŋ́ ńcʉ́ʼʉ nyiŋ́ we

. à neŋé ńtóŋo ŋwàʼne Ssé

. à la gúʼu ndá gie mé tóŋo leziŋ́ Kristo wó

. à tʉʉ na menò cÿɔɔ́sè tɛʼ

Pege tóŋ nkàŋ ŋwàʼne Ssé gẅie mé la kiḿe nò na legwɔ ́nyiŋ̀ Kristo tsoló na ndùŋmvfò 

fʉ̀.̓ Púʼu ńzsé ngie pege ge fó mǒ é lɔg zsé kwàʼ nti ́pʉ̀a pie mé tóŋ lé pʉ̀a Kristo.

Megàŋ ntúm 11 : 26 :  « ńkúu wó, ńgyá yé, ńdɔgɔ yé ḿbiŋ né Antiokia. Pɔ ́

mépʉ́a pâ pʉ̀a Kristo pú ńnéŋe Antiokia na tàʼ ngùʼu 

láʼ. Pɔ ́ne ńzíʼi pʉ̀a tà ńgyɔɔ́n mmó. Mé la zye pɔ ́

Antiokia ŋwɛ ́létóŋ ngàŋa kwò Yěsô lê Pʉ̀a Kristo »

Mé la zye pɔ ́Antiokia ŋwɛ ́létóŋ ngàŋa kwò Yěsô lè Pʉ̀a Kristo.

•	 Mé la gwa zye lélɔg leziŋ́ Pʉ̀a Kristo ńtóŋ pʉ̀a Kristo mbà mé la zɔɔn ne 

ńtóŋo wɔb́ ne pawɔ ̌?

Megàŋ ntúm 11 : 26

•	 Á la fó na kɔ ́tá mé zye Antiokia letóŋ pʉ̀a pie é laa nzèm Kristo lè Pʉ̀a 

Kristo ? Megàŋ ntúm 11 : 21 ? « Cʉ̀apʉ̀a ne ńtóonte wɔb́ tóonte, epʉ̀a tà ńgyɔɔ́n 

ne ńzába ntʉ́m ná Cʉ̀apʉ̀a Yěsô, ńne sele ńcʉ́ʼʉ pʉ̀a pé. »

Pege fó na menkàŋ ŋwàʼne Ssé mie pege tóŋ lɔɔn, ńdɔg ńgyá ngie, mendùŋmvfò 

pʉ̀a pie mé la tóŋo wɔb́ Antiokia lè pʉ̀a Kristo, ée pʉ̀a pie wɔɔ̌wɔɔ́ na pɔb́ wɔɔ́ la 

gwaa gwɔ ́mbà à júʼu nò Yěsô tà ne ńzye lézáb ntʉ́m wé na ye, ḿbɔɔ́nte ḿbiŋe 

mbwo Ssé tá ńcʉ́me nzèm Yěsô.

Mé ye tsɔ ́pʉ̀a ée pʉ̀a Kristo pɔ ́na leziŋ́ péʼe ńgɔɔn pʉ̀a pie ée lêkɔ ́?

Pʉ̀a tà ńgyɔɔ́n ée wó pie pɔ ́ye pɔ ́ée pʉ̀a Kristo, tsɔ ̌nyiŋ̀ na pɔb́ pɔ ́Yěsô Kristo 

piŋ ńké te shwóŋo shwóŋè tà á mvfóte wɔ.́ Yěsô Kristo nyɛte ńgɔɔn ngie legÿo 

tà mé gyá ńzsé pɔ ́ngie pi Ssé gwɔ,́ té gwɔ ́gie pi ye shwóŋo shwóŋè tà á vfóte à 

pÿɔǧ tɛ .̓

Málékúsè 7 : 6-7  « Yěsô tsɔ́̓ ɔ mbwo pɔb́ ngie : Pi ee pà nkwòŋ ménÿɔǵ. Esǎya, 

ntsẅì nkʉ̀ Ssé lɔɔ̌n fóon ńgɔɔn páʼa shwóŋó nò, páʼ à la ŋwe e̓ ńtí 

mà gẅi ńgɔɔn ngie : Epʉ̀a pɛ ̂lɔgɔ pɔ ́ndàʼ ncwò wɔb́ ńguʼte wɔɔ́n, 

ntʉ́m wɔb́ té na mèŋ n wɔ.́ Pɔ ́ne ńguʼte wɔɔ́n, tá nò té mǒ wɔ,́ ńtí 

nue pɔ ́ne ńzíʼi menò pʉ̀a mesoŋ mbwo pʉ̀a ngie áa nò yɔɔ́n. »

Áa péʼe ńgwɔ ́nyiŋ̀ gẅiin lepuʼú sé, mé pií piṕà, ńŋweʼe mmó ńdyɛɛ na mmó gie mé 

ně ńdɔg ńkwɛ,́ ammó gie mé lyɛ ̌kúbe mmó gie áa tsɛɛ̀ lepúʼú ŋwɛ ́?

II. « Lepiŋe mbwo Ssé » aa páʼɔɔn ńdɔgɔ ńgɔɔn ngie kɔ ́?

Megàŋ ntúm 26 : 17-18   « Mèŋ n túmo gú mbwo pà Yuda mbɔɔ mbwo petsɔ ́pʉ̀a tsɛɛ̀ 

meláʼa ndyɛ̀̓ ɛ. Mèŋ n zɔ ge kábte gú tà pɔ ́légÿo tsɔ ́mmó na 

gù wɔ.́ Mèŋ n túmo gú púʼu, ɔ ̀gʉa ńnyɛ́̓  nÿɔǵ mɔb́, ńgÿo pɔ ́

fó tsɛɛ̀ nzěm ńkẅɛ,́ ńkúu na jʉʼ gie á ne fɔǵɔ. Á lɔgɔ ńgwɔ ́

ngie ɔ ̀ge gÿo gÿo pɔ ́fó na mbwó Sátà ńkẅɛ,́ ḿbiŋe na mbwó 

Ssé, é záb ntʉ́m wɔb́ ná mèŋ, e Ssé lege menò tepòŋ mɔb́ ńnáa 

mbwó pɔb́, é piŋ náa yɔb́ jʉʼ á tsetsɛɛ̀ pʉ̀a pé. »

A. Ammó gie yɔɔn twó nò lɔgɔ ńgɔɔn

Lepiŋe mbwo Ssé aa nyiŋ̀ lékwaʼ ńgwáʼ setsɔ ́shúm tàʼ legʉ̀a é sele nnɛ,́ ńdɔg ńnyɛ 

ngie à zẅiŋ́e nò gie e Ssé gɔɔ̌n né yé.

Lepiŋ̀e mbwo Ssé, ée ndàʼ shÿó gẅie ngwɔ ́nyiŋ̀ pfó mǒ e Ssé lege mefʉ̀a mé, á 

tsẅɛ ́ndòon menò tepòŋ mé.

1 Tesalonika 1 : 9  « Mé néŋe shwóŋ ntí gie pi la lɔg ńkúe wég, á fʉ̀ʼ gie peg 

la tóo tsetsɛɛ̀ pi, mbɔɔ ntí gie pi la lɔg ńtém nzèm shúm 

sie mé guʼte ngie ée messé, ésele nnɛ ́ńdíe Ssé ye nénʉ́, 

ńcʉ́ʼʉ faʼa pɔ ́mbwo yé gẅie aa ntentʉ́. »

Ɔ̀ gyá jú ngie lelÿò pʉ̀a jǔʼ mé kiḿe lépiŋe mbwo Ssé , pɔ ́gwoon ńkwaŋa nò 

na kɔ ́?

B. Lepiŋ̀e mbwo Ssé á lɔgɔ ńgwɔ ́mémmó  

gẅie nyiŋ̀ mesoŋ gÿo yé na legẅiin létsẅɛ ́

1. Nkwɔʼɔ ́we Nyiŋ̀ mesoŋ

Lepiŋ̀e mbwo Ssé aa mémmó gẅie nyiŋ̀ mesoŋ gẅiin légÿo na páʼ Ssé gÿo 

pʉ̀a mesoŋ tsẅɛɛ́. Nyiŋ̀ mesoŋ gẅiin lézẅiŋ́e lésele nnɛ ́ńdié Ssé ! Wɔɔn aa 

páʼ á gʉa na Ssé légÿo nyiŋ̀ tsẅɛ,́ lepiŋ̀e mbwo Ssé lɔg púʼu ńgwɔ ́na nkwɔʼɔ ́

we nyiŋ̀ mesoŋ. (Megàŋ ntúm 14 : 15). 

2. Nkwɔʼɔ ́we Ssé

Legiŋé ńzyé nyiŋ̀ tsɔ ́legʉ̀a áa mmó gie e Ssé gÿo. E Ssé lɔgɔ legiŋ́e ńzyé nyiŋ̀ 

tsɔ ́legʉ̀a ńnáa nyiŋ̀ lénéŋe we sẅé. Wɔɔn aa páʼ á gʉa na Ssé legÿo nyiŋ̀ 

tsẅɛ,́ legiŋé ńzyé nyiŋ̀ tsɔ ́legʉ̀a lɔg púʼu ńgwɔ ́na nkwɔʼɔ ́we Ssé. (Jaŋ 3 : 5).

Lepìŋe mbwo Ssé legiŋé ńzyé nyìŋ tsɔ ́legʉ̀a

•	 Nkwɔʼɔ ́we Nyìŋ mesoŋ

•	 Ammó gie nyìŋ mesoŋ gẅiin 
légÿo

•	 Nyìŋ mesoŋ gẅiin lézẅíŋe lépiŋe 
mbwo Ssé

•	 Nkwɔʼɔ ́we Ssé

•	 Ammó gie Ssé gẅiin légÿo

•	 E Ssé gÿo mé gíŋe ńzyé nyìŋ tsɔ́ 
legʉ̀a 

•	 Tà áa péʼe legiŋé ńzyé nyiŋ̀ tsɔ ́legʉ̀a ké fóo pɔ ́na páʼ ngàŋ kwǎʼ ḿbiŋe 

mbwo Ssé ? Rómà 4 : 20-21 / 1Jaŋ 5 : 1

C. Menkàŋ ŋwàʼne Ssé mie á zɛt́e lézsé

Menkàŋ ŋwàʼne Ssé mie mé ge náa tsiŋ̀e ssé, ée mie wɔɔ̌wɔɔ́ ge tóŋ fʉ̀ʼ gie kwàʼ 

yé neŋé ssé ne ńzi ́̓i ŋwàʼne Ssé, é té mie mé ge tóŋ fʉ̀ʼ gie mé cuʼté ssé wɔ.́ Áa 

mbòŋ léfaʼ mɛ ̌menkàŋ ŋwàʼne lélɔg ńnyɛte ńzsé mmó gie « lepiŋ̀e mbwo Ssé » à 

lɔgɔ ńgɔɔn. Ngwɔ ́nyiŋ̀ giŋ́ ńdɔg shÿó gẅie mé lɔgɔ faʼa menkàŋ ŋwàʼne Ssé, éfaʼ 

tsɔ ́mendyɛ̀̓ɛ.

Áa tsɛɛ̀ Nzẅiŋ̀e Kʉ̀a (NK) legɔɔn ngie « lesèle nnɛ/́lepiŋ̀e mbwo Ssé » á kẅɛɛ́ 

mmó ngʉ̀a 1050. Mé tʉʉ lelÿò ńgwɔ ́kiḿ, ńne ńgɔɔn nò na páʼ á zɛt́e ngie « pʉ̀a 

sele nnɛ,́ pʉ̀a piŋ nzèm »

Mé gyá lepiŋ̀e mbwo Ssé gwɔ ́ngʉ̀a 120 NK tsɛ ̀ńké ńdaʼte pɔ ́tàʼa mmó á wó 

« lepiŋ̀e mbwo Ssé gẅie aa ntentʉ́ ». Pege gyá tsɔ ́menkàŋ ŋwàʼne mie á zɛt́e 

létóŋo mmó tsɛɛ̀ NK.

1Samiɛ̂ 7 : 3  « Samiɛ̂ gɔɔn mbwo pʉ̀a Israel metsèm ngie : Pi lɔɔn ngie 

pi piŋe mbwo Cʉ̀apʉ̀a pɛ ́̓ ɛ ̀tà ńgɔɔn lé ntʉ́m gẅi ́ntsèm, pi 

fó tsɛɛ̀ láʼ gi ́ńkẅile messé mie pi ka lɔg fó metúm lâ mé 

Astarte. Ńgÿo púʼu ńcʉ́ʼ tÿɔǵ ntʉ́m gẅi ́pɔ ́na Cʉ̀apʉ̀a, éfaʼ 

pɔ ́mbwo yé giĺe yé, púʼu à kẅé gẅi ́mbwo mé Filistin. »

Esáyà 59 : 20  « Cʉ̀apʉ̀a gɔɔn ngie : Nyiŋ̀ ge láʼ fó tÿǒsoŋo Sion, é tó cuʼ púɔ 

Yakwɔb́ pie pɔ ́ge láʼ piŋe mbwo yé Ssé à lege mefʉ̀a mɔb́. »

Esekiɛ 18 : 23 «Andè, ńgwɔ ́Cʉ̀apʉ̀a gɔɔn ngie : Pi zsé pɔ ́ngie nyiŋ̀ cÿɔǵ cÿɔǧ tà 

ńdáʼ ḿbi ́ńkwe, á poŋo wɔɔ́n poŋ káa? Ammó gie á poŋó wɔɔ́n, á 

gwɔ ́pɔ ́páʼ à lɔɔn ńgwɔ ́á gwáʼ menò mé, n gÿo á tsẅɛ.́»

Ezekiɛ 33 : 11-16 « Andè, ńgwɔ ́Cʉ̀apʉ̀a, gɔɔn ngie: Gɔɔn ne pɔb́ ngie mèŋ n gee

 ntentʉ́! Ngie mmó gie mèŋ n ne ńkwoŋo, á té gwɔ ́pɔ ́ngie nyiŋ̀ gẅie 

à cÿɔǵ cÿɔǧ à kwé wɔ,́ á gwɔ ́pɔ ́ngie à kúbe ngÿǒ menò mé, n gÿo 

à tsẅɛ.́ À gɔɔn ngie pi fó na mánzsè tepòŋ gẅie pi ee mǒ lɛ ḿbiŋ 

nzèm. À ne ńzɛt́e ngie láʼa pʉ̀a Isreal, pi kě ńzẅɛɛ ńgee pɔ ́nkweté, 

á gwɔ ́pɔ ́mélàʼakɔ ́? À gɔɔn ngie mèŋ miŋ́ nyiŋ̀, n gɔɔn mbwo púɔ 

láʼ pi ngie : Nyiŋ̀ te lɔg pɔ ́páʼ à gɔɔ̌n ngie à kuʼte lepʉ̌ Ssé, à gwɔ ́tà 

a fʉa lepʉ̌ Ssé, mé nyé yé nyě wɔ.́ Nyiŋ̀ piŋ ńgwɔ ́nyiŋ̀ gẅie à néŋe 

ńcÿɔǵ cÿɔǵ, ḿbiŋ ńgwɔ ́tà ńgwáʼa wɛ ̌légwɔ,́ á le giŋ́e ńgÿo á gwe 

pɔ ́ntsaŋ wɔ,́ á giŋ́ ńgwɔ ́pɔ ́ndʉŋ ndʉŋ páʼ nyiŋ̀ gẅie à kúʼte lepʉ̌ 

Ssé, ngwɔ ́á le lɔg pɔ ́púʼu ńtsẅɛ ́ntsaŋ tà mbɔɔ páʼ à lɔɔn fʉa lepʉ̌ 

wɔ.́ Mèŋ n dɔɔn gɔɔn ne nyiŋ̀ gẅie à kúʼte lepʉ̌ ngie à ge láʼ tsẅɛ,́ 

á júʼ púʼu, ngie páʼ yé kúʼte lepʉ̌ lɔɔn, à ge gÿo menò mie é té tyé, 

mbà mèŋ n ge pú lege ngie à la zɔɔn ńkúʼte lepʉ̌, à cʉa púʼu, à kwé 

ńti ́menò mie é té tyé mie à fʉ̌ʼ. Mé lɔɔn ńgɔɔn né nyiŋ̀ gẅie à cÿɔǵ 

cÿɔǧ ngie : Ɔ̀ ge láʼ kwe. Á júʼ púʼu ńgwáʼa mefʉ̀a we, ńgÿo mmó gie 

á tyé ndʉŋ ndʉŋ ḿbiŋ ńkúʼte lepʉ̌ sɔɔ́n, ńgwɔ ́gie mé la lɔgɔ mmó, 

éfuu mmó mbwo ye, á tsɔ́̓  ńná, ńgwɔ ́gie à la lɔg tʉ̀ ńkẅé mmó á 

piŋe ńná, ńgwɔ ́gie à lɔɔ̌n tÿɔǵɔ kwò na mentÿɔgɔ ́mie nyiŋ̀ giŋe mǒ 

ńtsẅɛ,́ à te giŋ́e ńgÿo menò mie é té tyé wɔ,́ mbà à ge tsẅɛ,́ mbà à 

Aa tsɛɛ̀ Kʉa Sẅé (KS) metwó menò mie mé la tóŋo na shwóŋè Gelékia ngie « 

lepiŋ̀e mbwo Ssé » mé ŋweʼe na mejʉʼ ŋwàʼne mie é gɔɔn nò na « lepiŋ̀, lesèle 

nnɛ ́ḿbiŋ páʼ nyiŋ̀ fʉa mánzsè ḿbiŋe la ». Á piŋ ńgʉa tsɛɛ̀ mejʉʼ mmó 70, mé lɔg 

ńgɔɔn nò na nò páʼ nyiŋ̀ piŋe mbwo Ssé gẅie aa ntentʉ́.

Áa tsɛɛ̀ Kʉ̀a Sẅé gie áa na shwóŋè Gelékia, mé lɔg metwó menò mémbʉ́a ńdɔg 

ńgɔɔn « lepiŋ̀e mbwo Ssé »

« métanòia » = Lepiŋ̀e mbwo Ssé, lepiŋ̀, lekubé shÿó ńzsé, lezẅíŋ e Ssé ne ńnáa 

legye se sẅé ńdɔgɔ ńkúbe ntí lékwaŋa nò pɔ ́ntsèm, lekubé mà.

Matiô 4 : 17 « Yěsô gwɔ ́Kapernawúm púʼu, ńzye léshwóŋo nò Ssé, ńně ńgɔɔn 

ngie : Pi kúbe mà gẅi, á nue afʉ̀ʼ gie Ssé ge nyɛ lefùɔ sé 

tsoté tà ne ḿbɔɔ́nte. »

Matiô 11 : 20 « Yěsô gɔɔn púʼu, ńzye lélaʼ pʉ̀a metÿǒsoŋ mie à la gʉa wó, ńgÿo 

menò mmɔɔn mmɔɔn tà é gyɔɔ́n, pʉ̀a ŋwɛ ́ké te sele nnɛ ́

ńcʉ́me nzèm Ssé wɔ.́ »

Málékúsè 1 : 15 : « Afʉ̀ʼ áa páʼɔɔn, mbà á kǔʼ tà Ssé ge zye lényɛ Lefùɔ sé. Pi 

kúbe mà gẅí, ḿbiŋ ńzẅíŋ nkʉ̀ mbòŋo wɔɔ́n ŋwɛ.́ »

Lúkáasè 5 : 32 : « Mèŋ n ka te tó pɔ ́létóŋ pʉ̀a pie pɔ ́kwáŋ ngie pɔ ́ée pʉ̀a 

membòŋo ngie pɔ ́piŋe mbwo Ssé wɔ.́ Mèŋ n ka tǒ ńtí pɔ ́

megàŋ mefʉ̀a. »

Lúkáasè 13 : 3-5 : « Ngǎŋ, á té nò wɔ,́ pi zsé ngie pi lɔɔn ńké tè kúbe gẅi mà 

wɔ,́ mbà pi ge gÿo lége gí pɔ ́páʼ pɔb́. Pi zɔɔn ńkímte pʉ̀a 

te kwé wɔ.́ À lɔɔn ńgiŋ́ ndʉŋ ndʉŋ, ńkúʼte lepʉ̌ sɔɔ́n, mbà mèŋ n ge 

lege mefʉ̀a mé ntsèm ńnáa mbwo ye, à tsẅɛ.́ »

ntsɔb̀ lefɔɔ̌ǹ nê legém pie máa ndá la keme ńzẅéte wɔb́ á 

Siloé. Pi kwǎŋ ngie pɛ ̌pʉ̀a lɔɔ́n ńdɔgɔ ńgwɔ ́pʉ̀a tepòŋ ńcʉa 

petsɔ ́pʉ̀a Yerósalem metsèm lá ? Ngǎŋ, á té nò wɔ.́ Pi lɔɔn 

ńké te kúbe gẅi mà wɔ,́ mbà pi ge lége gí pɔ ́páʼ pɔb́. »

Lúkáasè 15 : 7 : « Áa púʼu, tá mèŋ shwóŋó gẅí : Tàʼ ngàŋ méfʉ̀a lɔɔn ńkúbe 

mà we, mé kága tÿǒ lepwó tɛʼ ńcʉa páʼ à lɔɔn ńgwɔ ́mé kága 

ná pʉ̀a ntsɔb̀ lepfwɔʼɔ ́lê móm lepfwɔʼɔ ́pie pɔ ́gyǎ ngie pɔ ́ée 

nénʉ́ tà ńgwáa gwɔ ́pɔ ́le kúbe mà wɔb́ wɔ.́ »

Lúkáasè 24 : 47 : « Á ne ńzɛt́e ngie mé láʼ ńdɔg lezíŋ sɔɔ́n, ńgɔɔn nò Ssé mbwo 

láʼa láʼ ngie wɔw̌ɔɔ́ kúbe mà we, e Ssé lege menò tepòŋ mé. 

Púʼu, é ké zye Yerósalem. »

Megàŋ ntúm 2 : 38 « Piɛ tsɔ́̓ ɔ ̀mbwó pɔb́ ngie : Pi kúbe mà. Wɛ ̌nyìŋ wɔ ́na pi 

zẅíŋ mé nuʼu ye ntse na lezíŋ Yěsô Kristo. Légwɔ ́gie e Ssé 

ge lege menò tepoŋ mé é naa mbwó yé. E Ssé lêen ńké ńnáa 

Zwìge Ndʉalʉ̌a né pi. »

Megàŋ ntúm 11 : 18 « Epʉ̀a Kristo júʼ menò mɔɔn, ḿbʉ́le ńnéŋe, ḿbiŋ ne ńnáa 

ndǎg mbwo Ssé ńgɔɔn ngie : Ayɔɔn gie e Ssé ka ná shÿó 

mbɔɔ mbwo pʉ̀a pie é té pà Yuda wɔ,́ á lékúbe mà, á gÿó 

pɔ ́gẅiin le gwɔ ́temì. »

Megàŋ ntúm 17 : 30 : « E Ssé piŋ ńké ńcʉ́ʼʉ sáŋa yɛ ̌fʉ̀ʼ gie nyìŋ mesoŋ kɔɔ̌n 

ńgÿo púʼu ńdɔgɔ ńgʉe gʉe wɔ.́ Aa fʉ̀ʼɔɔn, ńne ńtóŋo ngwòŋ 

pʉ̀a metsèm, á tsɛɛ̀ meláʼ ntsèm ngie pɔ ́kúbe mà wɔb́. »

2 Piɛ 3 : 9 « Cʉ̀apʉ̀a kaa líi légÿo mmó gie à la kaʼa légÿo páʼ tsɔ ́pʉ̀a ne ńkwaŋa 

wɔ.́ À gwiin pɔ ́kwɔǵɔ nnɛ ́ńtí gẅí, á nue à te ne ńkwoŋo 

ngie à tsɔ ̌tàʼ nyìŋ pyé wɔ,́ à ne ńkwoŋo pɔ ́ngie pʉ̀a metsèm 

gẅiin shÿó lékúbe 

mà. »

« epistrophä »= Lepiŋ̀e mbwo Ssé, nyiŋ̀ 

lepiŋ̀e mbwo Ssé, lesèle nnɛ,́ lepiŋ̀ nzèm

Matiô 18 : 3 « ńgɔɔn ngie : Tà mèŋ 

shwóŋó gẅí, kwàʼ 

nénʉ́, pi lɔɔn te 

kúbe mà gẅí, tà 

ńcʉ́ʼ ńgwɔ ́pɔ ́páʼ gubé wɔ,́ mbà pi tě ńdáʼa ńkúu tsɛɛ̀ nò 

lefùɔ Ssé wɔ.́ »

Lúkáasè 1 : 16-17 « À gÿo pʉ̀a Israel tà ńgyɔɔ́n sele ntʉ́m wɔb́, ḿbiŋe mbwo 

Cʉ̀apʉ̀a Ssé yɔb̀. E Ssé ge láʼ náa yé métʉ̀, à lɔg ńgwɔ ́yé 

páʼ Elîɛ, ntsẅì nkʉ̀ Ssé, lélɔg ńgwɔ ́mvfò e faʼa páʼ à ge gÿo 

metá gẅiin nkwaŋá mbòŋo na gubé yɔb́, é piŋ gÿo pàte jǔʼ 

ncwò gẅiin ntʉ́m pʉ̀a pie é pɔǵ Ssé. Púʼu, e Ssé lɔg ńtáŋte 

pʉ̀a pie é ge láʼ kuʼu léguʼte yé. »

Lúkáasè 22 : 32 : « Táʼ, mèŋ n ně sẅíŋte Ssé na twó ɔ,́ légwɔ ́gie ɔ ̀te pú kʉ́a 

kʉ́a na lezǎb ntʉ́m ná mèŋ wɔ.́ Ɔ̀ gÿo ńgwɔ ́tà ḿbiŋe nzèm 

mèŋ, ɔ ̀ne ńnéŋe ntʉ́m méfɛ ́pú »

Megàŋ ntúm 3 : 19

Megàŋ ntúm 11 : 21

Megàŋ ntúm 14 : 15

Megàŋ ntúm 15 : 3

Megàŋ ntúm 26 : 18

Megàŋ ntúm 26 : 20

1 Tesalonika 1 : 9

1 Piɛ 2 : 25

Aa tsɛɛ̀ tsɔ ́mbɔt̀aʼ menkàŋ ŋwàʼne Ssé, mé lɔgɔ mɔɔn metwó nò, ńdɔg gɔɔn ne pʉ̀a 

ngie pɔ ́piŋe mbwo Ssé, mé gɔɔn nyiŋ̀ gẅie à giŋ ḿbiŋ ngwe tsɛɛ̀ menò tepoŋ. 

Púʼu à zɛt́e lenyɛte nzsé mbu méjʉʼ mie mé kiḿ mɔɔn metwó menò wo.

Pi kag tʉ e faʼ shÿó ńzsé mmó gie mɔɔn metwó menò mie mé gee tʉʉ lɔɔn e lɔgɔ 

ńgɔɔn : 

Lêkɔ́̓  legwe ndʉa,

Lekube mà,

Lepiŋ̀e mbwo Ssé,

Lekue Yěsô Kristo,

Lezáb ntʉ́m na Ssé.

III. Nyiŋ̀ gẅiin lepiŋ̀e mbwo Ssé méláʼa kɔ ́?

A. Aa méláʼmie e Ssé ne ntsẅii ngie mé gÿo púʼu

E Ssé ne ngyá páʼ lelÿo pʉ̀a ne mpfó wɔb́ mánzsè te fó ńzɛt́e ngie Ssé aa páʼɔɔn 

ngwɔ ́wɔ ́wɔ.́ E Ssé ne nkwoŋo ngie pɔ ́kube nkwaŋa wɔb́ e sele nnɛ ́ńdié ye.

Megàŋ ntúm 3 : 19  « Púʼu lá, pi ké ńkúbe mà gẅi (métanòia), ḿbiŋe mbwo 

Ssé (epistrophä), À lege menò tepòŋ mí. »

Megàŋ ntúm 

17 : 30 (nòuveau) 

« E Ssé piŋ ńké ńcʉ́ʼʉ sáŋa yɛ ̌fʉ̀ʼ gie nyìŋ mesoŋ kɔɔ̌ǹ 

ńgÿo púʼu ńdɔgɔ ńgʉe gʉe wɔ.́ Àa fʉ̀ʼɔɔn, ńne ńtóŋo ngwòŋ 

pʉ̀a métsèm, á tsɛɛ̀ méláʼ ntsèm ngie pɔ ́kúbe mà wɔb́. »

Ɔ̀ gyá ju ngie, pʉ̀a laa péʼe ngiŋe na páʼ Ssé ne nkwoŋo mbà ngwɔ ́njÿo wɔ ́lêkɔ ́?

 Jaŋ 7 : 16-17 ?

B. Méláʼmie pege cʉa pɔ ́nzèm Yěsô tá ntsẅɛ ́

Ŋwàʼne Ssé gɔɔn ngie wɛ ̌nyiŋ̀ mesoŋ wɔ ́à wɔ ́pɔ ́ngàŋ mefʉ̀a. Tsɔ ́nyiŋ̀ mesoŋ 

gẅie ngwɔ ́à lɔg pɔ ́métʉ mé, ngie à ge giŋ ta Ssé na mékuʼ mé à te wɔ ́wɔ ́?

Mézɔb̀ɔ ̀ntse : 51 : 7  « A wɔɔ́n mbà mé la zyé wɔɔ́n tsɛɛ̀ menò mie e te tyé, mbà 

mama wɔɔ́n la shwoŋó wɔɔ́n pɔ ́tsɛɛ̀ nò tepoŋ »

Rómà 3 : 22b-23 
« Pɔ ́ée mvfò Ssé ḿbú ńgwɔ ́pɔ ́tàʼa mmó, á nue pɔb́ métsèm la 

zɔɔn ḿbú ńgÿo menò tepòŋ tà sɔɔ́n legúʼ gẅie aa lejʉ́ŋ Ssé. »

Mé ye mefʉ̀a ńdɔgɔ ńgɔɔn ngie kɔ ́?

1 Jaŋ 3 : 4

1 Tesalonika 1 : 10 (we sẅé)

Aa péʼe mefʉ̀a mége gÿo kwaʼ kɔ ́na leneŋe wege laa Ssé ?

Esaya 59 : 1-2  « Ngàŋ, à te wɔ ́pɔ ́ngie pwo Cʉ̀apʉ̀a vɔ̀ǵ vɔg̀ legÿo pi tsẅɛ wɔ,́ 

ḿbiŋ te wɔ ́pɔ ́ngie letuŋo se te júʼ jʉʼ wɔ ́wɔ.́ A wɔ ́pɔ ́ngie 

méfʉ̀ʼʉ mi zɔ ̀gÿo tʉ́a nkaʼ wɔ ́tsetsɛɛ̀ pi le Ssé, mefʉ̀a mi zɔ ̀

gÿo pi te gyá shÿó we wɔ ́à piŋ te kwoŋo lezẅiʼte nò gi wɔ.́ »

Rómà 6 : 23 
« a nue mmó gie nò tepòŋ lɔǵ ḿbéen fàa̓ nyìŋ, á gwɔ ́pɔ ́ngàŋ lekwé, 

tá afù  ̓gie e Ssé náa mbwo nyìŋ pɔ ́sẅɛɛ sẅɛɛ, á gwɔ ́pá  ̓ngàŋ zẅɛ̌̓  

pá  ̓á la nnɛ ́ná Cʉ̀apʉ̀a wege Yěsô Kristo, ńgẅiin le gwɔ ́temì. »

1 Kor 6 : 9-10   « Pi te ne ńzsé ngie pʉ̀a pie pɔ ́gẅiin mà tepòŋ pɔ ́téen ńdáʼa 

ńgẅiin yɔb́ jʉʼ tsɛɛ̀ nò lefùɔ Ssé wɔ ́ka ? N gɔɔn pʉ̀a páʼ pie pɔ ́

púmte wɔw̌ɔɔ́ pâ pɔ ̌nuŋe nuŋe, mbɔɔ pʉ̀a pie é guʼte shúm ngie 

ee messé, mbɔɔ mbàŋa lâ pànzwě pie pɔ ́gÿo gÿɛ,́ mbɔɔ pàgÿo 

menò sẅile sẅile, mbɔɔ mbàŋa gie é sele ńgÿo nò mámbàŋa pɔ ́

manzwě tsetsɛɛ̀ pɔb́ kà pànzwě wɔ,́ mbɔɔ métsǒŋ, là pàkwoŋ 

nkáb tɛʼ, lâ mépʉ̀a mélùʼ, lâ pàshwóŋó tepòŋ na mézíŋ pʉ̀a, 

lâ pàgwoon ńkẅé, ndyɛ̌̓  pi fʉte mbùm gi na mɔɔn menò ka, 

pɛ ̌pʉ̀a pɔ ́téen ńdáʼa ńkúu na nò lefùɔ Ssé wɔ.́ »

A gʉa na pʉ̀a pie pɔ ́kwé te zsé Yěsô, mbà pɔ ́gʉa nku ndégé ta e te 

wɔ ́pɔ ́ndyɛʼ wɔ ́: 

2 Tesalonika 1 : 8-9  « À ge láʼ gwaa tó pege gyá mmɔǧ tÿɔ́̓ ɔ ̀yé ńnéŋ soŋ, à gÿo 

pʉ̀a pie pɔ ́la lʉʼ Nkʉ̀ Mbòŋo wé gyá ngɔ́̓ . Ngɔ́̓  gie pɔ ́ge láʼ 

gyá á gwɔ ́pɔ ́páʼ pɔ ́ge pú lége, Cʉ̀apʉ̀a wege tsɛ ́nzsè mbwo 

pɔb́ tà pɔ ́le sɔb̀ nÿɔǵ ná yé wɔ,́ é ké le gyá máamáa shʉ́shÿɔǵ 

we wɔ ́»

Matiô 25 : 30-33

Hebɛr 9 : 27

Aa na fʉ̀ʼɔɔn gie pege nye ngʉa lɔɔn, ngwɔ ́nyiŋ̀ fó na kɔ ́ngwoon ńzsé ngie ngwɔ ́à 

láʼ nkwe ndége ?

Esaya 53 : 6  «  Pege metsèm la zɔɔn ngwɔ ́pɔ ́páʼ nùɔ ménjʉ̀njÿò gie ampfele 

te wó wɔ ́la, wɔ ̌nyiŋ̀ wɔ ́na pege wɔ ́pɔ ́na ye ńzsé gie à kwǒŋ ; 

Cʉ̀apʉ̀a gÿo ńgÿo nò gie á te tyé sẅɛʼɛ ndu ye, mbu ngwɔ ́

yege metsèm. »

C. Meláʼ mie á ne ńzɛt́e ngie pege tsẅɛ ́

Pʉ̀a pie pɔ ́te Yěsô zsé, ee na mánzsè gẅie mé pfó mǒ ńgʉa ńdége lége; púʼu á ne 

ńzɛt́e ngie pɔ ́tsẅɛ.́ Mé tóŋo Matiô 7 : 13-14 ńjúʼ ngie ngwɔ ́mé shʉa pʉ̀a mesoŋ 

ndùmo ssé tsetsáʼ nzsè pʉ̀a.

Pege naʼa fʉ̀ʼte : 

Anò ncwò nkáʼ gẅie é gúʼ tɛʼ pɔ ́nò gẅie é kʉ́mte kʉmté

Pi tóŋo Matiô 7 : 13-14 éfaʼ shÿó ńtsɔ́̓  metwó menò mie mé ne ńzɛt́e tsiŋ̀e Ssé lɔɔn : 

Ncwò nkáʼ gẅie e gúʼ à lɔgɔ ńgwɔ ́légiŋ lêkɔ ́?

Ncwò nkáʼ gẅie e kʉ́mte kʉmté à lɔgɔ ńgwɔ ́légiŋ lêkɔ ́?

Nyiŋ̀ mesoŋ gẅiin légÿo lêkɔ ́ńdɔg ńnyé ncwò nkàʼ gẅie é gúʼ ńgʉa pfó na gẅie é 

kʉ́mte kʉmté ?

Nyiŋ̀ mesoŋ piŋe mbwo Ssé, ńdɔg púʼu ńzẅiŋ́e ngie à ka gwaa gwɔ ́mbà à fʉ̌a 

mánzsè, á nue pɔ ́Yěsô ka te gwɔ.́ À piŋ púʼu, ńnyé nzẅiŋ̀e nti ́lenéŋe we, ńcʉ́ʼ 

ńzẅi ́̓te kɔ ́wɔ ́pɔ ́ncwò Yěsô, páʼ à ge lege mefʉ̀a mé ńnáa mbwo ye, e lɔgɔ yé 

gÿo miŋ́ Ssé. Aa púʼu mbà à zyě lénéŋe we sẅé, mbà à tsẅɛ.́

Ɔ̀ gyá ngie ɔɔ na fʉ̀ʼɔɔn páʼɔɔn ne ḿpfó na wɛ ̌ncwò nkàʼ ? Mencwò nkáʼ gwɔ ́pɔ ́

mémbʉ́a.



17

Ɔ̀ lɔɔn te na Mbà ɔɔ na Ménkàŋ ŋwàʼne Ssé

•	 Gẅie e gúʼ tɛʼ wɔ́

•	 Mánzsè lepyé wɔ́

•	 Mánzsè lelége wɔ́

•	 Lenéŋe gẅie à gwɔ ́
pɔ ́we tsɛɛ̀ nzěm wɔ́

•	 Gẅie e kʉmte kʉmté

•	 Mánzsè letsẅɛ

•	 Mánzsè lewɔ ́temi

•	 Mánzsè gẅie mé pfó 
mǒ ńgÿo menò mie 
ee mé jʉʼʉ fɔ̌g

Matîo 7 : 13-14
Jâŋ 3 : 16
2 Tesalonika 1 : 9
Megàŋ ntúm 26 : 18

Áa péʼe ńgwɔ ́Ssé pɔ ́nyiŋ̀ néŋe lé mbʉ́lè á fó pɔ ́na páʼ ngàŋ gẅiin tsẅé mbòŋo tɛʼ, 

ńgÿo menò mbòŋo, ḿbiŋ ńnáʼa ńgÿo páʼ nyiŋ̀ gẅie à kwaʼ ńzáb ntʉ́m wé na Ssé ?

Rómà 4 : 4-5

Efésò 2 : 8-9

Jâŋ 3 : 17

Awɔ̌ kuʼ páʼ ngwɔ́ á záʼ nkÿo nò tepòŋ na pege ńkẅile wégè tà pege láʼ le kwé 

ńdége wɔ́ ?

Jaŋ 10 : 9 : « Ncwò nkáʼ à gwɔ ́pɔ ́mèŋ, nyìŋ lɔɔn ḿpfó ná mèŋ ńkúu nkáʼ, mbà 

ngàŋ ge gÿo tsẅɛ.́ À ge ne kúu nkáʼ é kẅɛɛ páʼ à kwǒŋ, éfaʼa 

mmó mpfɛ.̌ »

Jâŋ 14 : 6

Megàŋ ntúm 4 : 12

IV. Láʼte shwóŋo wég páʼ á la cʉate púʼu tá ɔ ̀piŋe nzèm Ssé ?

A. Lekimté mefʉ̀a mé ńzẅiŋ́e mbwo Ssé

Nyiŋ̀ lɔɔn te vɔg̀ ńzẅiŋ́ ngie aa ngàŋ mefʉ̀a, tà mbà à gwě mefʉ̀a mvfò Ssé wɔ,́ 

á le zẅiŋ́e tsɔ ́mefʉ̀a wɔ.́ Ńzẅiŋ́e púʼu nue à zsě ngie à lɔɔn ńdɔg mefʉ̀a mé ńtóo 

mvfò Yěsô mbà à ge lege ńnáa mbwo yé.

1Jâŋ 1 : 9   « Pege lɔɔn ńzẅíŋ mefʉ̀a mégè, mbà Ssé ge lege ná né pege, 

éfó na pege kẅile nò tepòŋ ntsèm, mélàʼmie e Ssé kaʼa mmó 

ńgÿo, á gwɔ ́ndʉŋ ndʉŋ. »

Mezɔb̀ɔ ntse 32 : 5 « Mèŋ n da shwóŋo gú mefʉ̀a mɔɔ́n, mèŋ n da te lÿoon mmó 

gie mèŋ n fʉ̌a wɔ;́ mèŋ n da gɔɔn ngie : mèŋ n ge zẅiŋ́e mbwo 

Cʉ̀apʉ̀a ngie mèŋ n fʉ̌a lepʉ̌ sé. Ɔ̀ gÿo fó na mèŋ ńzyɛbɛ lɔ̌̓  gie 

á lɔɔ́n fóo na mefʉ̀a mɔɔ́n.»

Lúkáasè 18 : 13

B. Lekǔe Yěsô tsɛɛ̀ ntʉ́m

Nyiŋ̀ lɔɔn ngie à ge zsé mmó gie kwaʼ lepiŋ̀e mbwo Ssé aa yɛ,̌ mbà ngàŋ gẅiin 

lénye lésáʼa twó mbùm yé, ḿbú záb ntʉ́m wé na Yěsô, ye zɔ ̀cʉ́ʼʉ sáʼa yé. Aa yɛ ̌

ngàŋ gẅiin lésẅiŋ́te yé ngie à kúu tsɛɛ̀ ntʉ́m ye, ńcʉ́ʼʉ nyiŋ gẅie a tsèen we.

Jâŋ 1 : 12 « Táʼ, etsɔ ́pʉ̀a kúe yé, ńzáb ntʉ́m na yé, á leen ńké ńnáa 

wɔb́ tʉ̀ lécʉ́ʼ púɔ Ssé. »

Jâŋ 3 : 36 « Nyìŋ lɔɔn ńzáb ntʉ́m wé na Míŋ Ssé, mbà ngàŋ ge gẅiin 

legwɔ ́temì. Nyìŋ gẅie à kě kaa záb ntʉ́m wé ná Míŋ Ssé wɔ,́ 

á le láʼ ńgẅiin kwàʼ legwɔ ́wɔ.́ E Ssé ké ńnyé ńkẅiʼi ńgyáŋa 

lóŋ ná yé gyáŋ. »

Ŋwàʼne ngyà jʉʼ 3 : 20

C. Lezǎb ntʉ́m na Yěsô

Pege gẅiin lézẅiŋ menò ntsèm mie ŋwàʼne Ssé gɔɔn, é gwɔ ́shúm sie Ssé kaʼa 

mbwo pege, ḿbɔɔ́nte ńzáb ntʉ́m wégè ntsèm na Yěsô Kristo. Kwàʼ lézáb ntʉ́m, 

à te fó pɔ ́na mmó gie nyiŋ̀ naʼá ne ńzẅi ́̓te pɔ ́páʼɔɔn wɔ,́ kà pɔ ́lénáʼa ngie mé 

gɔɔn nò yɛ pɛ ́̓ ɛ ̀á gwɔ ́nò wɔ ́? Lezǎb ntʉ́m we nénʉ́ fó pɔ ́na páʼ nyiŋ̀ kwǎʼ ńtém 

nzèm ye né Ssé.

Jâŋ 1 : 12 « Táʼ, etsɔ ́pʉ̀a kúe yé, ńzáb ntʉ́m na yé, á leen ńké ńnáa 

wɔb́ tʉ̀ lécʉ́ʼ púɔ Ssé. »

Jâŋ 3 : 16  : « Á nue ntí gie e Ssé la lɔg ńkwoŋ njÿó púʼu la gwɔ ́tà á 

náa Míŋ we wémɔʼɔ,́ légwɔ ́gie wɛ ̌nyìŋ wɔɔ́ gẅie à zǎb ntʉ́m 

wé ná Míŋ we ŋwɛ,́ à tě ńdáʼa ńkaa ndòon temì wɔ,́ à ge láʼ 

gẅiin legwɔ ́temì. »

Jâŋ 3 : 36

Hébɛr̀ 11 : 6

1 Jâŋ 5 : 13

D. Lesiě Ssé na páʼ à gÿǒ nyiŋ̀ tsẅɛ ́

E Ssé légÿo nyiŋ̀ tsẅɛ,́ aa máamáa fùʼ gẅie Ssé náa, à náa lékag tɛ .̓ Aa mmó gie 

á gÿo, á poŋ ngie pege gẅiin léke ńná pɔ ́ndǎg mbwo yé.

Efésò 5 : 20 « 	 Pi lɔg lezíŋ Cʉ̀apʉ̀a wege Yěsô Kristo ńne síe Ssé Tá 

fʉ̀ʼ ntsèm, á na shúm ntsèm. »

Mézɔb̀ɔ ̀ntse 

103 : 1-3

« Ntʉ́m wɔɔ́n, guʼte Cʉ̀apʉ̀a ! Akɔ ́gie áa na mèŋ wɔɔ́, guʼte 

leziŋ́ sé sie ée ndʉalʉ̌a. Ntʉ́m wɔɔ́n, guʼte Cʉ̀apʉ̀a, te lege tsɔ ́

nò mbòŋo yé. Yé zɔ aa nyiŋ̀ gẅie à lege mefʉ̀a mú ntsèm, yé 

zɔ gÿo meguɔ mú ntsèm sẅéte. »

Lúkáasè 17 : 15-16

1 Piɛ 1 : 3

E. Shúm sie mé ge gÿo

Nyiŋ̀ gẅie à ne ńkwoŋo lépiŋe mbwo Ssé, gẅiin lésele nnɛ ́ńdié Yěsô Kristo. Ée ncwò 

nkáʼ gẅie mé pfó mǒ ńgyá Ssé Tá. À la gɔɔn ngie pege lɔɔn ńdáʼ sẅiŋ́te yé na kɔ ́wɔɔ́, 

mbà à ge júʼ é pÿɛ ná né pege. (Jâŋ 14 : 13-14)

Shwóŋo yé : 

... ngie ɔ ̀ne ńkwoŋo létó ńtsɛɛ́ yé

... ngie ɔ ̀zsé ngie yé zɔ ndàʼ ncwò nkáʼ gẅie mé pfó mǒ ńgyá Ssé

... ngie tà fó páʼ mé la zyé gú, ɔ ̀laa náa gù legwɔ ́mbwo yé wɔ́

... ngie ɔ ̀keen ńzsé ngie ɔɔ ngàŋ mefʉ̀a mvfò Ssé

... ngie ɔ ̀ne mÿɔgɔ menò mie ɔ ̀lǎ fʉa

... ngie ɔ ̀ne ńkwoŋo lékúe Yěsô á tsɛɛ̀ ntʉ́m gù pɔ ́kwaʼ fʉ̀ʼɔɔn

... ngie pi Sátà te giŋ́e ńgwɔ ́kwò wɔ,́ tà ńgwɔ ́ɔ ́le giŋ́e faʼa nzèm yé wɔ́

... ngie ɔ ̀zǎb ntʉ́m gú na Yěsô Kristo

... ngie ɔ ̀ne ńkwoŋo lécʉ́me nzèm yé, ńgwɔ ́nyiŋ̀

... ngie ɔ ̀sié na páʼ à gÿǒ ɔ ̀tsẅɛ́

Nyiŋ̀ gwɔ ́tà ḿbiŋe mbwo Ssé, ńcʉ́ʼʉ miŋ́ Ssé púʼu ńgẅiin lénéŋe tsɛɛ̀ sẅétè.

•	 Ɔ̀ gyǎ jú ngie nyiŋ̀ gwaa kwaʼ zsé ngie à tsẅɛ ̌á fó na kɔ ́?

Ffó ŋwàʼne fàʼ lélɔg ńzi ́̓ i mmó : 

Leziŋ́ : 

1. Pi tóŋ wɔɔ́n nkàŋa ŋwàʼne ńkábte nÿɔǵ ńgɔɔn té lié : Megàŋ ntúm 3 : 19

2. Pʉ̀a pie é laa Aŋtiókia, la gwaa cʉ́ʼ pʉ̀a Kristo éfó na kɔ ́?

3. Mé gɔɔn ngie lepiŋ̀e mbwo Ssé ńdɔgɔ ńgɔɔn ngie kɔ ́?

4. Pi tʉ́ menkàŋ ŋwàʼne Ssé méntá mie mé ee tsoló ńkiḿe nò na lepiŋ̀e mbwo Ssé.

5. Méláʼakɔ lepiŋ̀e mbwo Ssé gwɔ ́mmó gie nyiŋ̀ te gẅiin léfeen wɔ ́?

6. Pi tʉ́ ménùɔ mémbʉ́a mie ngwɔ ́mé cúʼte pʉ̀a mesoŋ pie ee ndùmo ssé tsetsáʼ 

tsoló ?

7. Mefʉ̀a ee péʼe ńgÿo lêkɔ ́na lenéŋe nyiŋ̀ mesoŋ pɔ ́Ssé ?

8. Awɔ ̌kuʼ páʼ ngwɔ ́á kẅe wégè mbwo nò tepòŋ, ḿbiŋ ńgÿo pege le láʼ ńkwé 

ńdége wɔ ́?

Lɔg nkàŋ ŋwàʼne Ssé ńtóonte nò gie ɔ ̀lɔǧ ntsɔ́̓ .

9. Nyiŋ̀ lɔɔn ńgɔɔn ne gù ngie ammó gie áa mvfò Ssé ńgwɔ ́nò tɛ ,̓ à gwɔ ̌pɔ ́légẅiin 

tsẅé mbòŋo, á gÿo ɔ ̀tsẅɛ,́ mbà ɔ ̀ge gɔɔn ngie kɔ ́?

10. Á kwaʼ ńcʉate lêkɔ ́tá mé gɔɔn ngie nyiŋ̀ piŋé mbwo Ssé ?

lepiŋe mbwo Ssé 

«Lepiŋe mbwo Ssé » aa paʼɔɔn 
ndɔgɔ ngɔɔn ngie kɔ ?

1. Ngwá ̓a nò  tepò ŋ

(Megaŋ ntum 26 : 17-18)

2. E sele nɛ ta  ̓legʉa ndie Ssé 

(1 Tesalonika 1:9) 

3. Nkwɔʼɔ we Nyì ŋ mesoŋ

  (Megaŋ ntum 14 :15)

Nyì ŋ gẅiin lepiŋe mbwo Ssé  
melaʼa kɔ?

A. Aa melaʼmie e Sse ne 
ntsẅii ngie me gÿ o puʼu

(Megaŋ ntum 3 :19)  
B. Melaʼmie pege cʉa pɔ 

nzem Yě sô  tá  ntsẅɛ́
(Roma 3 :23) 

C. Melaʼ mie á  ne nzɛte ngie 
pege tsẅɛ 

(Matio 7 :13-14)

Lɔg ńkwɔb́te metwo meno mie me gɔɔ̌n

Lezẅiŋ́e lepiŋe mbwo Ssé  lɔgɔ  ngwɔ nzyěte na  lenéŋe na pàʼ e Ssé 

kwoŋ 

Me wɔ zsé nyiŋ̀ Kristo ńcʉa na kɔ ? (Nyɛɛ lɔg ntsɔ́̓  gẅie aa wɛ ̌!)

Megaŋ ntum 11 :26 le 26

Nyiŋ̀ Kristo aa nyiŋ̀ wa gẅie ...

... a neŋé tsɛ gwoŋ  gẅie me tóŋ ne ngwoŋ pʉa Kristo

… a la kẅé ntse lepÿɛ

... we leneŋe pǒŋ

... a neŋe gʉa tsɔ ̌nda cÿɔse ta me ne zsé 

... a la juʼu no Yěsô ta nzẅiŋ́ ncʉʼʉ nyiŋ́ we

... a neŋe ntoŋo ŋwàʼne Ssé

... a la guʼu ńdá gie me tóŋo leziŋ́ Kristo 

wɔ

... a tʉʉ na meno cÿɔse tɛʼ

tá  ɔ piŋe nzem Ssé  ?

Nzẅí ŋe 
mefʉa

1Jaŋ 1 :9

Nná  ndǎ g na 
pá ̓ e Ssé  gÿ o 

meŋ tsẅɛ ́
1 Piɛ 1 :3

Nkue Yě sô  
Krito

Jaŋ 1:12

Nzá b ntʉm 
na Yě sô  
Kristo

Jaŋ 3 :16

No ncwò nkàʼ gẅie a kʉ́mte kʉ́mtě ɔ gẅie a guʼ 
Nyiŋ̀ pfo na ncwò nkaʼ gẅie a guʼ mba a gee ne nzɔ?̌

Nyiŋ̀ pfo na ncwò nkaʼ gẅie e kʉ́mtě kʉmtě mba a gee ne nzɔ?̌

Ammo gie nyiŋ̀ ngwɔ a gÿo lelɔg nye ncwò nkaʼ gẅie a guʼ ncʉʼ pfo pɔ na we e 

kʉ́mte kʉ́tě aa kɔ ?

Ta aa peʼe ngwɔ nyiŋ̀ lɔgɔ na paʼ a gẅiin tsẅé mboŋ mbiŋ ne ngÿo meno mboŋo 

mbu gẅie ee tsetsɛ pɔb Ssé e mag ?

Efeso 2 : 8-9

Nyiŋ̀ gẅie ngwɔ a kẅé wege mbwo meno tepoŋ mege mbiŋ ngÿo ta pege e leláʼ 

ndége wɔ aa wɔ ? Jaŋ 14 :6

Kèm 2 : Mé légiŋ́e ńzyé nyiŋ̀ tsɔ ́legʉ̀a
Anò na legiŋé ńzyé nyiŋ̀ tsɔ ́legʉ̀a pɔ ́nò na lenéŋe wesẅé

Wɛw̌ɛ ̌nyiŋ̀ mesoŋ wɔɔ́ zsé ngie mé la zyé ye zyé tà ngwɔ ́mé faʼa lyɛ ̌̓  gie mé la 

zyé yé mǒ tà ńzsé. Legwɔ ́we wɔw̌ɔɔ́ ndùmo ssé tsetsáʼ wɔɔn zye na lyɛ ̌̓  gie mé 

la zyé yé.

Ŋwàʼne Ssé gɔɔn ngie ngwɔ ́mé giŋ́e ńzyé nyiŋ̀ tsɔ ́legʉ̀a. Aa na fʉʼó, Ssé ngàŋa 

tʉ̀ ntsèm zɔ ̌gwɔ ́tá we, Zẅig̀e Ndʉalʉ̌a gÿo na nti ́gie mé ge zyé wɔɔn nyiŋ̀ na 

tsiŋ̀e ndá pʉ̀a Ssé. Aa púʼu mbà mé giŋé ńzyé ye tsɔ ́legʉ̀a.

Tsɔ ̌nyiŋ̀ laa wó, leziŋ́ sé gwɔ ́lè Leni furrer, à láʼ ńgwɔ ́na lyɛ ̌̓  29 na tsɔ ̌saŋ lekùa, 

kwàʼ yé gyá páʼ à ge piŋe mbwo Ssé mé piŋ ńzyé yé tsɔ ́legʉ̀a. À lɔɔ́n ḿbit́e nò 

mǒ ngie : « Mé la gwaa zyé yé tsɔ ́legʉ̀a, mbà à ka fó jʉʼ gie mé ka cúʼte pʉ̀a wó, 

ńtsẅi nkʉ̀ mbòŋo nò Ssé á tɔǵ pɔ ́lyɛ ̌̓  shÿɔ́̓ ɔ tsɔ ́wɔɔ́. Mbà à la tóo jʉʼo, ńjúʼ ngie 

Ssé gɔɔn nò né yé, à fó mǒ ńjúʼ ngie à lɔɔn ńgee ńtsẅɛɛ́, mbà á zɛt́e ngie à zẅiŋ́e 

nò Yěsô Kristo. Á júʼ púʼu ńzɔɔn ńdʉʼ lʉ ,̓ à te kwoŋo lezẅiŋ́ wɔ.́ Ńgɔɔn ngie yé 

wɔɔn la wɔ.́ Yé gẅie metá pé pie ée pʉ̀a Kristo zɔ ̌ka kwéʼte ye wɔ,́ ye gẅie mé la 

néŋ ntse twó ye lépÿɛ ́ḿbiŋ ńtáa ńnéŋ mbʉ́lè wó, à piŋ ne ńzsé mmó gie áa mbòŋ 

ńgwɔ ́gie á tyé. Á laa fʉ̀ʼ gie à la nyé ńgwɔ ́múɔ mémúɔ, á néŋe ńgwá ńkwaŋte 

nò na Ssé. Táʼ ńgÿo ngwɔ ́tà ńzsé nò, à te giŋ́e ńgwá ńgẅiin wɛ ̌nkwaŋá wɔ.́ Á 

nue à la ne ńgwɔǵɔ fàʼ tsɛɛ̀ jʉʼʉ sekúd gie mé zi ́̓i léshwoŋo matûɔ wɔ,́ anò fàʼ 

ŋwɛ ́poŋo yé tɛ ,̓ à te giŋ́e ńjúʼ tsɔ ́mmó ne ńzága yé wɔ.́ Táʼ à gwɔ ́púʼu mbà à 

kwǎʼ ńjúʼ páʼ Ssé gɔɔn ngie : « Miŋ́ wɔɔn Leni, ɔ ̀gẅiin lépiŋe mbwo Ssé, tà á té 

púʼu wɔ,́ mbà ɔ ̀ge kaa ndòon temi ̀! » Ye júʼ púʼu, ńzɔɔn ḿvɔg ḿmʉ́ʼte tɛ ,̓ ḿbiŋ 

ngie à ge méen gÿo, tá ḿbiŋ ngie yé gee páʼɔɔn é gÿo na yɛ ̌nti ́wɔ ́? Ngie yé te 

ne ńkwoŋo légwɔ ́nyiŋ̀ gẅie mé tyé ńgyá yé ngie aa nyiŋ̀ gẅie à záb ntʉ́m we 

na Ssé wɔ.́ Ngie yé nyě ńgwɔ ́pɔ ́múɔ shùm, ḿbiŋ ne ńkwoŋo lépele lâb ! À laa 

púʼu mbà mé ka cúʼte pʉ̀a ńtsẅi nkʉ̀ mbòŋo púʼu tà mbà á gÿǒ lyɛ ̌̓  lekùa. Tá mɛ ̌

melyɛ ̌̓  lekùa é gwɔ ́púʼu, á gwɔ ́ntʉ́m ye ńdÿɔ́̓ ɔ páʼɔɔn tɛ .̓ Á júʼ à gwɔ ́pɔ ́páʼ fʉ̀ʼ 

gie mé ka lɔg metwó menkÿo mémbʉ́a ńcʉ́ŋe ye, wetsɔ ́ne shwóŋo yé ńnáa na wé 

nkwɔʼɔ ́la. Á cʉ́ʼʉ lécʉ́me, á zẅiŋ́e mbwo Ssé. Á pú ńtém ntse nÿɔǵ à mvfò Ssé, 

ḿbú ńzẅiŋ́ ngie à te giŋ́e lʉʼʉ léjúʼ ngye ye na páʼ à ne ńtóŋo yé wɔ.́ Á pú ńkaa 

mefʉ̀a mé ńdɔg ńtóo mvfò Ssé, ḿbú ńkyɛ ́̓ɛ we legwɔ ́ntsèm ésaŋte mvfò yé, ngwɔ ́

gie aa lêkɔ ́wɔɔ́ á pú shwóŋo yé, ngwɔ ́gie à kwoŋo kɔ ́wɔɔ́, á pú shwóŋo yé. À la 

nyɛte ńgɔɔn né yé ngie : « E Ssé, mèŋ wɔɔ́n. Lɔgɔ wɔɔ́n ńgÿo mmó gie ɔ ̀kwǒŋ. 

Mèŋ ne ńkwoŋo légwɔ ́nyiŋ̀ gù ! ». Ńgɔɔn púʼu, atsɔ ́mmó leen ńcʉa na ye tá à te 

zsé páʼ á gwɔ ́wɔ.́ Pɔ ́fʉʼó, mbʉ́lè sẅɛ́̓ɛ na ye, lekág kúu ntʉ́m yé, á zyé lésié Ssé 

na mmó gie à gÿǒ. À la júʼ mbùm ye gwɔ ́páʼɔɔn, á zsé ngie Ssé legé mefʉ̀a mé 

ntsèm ńnáa mbwo yé, á piŋ ńcʉ́ʼ fʉʼó ńgwɔ ́pɔ ́nyiŋ̀ we Ssé. Á júʼ mbà mesǎg ndá 

mie é laa tsetsɛɛ̀ pɔb́ Ssé mbà é kemé ! Á cʉ́ʼ ńgwɔ ́pɔ ́nyiŋ̀ we. À laa púʼu mbà 

tà fó lyɛ ̌̓o, Yěsô cʉ́ʼʉ nzàʼnkÿo we tà à te zɔɔn ńjúʼ pɔ ́tsɔ ̌nyiŋ̀ gaba yé wɔ.́ Á giŋ́ 

ńgwɔ ́púʼu ńne ńkwaʼa ńjúʼu ngie Yěsô Kristo kwoŋó ye, mbà mbùm ye fegé, páʼ 

fʉ̀ʼ gie tsɔ ̌nyiŋ̀ fó mekẅi ́ye ńzyɛb́ɛ máamáa pi ̀̓ la. Yɛ ̌fʉ̀ʼʉ njÿó à laa púʼu ńdɔgɔ 

ngwɔ ́nzyeté we légwɔ ́wesẅé mbwo ye. Á gwɔ ́nzyeté légwɔ ́gẅie pɔ ́Ssé zɔ ̌ge 

cʉ́ʼʉ giŋe kwò. Á fó púʼu, Cʉ̀apʉ̀a Yěsô Kristo cʉ́ʼʉ shǔ we tà pɔ ́tsɔ ́nyiŋ̀ té yé 

gab, ńgwɔ ́shǔ gẅie ngwɔ ́á le yé Leni gwá ,̓ ńgwɔ ́tsèen we, ngwɔ ́we tá mánzsè, 

ngwɔ ́nyiŋ̀ gẅie ngwɔ ́pɔ ́yé shwóŋo nò té vʉʼʉ tsɔ.́

Á fó púʼu, n gwe tsɛɛ̀ ŋwàʼne Ssé, n zyé létóŋ á poŋo wɔɔ́n páʼ nɔɔ̀n ngẅi gẅie à 

giŋ̌ tà kẅɛɛ na njʉ̀njÿò, mbà nzyè zẅé yé, á ne ńkÿoon mbab. N zye létóŋ púʼu, 

2 Piɛ 1,4  «  Á la fó púʼu, á ná shúm tʉ̀ nzẅìŋ á mbwo pege, é gwɔ ́sie 

é kẅéte wégè tɛʼ, ńgwɔ ́sie à la kaʼ, ńnáa púʼu, légwɔ ́gie pege 

ge cʉa ná sɛ ̌shúm, é kuʼu lékÿo menò ncÿǒ mie ée tsɛɛ̀ yɔɔn 

njÿó, éfóo na shúm sie mbùm yege tsóte wégè légÿo, é kÿo 

púʼu, é cʉ́ʼ ńgẅiin pɔ ́tsẅé ye yé Ssé. »

anò pú ne ḿboŋo wɔɔ́n, ḿbiŋ ńgiŋ́ ńzye légʉa tsɛɛ̀ cúʼtè pʉ̀a Kristo ye pʉ̀a pie 

mé la giŋ́e ńzyé wɔb́ tsɔ ́legʉ̀a. Mèŋ fó púʼu, ńzye léjúʼ ńgẅiin tsɔ ̌nkwòŋo yesẅé 

à na mefɛ ́pɔɔ́n pʉ̀a mesoŋ, éfó púʼu ńgwɔ ́gie ndɔɔn gẅiin tsɔ ́mmó gie mèŋ n 

kɔʼɔ ́gÿo lɔg kẅéte tsɔ ̌nyiŋ̀, mèŋ n te gÿo péʼe, ntʉ́m wɔɔ́n cua wɔɔ́n. Ta fó fʉʼó, 

n júʼ páʼɔɔn ńgwɔ ́shÿó mbòŋo páʼ mèŋ n gee tsɛɛ̀ wɛ ̌máamáa tsiŋ̀e ndá, gẅie 

pʉ̀a pie ée tsoló metsèm, lɔg pɔ ́lekág ńgɔɔn mmó gie pɔ ́ne ńzsé na páʼ nyiŋ̀ pɔ ́

Yěsô légwɔ ́à poŋ púʼu.

Pi lɔgɔ púʼu ńjúʼu mmó gie ngwɔ ́à gÿo ńgwɔ ́gie Leni lɔɔn ngie à gee gÿo lińɔɔ̀n 

na lyɛ ̌̓  gie mé la zyé yé, à gÿo ńgʉa mbʉ̀a na ngùʼu lá .̓ à gÿo tsɔ ́na lyɛ ̌̓  8 na tàʼ 

saŋ, á nue áa lyɛ ̌̓  gie à la fó lepfòm má we ńkẅɛ,́ ńgiŋ́ ńgÿo wetsɔ ̌na lyɛ ̌̓  29 na 

saŋ 4 á nue áa lyɛ ̌̓  gie à la cʉʼʉ́ múɔ Ssé.

(Yɔɔn nò la fó tsɛɛ̀ ŋwàʼne lɔg ńtsẅi nkʉ̀ Ssé ye mbɔɔ́ntè 6 : Leni Furer, « Mé la 

giŋ́e ńzyé yé tsɔ ́legʉ̀a », mbà societe des mission Die Bruderhaǹ e V.)

I. Me « legiŋé ńzyé nyiŋ̀ tsɔ ́legʉ̀a » a lɔgɔ ngɔɔn ngie kɔ ?

1 Piɛ 1 : 3  « Pege síe Ssé Tá pa Cʉ̀apʉ̀a wege Yěsô Kristo. À la tsɔɔ́n 

mézìŋe mégè, ńgÿo mé zyé wégè lezyé se sẅé, ńcʉa na Yěsô 

Kristo gẅie à la zíme na legwé. Á cʉa púʼu, pege ńnéŋe fʉ̀ʼ 

ntsèm, ńne ńzẅíʼte kwàʼ legwɔ ́»

A. Anò gie yɔɔn twó nò lɔgɔ ńgɔɔn

Aa tsɛɛ̀ Kʉ̀a Sẅé, mé gwɔ ́gɔɔn ngie « Legiŋé ńzyé nyiŋ̀ tsɔ ́legʉ̀a » ńdɔgɔ ńgɔɔn 

nò na páʼ á cʉate púʼu tá nyiŋ̀ mesoŋ gẅiin tʉ̀ gẅie é fóo mbwo Ssé, ńdɔg sele 

cʉ́ʼʉ múɔ Ssé. Zẅig̀e Ssé légiŋ́e ńzyé nyiŋ̀ tsɔ ́legʉ̀a, áa mmó gie à gÿó na nyiŋ̀, á 

fʉ̀ʼ gie wɛ ̌nyiŋ̀ mesoŋ piŋé mbwo Ssé. (Lʉŋte yɔɔn nò na Jâŋ 3 : 3-7).

Mé tóŋó Kʉ̀a Sẅé na shwóŋè Gelékia gie mé la púʼ ssé ńdɔg ńŋweʼe, mé gyá 

metwó menò mǒ méntá mie mé lɔǵ fó mmó ńzsé mmó gie « legiŋé ńzyé nyiŋ̀ tsɔ ́

legʉ̀a » lɔgɔ ńgɔɔn.

Anagennán = Legiŋe ńzyé nyiŋ̀ sẅe sẅé, legiŋe ńzyé nyiŋ̀ tsɔ ́ legʉ̀a 

(1 Piɛ1 : 3 ; 1 Piɛ 1 : 23) 

gennásthai ánòthen = Mé lefó tÿǒ ńzyé nyiŋ̀ ka légiŋ́e ńzyé tsɔ ́legʉ̀a (Jâŋ 3 : 3-7)

Palingenesía = legwɔ ́wó sẅe sẅé (Matiô 19 : 28; Titus 3 : 5)

Nyiŋ̀ pɔ ́nyiŋ̀ lɔɔn ne shwóŋe, tsɔ ̌nyiŋ̀ na pɔb́ kiḿe nò na « legiŋé ńzyé nyiŋ̀ tsɔ ́

legʉ̀a » mbà ngwɔ ́wetsɔ ̌júʼ ńkwáŋ ngie à lɔgɔ ngie kɔ ́?

B. Afùʼ gie mé gẅiin na páʼ mé ee na lenéŋe wesẅé

Pege cʉa na páʼ Zẅig̀e Ssé giŋé ńnzyé wégè lezye wesẅé, ńcʉ́ʼ púɔ Ssé (Jâŋ 1 : 12-

13) ńgiŋ́ ńdɔg púʼu ńgẅiin tsɔ ́shúm sie ee na Ssé.

Atsɔ ́mmó gie ngwɔ ́nyiŋ̀ wege gÿo tà ńzáʼ pɔ ́kwɔɔ́n ngie legiŋé ńzyé yé tsɔ ́legʉ̀a à 

ge gwɔ ́ssé, à te wó wɔ.́ Ngwɔ ́nyiŋ̀ le lɔg páʼ à téŋe zi ́̓ i faʼa fàʼ wɔ,́ ngwɔ ́nyiŋ̀ ke le 

gẅiin wɛ ̌légwɔ ́páʼ nyiŋ̀ gẅiin nkába saŋ wɔ.́ Nyiŋ̀ lɔɔn ńne ńtsɔɔ́n légẅiin, á tyé pɔ ́

mvfò Yěsô Kristo, ńzẅiŋ́ mefʉ̀a mé ntsèm ńdɔg kwaʼa ńgɔɔn ngie à těen ńdáʼa ńgiŋ́e 

gÿo púʼu wɔ.́ (Mé lié Efésò 2 : 8-9)

Lepìŋe mbwo Ssé Lenéŋe wesẅé
Nyìŋ mesoŋ gẅiin lepìŋe mbwo Ssé

= mmó gie áa na nkwɔʼɔ ́nyìŋ mesoŋ		
		  .

Zẅìge Ssé gíŋe ńzyé nyìŋ tsɔ ́legʉ̀a

= áa mmó gie áa na nkwɔʼɔ ́we Ssé

Áa péʼe ngwɔ ́gie nyiŋ̀ ná lepúʼú mbòŋo né gù, ɔ ̀gÿo lêkɔ ́né ye ?

1Piɛ 1 : 3

C. Menkàŋ ŋwàʼne Ssé mie é kẅéte lécwoŋo ńzsé nò na légiŋ́e ńzyé nyiŋ̀ 

tsɔ ́legʉ̀a

Jâŋ 1, 12-13	« Táʼ etsɔ ́pʉ̀a kúe yé, ńzáb ntʉ́m ná yé, á leen ńké ńnáa wɔb́ tʉ̀ lécʉ́ʼ 

púɔ Ssé. 13 Legwɔ ̌púʼu, à tě fóo na ntí gie mámbàŋa pɔ ́manzwě kwǒŋ ńzyé wɔ,́ ńké 

tě fóo ná lekwòŋ we nyìŋ mesoŋ wɔ,́ mé gɔɔn légwɔ ́púɔ Ssé, mbà Ssé zɔ kwǒŋ yɛ ̌ntí 

lezyé. »

Jâŋ 3 : 1-7

Titus 3 : 5

1 Piɛ 1 : 3

1 Piɛ 1 : 23

1 Jâŋ 2 : 29

1 Jâŋ 3 : 9

1 Jâŋ 4 : 7

1 Jâŋ 5 : 1

1 Jâŋ 5 : 4

1 Jâŋ 5 : 18

Jâg 1 : 18

II. Melàʼa kɔ ́á zɛt́e ngie mé giŋ́e ńzyé nyiŋ̀ tsɔ ́legʉ̀a ?

A. Ńzsé ngie à ge kúu tsɛɛ̀ nò lefùɔ Ssé

Jâŋ 3 : 5 « Yěsô tsɔ́̓  ngie tà mèŋ shwóŋo gẅí, kwàʼ nénʉ́, à lɔɔn ńgwɔ ́

nyìŋ le kúu tsɛɛ̀ nò lefùɔ Ssé té gwɔ ́gie mé lɔǧ ntse ńzyé yé, 

ńgíŋe ńdɔgɔ zẅìge ńzyé yé wɔ.́ »

Nyiŋ̀ lékúu tsɛɛ̀ nò lefùɔ Ssé té gwɔ ́gie Zẅig̀e Ssé giŋé ńzyé yé tsɔ ́legʉ̀a, à te 

wó wɔ ́(Jâŋ 3 : 3)

-	 Wɔw̌ɔɔ́ na pege wɔɔ́ la gwɔ ́kúu ndùmo ssé tsetsá ,̓ ńcʉa pɔ ́na páʼ mambàŋa 

pɔ ́manzwě neŋé ssé ńzyé yé.

-	 Wɔw̌ɔɔ́ na pege lɔɔn ńgee kúu na nò lefùɔ Ssé, mbà à ge cʉa pɔ ́na páʼ 

Zẅig̀e Ssé giŋé ńzyé yé tsɔ ́legʉ̀a.

•	 Gɔɔn nti ́pʉ̀a pie pɔ ́těen ńdáʼa ńkúu na nò lefùɔ Ssé wɔ ́?

	 1 Kor 6 : 9-10 ńgÿo 

	 Galatia 5 : 19-21

B. Páʼ ngàŋ ge gẅiin lenéŋe wesẅé

2 Korinto 5 : 17 « Nyìŋ gwɔ ̌tá ńda nnɛ ́na Kristo, ńcʉ́ʼ ńgwɔ ́pɔ ́nyìŋ we sẅé, 

ńgwɔ ́tsɛɛ̀ ntʉ́m yé, à te gíŋe ńgwɔ ́páʼ à ka zɔɔn ńgwɔ ́wɔ,́ 

mbà à zyě lénéŋe we sẅé. »

Nyiŋ̀ gẅie aa ndùmo ssé tsetsáʼ mbà à laa zǎb ntʉ́m we na 

Yěsô Kristo wɔ,́ aa nyiŋ̀ gẅie mefʉ̀a mé léen ńgÿo á kwé. 

Á cʉa púʼu, á lɔg páʼ à púʼ ssé ńgwɔ ́pɔ ́ngàŋ mefʉ̀a, ḿbiŋ 

ńne ńzẅiŋ́e shúm tepòŋ sie nkwaŋá we tyé mǒ ńne sáʼa yé, 

ńdɔgɔ ńgiŋ́e. (Efésò 2 : 1-3). Wɛ ̌nyiŋ̀ piŋ ńgwɔ ́púʼu mbà pɔ ́

Ssé léen fege (Efésò 2 : 12)

•	 Gɔɔn kwàʼ twó shúm lÿò sie mé fó mǒ ńdɔg ńzsé nò na nzẅiŋ̀e lenéŋe té 

Yěsô pɔ ́lenéŋe wesẅé we lé Yěsô ? (Efésò 2 : 4-6)

C. Páʼ nyiŋ̀ ge gwɔ ́na nùɔ pʉ̀a tsiŋ̀e ndá Ssé

Efésò 2 : 19 «  Á cʉa púʼu, pi te gíŋe ńgwɔ ́megʉ̀ wɔ,́ ńké te gíŋe ńgwɔ ́pɔ ́pʉ̀a 

pie é cʉa cʉa wɔ.́ Pi lɔgɔ ńgwɔ ́gí pʉ̀a láʼ páʼ petsɔ ́pʉ̀a pie ée pʉ̀a 

Ssé. Pi lɔgɔ ńgwɔ ́na tsìŋe ndá Ssé. »

1 Piɛ 2 : 9 « Tá ńgʉa na pi, mbà pi ee ngẅɛ ̀pʉ̀a pie Ssé la kaŋ, ńgwɔ ́panùŋe pwɔ́̓ ; 

fùɔ ndÿò, ńgwɔ ́láʼ gie áa yé, ńgwɔ ́pʉ̀a pie à la cwoŋo wɔb́ é gwɔ ́pé, 

páʼ pɔ ́ge gʉa shwóŋ memáa menò mie à la gÿo, yé gẅie à la fó tsɛɛ̀ 

nzěm ńkẅile gẅí, ńnéŋe gẅi na jʉʼʉ fɔǧ gie kyɛ ̀̓ ɛ mbòŋo yé áa wó. »

Pʉ̀a tÿǒsoŋ Koriŋ́to la cʉa pɔ ́na páʼ mé giŋé ńzyé wɔb́ tsɔ ́legʉ̀a ńdɔg ńcʉ́ʼ púɔ Ssé.

Jâŋ 1 : 12-13, Galatia 4 : 6-7

Pege lɔgɔ páʼɔɔn ńgwɔ…́

-	 Mekèm na mbùm Kristo gie ee cúʼtè pʉ̀a pé, 

(1Koriŋ́to 12 : 27)

-	 Pʉ̀a na tsiŋ̀e ndá Ssé 

(Heber 2 : 11)

Legwɔ ̌kèm na mbùm Kristo, aa páʼɔɔn ńdɔgɔ ńkwaʼ ńgwɔ ́lêkɔ ́? 

(1Koriŋ́to 12 : 26)

III- Legiŋé ńzyé nyiŋ̀ tsɔ ́legʉ̀a aa páʼɔɔn ńcʉa lêkɔ ́?

A. E Ssé ne ńtóŋo ngie mé piŋe mbwo yé

Jâŋ 6 : 44 « Atsɔ ̌nyìŋ lɔɔn ńgwɔ ́á le tó ńtsɛɛ́ wɔɔ́n té gwɔ ́gie Tá wɔɔn 

gẅie à la túmo wɔɔ́n zɔ shwoŋté yé wɔ.́ Mèŋ, m biŋ ńdáʼa na 

lyɛʼɛ ́láʼ nzsò nzèm, ńzíme yé na legwé. »

2 Koriŋ́to 5 : 20 « Peg lɔgɔ páʼɔɔn ńgwɔ ́memántúm Kristo tá ńgɔɔn nò. Áa 

páʼɔɔn ńdɔgɔ ńgwɔ ́ngie e Ssé yé máŋwɛ ́zɔ tóŋo pʉ̀a. Peg 

lɔǧ lezíŋ Kristo, ésẅíŋte ngie pʉ̀a zẅíŋ e Ssé gÿo pâ pɔ ́gíŋ 

ńgwɔ ́mbòŋ. »

E Ssé lɔg páʼ à ne ńkwoŋo pʉ̀a metsèm, ńne ńtóŋo wɔw̌ɔɔ́ ngie à piŋe mbwo yé. 

E Ssé la lɔg pɔ ́páʼ à kwoŋ njÿó tɛ ,̓ tá ńtúmo Miŋ́ we wémɔʼɔ ́á ndùmo ssé tsetsá ,̓ 

yé Ssé piŋ ńne ńkwoŋo ngie pʉ̀a metsèm piŋe mbwo ye, ńzáb ntʉ́m wɔb́ na ye 

(1 Timote 2 : 4)

E Ssé ke cʉa pɔ ́na pʉ̀a mesoŋ tà mbɔɔ na shwóŋè yé tá ńdɔg ńtóŋ pʉ̀a pie pɔ ́la 

pyé ngie pɔ ́piŋe mbwo yé. E Ssé giŋ̌ ńgʉa tsɔ ́fʉ̀ ,̓ ńne ńtóŋo pʉ̀a ńdɔgɔ mmó gie 

áa tsɛɛ̀ tsɔ ́mbuʼú ŋwàʼne, mbɔɔ mmó gie mé gɔɔn tsɛɛ̀ laliô ye pʉ̀a Kristo, kà pɔ ́

tsɔ ́menò mie e cʉaté wɔɔ́, kà pɔ ́kɔ ́wɔɔ́.

E Ssé la cʉ́ʼʉ létóŋ pʉ̀a Yerosalem ngie pɔ ́piŋe mbwo yé, ńdɔg wɛ ̌shÿó ?

(Megàŋ ntúm 2 : 38-40)

B. Pege gẅiin lepiŋ̀e mbwo Ssé

Megàŋ ntúm 2, 41 « Pʉ̀a tà ńgyɔɔ́n la júʼu nò gie Piɛ gɔɔn, ńzẅíŋ, mé nuʼu wɔb́ 

ntse. Mé la nuʼ pʉ̀a ntse lyɛ ̌̓ ó tà ńgwaa ńgwɔ ́pɔ ́gwɔ ́ntsáʼ 

tá. Pɔ ́kẅiʼi na nùɔ pʉ̀a Yěsô. »

E Ssé lɔɔn ńtóŋo nyiŋ̀, à ke ńzẅiŋ́ ye zẅiŋ́. Aa púʼu ńdɔgɔ ńgwɔ ́ndùŋmvfò ntsɔ́̓ ɔ 

kwò. Angàŋ pɔɔ́nte ńzẅiŋ́ pɔ ́lê twó mbùm yé, létém nzèm nò tepòŋ, é sele nnɛ ́

ńcʉ́ʼ ńdié pɔ ́Ssé. Áa púʼu ńdɔgɔ ńgwɔ ́lépiŋe mbwo Ssé. 

(Mé lié Megàŋ ntúm 26 : 17-18)

Yɔɔn mmó ŋwɛ ́gie nyiŋ̀ pɔɔnté ńgÿo, ngwɔ ́mé giŋ́ ńtóŋ lè : « lekue Yěsô » ńké 

te púʼu wɔ,́ mé ye « lezáb ntʉ́m na Yěsô Kristo »

Pʉ̀a laa Aŋtiókia, mé tsẅi Nkʉ̀ Mbòŋo Yěsô, tsɔ ̌lelÿò pʉ̀a júʼ ńgÿo lêkɔ ́? 

(Megàŋ ntúm 11 : 20-21)

C. Legiŋé ńzyé nyiŋ̀ tsɔ ́legʉ̀a aa fùʼ gie á fóo mbwo Ssé

Nyiŋ̀ lékwoŋ kwoŋ, ńzẅiŋ́ pɔ ́lê twó mbùm yé, ńgie à ge piŋe mbwo Ssé, é náa we 

legwɔ ́à mbwo Kristo, áa púʼu ńgwɔ ́mmó gie á tó, tá legiŋé ńzyé nyiŋ̀ tsɔ ́legʉ̀a 

á tó yé. Nyiŋ̀ gwɔ ́tà ńgÿo púʼu, Zẅig̀e Ssé pɔɔ́nte ńcʉa na páʼ à giŋé ńzyé ngàŋ 

tsɔ ́legʉ̀a, ńnaa lénéŋe wesẅé né yé. Legiŋé ńzye nyiŋ̀ tsɔ ́legʉ̀a, à fó na metwó 

menò mie mé gee ńtʉ́ʉ lɔɔn : 

1. À fó na páʼ e Ssé kwǒŋ púʼu

Jâŋ 1, 12-13 « Táʼ, etsɔ ́pʉ̀a kúe yé, ńzáb ntʉ́m na yé, á leen ńké ńnáa wɔb́ 

tʉ̀ lécʉ́ʼ púɔ Ssé. Legwɔ ̌púʼu, à tě fóo na ntí gie mámbàŋa pɔ ́

manzwě kwǒŋ ńzyé wɔ,́ ńké tě fóo na lekwoŋ we nyìŋ mesoŋ 

wɔ,́ mé gɔɔn légwɔ ́púɔ Ssé, mbà Ssé zɔ kwǒŋ yɛ ̌ntí lezyé. »

E Ssé la náa wege lenéŋe wesẅé, mélàʼmie à la kwoŋ púʼu. Á la gwaa cʉate éfó 

pɔ ́na we lekwoŋ. (Jâg 1 : 18)

2. À fó na Zẅig̀e Ndʉalʉ̌a

Jâŋ 3, 5-6 « Yěsô tsɔ́̓  ngie tà mèŋ shwóŋo gẅí, kwàʼ nénʉ́, à lɔɔn ńgwɔ ́

nyìŋ le kúu tsɛɛ̀ nò lefùɔ Ssé té gwɔ ́gie mé lɔǧ ntse ńzyé yé, 

ńgíŋe ńdɔgɔ zẅìge ńzyé yé wɔ.́ 6 Nyìŋ gẅie mámbàŋa pɔ ́

manzwě zyě yé, à gwɔ ́pɔ ́nyìŋ mesoŋ, nyìŋ gẅie à Zẅìge Ssé 

zyě yé, á gẅiin legwɔ ́gẅie à gwɔ ́pɔ ́we Zẅìge Ssé. »

Zẅig̀e Ndʉalʉ̌a giŋ́e ńgẅiin ye mmó gie á gÿo na nò légiŋ́e ńzyé nyiŋ̀ tsɔ ́legʉ̀a. 

À la te yé wɔ,́ mbà ngwɔ ́tsɔ ̌nyiŋ̀ le gɔɔn ngie mé giŋé ńzyé yé tsɔ ́legʉ̀a wɔ.́

3. À fó na shwóŋè Ssé

1 Piɛ 1 : 23 « Mé ka zɔɔn ńzyé gẅi ́lézyé we sẅé, tà à te gwɔ ́pɔ ́lezyě we 

nyìŋ mesoŋ gẅie aa ńkwé wɔ.́ À gwɔ ̌pɔ ́gẅie à fóo na mbyè 

mmó gie e tě ńdáʼa ńkwé wɔ,́ yɛ ̌mbyè mmó gwɔ ́shwóŋè Ssé 

gie á náa kwàʼ legwɔ,́ ńgwɔ ́gie á ge láʼa gwɔ ́pɔ ́wó.

Ashwóŋe Ssé áa fʉ̀ʼʉ kɔ ́wɔɔ́ ńgwɔ ́pɔ ́mmó tʉ̀ nzẅiŋ̀, ḿbiŋe ńkwaʼ ńgɔɔn pɔ ́nò 

nénʉ́. E Ssé lɔgɔ shwóŋè yé ńdɔg ńgÿo mé giŋ́e ńzyé wégè tsɔ ́legʉ̀a (Jâg 1 : 18)

Áa péʼe ńcʉa na kɔ,́ nyiŋ̀ wege gẅiin lékwaʼ ńzsé té mʉ́ʼte ngie à lɔɔn kúe Yěsô Kristo, 

mbà à ge gẅiin lenéŋe wesẅé ?

IV. Zẅig̀e Ndʉalʉ̌a gwɔ ́tà ńgiŋ́e ńzyé  

nyiŋ̀ tsɔ ́legʉ̀a, ngàŋ zye lénéŋe wesẅé

Tsɔ ́shúm ée wó sie é gwóon ńkúbe na ngàŋ tà mé lɔg pɔ ́menÿɔǵ ńgyá, etsɔ ́gwɔ ́

mie mé néŋe tá ńgyá. Pege júʼu nò na tsɔ ́shúm sie é kúbe na nyiŋ̀ fʉ̀ʼ gie Zẅig̀e 

Ndʉalʉ̌a giŋ̌ ńzyé yé tsɔ ́legʉ̀a.

A. Leneŋé ńtsɔɔ́n léjúʼu shwóŋè Ssé

1 Piɛ 2 : 2 « Pi léen ńgwɔ ́pɔ ́páʼ púɔ mepÿɛ ́pie pɔ ́tsɔɔ́n lepʉ́, ashwóŋè 

Ssé ée lepʉ́ té lɔ̌̓ , pi ne ńnóŋo, ńzsé ngie pi ge gú ,̓ e Ssé 

gÿo pi tsẅɛ.́ »

Ŋwàʼne Ssé áa shwóŋè Ssé, ḿbiŋ ńgwɔ ́mmó léjÿó gie á gÿo pege gwɔ ́wó na 

páʼ Ssé ne ńkwoŋo (Matiô 4 : 4). Nyiŋ̀ gẅie Zẅig̀e Ndʉalʉ̌a ka nyě ńzyé yé tsɔ ́

legʉ̀a, áa páʼ múɔ mbÿɛ ́gẅie shwóŋè Ssé áa mbwo yé ńgwɔ ́lepʉ́, á giŋ́e ńgwɔ ́

mmó léjÿó mbɔɔ mbwo wɛ ̌nyiŋ̀ Kristo wɔɔ́ gẅie aa kwaʼ wɛ,̌ à neŋé ńgʉa tsoló 

fʉ̀ʼ ntsèm gẅie nzyè gyaŋá yé.

B. Letsɔɔ̌n lénéŋe na nti ́gie ee ndʉŋ ndʉŋ mvfò Ssé

1 Jâŋ 2 : 29 « Pi ne ńzsé ngie Kristo gÿo mmó gie áa ndʉŋ ndʉŋ mvfò Ssé, 

púʼu la pi gíŋe ńzsé ngie nyìŋ lɔɔn ńgÿo mmó gie áa ndʉŋ 

ndʉŋ mvfò Ssé, mbà à ge cʉ́ʼʉ míŋ Ssé.

Wɛ ̌nyiŋ̀ Kristo wɔɔ́, zɔɔn ńgẅiin létsɔɔ́n lénéŋe na nti ́gie ée ndʉŋ ndʉŋ mvfò 

Ssé. Púʼu nò gie e Ssé ee ndʉŋ ndʉŋ, áa yɛ ̌pege gẅiin yégè lénéŋe ńgÿo pɔ ́shúm 

sie ée ndʉŋ ndʉŋ (1 Jâŋ 5 : 4)

Lɔg ńkwɔb́te metwo meno mie me gɔɔ̌n

Anò na legiŋé ńzyé nyiŋ̀ tsɔ ́legʉ̀a pɔ nò na leneŋé we sẅé

Legɔɔn ngie me giŋé ńzyé nyiŋ̀ 
tsɔ ́legʉ̀a lɔgɔ ngɔɔn ngie kɔ ?

A. Anò gie yɔɔn two no lɔgɔ ngɔɔn 
Aa tsɛ 
Kʉ̀a sẅé, me wɔ ye « legiŋe nzyé nyiŋ̀ 
tsɔ ́legʉ̀a » ndɔgɔ ngɔɔn nò na paʼ á cʉate 
puʼu tá nyiŋ̀ mesoŋ gẅiin tʉ̀ gẅie e foo 
mbwo Ssé  ndɔg sele cʉʼʉ muɔ Ssé. Zẅige 
Ssé legiŋe nzye nyiŋ̀ tsɔ ́legʉ̀a aa mmo 
gie a gÿó na nyiŋ̀, afʉʼ gie wɛ ̌nyiŋ̀ mesoŋ  
piŋ̌e mbwo Ssé. (Lʉŋte yɔɔn nò na Jaŋ 
3 :3-7).

B. Afùʼ gie me gẅiin na páʼ me ee 
na leneŋe we sẅe
•	 Efeso  2 :8-9
•	 Aa peʼe ngwɔ gie nyìŋ na lepuʼu 
mboŋo ne gu, ɔ gÿo lekɔ ne ye?
1Piɛ 1 :3

Melaʼa kɔ á zɛt́e ngie me giŋé 
ńzyé nyiŋ̀ tsɔ ́legʉ̀a?

A. Nzsé ngie a ge kuu tsɛ no lefuɔ 
Ssé
Jean 3,5 

B. Páʼ ngaŋ ge gẅiin leneŋe we sẅé
2 Korinto 5 : 17 

C. Páʼ nyiŋ̀ ge gwɔ na nuɔ pʉ̀a tsiŋe 
ndá Ssé
Efeso 2 :19

Lewɔ kem na mbum Kristo, aa 
paʼɔɔn ndɔgɔ nkwaʼ ngwɔ lekɔ ? 
(1Korinto 12 :26) 

A. E Ssé ne ntoŋó ngie me piŋe 
mbwo ye
Jaŋ 6:44
•	 E Ssé la cʉʼʉ letoŋ  pʉ̀a Yerosalem 
ngie pɔ piŋe mbwo ye, ndɔg wɛ ̌shÿo ? 
(Megaŋ ntum 2 :38-40)
B. Pege gẅiin lepiŋe mbwo Ssé
Megaŋ ntum 2:41
C. Legiŋ́e nzyé nyiŋ̀ tsɔ ́legʉ̀a aa fuʼ 
gie á foo mbwo Ssé
1. A fó na páʼ e Ssé kwǒŋ puʼu
Jaŋ 1:12-13 
2. A fó na Zẅige Ndʉalʉ̌a
Jaŋ 3:5-6  
3. A fó na shwóŋe Ssé
1 Piɛ 1:23 
•	 Aa peʼe ncʉa na kɔ, nyìŋ wege 
gẅiin lekwaʼ nzsé te mʉʼte ngie a 
lɔɔn kue Yěsô Kristo, mba a ge gẅiin 
leneŋe we sẅé?

Leneŋe we Sẅé

A. Leneŋe ntsɔɔ́n lejuʼu shwoŋo Ssé

1 Piɛ 2 :2 

 B. Letsɔɔ̌n leneŋe na nti gie ee 

ndʉŋ ndʉŋ mvfò Ssé

1 Jaŋ 2 :29 

 C. Legẅiin nkwoŋe nzem petsɔ ́

pʉ̀a mesoŋ

1 Jaŋ 4 :7

C. Legẅiin nkwòŋe nzèm petsɔ ́pʉ̀a mesoŋ

1 Jâŋ 4 : 7 « Meshǔ pɔɔ́n pe tʉ̀ nzẅìŋ  !pege gẅiin nkwòŋe tsetsɛɛ̀ pege, 

á nue nkwòŋe fóo mbwo Ssé. Nyìŋ gẅie à gẅiin nkwòŋe aa 

míŋ Ssé, ńne ńzsé Ssé. »

Nkwoŋe áa twó mmó lÿo gie wɛ ̌nyiŋ̀ Kristo wɔɔ́ 

gẅiin légẅiin. Á nue e Ssé gẅiin pɔ ́nkwòŋe, áa yɛ ̌

pege yégè gẅiin lékwoŋ mennɛ ́mégè. (1Jâŋ 5 : 1)

Zẅig̀e Ssé la gwɔ ́tà ńgiŋ́e ńzyé wɔɔ́n tsɔ ́legʉ̀a, akɔ ́

kúbe na yɔɔn nti ́lenéŋe ?

Affó ŋwàʼne gie à gẅiin menò mie mé ge 

néŋe ssé é tsiǵe nò mǒ, é ŋwèʼe

Leziŋ́ shú se láʼ mbɔɔ se ndÿɔgɔ ́: 

1. Kiḿte nò gie aa tsɛɛ̀ Jâŋ 3 : 3 ŋwéʼ te lie.

2. Legɔɔn ngie mé giŋé ńzyé nyiŋ̀ tsɔ ́legʉ̀a lɔgɔ ńgɔɔn ngie kɔ ́?

Kèm 3 : Anò na nyiŋ̀ lékwaʼ ńzsé ngie Ssé gÿo á tsẅɛ ́
Anò na nyiŋ̀ lékwaʼ ńzsé ngie Ssé gÿo á tsẅɛ ́

Pʉ̀a pie pâ Yěsô Kristo zɔ ̌cʉʼ néŋe zsé páʼ wɛ ̌légwɔ ́

à poŋ púʼu. Táʼ ngwɔ ́nyiŋ̀ le záb ntʉ́m na Ssé, ḿbiŋ 

ńnéŋe ńjúʼ nò poŋo yé, atsɔ ́mmó té yé kwáte, té gwɔ ́

gie áa tsetsɛɛ̀ ngàŋ pɔ ́Ssé, menò gwɔ ́me ntaŋté wɔ.́ 

Nyiŋ̀ lɔɔn ńnéŋe ńdɔg pɔ ́ncwò ngie aa múɔ Ssé, kà 

nkwaŋ kwaŋ ngie aa wɛ ̌wɔ,́ mbà cÿɔ ,̓ lâ lemÿɔg̀ 

menò tà mbɔɔ lenéŋe a té kwaʼ ńnyɛte ńzsé twó yé 

né tsɔ ́menò wó, à těen ńgee nyé yé é gʉa tsɔ ́jʉʼ wɔ.́

« Mèŋ n ŋweʼe mɔɔn menò ńdɔgɔ shwóŋo gẅi ́pie pi záb ntʉ́m na Míŋ Ssé ngie : Pi 

gẅiin le gwɔ ́temì. » 1 Jaŋ 5 : 13

3. Ammó gie mé fó mǒ ńdɔg ńzsé ngie, anò na nyiŋ̀ lepiŋ̀e mbwo Ssé pɔ ́nò na 

Zẅig̀e Ndʉalʉ̌a legiŋe ńzye nyiŋ̀ tsɔ ́legʉ̀a á té tàʼa mmó wɔ ́aa kɔ ́?

4. Pi tʉ́ menkàŋ ŋwàʼne Ssé méntá mie é gɔɔn nò na Zẅig̀e Ndʉalʉ̌a légiŋ́e ńzyé 

nyiŋ̀ tsɔ ́legʉ̀a !

5. Mélàʼa kɔ ́á zɛt́e ngie nyiŋ̀ lwo ńnyé Zẅig̀e Ndʉalʉ̌a giŋ́e ńzyé yé tsɔ ́legʉ̀a ?

6. Nyiŋ̀ lɔɔn ńgɔɔn né gù ngie, e Ssé légÿo ɔ ̀tsẅɛ ́ndòon menò tepòŋ mú, á té 

séen ńzɛt́e zɛt́e ngie Zẅig̀e Ndʉalʉ̌a giŋe ńzyé gu tsɔ ́legʉ̀a wɔ,́ mbà ɔ ̀ge tsɔ́̓  ne 

ngàŋ ngie kɔ ́?

7. Nyiŋ̀ mesoŋ gẅiin légÿo lêkɔ ́tá Zẅig̀e Ssé giŋ́e ńzyé yé tsɔ ́legʉ̀a ?

8. Legiŋé ńzyé nyiŋ̀ tsɔ ́legʉ̀a aa páʼɔɔn ńcʉa lêkɔ ́?

9. Akɔ ́kúbe na nyiŋ̀ gẅie Zẅig̀e Ssé giŋé ńzyé yé tsɔ ́legʉ̀a ?

10. Zẅig̀e Ssé la gwɔ ́tà ńgiŋ́e ńzyé gú tsɔ ́legʉ̀a, akɔ ́kúbe na jù nti ́lenéŋe ?

Kèm 3 : Anò na nyiŋ̀ lékwaʼ ńzsé ngie Ssé gÿo á tsẅɛ ́
Anò na nyiŋ̀ lékwaʼ ńzsé ngie Ssé gÿo á tsẅɛ ́

E Ssé légÿo nyiŋ̀ tsẅɛ ́

Ammó gie á kẅéte mǒ na fʉ̀ʼɔɔn : 

Ammó gie n gẅiin fʉ̀ʼɔɔn á fó na páʼ 

Ssé la gÿo n tsẅɛ́

Ammó gie à ge gÿo tá kẅéte mǒ : 

Ammó gie n ge gÿo tá gẅiin á fóo na 

páʼ Ssé la gÿo n tsẅɛ́

1Jâŋ 3 : 14 « Pege fó na páʼ pege ne ńkwoŋo 

mefɛ ́pégè, ńzsé ngie pege te gíŋe ńgwɔ ́

mepfó wɔ,́ pege ee ntentʉ́. Nyìŋ gẅie à te 

nyìŋ mesoŋ kwoŋ, à nyě ńgwɔ ́pɔ ́mpfó. »

1Jâŋ 5 : 13 « Mèŋ n ŋweʼe mɔɔn menò 

ńdɔgɔ shwóŋó gẅi ́pie pi záb ntʉ́m na 

Míŋ Ssé ngie : Pi gẅiin legwɔ ́temì. »

Jâŋ 3 : 36 : « Nyìŋ lɔɔn ńzáb ntʉ́m wé 

na Míŋ Ssé, mbà ngàŋ ge gẅiin legwɔ ́

temì. Nyìŋ gẅie à kě kaa záb ntʉ́m wé 

na Míŋ Ssé wɔ,́ á le láʼ ńgẅiin kwàʼ legwɔ ́

wɔ.́ E Ssé kě ńnyé ńkẅiʼi ńgyáŋa lóŋ na 

yé gyáŋ. »

Peg kwaʼ ne ńcwoŋo ńzsé ngie Ssé la 

gÿo peg tsẅɛ ́tà aa na lyɛ ̌̓ ɔɔn, pege te 

ne ḿbɔǵɔ légɔɔn ngie peg gẅiin legwɔ ́

temi ̀wɔ.́

1Jâŋ 3 : 2-3 : « Meshǔ pɔɔ́n pe tʉ̀ nzẅìŋ, 

pege ee fʉ̀ʼɔɔn páʼɔɔn ńgwɔ ́púɔ Ssé, tá ,̓ 

ńtí gie pege ge gÿo gwɔ ́púʼu, e nyě ńgwɔ ́

pɔ ́lelyěen. Pege kě ńne ńzsé ngie Kristo ge 

gÿo gwɔ ́tà kẅɛ, pege gyá yé páʼ aa jʉʼó 

ńgwɔ,́ ńgwɔ ́gie aa lêkɔ ́wɔɔ́, pege gwɔ ́yégè 

pɔ ́púʼu. Awɔw̌ɔɔ́ gẅie à neŋé ne ńzẅíʼte 

ngie Kristo gÿo yɔɔn nò, à ńnéŋe ḿbɔɔ́n páʼ 

ńgwɔ ́lɔ̌̓  gwɔ ́na yé, á nue Kristo aa te lɔ̌̓ . »

Rómà 8 : 23-25

Peg kě nyé pɔ ́te pú ńzsé páʼ letsẅɛ ́à pǔ 

ńgwɔ ́ntsèm. Peg ee páʼɔɔn mmó giŋ́e 

ńtsóte wégè tsoté ngie pege gÿo nò tepòŋ, 

ngie pege zẅiŋ́ mbùm yeg sáa̓ wég. Tá,̓ 

peg ge láʼ gwɔ ́tà kúu tÿǒ lepwó, á tsɛɛ̀ nò 

lefùɔ Ssé, atsɔ ́mmó le giŋ́e ńkuʼu létsóte 

wég ngie mé gÿo nò tepòŋ wɔ.́ 

Pʉ̀a pie pâ Yěsô Kristo zɔ ̌cʉʼ néŋe zsé páʼ wɛ ̌légwɔ ́à poŋ púʼu. Táʼ ngwɔ ́nyiŋ̀ le 

záb ntʉ́m na Ssé, ḿbiŋ ńnéŋe ńjúʼ nò poŋo yé, atsɔ ́mmó té yé kwáte, té gwɔ ́gie 

áa tsetsɛɛ̀ ngàŋ pɔ ́Ssé, menò gwɔ ́me ntaŋté wɔ.́ Nyiŋ̀ lɔɔn ńnéŋe ńdɔg pɔ ́ncwò 

ngie aa múɔ Ssé, kà nkwaŋ kwaŋ ngie aa wɛ ̌wɔ,́ mbà cÿɔ ,̓ lâ lemÿɔg̀ menò tà 

mbɔɔ lenéŋe a té kwaʼ ńnyɛte ńzsé twó yé né tsɔ ́menò wó, à těen ńgee nyé yé é 

gʉa tsɔ ́jʉʼ wɔ.́

« Mèŋ n ŋweʼe mɔɔn menò ńdɔgɔ shwóŋo gẅi ́pie pi záb ntʉ́m na Míŋ Ssé ngie : Pi 

gẅiin le gwɔ ́temì. » 1 Jaŋ 5 : 13

I. Nyiŋ̀ lékwaʼ ńzsé ngie Ssé gÿo à tsẅɛ ́lɔgɔ ńgɔɔn ngie kɔ ́?

A. Nò gie metwó menò mie mé gɔɔ̌n lɔɔn lɔgɔ ńgɔɔn : 

Legɔɔn ngie « letsẅɛ ́» à lɔgɔ ńgwɔ ́lélaʼte nò gie Yěsô Kristo la lɔg páʼ à la tó 

ńnáa twó yé, ńkwé, ḿbiŋ ńziḿe na legwé, ńgÿo na pege. Nyiŋ̀ gẅie à zẅiŋ̌ ngie 

Yěsô Kristo la gÿo á tsẅɛ,́ à la kwaʼ ńtsẅɛ.́

Nyiŋ̀ lépiŋ « ńkwaʼ ńzsé ngie à tsẅɛ ̌» à lɔgɔ ńgwɔ ́ngàŋ lézsé tsɛɛ̀ ntʉ́m yé té mʉ́ʼte 

tsɔ ̌méjʉʼ ngie aa múɔ Ssé. Ńgiŋ́ ńzsé ngie Ssé la lege menò tepòŋ mé ńnáa mbwo yé, tà 

á kwaʼ ne ńzsé ngie aa nùɔ pʉ̀a pie é ge láʼ kúu na nò lefùɔ Ssé á na fʉ̀ʼ gie e Ssé la záb.

B. Menkàŋ ŋwàʼne Ssé mie é gɔɔn nò mǒ

Mé ée tsɛɛ̀ ŋwàʼne Ssé, mé té gyá jʉʼ gie mé ŋweʼe wó ngie : « lekwàʼ ńzsé ngie 

Ssé gÿo nyiŋ̀ tsẅɛ ́wɔ ́», tá ,̓ ńke ńdié mboŋó, ńgyá menkàŋ ŋwàʼne Ssé mie é laʼte 

nò na lekwàʼ ńzsé ngie Ssé gÿo nyiŋ̀ tsẅɛ,́ é gwɔ ́shúm sie á zɛt́e ngie wɛ ̌nyiŋ̀ 

Kristo wɔɔ́ gẅiin na yé.

Rómà 8 : 16 « Kwàʼ Zẅìge ŋwɛ ́yé máŋwɛ ́ne ńgÿo pege cwoŋo ńzsé tsɛɛ̀ 

ntʉ́m wégè ngie pege ee púɔ Ssé. »

Rómà 8 : 38-39 « Mèŋ n zɔɔn ne ńcwoŋo ńzsé ngie, atsɔ ́mmó gie à lɔɔn ńgwɔ ́

á fege wega Ssé á té wó wɔ,́ tá páʼ à lɔɔn ńgwɔ ́pɔ ́legwé, ńgwɔ ́

pɔ ́ngɔ́̓  gie e tswéʼe na legwɔ,́ éfó ńgwɔ ́pɔ ́mecÿɔ́̓  Ssé, ńgwɔ ́

pɔ ́shúm sie é sáʼa njÿó, ńgwɔ ́pɔ ́yɔɔn fʉ̀ʼʉ njÿó ka pɔ ́gie á 

ge gÿo tá tó wɔɔ́, ńgwɔ ́pɔ ́metʉ̀ ntí ntí mie ée tsɛɛ̀ njÿó, é 

mie ée tÿǒ, kà mie ée tsɛɛ̀ ssé wɔɔ́, ńgwɔ ́pɔ ́tsɔ ́mmó ndyɛ̀̓ ɛ 

gie Ssé la pwóon, mbà tsɔ ́mmó téen ńdáʼa ńkuʼu létáte Ssé 

lékwoŋo wégè wɔ.́ À la cʉa ná Yěsô Kristo, á Cʉ̀apʉ̀a wege, 

ńnyɛ ngie à kwoŋo wégè. »

1 Tesalonika 1 : 5

2 Timote 1 : 12

1 Jaŋ 3 : 14

1 Jaŋ 5 : 11-13

Héber 10 : 22

Héber 11 : 1

Ɔ̀ lɔɔn ńjúʼ nyiŋ̀ gɔɔn ngie : « Nyiŋ̀ lɔɔn ńgɔɔn ngie à ne ńkwaʼa ńzsé ngie Ssé la gÿo 

à tsẅɛ ́mbà à lɔgɔ púʼu ńŋáʼte ŋaʼté » mbà ɔ ̀ge tsɔ́̓ ɔ mbwo nyiŋ̀ gẅie à gɔɔn púʼu 

ngie kɔ ́?

C. Ammó gie nyiŋ̀ lékwa̓  ńzsé ngie Ssé gÿo á tsẅɛ ́ge gÿo kẅéte ngàŋ púʼu

Letsẅɛ ́gẅie Yěsô Kristo la lɔg ńtó ńná né pege, à te kẅéte pɔ ́ndàʼ na fʉ̀ʼɔɔn gie pege 

ee tsɛɛ̀ njÿó fʉ̀ʼɔɔn wɔ,́ á giŋ́ ńkẅéte mbɔɔ na fʉ̀ʼʉ njÿó gie á ge láʼ tá tó.

II. Ngwɔ ́wɔ ̌kwaʼ ńzsé ngie Ssé gÿǒ á tsẅɛ ́?

Nyiŋ̀ gẅie ngwɔ ́á kwaʼ ńzsé ngie Ssé gÿǒ á tsẅɛ,́ aa nyiŋ̀ gẅie à la piŋe mbwo 

Ssé, e Ssé gÿo zẅig̀e yé giŋ́e ńzyé yé tsɔ ́legʉ̀a. Nyiŋ̀ gwɔ ́gẅie Zẅig̀e Ssé giŋ́e 

ńzyé yé tsɔ ́legʉ̀a, à giŋ́ éfo mǒ ńkwaʼ ńzsé ngie Ssé gÿǒ á tsẅɛ ́!

Mé tóŋo ŋwàʼne Ssé, ńjúʼ á laʼte ngie pʉ̀a mesoŋ ée ńzsé pʉ̀a : 

Áa na menkàŋ ŋwàʼne mɔɔn tsiŋ̀e ssé mémbʉ́a, mé tóŋ mɛ ̌menùɔ mie pʉ̀a mesoŋ 

ée tsoló lêkɔ ́?

Kolosia 1 : 13 « À la saʼa wégè mbwo metʉ̀ nzěm, ńtsege wégè ńnéŋe tsɛɛ̀ 

nò lefùɔ Míŋ we, à kwoŋo míŋ we ŋwɛ ́tɛʼ. »

Megàŋ ntúm 26 : 18 « Mèŋ n túmo gú púʼu, ɔ ̀gʉa ńnyɛ́̓  nÿɔǵ mɔb́, ńgÿo pɔ ́fó tsɛɛ̀ 

nzěm ńkẅɛ, ńkúu na jʉʼ gie á ne fɔǵɔ. Á lɔgɔ ńgwɔ ́ngie ɔ ̀

ge gÿo gÿo pɔ ́fó na mbwó Sátà ńkẅɛ, ḿbiŋe na mbwó Ssé, 

é záb ntʉ́m wɔb́ na mèŋ, e Ssé lege menò tepòŋ mɔb́ ńnáa 

mbwó pɔb́, é piŋ náa yɔb́ jʉʼ á tsetsɛɛ̀ pʉ̀a pé. »

Nyiŋ̀ wege lɔɔn ńne faʼa lékwaʼ ńzsé ngie Ssé ee gÿo à tsẅɛ,́ mbà á zɛt́e ngie à 

zsé nkwɔʼɔ ́gẅie aa mǒ.

Sɔɔn shúm sépʉ́a sie mé la kate lɔɔn, é lɔgɔ ńdaʼte nùɔ gie áa ye nzěm mbɔɔ gie 

áa ye jʉʼʉ fɔǧ. Nyiŋ̀ Kristo aa nyiŋ̀ gẅie mé la fó na nùɔ ye nzěm ńkẅile yé, á 

kúu na nùɔ ye jʉʼʉ fɔǧ ńcʉa na páʼ Yěsô Kristo la cÿó gʉ́m yɔb́.

Kwàʼ gù zɛt́e twó mbùm jú ngie : Ɔɔ na yɛ ̌nùɔ wɔ ́?

Á gʉa na shúm sɔɔn sépʉ́a sie mé la kate lɔɔn, à yɛ ̌laʼte nkwɔʼɔ ́gẅie ɔɔ mǒ ?

E Ssé la gÿo ɔ ̀tsẅɛ ́kà ɔ ̀nyé ńgwɔ ́pɔ ́nyiŋ̀ gẅie à la pyé ? 

Jâŋ 3 : 16

Ɔɔ na ncwò nkáʼ gẅie é kʉ́mte kʉmté keen kà na gẅie é gúʼ gǔʼ ? 

Matio 7 : 13-14

Ɔɔ tsɛɛ̀ jʉʼʉ nzěm kà jʉʼʉ fɔǧ ? 

Megàŋ ntúm 26 : 18

À lɔɔn ńgwɔ ́gie mmó gie mé la kate gie áa na pwó tʉ̀ la, á lɔgɔ ńdaʼte páʼ gù 

legwɔ ́tsɛɛ̀ njÿó aa púʼu, mbà á zɛt́e ngie ɔ ̀kwaʼ sáŋa twó ńgyá kà ɔɔ miŋ́ Ssé tà 

ńgẅiin légwɔ ́temi ̀wɔ ́!

III. Ngwɔ ́nyiŋ̀ gÿo lêkɔ ́tá ńkwaʼ ńzsé ngie e Ssé gÿǒ á tsẅɛ ́?

Nyiŋ̀ gwɔ ̌tà ńzẅiŋ́e lépiŋe mbwo Ssé, tà ńkúe Yěsô Kristo gẅie aa nyiŋ̀ gẅie à 

gÿo á tsẅɛɛ́, ńgẅiin légwɔ ́wesẅé. E Ssé ye máŋwɛ ́zɔ gÿo tá wɛ ̌nyiŋ̀ kwaʼ ńzsé 

tsɛɛ̀ ntʉ́m ye ngie aa múɔ Ssé. Á cʉa na páʼ : 

A. À záb ntʉ́m we na Ssé

Hébɛr 11 : 6 « Mé lɔgɔ ńgyá ngie nyìŋ lɔɔn te záb ntʉ́m na Ssé wɔ,́ mbà shÿó 

páʼ ńgwɔ ́nò yé poŋ Ssé té wó wɔ.́ Nyìŋ lɔɔn ńne sẅɛʼte nnɛ ́né 

lejʉ́ŋ Ssé á gẅiin lé zɔɔn ḿvɔg ńzẅíŋ ngie e Ssé ee wó, ḿbiŋ ńne 

ńtsɔ́̓ ɔ fàʼa pʉ̀a pie pɔ ́ne faʼa yé. »

Hébɛr 11,1 « Lezǎb ntʉ́m na Ssé, aa lecwoŋo ńzsé mboŋó ngie, ammó gie 

mé ne ńzẅíʼte ngie e Ssé ná, à ge láʼ ná, ńgíŋ ńgwɔ ́lécwoŋo ńzsé 

ngie, eshúm sie mé té ne ńdɔgɔ nÿɔǵ ńgyá wɔ ́kwaʼ ńgwɔ ́wɔ.́ »

Lezǎb ntʉ́m na Ssé áa mmó gie á zɛt́e mbwo nyiŋ̀ tá ngàŋ kuʼu lékwaʼ ńzsé ngie 

Ssé gÿǒ á tsẅɛ.́

•	 E Ssé ne ńzẅi ́̓ te ngie nyiŋ̀ wege záb ntʉ́m wé na yé ngʉ̀a shÿɔ́̓ ɔ ?

Galatia 2 : 20

B. À la júʼu shwóŋè Ssé ńzẅiŋ́

Ashwóŋè Ssé áa nò nénʉ́, atsɔ ́te wó wɔ.́ Nyiŋ̀ wege lɔɔn ńgwaa kwaʼ zsé ngie Ssé 

gÿo á tsẅɛ,́ éfó pɔ ́na shwóŋè Ssé, mbà mé nʉʼʉ yé pɔ ́lêkɔ ́wɔɔ́, á le zóŋe.

2 Piɛ 1 : 21 « Á nue kɔɔ̀kɔɔ́ gie pantsẅì nkʉ̀ Ssé lǎ tsẅi, pɔ ́laa gwaa tsẅi, á 

fóo pɔ ́na legyè nyìŋ mesoŋ wɔ.́ Pɔ ́gwaa gɔɔn nò gie Ssé ne ńkwoŋo 

ngie pɔ ́gɔɔn, à Zẅìge Ndʉalʉ̌a zɔ ̌tsóte wɔb́ tá pɔ ́gɔɔn. »

1 Piɛ 1 : 23 « Mé ka zɔɔn ńzyé gẅi ́lezyé wesẅé, tà à te gwɔ ́pɔ ́lezyě we nyìŋ 

mesoŋ gẅie aa ńkwé wɔ.́ À gwɔ ̌pɔ ́gẅie à fóo na mbyè mmó gie 

e těen ńdáʼa ńkwé wɔ,́ yɛ ̌mbyè mmó gwɔ ́shwóŋè Ssé gie á náa 

kwàʼ legwɔ,́ ńgwɔ ́gie á ge láʼa gwɔ ́pɔ ́wó. »

•	 Ɔ̀ lɔɔn ńgwɔ ́gie ɔ ̀kwǎʼ ńzsé ngie Ssé la gÿo ɔ ̀tsẅɛ,́ tà á 

fóo na nkàŋ ŋwàʼne Ssé, ɔ ̀gɔɔn wɛ ̌nkàŋ. 

•	 C. À ne ńjúʼu nò ncwò Zẅige Ndʉalʉ̌a

Rómà 8 : 16  Kwàʼ Zẅìge ŋwɛ ́yé máŋwɛ ́ne ńgÿo pege cwoŋo ńzsé tsɛɛ̀ ntʉ́m 

wégè ngie pege ee púɔ Ssé »

Eféso 1 : 13  « Á gʉa ná pi gí, mbà pi ka júʼu shwóŋè gie áa yé nénʉ́, é gwɔ ́nkʉ̀ 

mbòŋo gẅie e Ssé ka cʉa pɔ ́mǒ tá ńgÿo pi tsẅɛ.́ Pi ka jǔʼ púʼu, 

ńzáb tʉ́m gẅi ́na Kristo, e Ssé cÿɔʼɔ liŋé yé na pi, ńdɔgɔ ńnyɛɛ 

ngie pi ee pʉ̀a pé. Yɛ ̌liŋé gwɔ ́Zẅìge Ndʉalʉ̌a gie à la kaʼ ngie à 

ge náa mbwo pege. »

A Zẅig̀e Ndʉalʉ̌a ngÿó nyiŋ̀ wege kwaʼ ńzsé té mʉ́ʼte ngie aa múɔ Ssé. Nyiŋ̀ fó pɔ ́

na mbʉ́lè lâ máamáa lekág gẅie aa ntʉ́m wɔw̌ɔɔ́ gẅie Ssé gÿo á tsẅɛ ́tá ńdɔg ńzsé.

A Zẅige Ndʉalʉ̌a cʉa na kɔ ́ńgÿo nyiŋ̀ wege kwaʼ ńzsé ngie Ssé ne ńgÿo á tsẅɛɛ́ ? 

Eféso 6 : 17



46

IV. Nyiŋ̀ lékwaʼ ńzsé ngie Ssé gÿo á tsẅɛ ́fó na kɔ ́?

Ngwɔ ́nyiŋ̀ wege gÿo lêkɔ ́tá ńzsé kà Ssé la gÿo á tsẅɛ ́wɔɔ́ kà mbɔɔ lezsé kà à gẅiin 

légwɔ ́temi ̀wɔɔ́ ? Nyiŋ̀ gwaa kwaʼ zsé ngie Ssé gÿo á tsẅɛ ́éfó pɔ ́na shwóŋè Ssé.

-- Ashwóŋè Ssé gẅiin tʉ̀, ńdɔg púʼu ńkuʼu lékúte wégè tà pege zsě ngie 

pege ee megàŋ mefʉ̀a 

Megàŋ ntúm 2 : 37

-- Ashwóŋè Ssé gẅiin tʉ̀, ńdɔg púʼu ńkuʼu légÿo Zẅig̀e Ssé zyé nyiŋ̀ 

lezyé wesẅé

1 Piɛ 1 : 23

-- Ashwóŋè Ssé gẅiin tʉ̀, ńdɔg púʼu ńkuʼu légÿo nyiŋ̀ záb ntʉ́m wé na Ssé 

Rómà 10 : 17

-- Ashwóŋè Ssé gẅiin tʉ̀, ńdɔg púʼu ńkuʼu lénáa lekág, 

Mezɔb̀ɔ Ntse 119 : 162

-- Lezǎb ntʉ́m na Ssé gẅiin tʉ̀, ńdɔg púʼu ńkuʼu lékúbe legwɔ ́we nyiŋ̀

Jâŋ 17 : 17

Pege gyá ngie ngwɔ ́nyiŋ̀ gwaa kwaʼ zsé ngie Ssé gÿǒ á tsẅɛ,́ éfó na mejʉʼ mie ee 

tsɛɛ̀ shwóŋè Ssé, á nue nò gie mɛ ̌mejʉʼ gɔɔn, ée nénʉ́ tà ngwɔ ́nyiŋ̀ léjúʼ ḿmʉ́ʼte 

wɔ.́

Matio 24 : 35 « Lefaŋ pɔ ́tsetsáʼ ge gÿo mag tá shwóŋè yɔɔ́n láʼ le pyé. »

E Ssé te zẅiŋ́ ngie nyiŋ̀ wege gwaa ye à zsě ngie Ssé la gÿo á kwaʼ ńtsẅɛ,́ á fó pɔ ́

na shúm sie é té zɛɛ ssé wɔ ́wɔ.́ Mé gɔɔn shúm páʼ sie nyiŋ̀ júʼu soŋ nnɛ ́yé, kà pɔ ́

shúm sie pege laa gyá tsɛɛ̀ njÿó wɔ.́

Á poŋo légyá ngie Shwóŋè Ssé gÿo pege zsé shúm mbòŋo tɛʼ sie Ssé la kaʼ páʼ : legwɔ ́

temi,̀ páʼ lelege mefʉ̀a mégè tà mbɔɔ páʼ Ssé la lɔgɔ wégè ńgÿo púɔ pé.

A. Legwɔ ́temi ̀gẅie Ssé la kaʼ

Jâŋ 3 : 16 « Á nue ntí gie e Ssé la lɔg ńkwoŋ njÿó púʼu la gwɔ ́tà á náa Míŋ 

we wémɔʼɔ,́ légwɔ ́gie wɛ ̌nyìŋ wɔɔ́ gẅie à zǎb ntʉ́m wé na Míŋ we 

ŋwɛ,́ à těen ńdáʼa ńkaa ndòon temì wɔ,́ à ge láʼ gẅiin legwɔ ́temì. »

B. Lelege mefʉ̀a gẅie e Ssé la kaʼ

Matio 26 : 28 « Á nue mɔɔn ée metse mɔɔ́n, é metse mie Ssé lɔgɔ ńgwaa kʉ̀a, 

é mie é pfɛte na twó pʉ̀a tà ńgyɔɔ́n, páʼ e Ssé ge lɔg lege menò 

tepòŋ mɔb́. »

Kolosia 2 : 13-14

C. Lelɔgɔ wégè ńgÿo pʉ̀a pé pie e Ssé la kaʼ

Jâŋ 1 : 12-13 « Táʼ etsɔ ́pʉ̀a kúe yé, ńzáb ntʉ́m na yé, á leen ńké ńnaa wɔb́ tʉ̀ 

lécʉ́ʼ púɔ Ssé. Legwɔ ̌púʼu, à tě fóo na ntí gie mámbàŋa pɔ ́manzwě 

kwǒŋ ńzyé wɔ,́ ńké tě fóo na lekwoŋ we nyìŋ mesoŋ wɔ,́ mé gɔɔn 

légwɔ ́púɔ Ssé, mbà Ssé zɔ kwǒŋ yɛ ̌ntí lezyé. »

Galatia 4 : 4-7

•	 Aa tsɛɛ̀ Ŋwàʼne Ssé, mbà Ssé la kaʼa kɔ ́na letsẅɛ ́ńgiŋ́ ńkaʼa kɔ ́na nò legwɔ ́temi ̀?

•	 Mélàʼa kɔ ́á té ne ńzɛt́e ngie nyiŋ̀ gwaa gɔɔn ngie à kwǎʼ ńzsé ngie Ssé la gÿo 

á tsẅɛ ́á fó pɔ ́na shúm sie à juʼú soŋ nnɛ ́ye wɔ ́?

V. Nyiŋ̀ gẅie Ssé gÿo á tsẅɛ ́a neŋe lyɛʼ ntsem ngÿo lêkɔ ́?

Ngwɔ ́pege zẅɛ́̓  páʼ pege kwaʼ ne ńzsé ngie Ssé la gÿo pege tsẅɛ,́ awege lezáb 

ntʉ́m na Ssé leen ńké ńgÿo pege néŋe ne lekág, ḿbiŋ ńnéŋe ńjúʼ tsɔ ́mmó kwate 

wégè wɔ.́ Lezsé púʼu à giŋé kẅéte na nti ́yesẅe gie ngwɔ ́pega Ssé lɔg ńnéŋe púʼu, 

mbɔɔ na nti ́yesẅé gie ngwɔ ́pege lɔg ńnéŋe tsɛɛ̀ cúʼtè Pʉ̀a Kristo púʼu, tà mbɔɔ 

na nti ́yesẅe gie ngwɔ ́pege lɔg ńneŋe tsɛɛ̀ njÿó púʼu.

A. Nti ́yesẅé gie ngwɔ ́pega Ssé lɔg ńnéŋe púʼu

Hébɛr 10,19-20 « Mefɛ ́pɔɔ́n, páʼ áa púʼu la, pege ee fʉ̀ʼɔɔn, ńkwaʼ ne ńzsé mboŋó 

ngie atsɔ ́mmó cʉ́ʼʉ ńne ńtáte wégè lécʉa ńkúu na kwàʼ jʉʼe Ssé 

wɔ,́ púʼu, ńzẅɛ́̓ ɛ páʼ Yěsô la pfɛte metse mé. À la shʉa máamáa 

mmó nzsǒ gẅie mé la lɔg ńtsɛ ́nzsè lékúu kwàʼ jʉʼe Ssé, ńdɔg 

púʼu, ńtsɔ́̓ ɔ mánzsè gẅie pege ge pfó mǒ kúu jʉʼ gie e Ssé ee wó. 

Á gwɔ ́wesẅé gẅie pege ge cʉa mǒ é gwɔ ́wó. Máamáa nzsǒ gie 

à la shʉa, e gwɔ ̌pɔ ́mbùm nnɛ ́ye gie mé la kime na tÿǒ nkǐ. »

Á laa fʉ̀ʼ gie pege la nyě te gwɔ ́pʉ̀a Kristo, atsɔ ́mmó ne táte wégè lélaa na Ssé. 

Yěsô la pfɛte metse mé ńdɔg ńtsɔ́̓ ɔ mánzsè lézyɛʼ ńkúu jʉʼ gie Tá wege aa wó. Áa 

yɛ,̌ ngwɔ ́pege gɔɔn nò né yé ndʉŋ ndʉŋ á fʉ̀ʼ gie pege ne ńtsyɛʼte yé.

•	 Akɔ ́aa péʼe mbà á la kúbe na nti ́gie pege lâ Ssé la zɔɔn ńdɔg néŋe púʼu ?

Hebɛr 10 : 22

1 Jâŋ 2 : 3

B. Nti ́yesẅé gie ngwɔ ́pege lɔg ńnéŋe tsɛɛ̀ cúʼtè pʉ̀a Kristo púʼu

1 Jâŋ 3 : 14 « Pege fó na páʼ pege ne ńkwoŋo mefɛ ́pege, ńzsé ngie pege te gíŋe 

ńgwɔ ́mepfó wɔ,́ pege ee ntentʉ́. Nyìŋ gẅie à te nyìŋ mesoŋ kwoŋ, 

nyě ńgwɔ ́pɔ ́mpfó. »

Pege ee páʼɔɔn ńkuʼu lekwoŋ mefɛ pege nzèm Kristo, á nue pege keen nzẅi ́̓ ńjúʼ 

páʼ Ssé kwoŋo wege púʼu. A Zẅig̀e Ssé gie áa na pege, kwɛɛ́ wégè pege lɔg ńtemte 

mennɛ ́mégè.

Akɔ ́aa péʼe mbà á la kúbe na nti ́gie pege kɔɔn ńdɔgɔ ńnéŋe tsɛɛ̀ cúʼtè pʉ̀a Kristo ?

Jâŋ 13 : 34-35

1 Kor 12 : 12

Eféso 4 : 11-13

C. Nti ́yesẅé gie ngwɔ ́pege lɔg ńnéŋe tsɛɛ̀ njÿó púʼu.

Rómà 5 : 5 « Pege kě těen ńzẅíʼte púʼu, pɔ ́jʉʼe sẅɛɛ̀ wɔ,́ á nue Ssé kéen fó na 

Zẅìge yé gie à ka nǎ né pege, ńnyɛɛ wege páʼɔɔn tɛʼ ngie à kwoŋo 

wégè. »

Nkwòŋe gie Ssé la pfɛte tsɛɛ̀ mentʉ́m mégè ee gie pʉ̀a metsèm tsɛɛ̀ njÿó ngwɔ ́pɔ ́

zẅɛ́̓. Táʼ pege ké te gẅiin lékwoŋ njÿó wɔ,́ mé gɔɔn kɔɔ̀kɔɔ́ gie áa tsɛɛ̀ njÿó yɔɔn 

ńtʉʉ twó mbwo Yěsô Kristo tʉ.

Akɔ ́aa péʼe mbà á la kúbe na nti ́gie pege kɔɔn ńdɔgɔ ńnéŋe tsɛɛ̀ njÿó ?

Megàŋ ntúm 1 : 8

Megàŋ ntúm 4 : 20

1 Jâŋ 2 : 15

Nyiŋ̀ lɔɔn ngwɔ ́tà Kristo gwɔ ́ntʉ́m ye, mbà ngwɔ ́á le giŋ́e ńgÿo pɔ ́mmó gie ntʉ́m 

wé ne ńtsɔɔ́n wɔ.́ Pege te gẅiin légiŋ́ ńnyé mbùm yege nò tepòŋ jÿó wɔ,́ pege gẅiin pɔ ́

lémaʼa nò tepòŋ njÿó. (Rómà 6 : 12).

Mé téen ńdɔgɔ ńgɔɔn ngie ngwɔ ́nyiŋ̀ Kristo le giŋ́ fʉa nò wɔ ́wɔ.́

Nyiŋ̀ Kristo néŋe tà ńjúʼ mbà à fʉ̌a nò, á gÿo lêkɔ ́e Ssé lege menò tepòŋ mé ńnáa 

mbwo yé ? (1Jâŋ 1 : 9)

Ffo ŋwàʼne gie á gẅiin menò mie mé ge néŋe ssé tsiǵe nò mǒ é ŋweʼe

Leziŋ́ shú seláʼ mbɔɔ sendÿɔgɔ ́: 

1. Tóŋo jʉʼʉ ŋwàʼne yɔɔn gie mé gee náa lɔɔn, ńkiḿte, é ŋweʼe té lié : 1Jâŋ 5 : 12-13

2. Nyiŋ̀ « lékwaʼ ńzsé ngie Ssé gÿǒ á tsẅɛ ́» lɔgɔ ńgɔɔn ngie kɔ ́?

3. Ngwɔ ́wɔ ̌kwaʼ ńzsé ngie Ssé gÿǒ á tsẅɛ ́?

4. Mé tóŋo ŋwàʼne Ssé, ńjúʼ á laʼte ngie pʉ̀a mesoŋ ée nzsè shÿɔ́̓ ɔ ?

5. Tʉ́ shúm sétá sie á cʉa mǒ, e Ssé ye máŋwɛ ́gÿo nyiŋ̀ lɔg ńzsé tsɛɛ̀ ntʉ́m ye 

ngie Ssé gÿǒ á tsẅɛ ́!

6. Pege gɔɔn ngie nyiŋ̀ gɔɔ̌n né gù ngie : « N da sẅiŋ́te Ssé na menò tà ńgyɔɔ́n e 

Ssé pÿɛ, áa yɛ ̌mèŋ n ne ńkwaŋa ngie mèŋ n gee nùɔ pʉ̀a pie pɔ ́ge láʼ kúu tsɛɛ̀ 

lefùɔ Ssé », mbà ɔ ̀ge tsɔ́̓ ɔ mbwo yé ngie kɔ ́?

7. Nyiŋ̀ kwaʼ fó na kɔ ́tá ńdɔg ńzsé ngie à kwǎʼ ńzáb ntʉ́m wé na Ssé ?

8. Pi tʉ́ menkàŋ ŋwàʼne Ssé méntá mie áa tsoló, e Ssé kaʼa légwɔ ́temi,̀ ńkaʼa lélege 

menò tepòŋ pʉ̀a mesoŋ, ńgiŋ ńkaʼa lélɔgɔ wégè ńgÿo púɔ pé ?

9. Nyiŋ̀ gẅie Ssé gÿo á tsẅɛ ́à néŋe lyɛ ̂̓  ntsèm ńgÿo lêkɔ ́?

10. Akɔ ́aa péʼe mbà á la kúbe na gù lenéŋe tà fó páʼ ɔ ̀la kwaʼ ńzsé ngie Ssé gÿǒ 

ɔ ̀tsẅɛ ́?



51

Lɔg ńkwɔb́te metwo meno mie me gɔɔ̌n

Ano na nyiŋ̀ lekwaʼ nzsé ngie Ssé gÿo á tsẅɛ ́

Nyiŋ̀ lekwaʼ nzsé ngie Ssé gÿo a 
tsẅɛɛ lɔgɔ ngɔɔn ngie kɔ ?
Nyiŋ̀ lepiŋ «nkwaʼ nzsé ngie ae tsẅɛ»́ 
a lɔgɔ ngwɔ ngaŋ  lezsé tsɛ ntʉm ye te 
mʉʼte tsɔ ̌mejʉʼ ngie aa muɔ Ssé. Ńgiŋ 
nzsé ngie Ssé la lege meno tepoŋ me 
nnaa mbwo ye, ta a kwaʼ ne nzsé ngie 
aa nuɔ pʉa pie e ge laʼ kuu na no lefuɔ 
Ssé a na fʉʼ gie e Ssé la záb.
1 Jaŋ 5: 11-13
• Ɔ lɔɔn njúʼ nyiŋ̀ gɔɔn ngie : «nyiŋ 
lɔɔn ngɔɔn ngie a ne nkwaʼ zsé ngie Ssé 
la gÿo a tsẅɛ ́mba a lɔgɔ puʼu nŋáʼte 
ŋaʼte » mba ɔ ge tsɔʼɔ mbwo nyiŋ̀ gẅie 
a gɔɔn puʼu  ngie kɔ ?

Ngwɔ nyiŋ̀ gÿo lekɔ tá nkwaʼ 
nzsé ngie e Ssé gÿǒ á tsẅɛ ́?
A. zá b ntʉm we na Ssé 
Hebɛr 11:6 
B. A la juʼu shwó ŋe Ssé  nzẅí ŋ
1 Piɛ 1 :23 
C. A ne njuʼu no ncwo Zẅige 
Ndʉalʉ̌a
Roma 8 :16 
Efeso 1 :13 

Ngwɔ nyiŋ̀ gÿo lekɔ tá nkwaʼ 
nzsé ngie e Ssé gÿǒ á tsẅɛ ́
• A Zẅige Ndʉalʉ̌a cʉ́a na kɔ ngÿo 
nyiŋ̀ wege kwaʼ nzsé ngie Ssé ne ngÿo 
á tsẅɛɛ?Efeso 6 :17
Me toŋo ŋwàʼne Ssé, njúʼ a láʼte ngie pʉa 
mesoŋ ee nzsé pʉa 
Megaŋ Ntum 26 :18 

Kwaʼ gu zɛte two mbum ju ngie :    
Ɔɔ  na yɛ ̌nuɔ wɔ ?



52

7

Ashwoŋè Ssé gẅiin tʉ, 

- ndɔg puʼu nkuʼu lekute wege ta pege zsé
ngie pege ee megaŋ mefʉa Megaŋ Ntum 
2 :37

- Nyiŋ lekwaʼ nzsé ngie Ssé gÿo á
tsẅɛ́ fó na kɔ ? …

- ndɔg puʼu nkuʼu legÿo Zẅige Ssé zye 
nyìŋ lezye se sẅé

a. … Lewɔ temi gẅie Ssé la 
kaʼ

   Jaŋ 3 :16
1 Piɛ 1 :23

- , ndɔg puʼu nkuʼu legÿo nyìŋ záb ntʉm 
we na Ssé Roma 10 :17

- ndɔg puʼu nkuʼu lenaa lekág,Mezɔbɔ 
Ntse 119 :162

- ndɔg puʼu nkuʼu lekube lewɔ we nyìŋ
Jaŋ 17 :17

b… Lelege mefʉa gẅie e Ssé la 
kaʼ

    Kolosia 2 : 13-14

c… Lelɔgɔ wege ngÿo pʉa pe 
gẅie e Ssé la kaʼ

   Jaŋ 1:12-13

Nyìŋ gẅie Ssé gÿo á tsẅɛ́ a neŋe lyɛʼ ntsem ngÿo lekɔ ?

Nti ye sẅe gie 
ngwɔ pega Sse lɔg 

neŋe puʼu

Hebɛr 10 :19-20

Nti ye sẅe gie 
ngwɔ pege Pʉa 

Kristo lɔg neŋé tsɛ 
cuʼte pʉa pe puʼu

1 Jaŋ 3 :14

Nti ye sẅe gie 
ngwɔ pege lɔg neŋe 

tsɛ njÿo puʼu

Roma 5:5

Ashwoŋè Ssé gẅiin tʉ, 

- ndɔg puʼu nkuʼu lekute wege ta 

pege zsé ngie pege ee megaŋ mefʉa 

Megaŋ Ntum 2 :37

- ndɔg puʼu nkuʼu legÿo Zẅige Ssé 

zye nyiŋ̀ lezye se sẅé 1 Piɛ 1 :23

- ndɔg puʼu nkuʼu legÿo nyiŋ̀ záb 

ntʉm we na Ssé Roma 10 :17

-  ndɔg puʼu nkuʼu lenaa lekág, 

Mezɔbɔ Ntse 119 :162

- ndɔg puʼu nkuʼu lekube lewɔ we 

nyiŋ̀ Jaŋ 17 :17

- Nyiŋ lekwaʼ nzsé ngie Ssé gÿo á 

tsẅɛ ́fó na kɔ ? …

a. … Lewɔ temi gẅie Ssé la kaʼ

 Jaŋ 3 :16 

b… Lelege mefʉa gẅie e Ssé la 

kaʼ

 Kolosia 2 : 13-14

c… Lelɔgɔ wege ngÿo pʉa pe 

gẅie e Ssé la kaʼ

 Jaŋ 1:12-13 

Kèm 4 : Letoŋó shwóŋè Ssé ésáŋa nò ńnáa mǒ 
Letoŋó shwóŋè Ssé pi Ssé piŋ shwóŋe

Pʉ̀a pie e Ssé la tóŋo wɔb́ ńtÿɔǵɔ na fàʼ ye ndùmo 

ssé tsetsáʼ ée pʉ̀a pie pâ Ssé néŋe mboŋó. Letoŋó 

shwóŋe Ssé ésáŋa nò ńnáa mǒ kẅeté tɛʼ na nyiŋ̀ pɔ ́

Ssé lénéŋe mboŋó.

« Letoŋó shwóŋe Ssé ésáŋa nò ńnáa mǒ » áa páʼɔɔn 

ńdɔgɔ ńgwɔ ́fʉ̀ʼ gie pege nyé á gwɔ ́ye Ssé mbwo 

pege na lyɛʼɛ ́lá .̓ Nyiŋ̀ wege neŋé tà yɛ ̌fʉ̀ʼ ku ,̓ pɔ ́

Ssé mepʉ̀a ndàʼ zɔ ̌gwɔ ́fʉʼó. Ngwɔ ́mé giŋ́e ngie 

aa fʉ̀ʼ gie nyiŋ̀ nyě metsɔ ́menò, éfaʼa jʉʼ nkwaŋá 

wé ké sáŋ pɔ ́ndàʼ nò Ssé. Áa tsɛɛ̀ ŋwàʼne Ssé, mé 

té gyá tsɔ ́jʉʼ gie mé ŋweʼe « létóŋo shwóŋe Ssé ésáŋa nò ńnáa mǒ » wɔ.́ Tá ,̓ ńké 

Letoŋó  shwó ŋe Ssé  é sá ŋa nò  ń ná a mǒ 

Melà ̓a kɔ ́á  zɛt́e ngie 
nyì ŋ tó ŋo shwó ŋè  Ssé  
é sá ŋa nò  ń ná a mǒ ? ̌

Nyì ŋ wege gẅiin lé tó ŋo 
shwó ŋè  Ssé  é sá ŋa nò  ń ná a 
mǒ  á  fʉ̀ʼʉ kɔ ́na lyɛʼɛ ́la’́?

Nyì ŋ wege gẅiin 
lé né ŋe nzɔ ̌tá  ń tó ŋo 
shwó ŋè  Ssé  é sá ŋa nò  

ń ná a mǒ ?

Nyì ŋ wege gẅiin 
lé pí  mbɔɔ pú ɔ mefʉ̀ʼ 
mé shÿ ɔ́̓ ɔ ń dɔg ń tó ŋo 
shwó ŋè  Ssé  é sá ŋa nò  

ń ná a mǒ ?

Nyì ŋ wege gẅiin 
lé tá ŋte we lé tó ŋo 

shwó ŋè  Ssé  é sá ŋa nò  
ń ná a mǒ  lê kɔ?́

ńgyá na mejʉʼ tà ńgyɔɔ́n ngie letoŋó shwóŋe Ssé ésáŋa nò ńnáa mǒ áa mmó gie 

e Ssé kwoŋ ngie pege gÿo.

Ŋwàʼne mezɔb̀ɔ ntse 5 : 3 « Cʉ̀apʉ̀a ! Á ge láʼ gwɔ ́mbaʼámbaʼ, ɔ ̀júʼ ngyè yɔɔ̀n ; Á 

ge láʼ gwɔ ́mbaʼámbaʼ, n dɔgɔ mmó gie mèŋ n ne sẅiŋ́te gú mǒ, ńtóo mvfò gù, ńdié 

ncwò gú. »

Letoŋó shwóŋe Ssé ésáŋa nò ńnáa mǒ

Melàʼa kɔ ́á zɛt́e ngie nyiŋ̀ tóŋo shwóŋè Ssé ésáŋa nò ńnáa mǒ ?

Nyiŋ̀ wege gẅiin létóŋo shwóŋè Ssé ésáŋa nò ńnáa mǒ á fʉ̀ʼʉ kɔ ́na lyɛʼɛ ́láʼ ?

Nyiŋ̀ wege gẅiin lénéŋe nzɔ ̌tá ńtóŋo shwóŋè Ssé ésáŋa nò ńnáa mǒ ?

Nyiŋ̀ wege gẅiin lépi ́mbɔɔ púɔ mefʉ̀ʼ méshÿɔ́̓ ɔ ńdɔg ńtóŋo shwóŋè Ssé ésáŋa 

nò ńnáa mǒ ?

Nyiŋ̀ wege gẅiin létáŋte we létóŋo shwóŋè Ssé ésáŋa nò ńnáa mǒ lêkɔ ́?

I. Melàa kɔ ́á zɛt́e ngie nyiŋ̀ tóŋo shwóŋè Ssé ésáŋa nò ńnáa mǒ ?

A. À zɛt́e púʼu nò gie á kẅéte wégè légúʼu na lezsě Ssé

Efésò 4 : 15 « Tà ńcʉ́ʼ púʼu, pege kwoŋo pege né pege, nyìŋ shwóŋo nò nénʉ́ á 

mbwo fɛ ̌we, ńgúʼu nà meshÿó ntsèm, Kristo gÿo pege ne ńdɔgɔ 

ndɔɔn ndɔɔn ńkẅiʼi ńgwɔ ́páʼ yé gẅie aa twó na mbùm nnɛ.́ »

Mé gwɔ ́tà ńzyé múɔ, á zɛt́e lénáa mmó léjÿó né yé, á gú .̓ À ne ńgúʼu, ńgẅiin 

lézi ́̓i shúm tà é gyɔɔ́n gyɔɔ̌n. À lɔɔn ḿbiŋ te gú ,̓ mbà á ge kʉʼʉ pʉ̀a tɛ .̓

Áa péʼe ńzɛt́e lénáa kɔ ́mbwo múɔ mbÿɛ ́? 1 Piɛ 2 : 2

Yěsô lɔɔ̌n néŋe ńtóŋo pʉ̀a pie é laa nzèm yé ńzẅi ́̓te shwóŋè yé lê « ngàŋa kwò » yé.

Lúkásè 6 : 17 « Yěsô pâ ngàŋ ntúm yé gie à tsɔ̌̓ , fó ndùm lekwɔʼɔ ́sẅɛ́̓  tà ńkúu tsìŋe 

lekwɔʼɔ,́ ńgyá yetsɔ ́ngàŋa kwò yé gwɔ ́jʉʼó tà ńgyɔɔ́n pâ nùɔ lá ,̓ mbà 

mé fǒ na pàga ngwòŋ Jẅidea, éfó tÿǒsoŋ Yerósalem, éfó mengʉ̀ŋe 

metÿǒsoŋo Tir pɔ ́Sidoŋ tà mbɔɔ metÿǒsoŋ mie ée nkʉ̀ŋ ntse. »

Áa na shwóŋè gelékia, « ngàŋa kwò » lɔgɔ ńgwɔ ́« ngàŋa sekúd », kà pɔ ́« ngàŋa 

zi ̀̓i » wɔɔ́. Ngàŋa sekúd kà ngàŋa zi ̀̓i wɔɔ́ gẅiin lézi ́̓i shúm sẅé 

tà é gyɔɔ́n gyɔɔ̌n. À gẅiin léfaʼ shÿó éfʉʼte shúm tà é gyɔɔ́n 

gyɔɔ̌n. Ammó gie ngàŋa kwò Yěsô ne faʼa, aa lenéŋe wɔb Ssé 

légwɔ ́ntentʉ́ ḿbiŋ ne ńzéme mentɔɔ̌n. Letoŋó shwóŋè Ssé 

ésáŋa nò ńnáa mǒ kẅéte tɛʼ na legẅiin yɛ ̌mmó.

Efésò 4 : 12-15

B. Á zɛt́e púʼu nue á kẅéte wégè na pege lâ Ssé légwɔ́

Nyiŋ̀ pɔ ́Ssé légwɔ ́á zɛt́e shúm léjÿó sie é fóo pɔ ́mbwo Ssé tá ngàŋ jÿó lyɛ ̌̓  ntsèm. 

Á gʉa fʉ̀ʼ gie nyiŋ̀ ne ńtóŋo shwóŋè Ssé ésáŋa nò ńnáa mǒ, á gwɔ ́púʼu ne ńjÿó 

sɛ ̌shúm léjÿó.

Matio 4 : 4 « Yěsô tsɔ́̓  ngie : Mé la ŋweʼe tsɛɛ̀ ŋwàʼne Ssé ngie : 

 « Nyìŋ tè lɔg pɔ ́ndàʼ mmó gie à pfɛɛ́ tá ńgwɔ ́wó wɔ ́à lɔg pɔ ́

yɛ ̌shwóŋo wɔɔ́ gie á kẅɛɛ ncwò Ssé »

Wɔw̌ɔɔ́ na pege wɔɔ́, aa lyɛ ̌̓  ntsèm, ńnéŋe pɔ ́na nti ́gie ee ye. Pege gɔɔn páʼ tsɔ ̌nyiŋ̀ 

gwaa zɔǵɔ jʉo̓́ é nyɛte mbùm kùbe nnɛ ́ye, wetsɔ ̌nyiŋ̀ zɔɔn te lɔg ńtóŋo tsɔ ́mmó wɔ.́ 

Á gwɔ ́púʼu, mbùm ndùŋmvfò é gwaa si,́ eye wetsɔ ̌nyiŋ̀ é fome fome.

Áa ndʉŋ ndʉŋ páʼ lenéŋe wege lâ Ssé, á zɛt́e ngie mé néŋe ńnyɛte. mé lɔɔn ńnyɛte 

mboŋó, mbà mé ge gyá ngie guɔ té mǒ wɔ,́ tá mé ké te nyɛte, mbà mé ge lié à 

pÿɔǵ pÿɔǵ.

•	 Nyiŋ̀ neŋé tà à te giŋ́e ńne nyɛte mbùm ye wɔ ́ńké te giŋ́e ńjÿó mmó léjÿó 

wɔ,́ mbùm ye gwɔ ́lêkɔ ́?

•	 Nyiŋ̀ Kristo aa péʼe, ńnéŋe tà à te giŋ́e ne ńjÿó mmó gie aa shwóŋè Ssé wɔ,́ 

ńgwɔ ́lêkɔ ́? 1 Kor 3 : 1-3

C. A zɛt́e púʼu nò gie á kẅéte wégè lényɛɛ mbwo Ssé ngie pege kwoŋo yé

Jâŋ 14 : 15 « Pi lɔɔn ńkwoŋo wɔɔ́n, mbà pi ge gÿo kúʼte mbʉ̌ mɔɔ́n. »

Ngwɔ ́pege fó na nti ́gie pege lɔgɔ ńkúʼte mbʉ̌ Ssé ńdɔg ńnyɛ ngie pege ne ńkwoŋo 

Ssé. Tá ,̓ á ké ńgwɔ ́páʼɔɔn ńgwɔ ́gie pege lɔɔn te tóŋo ŋwàʼne Ssé wɔ,́ pege gÿo 

lêkɔ ́tá ńzsé mbʉ̌ Ssé mbɔɔ páʼ pege ge kúʼte ? Nyiŋ̀ Kristo gwɔ ̌tà pɔ ́Ssé zye 

nkwòŋe, à te giŋ́e ńnéŋe kʉ́a kʉ́a na nò Ssé kà léjúʼ ne sele ńgÿo pɔ ́tàʼa mmó wɔ ́

wɔ.́ Nkwòŋe ŋwɛ ́gwɔ ́zyé, e Ssé zɔ ̌vɔg faʼa nyiŋ̀ mesoŋ, ńdeen ńzab ngie a ge 

nyɛɛ ye mmo na nkwòŋe ye, nyiŋ̀ mesoŋ gyá páʼ e gúʼ púʼu. (Pi lié 1 Jâŋ 4 : 19).

Á té zɛt́e ngie nkwòŋe gie ee tsetsɛɛ̀ nyiŋ̀ pɔ ́Ssé e gwɔ ́pɔ ́nkwòŋe menÿɔǵ wɔ,́ 

á nue á zɛt́e ngie mé gyá mmó gie á ne ńnáa, púʼu á poŋ ngie ngàŋ pɔ ́Ssé néŋe 

shwóŋè ḿbiǵe. 

Wɛ ̌légwɔ ́ge cʉa lêkɔ ́?

-	 Leneŋé shwóŋe ŋwɛ ́à kwaʼ ne ńzɛt́e. Atsɔ ́zɔb̀ɔ ntse áa wó gie á gɔɔn ngie : 

«  Letyɛʼte Ssé nyiŋ̀ pɔ ́Ssé léshwóŋe angàŋ júʼu nò ncwò Ssé »

-	 Nyiŋ̀ lɔɔn ńne ńkwoŋo ngie lenéŋe wɔb Ssé à vfóte, á néŋe faʼa fʉ̀ʼʉ njÿó 

pɔ ́ye tsemte.

-	 Áa mbòŋ tɛʼ lésié Cʉ̀apʉ̀a , ńguʼte yé ḿbiŋ ńgÿo tà á zsé ngie pege kwoŋo yé.

-	 Nyiŋ̀ te lié fʉ̀ʼ gie pɔ ́Ssé néŋe pɔ ́tàʼ legʉ̀a na lyɛʼɛ ́láʼ wɔ,́ à gẅiin páʼ à ge 

giŋ́ néŋe tà tóo mvfò Cʉ̀apʉ̀a, é tsyɛʼte yé ngwòŋ fʉ̀ʼ ntsèm gẅie á nǎ shÿó.

•	 Mé la gweʼe ńzɛt́e pɔ ́gú páʼ mé la zɛt́e tsɛɛ̀ Jâŋ 21 : 17 ngie « Tà ɔ ̀kwoŋo 

wɔɔ̀n » ? mbà ɔ ̀la júʼ ngie à lɔgɔ ngie kɔ ́?

II. Nyiŋ̀ wege gẅiin létóŋo shwóŋè  

Ssé ésáŋa nò ńnáa mǒ á fʉ̀ʼʉ kɔ ́na lyɛʼɛ ́láʼ ?

A. Menò mie ngwɔ ́é táte wégè létóŋo shwóŋè Ssé é sáŋa nò mǒ

Mé tʉʉ lelÿò, ńgyá menò ŋwɛ ́gwɔ ́nti ́pʉ́a : 

-	 Áa tsɔ ́fʉ̀ʼ ńtʉ tɛʼ légyá fʉ̀ʼ tà ńnéŋe ssé ńtóŋo shwóŋè 

Ssé ésáŋa nò mǒ. Tá á piŋ ne ńzɛt́e púʼu. Lelÿò pʉ̀a gẅiin 

tsɔ ́tsẅé á gwɔ ́légɔɔn ngie mé ge néŋe Ssé pɔ ́ncwò nzèm 

é tóŋo shwóŋè Ssé, ésáŋa nò mǒ.

-	 Áa na njÿó yɔɔn gie e cʉʼʉ nzẅiŋ̀ wɔɔn lɔɔn, lefaa̓ jʉʼ tà 

« ńzẅɛte wó » á gʉa tsɔ ́fʉ̀ʼ ńtʉ ńcʉa léfaʼ fʉ̀.̓ Nyiŋ̀ wege lɔɔn 

ńne ńkwoŋo lézẅiʼte nò gie Ssé ne ńgɔɔn né yé, mbà á poŋ á faa̓ fʉ̀ʼ tà ne ńzẅɛte.

Ŋwàʼne mezɔb̀ɔ ntse : 37 : 7 « Faʼa jʉʼ tà ḿbʉ́le ńnéŋe wó, ńjʉ́ʼʉ na Cʉ̀apʉ̀a , 

ńzẅi ́̓ te nò gie à ge shwóŋo gú. »

Ŋwàʼne mezɔb̀ɔ ntse : 46 : 10 « Pi pʉ́le ńnéŋe, tà pi lege ngie mèŋ n ge Ssé, mèŋ 

n gee Ssé »

Áa péʼe, e Ssé pÿé kɔ ́á mbwo pʉ̀a pie pɔ ́cʉ́ʼʉ léfaʼa yé, éfaʼa jʉʼ tà ḿbʉ́le ńnéŋe wó, 

ḿbiŋ ńnéŋe ne ńzẅi ́̓ te mmó mbwo yé Ssé ? 

Esáyà 30 : 15

Áa péʼe ńgwɔ ́kɔ ́táte nyiŋ̀ wege tà á le gyá fʉ̀ʼ létóŋo shwóŋè Ssé ḿbiŋ sẅiŋ́te yé wɔ ́?

B. Letoŋó shwóŋè Ssé ésáŋa nò mǒ á fʉʼ ye mbaʼámbaʼ

Pʉ̀a Kristo tà ńgyɔɔ́n, leen ńgyá ngie, mbaʼámbaʼ áa kwaʼ fʉ̀ʼʉ mbòŋo na lyɛʼɛ ́lá ,̓ 

leneŋé Ssé ńtóŋo shwóŋè Ssé ésáŋa nò mǒ. Nyiŋ̀ wege lɔɔn ne ńkwoŋo ngie pɔ ́

Fùɔ mefùɔ e shwóŋè, á lié fʉ̀ʼ ye mbòŋo na lyɛʼɛ ́láʼ pɔ ́yé shwóŋè.

Ŋwàʼne mezɔb̀ɔ ntse 88 : 13 « Á gʉa na mèŋ mbà Cʉ̀apʉ̀a, mèŋ n neŋé ńdʉa mvfò 

gù, njÿó gwɔ ̌tà ńdʉ́a, ńdɔg páʼ mèŋ n ne sẅiŋ́te gú, 

ńgÿo ɔ ̀zsé ngie mèŋ n gee ssé. »

Ŋwàʼne mezɔb̀ɔ ntse 119 : 147 « Nkwɔ̀̓  njÿó gwɔ ̌tà ne ńtóo, mèŋ n zye lélʉa, ńnéŋe 

ne ńzẅi ́̓ te nò gie á ge kẅɛɛ ncwò gù »

Esáyà 26 : 9 « Letsẅɛ́̓  gwɔ ́tà ńkuʼ, mèŋ n dáʼ pɔ ́lékwaŋte gú tsɛɛ̀ ntʉ́m 

mèŋ Ńdáʼ pɔ ́lélɔgɔ mwòon zẅig̀e yɔɔ́n ńdɔg faʼa gú Á gwɔ ́

púʼu nò gie ɔ ̀gwɔ ̌tà ne ńŋaga pʉ̀a ndùmo ssé tsetsáʼ Pʉ̀a 

mesoŋ pie ee ndùmo ssé tsetsáʼ zsé mmó gie nò nénʉ́ aa yɛ ̌»

Esáyà 50 : 4 « Cʉ̀apʉ̀a Ssé, Ye tekwé, à la náa wɔɔ́n shwóŋè gie mé náa 

pɔ ́mbwo ngàŋa kwò, páʼ mèŋ n ge zsé lélɔgɔ shwóŋè é 

tóonte nyiŋ̀ gẅie à kʉ̌a, á néŋe ńzyeen wɔɔ́n mbaʼámbaʼ 

ntsèm, á néŋe kib́e tuŋó yɔɔ́n páʼ mèŋ n ge zẅi ́̓te nò á na 

nti ́ye megàŋa nkwò. »

Yěsô Kristo yé máŋwɛ ́lɔɔ̌n ńdu ssé tà jʉʼ nyé siŋ́e siŋ̌, ésẅiŋ́te Ssé.

Málékúsè 1 : 35 « Njÿó la gÿo ne ńdʉ́a, tà jʉʼ nyé síŋe sǐŋ, Yěsô lu ssé, éfó ndá 

ńkẅɛ, ńgʉa lé nkwòŋo tsẅɛ, ńzye lésẅíŋte Ssé. »

•	 Tʉ́ fʉ̀ʼ gie áa na letoŋó shwóŋè Ssé mbaʼámbaʼ ńtuu nò mǒ ?

•	 Kwaʼ fʉ̀ʼ yembòŋo mbwo nyiŋ̀ á létóŋo shwóŋè Ssé ésáŋa nò mǒ áa yɛ ̌?

C. Metsɔ ́mefʉ̀ʼ mie ńgwɔ ́nyiŋ̀ tóŋo shwóŋè Ssé ésáŋa nò mǒ

1. Letoŋó shwóŋè Ssé ésáŋa nò mǒ á fʉ̀ʼʉ zsǒ

Ngwɔ ́á gwɔ ́fʉ̀ʼʉ zsǒ, nyiŋ̀ tóŋo shwóŋè Ssé ésáŋa nò mǒ. Mé gɔɔn páʼ ńgwɔ ́nyiŋ̀ 

ne ńgwá ńkʉʼʉ, é ne sẅiŋ́te Ssé ḿbiŋe ńzáʼa, ńzɔbɔ ntse. 

Daniɛ̂ 6 : 11 « Daniɛ̂ la gwɔ ́tà ńzsé ngie mé shÿána ŋwàʼne ńdɔg záb lepʉ̌, á pʉʉ ndá 

ye gie mewúndù melûmdá gẅie aa tÿǒ é la tsɔ́̓ ɔ ńtye ńdié shÿó Yerosalem. À lɔɔ̌n 

ńkúu tsoló ngʉ̀a ntá na lyɛʼɛ ́láʼ, ńkẅi ́̓ te ssé, ésẅiŋ́te Ssé ye, páʼ à kɔɔ̌n ńzɔɔn ńgÿo. »

•	 Áa tsɛɛ̀ 1 Tesalonika 5 : 17 pege jǔʼ ngie pege gẅiin létsyɛʼte Ssé fʉ̀ʼ ntsèm. Á 

ge gwaa gwɔ ́púʼu, ńcʉa lêkɔ ́?

2. Ncwò nzem gẅie mé tóŋo shwóŋè Ssé ésáŋa nò mǒ

Ńgwɔ ́á gwɔ ́ncwò nzem, nyiŋ̀ wege néŋe ssé ńdié ńgyá páʼ lyɛʼɛ ́láʼ ye zɔǵ gwɔ ́

púʼu, ésié Ssé na páʼ à zɔǧ ńgwɔ ́né ye.

Ŋwàʼne mezɔb̀ɔ ntse 

63 : 7

« mèŋ gwɔ ̌tà ńnuŋe kǔ mèŋ, ńkiḿte gú péʼe, n te giŋ́e ńdyé wɔ,́ 

n cʉʼ sáŋa nò ńna pɔ ́na gù. »

Akɔ ́gÿo tá ńgwɔ ́nyiŋ̀ wege ńgwɔ ́á le pií tàʼ ncwò nzem ntsèm ńtóŋ ngie aa we 

Ssé, pɔ ́yé lɔg ńnéŋe Ssé éshwóŋe wɔ ?

N.B. Pege gyǎ ngie, pege lɔɔn ńtóŋo ŋwàʼne Ssé pɔ ́ndáʼ pa ncwò nzém, mbà ńgwɔ ́

á le kẅéte wégè lékúbe tsɔ ́mmó na menò mie á cʉate na lyɛʼɛ ́láʼ wɔ.́ Aa yɛ ̌tá á 

poŋo létóŋo ŋwàʼne Ssé mbaʼámba ,̓ púʼu ńdɔg ḿbɔɔ́n 

lézɔg éfʉate menò.

•	 Nyiŋ̀ lɔɔn ngie à ge gÿo tàʼ ncwò nzem à ké ńgwɔ ́

pɔ ́létóŋo shwóŋè Ssé ésáŋa nò mǒ, á táŋte shúm 

sie à ge gÿo lêkɔ ́?

3. Nyiŋ̀ lépií lyɛʼɛ ́láʼ ńtóŋ pɔ ́shwóŋè Ssé ésáŋa nò mǒ

Ńgwɔ ́nyiŋ̀ wege néŋe ńtáŋte melyɛʼɛ ́láʼ mie à ge ke zɔǵ é tóŋ pɔ ́Shwóŋè Ssé 

ésáŋa nò mǒ, púʼu ńdɔg ńnyɛte ńgẅiin fʉ̀ʼ gie pɔ ́Ssé ge nyɛte néŋe. Nyiŋ̀ lɔɔn 

ńge gÿo púʼu, á faʼa jʉʼ gie á té gʉ̀ŋe ndá yé wɔ,́ á jʉʼ gie ńgwɔ ́nyiŋ̀ le ye pége, á 

jʉʼ gie à ge pʉ́le néŋe wó.

•	 Nyiŋ̀ lɔɔn ngie à ge pií lyɛʼɛ ́láʼ é ké tóŋ pɔ ́shwóŋè Ssé ésáŋa nò mǒ, á táŋte 

shúm sie à ge gÿo lêkɔ ́?

III. Nyiŋ̀ wege gẅiin lénéŋe nzɔ ̌tá 

 ńtóŋo shwóŋè Ssé ésáŋa nò ńnáa mǒ ?

Anò na jʉʼ gie ńgwɔ ́nyiŋ̀ neŋé wó tá ńtóŋo shwóŋè Ssé ésáŋa nò ńnáa mǒ, à te 

méjʉʼ wɔ.́ Á zɛt́e nyiŋ̀ léfaʼa jʉʼ gie à ge néŋe wó tà mé le yé pége.

Áa púʼu páʼɔn ajʉʼʉ mbòŋo na yɔɔn nò wɔ yɛ ̌jʉʼ ?

Matio 6 : 6 « Tá ńgʉa ná gù, mbà ɔ ̀lɔɔn ńge sẅíŋte Ssé, ɔ ́kúu tsɛɛ̀ lúm 

ndá, ńkábte ncwò ndá, ńnéŋe lelyěen tá sẅíŋte Tá gù gẅie aa 

jʉʼe lelyěen. Yé gẅie à gyá mmó gie ɔ ̀gÿo jʉʼʉ lelyěen, à ge 

gÿo tsɔ́̓ ɔ fàʼ jú. »

Daniɛ̂ 6 : 11 « Daniɛ̂ la gwɔ ́ta ńzsé ngie mé shÿána ŋwàʼne ńdɔg záb lepʉ̌, 

á pʉʉ ndá yé gie mewúndù mé lumda gẅie aa tÿǒ é la tsɔ́̓ ɔ 

ńtyé ńdié shÿó Yerosalem. À lɔɔ̌n ńkúu tsoló ngʉ̀a ntá na lyɛʼɛ ́

láʼ, ńkẅi ́̓ te ssé, ésẅiŋ́te Ssé ye, páʼ à kɔɔ̌n ńzɔɔn ńgÿo. »

Málékúsè 1 : 35 « Njÿó la gÿo ne ńdʉ́a, tà jʉʼ nyé síŋe sǐŋ, Yěsô lu ssé, éfó ndá 

ńkẅɛ, ńgʉa lê nkwòŋo tsẅɛ, ńzye lésẅíŋte Ssé. »

Ńgwɔ ́pege gɔɔn mbwo nyiŋ̀ ngie : 

-- À faʼa jʉʼ gie á láŋte páʼ tsẅɛ la

-- À gwɔ ́jʉʼ gie ńgwɔ ́nyiŋ̀ á le pége yé wó wɔ́

-- À gwɔ ́jʉʼ gie ńgwɔ ́nyiŋ̀ pʉ́le ńnéŋe tà nyiŋ̀ á le yé pége.

Nyiŋ̀ zág yɛ ̌nti ́jʉʼ tà ndàʼa, á faʼ shÿó ńkwɛ nnɛ,́ ńtÿɔǵ nkwaŋá wé na Ssé tà 

mbɔɔ na Shwóŋe yé, tà mbɔɔ páʼ pʉ̀a lɔɔn ńgwɔ ́jʉʼó ne ḿbʉʉ, ńne ńcwóŋo, ejʉʼ 

piŋ ńne ḿbége pegé.

Nti ́jʉʼ gie ɔ ̀néŋe ńtsɔɔ́n lénéŋe wó ńtóŋo shwóŋè Ssé ésáŋa nò mǒ ee yɛ ̌nti ́jʉʼ ?

IV. Nyiŋ̀ wege gẅiin lépi ́mbɔ púɔ mefʉ̀ʼ méshÿɔ́̓ ɔ ńdɔg 

ńtóŋo shwóŋè Ssé ésáŋa nò ńnáa mǒ ?

Ńgwɔ ́mé le shʉashʉa ńgɔɔn ngie nyiŋ̀ pi ́mbɔ mefʉ̀ʼ nzẅiŋ̀ we kiḱye é poŋ wɔ.́ 

Nzẅiŋ̀ mefʉ̀ʼ mie ńgwɔ ́nyiŋ̀ wege pi,́ éfó na shúm tà ńgyɔɔ́n. Éfó na menò páʼ 

nzẅiŋ̀ mefʉ̀ʼ njÿó mie nyiŋ̀ gẅiin lélɔg ńnéŋe ssé kà mbɔɔ na nti ́nkwòŋe gie wɛ ̌

nyiŋ̀ gẅiin nzèm Ssé wɔɔ́.

Tà nyiŋ̀ wege láʼa lyɛ ̌̓  ńdege ngie Shwóŋè Ssé áa mmó léjÿó gie pege jÿǒ ńdɔg 

ńtʉte, pege lâ Ssé néŋe mbòŋo. Á giŋ́ ńkẅéte wégè légẅiin nò lɔg ńtsɔ́̓ ɔ nò gie 

mé zɛt́e la.

Jélémi 15 : 16 « Mèŋ n ka gyá shwóŋè jú tà a gyɔɔ́n gwɔ ́mvfò mèŋ páʼ mmó 

léjÿó la, n ke sẅé ńtém. Ashwóŋè ju ŋwɛ ́tà gyɔɔ́n gÿo ntʉ́m 

wɔɔ́n kág, mbùm yɔɔn poŋ. Púʼu nò gie mèŋ n gẅiin leziŋ́ shú, 

Gù Ssé, gù Cʉ̀apʉ̀a gẅie à pǔ sáʼa shúm ntsèm tsɛɛ̀ njÿó ! »

•	 Nyiŋ̀ wege aa péʼe ńgʉa na lyɛʼɛ ́láʼ ḿpfɛɛ́ mmó léjÿó ngʉ̀a shÿɔ́̓ ɔ ?

•	 Nyiŋ̀ wege gẅiin légʉa na lyɛʼɛ ́láʼ, ḿpfɛɛ́ mmó léjÿó gie á ge kẅéte yé na pɔb́ 

Ssé lénéŋe ngʉ̀a shÿɔ́̓ ɔ ?

Legwɔ ́gie pʉ̀a Israel la pfɛɛ́ mánà á nkwòŋo tsẅɛ, à laa púʼu ńdáʼte mmó gie pege 

ge láʼ pfɛ ́tá pege lâ Ssé gẅiin lénéŋe we mbòŋo.

Epúɔ Isreal lɔɔ́n ńdaga mánà ngʉ̀a shÿɔ́̓ ɔ na lyɛʼɛ ́láʼ ?

Ɛgzɔɔde 16 : 4,16 : 18

« Cʉ̀apʉ̀a gɔɔn ne Mǒonsè ngie : mèŋ n ge gÿo mbelég fó lefaŋ ḿbʉle páʼ mbʉ̀ŋ gie 

e luu la. Aláʼa Israel kẅɛɛ lyɛ ̌̓  ntsèm ńdyɛt́e nzẅiŋ̀ gẅie é ge kuʼ. mèŋ n dɔg púʼu 

ńdʉŋte wɔb́ ńgyá ka pɔ ́ge giŋe na lepʉ̌ sɔɔ́n kà ngǎŋ wɔɔ́. »



62

« Mé lɔɔ́n ḿbɔɔ́nte ńdɔgɔ Omɛr éfʉʼʉ, ńgyá ngie nyiŋ̀ gẅie à la lag á gyɔɔ́n à la te 

gẅiin ńcʉ́a petsɔ ́pʉ̀a wɔ,́ nyiŋ̀ gẅie à la piŋ ńdag á kɔǵɔ na ye petsɔ ́pʉ̀a, atsɔ ́mmó 

la ké te yé zág. Wɔw̌ɔɔ́ lɔɔ̌n ńdyɛt́e nzẅiŋ̀ mmó léjÿó gẅie é la ne ńzɛt́e ye. »

V. Nyiŋ̀ wege gẅiin létáŋte we letóŋo 

 shwóŋè Ssé ésáŋa nò ńnáa mǒ lêkɔ ́?

Mé te gẅiin pɔ ́tsɔ ́nti ́gie ńgwɔ ́mé shwóŋ pʉ̀a páʼ ńgwɔ ́nyiŋ̀ tóŋo shwóŋè Ssé 

ésáŋa nò ńnáa mǒ wɔ. Táʼ mentÿɔgɔ ́mɔɔn mie mé gee náa lɔɔn, é laʼte páʼ pʉ̀a 

la fʉʼte á kẅéte wɔb́ kwàʼ mboŋó.

A. Nyiŋ̀ gẅiin lévɔg ésẅiŋ́te Ssé

Ŋwàʼne mezɔb̀ɔ ntse 

119 : 18

« Nyɛ́̓  menÿɔǵ mɔɔ́n, légwɔ ́gie mèŋ n ge gyá menò mbòŋo mie 

ée tsɛɛ̀ lepʉ̌ shú »

Mé gɔɔn mbwo pʉ̀a ngie pɔ ́gwaa tóŋo shwóŋè Ssé ésáŋa 

nò mǒ, ḿvɔg sẅiŋ́te Ssé. Ńná ndǎg mbwo Ssé nue à zẅiŋ̌ 

ngie ɔ ̀tóo lejʉŋ yé, ḿbiŋ ńdúɔ mbwo yé ngie à fó na jʉʼʉ 

ŋwàʼne yé gie ɔ ̀gee ńtóŋo, ńgɔɔn nò né gù.

Ɔ̀ gwaa néŋe Ssé tà tóŋo shwóŋè Ssé ésáŋa nò mǒ, ńne ńtsɔɔ́n 

kɔ ́?

B. Nyiŋ̀ gẅiin lépɔɔ́nte ńtóŋo jʉʼʉ ŋwàʼne Ssé

Yěshûa 1 : 8 « Tà lepuʼú ŋwàʼne lepʉ̌ sɔɔn, láʼ fó ncwò gù ésẅɛʼte nnɛ.́ Ɔ̀ ge 

láʼa fʉ̀ʼ ntsèm, á zsó pɔ ́tsẅɛ́̓ , é tóŋo mmó gie áa tsoló, ésáŋa 

nò mǒ. Púʼu ńzsé ngie ɔ ̀ge zsé mmó gie áa tsoló pɔ ́ntsèm, é 

piŋ giŋe na páʼ mé la ŋwéʼe. Á nue ɔ ̀ge láʼ lɔg pɔ ́púʼu tá zsé 

légÿo menò mie ɔ ̀kǎa, é gʉa tà ńtyé jʉʼ gie ɔ ̀kěen ńne ńtsɔɔ́n, 

ɔ ̀ge láʼ lɔg pɔ ́púʼu tá menò mú giŋ. »

2 Tim̂ 3 : 16 « Mé la gwaa ŋweʼe kɔɔ̀kɔɔ́ tsɛɛ̀ ŋwàʼne Ssé wɔɔ́, á fóo pɔ ́ncwò 

Ssé. Púʼu ammó gie mé la ŋweʼe, à kuʼu lélɔg ńzíʼi pʉ̀a nò gie áa 

nénʉ́, ńkuʼu lélɔg ńdʉʼʉ nò gie á té nò wɔ,́ ńkuʼu lélɔg ńtÿɔǵte 

pʉ̀a, ḿbiŋ ńkuʼu lélɔg ńzíʼi pʉ̀a páʼ à lɔɔn ńgwɔ ́pɔ ́gÿo tá ńnéŋe 

nà ntí gie e Ssé ne ńkwoŋo. »

Ɔ̀ lɔɔn ésẅiŋ́te Ssé tà ńtsẅé jʉ ,̓ ɔ ̀pɔɔ́nte ńtóŋo jʉʼʉ ŋwàʼne Ssé. Nyiŋ̀ wege te 

gẅiin lé gɔɔn ngie, à gẅiin tsɔ ́mejʉʼ mie à kwoŋo tsɛɛ̀ ŋwàʼne Ssé ńcʉa tsɔ ́wɔ.́ 

Pege gẅiin pɔ ́letóŋo ŋwàʼne Ssé ntsèm té záʼa. mé gɔɔn ne pʉ̀a ngie pɔ ́gʉa na 

mepeláŋ mie ée wɔ,́ ńkáŋa yɔb́ gie pɔ ́ge lɔg tóŋo ŋwàʼne Ssé.

Nyiŋ̀ nyě ńzye létóŋo ŋwàʼne Ssé, a fó na sɛ ̌lepuʼú ŋwàʼne ?

Nyiŋ̀ lɔɔn ńne faʼa jʉʼʉ ŋwàʼne Ssé gie à ge tóŋ ésáŋa nò mǒ, á lɔgɔ kɔ ́ńkaŋ ?

C. Ńtóŋ púʼu, ésáŋa nò mǒ

Nyiŋ̀ gẅiin létóŋo jʉʼʉ ŋwàʼne Ssé, ésáŋa nò mǒ, lélɔg ńzsé mmó gie Ssé ne 

ńkwoŋo ngie à fó mǒ ńzsé.

Àa mbòŋ nyiŋ̀ légẅiin tàʼ kayé ńdɔg ńŋweʼe shúm sie Ssé ne ńgÿo á zsé. Púʼu 

la, nyiŋ̀ lɔɔn ńtóŋo shwóŋè Ssé fʉ̀ʼʉ kɔ ́wɔɔ́, á zɛt́e twó mbùm ye menò mɔɔn pɔ ́

ntsèm : 

-	 Tà mèŋ fǒ na mmó gie mèŋ n tǒŋ lɔɔn, ńjúʼ ngie tsɔ ́nò tepòŋ áa tsɛɛ̀ wɔɔ́n 

legwɔ ́gie mèŋ n gẅiin lézẅiŋ́ ḿbiŋ ńgwáʼ ?

-	 Ta mèŋ fǒ na mmó gie mèŋ n tǒŋ lɔɔn, ńjúʼ 

ngie Ssé la kaʼa tsɔ ́mmó mbwo mèŋ yɔɔ́n ?

-	 Tà mèŋ fǒ na mmó gie mèŋ n tǒŋ lɔɔn, ńgyá 

fʉ̀ʼ ye mbòŋo gie mèŋ n ge pi ́?

-	 Tà mèŋ fǒ na mmó gie mèŋ n tǒŋ lɔɔn, ńjúʼu tsɔ ́nò gie á ne ńkẅiŋte wɔɔ́n 

na lekẅi ̀̓i ńzáb ntʉ́m na Ssé ?

-	 Tà mèŋ fǒ na mmó gie mèŋ n tǒŋ lɔɔn, ńjúʼu tsɔ ́nò sẅé na Ssé ?

-	 Tà mèŋe fǒ na mmó gie mèŋ n tǒŋ lɔɔn, ńjúʼu nò na tsɔ ́mmó gie mèŋ n 

gẅiin légÿo kà gie mèŋ n gẅiin létáŋte wɔɔ́ ?

Mélàʼakɔ ́áa mbòŋ nyiŋ̀ lécÿó nnɛ ́ésáŋa nò na jʉʼʉ ŋwàʼne Ssé gie a tǒŋ ? (Mezɔb̀ɔ 

ntse 1 : 2-3)

D. Ńgiŋ́ ésẅiŋ́te Ssé

Nyiŋ̀ gwɔ ́tà ńzye létóŋo shwóŋè Ssé, ésáŋa nò mǒ, pɔ ́Ssé lɔg púʼu ńzye léshwóŋe. 

Pege gwaa tóŋo Shwóŋè Ssé, ńne ńtsyɛʼte yé.

Ngwɔ ́nyiŋ̀ gwaa tsyɛʼte Ssé, ḿvɔg ńguʼte yé, ḿbɔɔ́nte ńzẅiŋ́e mefʉ̀a mé ḿbiŋ 

ésẅiŋ́te Ssé ngie à lege ńnáa mbwo yé, á ku ,̓ á sié Ssé, ḿbiŋ ńgwɔ ́cʉ́me, ńdúɔ 

mmó gie á gwɔ ́pɔ ́yé, tá ńdúɔ gie á ge kẅéte petsɔ ́pʉ̀a yɔb́.

Pi lié 1 Tim 2 : 1-2

Mé gɔɔn mbwo pʉ̀a ngie pɔ ́gẅiin mmó gie pɔ ́ŋweʼe shúm sie pɔ ́ne sẅiŋ́te Ssé mǒ

Lyɛʼɛ ́láʼ Mmó gie nyìŋ 
sẅíŋte Ssé mǒ

Ntí gie Ssé tsɔ̌̓  púʼu

Á gʉa na ndùŋmvfò nkàŋ lécwóŋ, ɔ ̀ŋweʼe lyɛ ̌̓  gie ɔ ̀sẅiŋ́te Ssé mǒ. Ńgʉa na nkàŋ 

lecwóŋ we mbɔɔ́ntè yépʉ́a, ɔ ̀ŋweʼe mmó gie ɔ ̀sẅiŋ́te Ssé mmó. Ńtóo na mbɔɔ́ntè 

yétá ɔ ̀ŋweʼe lyɛ ̌̓  gie Ssé tsɔ̌̓. Ńgwɔ ́nyiŋ̀ kẅiʼi nkàŋ ncwóŋ cwǒŋ we mbɔɔ́ntè lekùa 

gẅie ngwɔ ́á ŋweʼe metwó menò mie e Ssé nyě te pÿɛɛ nò mǒ (kà pɔ ́mie Ssé tsɔʼɔ ́

na ye nti ́wɔɔ́). Wɛ ̌legwɔ ́ge kẅiŋte gú légyá ngie e Ssé ee lyɛ ̌̓  ntsèm ńne ńdié gú.

E. Ńgÿo mmó gie e Ssé tsẅii mbwo gù ngie ɔ ̀gÿo

Jâg 1 : 22  « Tà pi gwɔ ́pajúʼu shwóŋè Ssé júʼ ndàʼ, pi gÿo mmó gie shwóŋè 

ŋwɛ ́gɔɔn ngie pi gÿo. Tà á té púʼu wɔ,́ mbà pi sele fʉte mennɛ ́

mí. »

E Ssé lɔɔn ńgwɔ ́gie à gɔɔ̌n nò na gù, ńti ́páʼ ɔ ̀tóŋo ŋwàʼne yé ésáŋa nò mǒ, mbà 

á poŋ ngie ɔ ̀gÿo mmó tà mé lɔg nÿɔǵ ńgyá, gù lenéŋe à piŋ ńkúbe tà mé gyá.

Ɔ̀ lɔɔn ńtóŋo shwóŋè Ssé, ésáŋa nò mǒ, e Ssé nyɛɛ gu mmó, ɔ ̀zɔǵ lyɛʼó, ńkiḿte 

kwaʼ mboŋó.

Tà ɔ ̀tyě pɛ ́̓ ɛ ̀ńgwɔ ́legwɔ ́gie e Ssé lɔɔn ńnyɛɛ gú mmó fʉ̀ʼ gie ɔ ̀toŋó ŋwàʼne yé ésáŋa 

nò mǒ, ɔ ̀gÿo páʼ á zɛt́e ?

Faʼ gie mé gẅiin léfaʼ

Leziŋ́:

1. Pi toŋ wɔɔn nkaŋa ŋwàʼne nkabte nÿɔg ngɔɔn te lie : Mezɔbɔ ntse 5 :4

2.Me gɔɔn letoŋo ŋwaʼne Sse esáŋa nò mo ndɔgɔ ngɔɔn ngie kɔ? 

3. Melàʼa kɔ ́á zɛt́e ngie nyiŋ̀ tóŋo shwóŋè Ssé ésáŋa nò ńnáa mǒ ?

4. E Ssé la kaʼa kɔ mbwo pʉ̀a pie pɔ tó, ńtyé mvfo ye, te ne ngɔɔn tsɔ ́nò, ńgwɔ ́

ntʉm pɔb ne ntsɔɔ́n mmo mbwo Ssé? 

5. Nyiŋ̀ wege gẅiin létóŋo shwóŋè Ssé ésáŋa nò ńnáa mǒ á fʉ̀ʼʉ kɔ ́na lyɛʼɛ ́láʼ?

6. Nyiŋ̀ wege gẅiin lépi ́mbɔɔ púɔ mefʉ̀ʼ méshÿɔ́̓ ɔ ńdɔg ńtóŋo shwóŋè Ssé ésáŋa 

nò ńnáa mǒ?

7. Aa peʼe ngwɔ gie nyiŋ̀ lɔɔn ne ngyá a te gẅiin mefʉʼ njÿo ta e gyɔɔ́n wɔ a ke 

ntoŋo ŋwàʼne Ssé esáŋa no mo  sǎŋ lekɔ ? 

8. Nyiŋ̀ wege gẅiin lénéŋe nzɔ ̌tá ńtóŋo shwóŋè Ssé ésáŋa nò ńnáa mǒ?

9. Pege gɔɔn ngie nyiŋ̀ gɔɔ̌n ngie, ye te ne ńzsé páʼ a ge gÿo tá no poŋo  ye a na 

fʉʼ gie a ne ńtoŋo ŋwàʼne Ssé esáŋa nò mo wɔ, mbɔɔ paʼ  ammo gie a tǒŋ a  ge 

piŋ ńkẅete ye, mba pi ge ná wɛ ̌ntÿɔgɔ mbwo ye? 

10. Aa peʼe ngwɔ gie nyiŋ wege lɔɔn neŋe ńtóŋo ŋwaʼne Sse, esáŋa nò mo, a na 

nti ye mboŋo, mba me ge gyá kɔ gie á kube na ye nti ?

I. Melàʼa kɔ ́á zɛt́e ngie nyìŋ 

tóŋo shwóŋè Ssé ésáŋa nò ńnáa 

mǒ? 

A.	 À zɛt́e púʼu nò gie á kẅéte 

wégè légúʼu na lezsě Ssé

Efeso 4:15

•	 Áa péʼe ńzɛt́e lénáa kɔ ́mbwo 

múɔ mbÿɛ?́ 1 Piɛ 2:2 ?

•	 Aa peʼe ngwɔ gie nyiŋ wege 

lɔɔn ne nguʼu na ye nti lezǎb ntʉm na 

Ssé mba me ge gyá ngie kɔ kube na 

ye nti? Efeso 4:12-15 

B. Á zɛt́e púʼu nue á kẅéte wégè na 

pege lâ Ssé légwɔ́

Matio 4:4 

C. A zɛt́e púʼu nò gie á kẅéte wégè 

lényɛɛ mbwo Ssé ngie pege kwoŋo 

yé

Jaŋ 14:5 

II. Nyìŋ wege gẅiin létóŋo shwóŋè 

Ssé ésáŋa nò ńnáa mǒ á fʉ̀ʼʉ kɔ ́na 

lyɛʼɛ ́láʼ?

A. Menò mie ngwɔ ́é táte wégè 

létóŋo shwóŋè Ssé é sáŋa nò mǒ

•	 Áa tsɔ ́fʉ̀ʼ ńtʉ tɛʼ légyá fʉ̀ʼ tà 

ńnéŋe ssé 

•	  Leéfaʼa jʉʼ tà ḿbʉ́le ńnéŋe wó 

te shwǒŋ

•	 Áa péʼe, e Ssé pÿé kɔ ́á mbwo 

pʉ̀a pie pɔ ́cʉ́ʼʉ léfaʼa yé, éfaʼa jʉʼ 

tà ḿbʉ́le ńnéŋe wó, ḿbiŋ ńnéŋe ne 

ńzẅíʼte mmó mbwo yé Ssé?

Ésaya 30:15		

B. Letoŋó shwóŋè Ssé ésáŋa nò mǒ 

á fʉʼ ye mbaʼámbaʼ

Mezɔbɔ ntse 88:14

Malekuse 1:35

C. Metsɔ ́mefʉ̀ʼ mie ńgwɔ ́nyìŋ tóŋo 

shwóŋè Ssé ésáŋa nò mǒ

Mezɔbɔ ntse 63:7

Daniɛ 6:11

Lɔg ńkwɔb́te metwo meno mie me gɔɔ̌n

Letoŋo shwoŋe Ssé ésáŋa nò ńnáa mǒ

Letoŋó shwóŋè Ssé pi Ssé piŋ shwóŋe 

1 Tesalonica 5:17

III. Nyì ŋ wege gẅiin lé né ŋe nzɔ ̌tá  

ń tó ŋo shwó ŋè  Ssé  é sá ŋa nò  ń ná a 

mǒ ?

- Ajʉʼ gie á  lá ŋte pá ̓ tsẅɛ la

- Ajʉʼ gie ń gwɔ ́nyì ŋ á  le pé ge yé  

wó  wɔ́

- Ntí  jʉʼ gie ɔ ̀né ŋe ń tsɔɔ́n lé né ŋe 

wó  ń tó ŋo shwó ŋè  Ssé  é sá ŋa nò  mǒ  ee 

yɛ ̌ntí  jʉʼ?

IV. Nyì ŋ wege gẅiin lé pí  mbɔ pú ɔ 

mefʉ̀ʼ mé shÿ ɔ́̓ ɔ ń dɔg ń tó ŋo shwó ŋè  

Ssé  é sá ŋa nò  ń ná a mǒ ?

Legya shwó ŋè  Ssé  pá ̓ mmó  lé jÿ ó  la

 (Yelemi 15 :16) 

• Nyì ŋ wege aa pé ̓e ń gʉa na lyɛʼɛ ́

lá ̓ ḿ pfɛɛ́ mmó  lé jÿ ó  ngʉ̀a shÿ ɔ́̓ ɔ?

• Nyì ŋ wege gẅiin lé gʉa na lyɛʼɛ ́

lá ̓, ḿ pfɛɛ́ mmó  lé jÿ ó  gie á  ge kẅé te yé  

na pɔb́ Ssé  lé né ŋe ngʉ̀a shÿ ɔ́̓ ɔ? 

V. Nyì ŋ wege gẅiin lé tá ŋte we le-

tó ŋo shwó ŋè  Ssé  é sá ŋa nò  ń ná a mǒ  

lê kɔ?́

A. Nyì ŋ gẅiin lé vɔg é sẅí ŋte Ssé 

Mé  gɔɔn mbwo pʉ̀a ngie pɔ ́gwaa 

tó ŋo shwó ŋè  Ssé  é sá ŋa nò  mǒ , ḿ vɔg 

sẅí ŋte Ssé . 

Mezɔbɔ ntse 119:18 

B. Nyì ŋ gẅiin lé pɔɔ́nte ń tó ŋo 

jʉʼʉ ŋwà ̓ne Ssé 

Me gɔɔn ngie nyiŋ 

gẅiin pelaŋ lelɔg 

ń tó ŋo Ŋwà ̓ne Ssé 

Yeshua 1:8

C. Ń tó ŋ pú ̓u, é sá ŋa nò  mǒ 

• Nyì ŋ lé cÿ ó  nnɛ ́é sá ŋa nò  na jʉʼʉ 

ŋwà ̓ne Ssé  gie a tǒ ŋ? Mezɔbɔ ntse 

1:2-3

• Nyiŋ gẅi zɛt́e two mbum ye 

ngie :

- Tà  mè ŋ fǒ  na mmó  gie mè ŋ n 

tǒ ŋ lɔɔn, ń jú ̓ ngie tsɔ ́nò  tepò ŋ á a tsɛɛ̀ 

wɔɔ́n Legwɔ ́gie mè ŋ n gẅiin lé zẅí ŋ ḿ biŋ 

ń gwá ̓?

- Ta mè ŋ fǒ  na mmó  gie mè ŋ n 

tǒ ŋ lɔɔn, ń jú ̓ ngie Ssé  la kaʼa tsɔ ́mmó  

mbwo mè ŋ yɔɔ́n?

Kèm 5 Cúʼtè pʉ̀a Kristo
Nyiŋ̀ gwɔ ̌tà ńcʉ́ʼʉ nyiŋ̀ Kristo, ńgẅiin meshǔ pé pe sẅé tà é gyɔɔ́n gyɔɔ̌n. Etsɔ ́

mezẅiŋ̀e meshǔ pé, piŋ ńkÿo yé.

AŊwàʼne Ssé tóŋo nùɔ pʉ̀a Kristo lê «Cúʼtè pʉ̀a Kristo», 

mé giŋ́ ńtóŋo wɔb́ lê «pʉ̀a cÿɔɔ́sè ». Mé té gwaa tóŋ 

páʼɔɔn á gwɔ ́pɔ ́nùɔ gie pege gẅiin na wégè shÿó mbʉ̀a 

wɔ,́ mé ée tsɛɛ̀ Ŋwàʼne Ssé púʼu ńtóŋo pʉ̀a metsèm pie 

é gwɔ ́pɔ ́na nti ́ye Ssé. Ée pʉ̀a pie Yěsô Kristo la cuʼu 

wɔb́, tà pɔ ́cʉ́ʼ ńgwɔ ́fʉ̀ʼɔɔn ńcʉ́ʼ ńgwɔ ́pɔ ́pʉ̀a pé. Áa 

yɛ ̌tá mé gɔɔ́n tsɛɛ̀ ŋwàʼne Titus 2 : 14 ngie : 

 « Kwàʼ yé à la náa twó yé ńti ́wégè, lélɔg ńcuʼu wégè 

mbwo menò tepòŋ mégè ntsèm. À la nyɛt́e wégè, pege cʉ́ʼ 

pʉ̀a pé, ńgwɔ ́patelɔ̌̓ , ńcʉ́ʼ ńnéŋe twó ńgÿo pɔ ̀shúm sie ée mbòŋ. »

I. Mé gɔɔn « cúʼtè pʉ̀a Kristo » ńgɔɔn kɔ ́?

Áa na shwóŋè Gelékia, mé tóŋo cúʼtè pʉ̀a Kristo lê « ecclésia » (ec = lefó tsɔ ́jʉ ,̓ 

caleo = ńtóŋ) à lɔgɔ ńgɔɔn ngie « nyiŋ̀ gẅie mé la tsɔ́̓ . »

Mé gyá mbà « ecclésia » (gẅie Luther la tóŋ lè "cúʼtè pʉ̀a Kristo" aa tsɛɛ̀ Kʉ̀a Sẅé 

ngʉ̀a 114 na shwóŋè Gelékia gie mé la vɔg ńdɔg ńŋweʼe. Áa púʼu mbà mé lɔɔ́n 

ńgiŋ́e ńdɔgɔ sɛ ̂leziŋ́ ńtóŋo mecúʼtè lâ mejʉʼ mie pʉ̀a cúʼte wó.

Matio 16 : 18 « N ge ké giŋ́e shwóŋo ɔ,̀ kwàʼ nénʉ́ ngie : Ɔɔ Piɛ, ńdɔgɔ ngie 

tóon, mèŋ n ge gÿo tÿɔǵɔ cúʼte pʉ̀a pɔɔ́n ndùm tóon ŋwɛ.́ Tà 

mbɔɔ legwé le láʼ ńkuʼu lénʉʼte yɛ ̌cúʼtè wɔ.́ »

Wɔɔ́n aa páʼ mé lɔɔ́n ńtóŋo melùŋmvfò pʉ̀a Kristo lê "pʉ̀a pie mé la tsɔ́̓ "

Awɔ ̌laa páʼɔɔn ńtsɔ́̓ ɔ wɔb́ ? ńtsɔ́̓ ɔ wɔb́ púʼu mélàʼa kɔ ́?

Matio 11 : 28

Rómà 1 : 6-7

Áa tsɛɛ̀ Nzẅiŋ̀e Kʉ̀a, acúʼtè gie pege tóŋo lê ye pʉ̀a Kristo, é gwɔ ́pʉ̀a Yuda.

Áa tsɛɛ̀ Kʉ̀a Sẅé, mé gwaa gɔɔn ngie cúʼtè pʉ̀a Kristo, ńzɔɔn fó ssé ńgɔɔn pɔ ́nti ́

lenéŋe gie pʉ̀a Kristo gẅiin ńdɔg gÿo menò mɔb́ tsetsɛɛ̀ pɔb́.

Ndàʼ pʉ̀a pie pɔ ́leen ḿbiŋe mbwo Ssé zɔ ee tsɛɛ̀ cúʼtè pʉ̀a Kristo (Megàŋ ntúm 26 : 18) 

pɔ ́ee pʉ̀a pie mé la zyé wɔb́ lezyé wesẅé (1 Piɛ 1 : 3) pɔ ́lɔg púʼu ńgwɔ ́pʉ̀a pie 

Yěsô Kristo la gÿo pɔ ̀tsẅɛ ́(Megaŋ ntúm 2 : 47).

Mé gɔɔn ngie cúʼtè pʉ̀a Krsito, ńgwóon ńne ńjúʼu na menti ́mémbʉ́a mɔɔn : 

-	 Cúʼtè pʉ̀a Kristo gie áa tsɛɛ̀ njÿó ntsèm

-	 Cúʼtè pʉ̀a Krsito gie áa na shÿó mbʉ̀a pa pʉ̀a

A. Cúʼtè pʉ̀a Kristo gie áa tsɛɛ̀ njÿó ntsèm

Acúʼtè pʉ̀a Kristo gie áa tsɛɛ̀ njÿó ntsèm, á lɔgɔ ńgiŋ́e ńgwɔ ́"cúʼtè pʉ̀a Krito pie 

ée mengwòŋo mengwòŋ". Áa púʼu pʉ̀a pie pɔ ́la záb ntʉ́m na Ssé tà fó mengùʼu 

mengùʼ é gwɔ ́tsoló. Ŋwàʼne Ssé áa na tsɔ ́mejʉ ,̓ ńgɔɔn 

nò na cúʼtè pʉ̀a Kristo gie pazáb ntʉ́m na Ssé metsèm 

ee tsoló : 

Kolosia 1 : 18 « Yé zɔɔ twó na mbùm nnɛ ́gie áa cúʼtè pʉ̀a pé. Legwɔ ́wó wesẅé 

à zye pɔ ̀na yé, aa ndùŋ mvfò nyiŋ̀ gẅie à la kwé ḿbiŋ ńziḿ, 

púʼu ńzsé ngie yé zɔ ge gwɔ ́ndùŋ mvfò na kɔɔ̀kɔɔ́. »

Eféso 5 : 25 Ńgʉa ná pi mbàŋa, awɔw̌ɔɔ́ kwoŋo nzwě we ndʉŋ ndʉŋ páʼ 

Kristo kwoŋo cúʼtè pʉ̀a pé tà mbà à la náa twó yé ńti ́yɛ.̌

Wɛ ̌nyiŋ̀ wɔɔ́ gẅie Ssé zyě yé lézyé wesẅé aa nyiŋ̀ na cúʼtè pʉ̀a Kristo gie áa tsɛɛ̀ 

njÿó ntsèm. Áa yɛ ̌mé té gẅiin légiŋ́ ńgɔɔn ne nyiŋ̀ Krito gɔɔn ngie à kúu cúʼtè 

pʉ̀a Krsito gie áa na shÿó mbʉ̀a yé wɔ.́

• Áa péʼe éfó na kɔ,́ pʉ̀a Kristo pie pɔ ́ee těen ńnéŋe tàʼa jʉʼ wɔ,́ mbɔɔ páʼ ngwɔ ́

pɔ ́le pʉ̀a tàʼ ngwòŋ wɔ,́ ngwɔ ́pɔ ́pumte, ńgwóon ńdwo shwóŋe ńjúʼe, tà mbɔɔ 

páʼ ngwɔ ́á gwaa gwɔ,́ mbà pɔ ́laa zɔɔn ńgyáte mennɛ ́mɔb́ wɔɔ́ ?

 Rómà 5 : 5

B. Cúʼtè pʉ̀a Krsito gie aa na shÿó mbʉ̀a pa pʉ̀a

Ńgwɔ ́pege giŋ́ ńtóŋo cúʼtè ye tàʼa jʉʼ lê « cúʼtè pʉ̀a Kristo gie áa na shÿó mbʉ̀a 

pa pʉ̀a ». Púʼu nue áa nùɔ pazáb ntʉ́m na Ssé ye yɛ ̌jʉ ,̓ tà ńgwɔ ́ye ńtǎŋte.

1 Koréŋto 1 : 2 Mèŋ n ŋweʼe ńnáa mbwo cúʼtè pʉ̀a Ssé á tÿǒsoŋo Koréŋto, …

2 Koréŋto 11 : 28 N kaa tʉ́ ntsèm wɔ,́ áa lyɛ ̌̓  ntsèm mèŋ n ne sáŋa nò na mecúʼtè 

pʉ̀a Kristo mie ée jʉʼ ntsèm

Yɛ ̌cúʼtè pʉ̀a Kristo gie áa na shÿó mbʉ̀a pa pʉ̀a wɔɔ́, lɔgɔ púʼu ńgwɔ ́pɔ ́tsɔ ́tàʼ 

nùɔ na cúʼtè pʉ̀a Kristo gie aa tsɛɛ̀ njÿó ntsèm

Áa jʉʼ gie pʉ̀a pie pɔ ́zsé yɔb́ pɔ ́ndàʼ 

Krsito cúʼte wó, ńteme shwóŋè, ḿbú 

ńtóŋo Ŋwàʼne Ssé, e sele ńkẅiŋte mennɛ ́

mɔb́, ńcúʼte ńkẅiʼi ńtʉte na nò lézáb ntʉ́m na Ssé.

• Pi pú ńtóŋ Megàŋ ntúm 2 : 42-47 ńgyá jʉʼ gie mendùŋmvfò pʉ̀a Krsito lɔɔ́n 

ńcúʼte wɔ,́ ḿbiŋ ńjúʼu mmó gie pɔ ́lɔɔ́n ḿbú ńgÿo.

• Áa péʼe ńzɛt́e ngie wɛ ̌nyiŋ̀ Kristo wɔɔ́, néŋe twó ńkúu cúʼtè pʉ̀a Kristo gie áa 

na shÿó mbʉ̀a pɔb péʼe mélàʼa kɔ ́?

II. Eshúm sie mé gyá ńdɔg ńzsé « cúʼtè pʉ̀a Kristo » ee sɛ ̌?

A. Anùɔ njʉ̀njÿò

Áa tsɛɛ̀ Ŋwàʼne Ssé, mé tóŋo cúʼtè pʉ̀a Krsito lê nùɔ menjʉ̀jÿò. Akwaʼ mbyɛb̀ɛ cúʼtè 

pʉ̀a Krsito á gwɔ ́kwaʼ Yěsô Kristo ye máŋwɛ.́ (Mezɔb̀ɔ ntse 23 ; Megàŋ ntúm 20 : 28).

1 Piɛ 5 : 2 Mèŋ n gɔɔn mbwo pi pakẅé mvfò ngie pi pféle nùɔ njʉ̀njÿò Ssé 

gie à la cʉ́me mbwo pi, tà pi pféle pɔ ̀páʼ fʉ̀ʼ gie mé gwǒon gẅi ́

gwoon la, pi pféle lê ntʉ́m mbòŋo, páʼ Ssé ne ńkwoŋo. Tà pi gÿo 

páʼ fʉ̀ʼ gie pi faʼa nkáb la, pi lɔg pɔ ̀nkwòŋe.

• A mbyɛb̀ mvfó à gÿo lêkɔ ́na menjʉ̀njÿò ?

Jâŋ 10 : 15

Jâŋ 10 : 28

• Menjʉ̀njÿò é gÿo lêkɔ ́na nyiŋ̀ gẅie à pyɛbɛ wɔb́ ?

Jâŋ 10 : 4

Jâŋ 10 : 27

B. Anzwě ngʉ̀

Ngyà jʉʼ 19 : 7 Pege kág, ńnáa gugẅi,̂ ńnáa legúʼ mbwo yé. Á nue eshúm léjÿó 

lińɔɔ̀n lɔɔ́n ndá mûɔ Njʉ̀njÿò é sɔɔn. Anzwě ngʉ̀ we, kẅiŋ̌ mbùm 

ye tà ne ńzẅi ́̓ te.

Nti ́gie Kristo lɔg ńdié cúʼtè pʉ̀a pé, e gwɔ ̌pɔ ́páʼ nti ́gie nyiŋ̀ pɔ ́nzwě we gẅie 

ye kwoŋo ye, lɔg ńnéŋe. Alyɛʼɛ ́lińɔɔ̀n múɔ njʉ̀njÿò, áa lyɛ ̂̓  gie cúʼtè pʉ̀a Kristo 

(nzwě ngʉ̀) pɔ ́Yěsô Kristo (Ndǔm manzwě) ge láʼ zɔʼ (1 Tesalonika 4 : 17). Yɔɔn 

nò á téen ńdwo ńtóo wɔ,́ á nue aláʼ nyé ńtáŋte mbùm yɔb táŋte.

Ammó gie Yěsô, yé gẅie aa ndǔm manzwě, à ne ńzẅi ́̓ te légyá na cúʼtè pʉ̀a pé áa kɔ ́?

Eféso 5 : 25-27

C. Mbùm nnɛ ́

Áa tsɛɛ̀ 1 Koréŋto 12, mé pi fʉ̀ʼ na mbùm nnɛ ́lélɔg ńdaʼte nti ́lenéŋe gie ee tsetsɛɛ̀ 

Kristo pɔ ́Cúʼtè pʉ̀a pé, tà mbɔɔ páʼ lenéŋe aa púʼu tsetsɛɛ̀ pʉ̀a pie ée tsɛɛ̀ cúʼtè 

pʉ̀a Kristo

Áa jʉʼɔɔn : 

-	 Cúʼtè pʉ̀a Kristo ee mbùm nnɛ́

-	 Kristo áa twó na mbùm nnɛ.́

1 Koréŋto 12 : 27

Eféso 5 : 23

Kolosia 1 : 18

Aa nùɔ pʉ̀a pie ée tsɛɛ̀ tàʼ cúʼtè pʉ̀a Kristo, wɔw̌ɔɔ́ gẅiin yé fàʼ ńtsẅe

1 Koréŋto 12 : 18 Táʼ e Ssé la kwoŋ, ńtÿɔǵɔ yɛ ̌kème nnɛ ́wɔɔ́ pɔ ́na yé jʉʼ.



74

Tà mbɔɔ púʼu, e Ssé la pú ńtemte wɔb́ metsèm

1 Koréŋto 12 : 13 Á nue e Ssé la lɔgɔ tàʼ Zẅig̀e wémɔʼɔ ́ḿbú ńtemte wégè metsèm 

légwɔ ́gie pege ge lɔg púʼu, é gwɔ ́tàʼ mbùm nnɛ,́ epʉ̀a lɔɔn 

ńgwɔ ́pɔ ́pa Yuda, kà pɔ ́pʉ̀a pie é té pà Yuda wɔ ́wɔɔ́, ńgwɔ ́

pɔ ́menkwɔɔ́n kà púɔ láʼ wɔɔ́, mbà Ssé la pú ńnéŋe tàʼ Zẅig̀e 

wémɔʼɔ ́á ntʉ́m pege pɔ ́metsèm.

•	 Áa péʼe pʉ̀a pie ée tsɛɛ̀ tàʼ cúʼtè pʉ̀a Kristo pɔ ́té tàʼa mmó wɔ ́mélàʼa kɔ ́? 

1Koréŋto 12 : 14-26

D. Ndá Zẅig̀e Ndʉalʉ̌a

1 Timote 3 : 15 légwɔ ́gie n dɔɔn te tɔǵ ńtó wɔ,́ ɔ ̀tóŋo yɔɔn ŋwàʼne, ńjúʼ páʼ 

pʉ̀a pie e Ssé ee tá wɔb́ gẅiin légiŋ púʼu, á tsɛɛ̀ cúʼtè yɔb̀. Yɛ ̌

cúʼtè áa ye pʉ̀a Ssé gie ee ntentʉ́. Á tÿɔǵ ntóon gie é tyé ndʉŋ 

ndʉŋ á na nò gie áa nénʉ́ tà ńgiŋ́ ńjÿɔ́̓  tsɔ.̌

Áa na « Ndá Zẅige Ndʉalʉ̌a », Yěsô Kristo gwɔ ́tóon gẅie à piʼ ndá (Eféso 2 : 19‑22)

Pege pie pege gẅiin kwàʼ legwɔ,́ e Ssé lɔgɔ wégè ńgÿo metóon pie à zába ndùm 

tóon gẅie à piʼ ndá, ńdɔg kwɛ ́ndá (1 Piɛ 2 : 5). Mé lɔɔn te lag metóon ńtáŋte 

wɔ,́ e le kẅɛ ́ndá wɔ.́ Áa yɛ ̌tá á zɛt́e ngie wɔw̌ɔɔ́ tyé na wé shÿó faʼ tà ńtyé, tà á 

té púʼu wɔ,́ mbà ndá e te tyé wɔ́

•	 Pege gyá ngie yɔɔn « Ndá Zẅige Ndʉalʉ̌a » e te kwaʼ páʼ ndá gie pege zɔɔn ńzsé 

wɔ,́ mélàʼa kɔ ́?

•	 « Pege pie pege gẅiin kwàʼ legwɔ,́ ńgwɔ ́metóon », pege gẅiin lekẅete na letáŋte kɔ ́?

•	  1 Piɛ 2 : 5

III. Á zɛt́e ngie «cúʼtè pʉ̀a Kristo» à gwɔ ́wó ńti ́kɔ?́

A. Pege zẅɛ ́̓ɛ na páʼ cúʼtè pʉ̀a Kristo áa wó, mefɛ ̌mefɛ ̌pumte, ńtemte shwóŋè

1. Á zɛt́e ngie « cúʼtè pʉ̀a Kristo » à gwɔ ́wó ńti ́kɔ ́?

Pege zẅɛ́̓ɛ na páʼ cúʼtè pʉ̀a Kristo áa wó, mefɛ ̌mefɛ ̌pumte, ńtemte shwóŋè

Mélàʼa kɔ ́pege pʉ̀a Krsito gẅiin létemte ?

Nyiŋ̀ la faʼ shÿó, ńgwoon mvòm nŋwá ,̓ ńkaa mmó gie ndùm e tube tube, ńdɔg 

ńkábte yé ssé, ńne ńnéŋe fÿɔǵ tsoló, ńne ńjÿɔǵɔ yé, táʼ é gwaa cʉa lyɛ ̌̓  pʉ́a, é kwé 

mélàʼmie e la te tsɛɛ̀ ndá nŋwáʼ wɔ.́ Ndʉŋ ndʉŋ páʼ mvòm nŋwàʼ la, á zɛt́e ngie 

nyiŋ̀ Kristo à gwɔ ́tsɛɛ̀ tsɔ ́cúʼtè pʉ̀a Kristo. Pege lɔg páʼ 

pege ee pʉ̀a Kristo, nyiŋ̀ wege néŋe tsɔɔ́n légwɔ ́lejʉŋ 

wetsɔ.̌ Pege metsèm pú ńgwɔ ́mekèm tàʼ mbùm nnɛ ́púʼu 

mbu ńtemte, yɛ ̌wɔɔ́ ne ńtóonte yetsɔ ́(Rómà 12 : 5).

a) Pʉ̀a Kristo gẅiin létemte ńzsé ngie pɔ ́ge sele kẅiŋte membùm 

mɔb́ é piŋ néŋe tóonte mennɛ ́mɔb́

Hebɛr 10 : 24-25 Tà nyiŋ̀ wege gwáʼa lÿɔg̀ á lélié fɛ ́we, á giŋ́ ńdié yé yé, ńzsé 

ngie pege ge lɔg púʼu, kẅiŋte membùm mégè ná legẅiin nkwòŋe 

mbɔɔ ná lefaʼ mefàʼ mbòŋo.Tà pege nyé lé ké ńne ńtóo mecúʼtè 

mégè tǒ, tà mbɔɔ páʼ letsǒ cúʼtè à kéen ńcʉ́ʼʉ mà mbwo tsɔ ̀

pʉ̀a la, tà ńcʉ́ʼ púʼu, nyiŋ̀ wege kẅiŋte fɛ ́we, á kẅiŋte yé yé, 

á nue pi ne ńgyá páʼ lyɛ ̌̓  láʼ Cʉ̀apʉ̀a ne ḿbɔɔ́nte.

Kolosia 1 : 28 Áa yɛ,̌ tá peg kě ne shwóŋo nò Kristo mbwo mânyiŋ̀ ntsèm 

shwóŋ, ńdɔgɔ pɔ ́zsě nò gie e Ssé náa mbwo peg, ńzi ́̓ i pʉ̀a 

mmó, ńtẅií letuŋó wɔw̌ɔɔ́, légwɔ ́gie à ge ké laa nnɛ ́na Kristo, 

é lɔgɔ gee pɔ ́lê mvfò, tá cÿɔgte páʼ pʉ̀a Ssé gẅiin légwɔ ́púʼu.

Menò mie á kwaʼ ńzɛt́e ngie mefɛ ̌mefɛ ̌é pe mbàŋa kà pe panzwě wɔɔ́, e kẅiŋ́te nyiŋ̀ 

wɔb́ nyiŋ̀ Kristo gẅie aa tsɛɛ̀ tsɔ ́ée mɛ ̌?

Megàŋ ntúm 11 : 23

b) Pʉ̀a Kristo gẅiin letemte ńzsé ngie pɔ ́ge gwɔ ́fʉ̀ʼ ntsèm ńne ńtsyɛʼte 

Ssé, e giŋ́e ne sẅiŋ́te yé na menti ́ntsèm

Efèso 6 : 18

Jâg 5 : 16

C) Pʉ̀a Kristo gẅiin létemte ńzsé ngie pɔ ́ge kẅéte mennɛ ́mɔb́ : 

Hebɛr 6 : 18

1 Jâŋ 3 : 17-18

Áa na shwóŋè pʉ̀a Gelekia, pɔ ́tóŋo létemte páʼ we pʉ̀a Krsito lɔɔn lê « koinónia ». 

Á lɔgɔ ńgɔɔn ngie « pʉ̀a légabte mmó tsetsɛɛ̀ pɔb́ ». Pege zsé ngie nyiŋ̀ lénáa mmó, 

kà ye lekẅe wɔɔ́ ntsèm ntsèm pǔ ńgwɔ ́nò mbòŋo tɛ .̓

•	 Ngwɔ ́pege pʉ̀a Kristo gabte kɔ ́tsetsɛɛ̀ pege ?

1 Jâŋ 4 : 11

Megàŋ ntúm 2 : 45

Megàŋ ntúm 11 : 27-30

2. Ajʉʼ gie pʉ̀a Kristo néŋe cúʼte ńtemte wó áa zɔ ̌jʉʼ ?

Megàŋ ntúm 20 : 7 Á gwɔ ́ndùŋmvfò lyɛʼɛ ́láʼ na ngàba láʼ, peg cúʼte léjÿó shúm 

léjÿó Cʉ̀apʉ̀a. Njÿó ne ńgee lʉ́a Pɔl gʉa. Á ne shwóŋo nò Ssé 

mbwo mefɛ ́mefɛ,́ ńké shwóŋo wɔb́ shwóŋ tà ńkúu tsɛɛ̀ tsẅɛ́̓ .

Ajʉʼ ye lÿò gie pʉ̀a Kristo temte wó áa ndá cúʼtè pɔb́ á fʉʼ gie pɔ ́ne nguʼte Ssé. 

Tà fó Nzyeté nò pʉ̀a Kristo, mecúʼtè mɔb́ mendá mendá ée ńgwɔ ́ndùŋmvfò lyɛ ̌̓  

na ngàba láʼ (=Soondi) páʼ pɔ ́cúʼte ńguʼte Ssé anò gie Yěsô la ziḿe na legwé na 

ndùŋmvfò lyɛʼɛ ́láʼ na ngàba lá .̓

•	 Pɔ ́cúʼte ne ńguʼte Ssé púʼu, ḿvɔgɔ na kɔ,́ ḿbɔɔnte kɔ,́ ḿbiŋ ńcʉ́me lêkɔ ́?

Megàŋ ntúm 2 : 42

Kolosia 3 : 15-16

•	 Pi tʉ́ shúm ntsèm sie ée tsɛɛ̀ cúʼtè pʉ̀a Kristo, mé fó mmó ńdɔg ngie pʉ̀a pé 

ŋwɛ ́é temté ?

Megàŋ ntúm 2 : 46

Megàŋ ntúm 14 : 27

B. Pege zẅɛ ́̓ ɛ na páʼ cúʼtè pʉ̀a Kristo áa wó, tá wɔw̌ɔɔ́ gẅiin 

 yé fùʼ gie petsɔ ́pʉ̀a tsɛɛ̀ cúʼtè ge zẅɛ ́̓  á na fàʼa Ssé

Eféso 4 : 11-12 Yé zɔ la náa fùʼ ye wɔw̌ɔɔ́ na pʉ̀a pé, ńdɔg ńcÿó gʉm yé, ńdɔg 

petsɔ ́ńgÿo megàŋ ntúm, ńdɔg petsɔ ́ńgÿo pʉ̀a pie é néŋe ńtsẅi 

nkʉ̀ gẅie é fó mbwo Ssé, ńdɔg petsɔ ́ńgÿo pasáʼ Nkʉ̀ Mbòŋo, 

ńdɔg petsɔ ́ńgÿo pakẅé mvfò, mbɔɔ páʼ pɔ ́ge ne zi ́̓ i pʉ̀a nò Ssé.

À la záb pɛ ̌pʉ̀a légwɔ ́gie pɔ ́ge kẅéte pʉ̀a Kristo léfaʼa fàʼa Ssé, acúʼtè pʉ̀a Kristo 

gie áa mbùm nnɛ ́ye, à kẅiʼi ńgʉa né mvfò.

E Ssé la gʉa na wɛw̌ɛ ̌nyiŋ̀ Kristo wɔɔ́, ńnáa ye fùʼ à gwɔ ́pɔ ́ndyɛ ̀̓ɛ, á gwɔ ́lélɔg 

ńkẅéte petsɔ ́pʉ̀a Kristo. Pʉ̀a pie pɔ ́záb ntʉ́m na Ssé, pɔ ́zẅɛ́̓  mefùʼ mé petsɔ ́

pʉ̀a, ńgẅiin mmó gie á ne ńzɛt́e ngie pɔ ́gẅiin tá ńdɔg faʼ mefàʼ mie e Ssé la 

cʉ́me mbwo pɔb́ ngie pɔ ́fa .̓

•	 Á poŋ ngie wɛ ̌nyiŋ̀ Kristo wɔɔ́ ge gwaa faʼa yé fàʼ tsɛɛ̀ cúʼtè pʉ̀a Kristo, é gwɔ ́

ntʉ́m ye ne ńtsɔɔ́n ngie kɔ ́?

1 Koréŋto 14 : 26

C. Pege zẅɛ ́̓ ɛ na páʼ cúʼtè pʉ̀a Kristo áa wó, tá pʉ̀a pie pɔ ́gÿo mmó gie pɔ ́

zsé á fóo mbwo Yěsô Kristo kẅiʼi ńgÿɔɔ́n tsɛɛ̀ njÿó

Jâŋ 13 : 35 Pi lɔɔn ńkwoŋe pi né pi, mbà mânyiŋ̀ ntsèm ge zsé ngie pi ee 

ngàŋa kwò yɔɔ́n.

Pʉ̀a tsɛɛ̀ njÿó, pɔ ́fó na nkwòŋe gie Ssé la lɔgɔ Zẅige Ndʉalʉa ńnéŋe ntʉ́m pege, 

ńdɔg ńkwaʼ ńzsé ngie pege ee pʉ̀a Kristo (Rómà 5 : 5). E Ssé lɔgɔ cúʼtè pʉ̀a Kristo, 

ńdɔg gÿo mmó fàʼ gie à lɔgɔ shwóŋo nò yé tsɛɛ̀ njÿó (Megàŋ ntúm 13 : 1-3)

•	 Nti ́gie pʉ̀a Kristo lɔɔ́n ńdɔgɔ ńnéŋe púʼu tsɛɛ̀ cúʼtè yɔb́ á Yerosalem, é la gÿo 

pʉ̀a pie é la te tsɛɛ̀ cúʼtè wɔ ́gÿo lêkɔ ́?

Megàŋ ntúm 2 : 43

Megàŋ ntúm 2 : 47

IV. Nkẅɛ ̌ndá « cúʼtè pʉ̀a Kristo » ee wɛ ̌?

Nkẅɛ ̌ndá cúʼtè pʉ̀a Kristo ée méntá. Aa : 

-	 Légɔɔn nò na nò tÿǒ lepwo : Leguʼte Ssé.

-	 Légɔɔn nò na cúʼtè a ndá : Letaŋté cúʼtè pʉ̀a Kristo

-	 Légɔɔn nò na njÿó : Legʉ̀a ngwòŋo ngwòŋ éshwóŋo nò Ssé

A. Legùʼte Ssé

Áa tsɛɛ̀ Ŋwàʼne Ssé, pege júʼ páʼ e Ssé ne ńzɛt́e ngie pege guʼte yé púʼu.

1 Kronika 16 : 28-29 Metsiŋ̀e ndá mie ée mengwòŋo mengwòŋ, pi náa mbwo 

Cʉ̀apʉ̀a, pi náa guʼte le mekùʼ á mbwo Cʉ̀apʉ̀a ! Pi náa 

gùʼte mbwo Cʉ̀apʉ̀a á na leziŋ́ sé ! Pi lɔg shúm pwɔʼ ńdɔg 

ńtóo mvfò ye, pi núŋe mvfò yé lê shúm lɔg ńkẅiŋ jʉʼ sie ée sé.

2 Kronika 7 : 3

Mezɔb̀ɔ ntse 69 : 31

Jâŋ 4 : 24

Ngyà jʉʼ 1 : 6

Eféso 1 : 12 À lɔɔ̌n ńtsɔ́̓ ɔ wégè púʼu, legwɔ ́gie peg pie peg ka vɔgɔ lézáb 

ntʉ́m na Kristo, peg ge guʼte yé Ssé á nue à gǔʼ tɛʼ.

Ngyà jʉʼ 1 : 6

Á giŋ́e ńgwɔ ́pɔ ́ndʉŋ ndʉŋ páʼ Ssé ne ńkwoŋo ngie mé guʼte yé tsɛɛ̀ cúʼtè pʉ̀a 

Krsito.

Eféso 3,21 Agùʼte gwɔ ́mbwo yé tsɛɛ̀ cúʼtè pʉ̀a Kristo, ńcʉa ná Yěsô 

Kristo, á na mengùʼ mengùʼ, té záʼa pàa ! Amen.

Mé ge fó na kɔ ́é lɔg zsé ngie pege pie pege ee tsɛɛ̀ cúʼtè pʉ̀a Kristo pege ne ńguʼte Ssé ?

Rómà 15 : 5-6

B. Letaŋté cúʼtè pʉ̀a Kristo

Anyiŋ̀ gẅie à táŋte cúʼtè pʉ̀a Kristo páʼ mé kwɛɛ́ ndá la, aa Yěsô Kristo kwaʼ yé 

máŋwɛ ́(Matio 16 : 18). Páʼ áa púʼu la, wɛw̌ɛ ̌nyiŋ̀ gwɔ ́tsɛɛ̀ cúʼtè pʉ̀a Kristo, à 

gẅiin yé pɔ ́légÿo légwɔ ́gie cúʼtè á ge gwɔ ́ye ntaŋté kwàʼ mboŋó, é piŋ tʉte tà 

lɔ̌̓  á le kẅɛ.

1 Piɛ 2 : 5	 Á poŋ ngie pi gi ́pie pi gẅiin kwàʼ legwɔ,́ pi zẅiŋ́, e Ssé lɔgɔ 

gẅi ́ńgÿo metóon, ńdɔg ńkwɛ ́ndá Zẅig̀e Ndʉalʉ̌a. Pi gwɔ ́

tsɛɛ̀ wó ńgwɔ ́panùŋe pwɔ́̓  pie Ssé la tsɔ́̓ , pie é ge cʉa nzèm 

Yěsô Kristo, é nuŋe pwɔ́̓  gẅie é poŋ Ssé.

•	 Ngwɔ ́pege gÿo lêkɔ ́tà « patemmó » tóo tsɛɛ̀ cúʼtè pʉ̀a Kristo, ńjúʼ ngie aa jʉʼ 

gie e Ssé ee wó ?

Rómà 15 : 7

•	 Ngwɔ ́pege gÿo lêkɔ ́ńdɔg ńkẅéte mennɛ ́mégè na lekẅiʼi ńzáb ntʉ́m na Ssé 

ńdɔg ńgee mvfò ?

•	 Ngwɔ ́pege gÿo lêkɔ ́ńdɔg ńkẅéte na letaŋté cúʼtè pʉ̀a Kristo ?

Rómà 12 : 10

Rómà 12 : 13

Galatia 6 : 2

Hebɛr 3 : 13

Pege lɔɔn ńnéŋe twó na nò nkẅɛ ̌ndá cúʼtè pʉ̀a Kristo, mbà cúʼtè ŋwɛ ́ge gú ,̓ leziŋ́ 

Cʉ̀apʉ̀a e kẅiʼi ńgwɔ ́se ngùʼte gùʼte.

C. Legʉ̀a ngwòŋo ngwòŋ éshwóŋo nò Ssé

Legʉ̀a ngwòŋo ngwòŋ éshwóŋo nò Ssé aa kwaʼ twó lÿò na menò mie Yěsô Kristo 

la cʉ́me mbwo ngàŋa kwò yé á na melyɛ ̌̓  mɔɔn.

Matio 28 : 18-20 Yěsô tóo lejʉ́ŋ pɔb́, ńgɔɔn né pɔb́ ngie : E Ssé leen ńná tʉ̀ 

ntsèm né mèŋ lélɔg sáʼ shúm sie ée tÿǒ lepwó mbɔɔ sie ée 

ndùmo ssé tsetsáʼ.

Púʼu la, pi gʉa ngwòŋo ngwòŋ, ńdɔg pʉ̀a mesoŋ ńgÿo ngàŋa 

kwò yɔɔ̀n, ńnuʼu wɔb́ ntse na leziŋ́ Tá, mbɔɔ Múɔ, mbɔɔ Zẅig̀e 

Ndʉalʉ̌a, ńzi ́̓ i wɔb́ létÿɔg̀ɔ kwò ná menò ntsèm mie mèŋ n 

da zi ́̓ i gẅi.́ Pi zsé ngie, kwàʼ mèŋ n ge láʼa gwɔ ́pɔ ́tsetsɛɛ̀ pi 

tà njÿó láʼ ḿmag.

Ngwɔ ́pege gÿo lêkɔ ́ńdɔg ńkẅéte tà leshwoŋó nò Ssé tsɛɛ̀ njÿó ntsèm á láʼ mbùmte 

páʼ Yěsô Kristo la gɔɔn ?

Akwàʼ mmó gie Ngàŋ ntúm Paul la ne ńtsɔɔ́n áa kɔ ́?

Megàŋ ntúm 20 : 24

Rómà 10 : 1

1 Koréŋto 9 : 19-23

V. Anò na letsege « cúʼtè pʉ̀a Kristo »

Etsɔ ́pʉ̀a kwáŋ ngie pʉ̀a pie pɔ ́tyé ńkuʼu na faʼa létsege cúʼtè pʉ̀a Kristo ée pʉ̀a 

pie : 

-	 Mé la lɔgɔ wɔb́ ńzɔ́̓  mepasto

-	 Pɔ ́la zi ́̓i sekúd na nò létuu nò na nò gie á lié Ssé (Teologie)

Táʼ mé tóŋo tsɛɛ̀ Ŋwàʼne Ssé ńjúʼ ngie nò létsege cúʼtè áa tsoló, á té páʼ mé gɔɔ̌n 

tÿǒ wɔ.́ Áa yɛ ̌tá ńgwɔ ́mé zɛt́e ngie ngwɔ ́wɔ ̌tsege cúʼtè pʉ̀a Kristo wɔ ́?

A. Yěsô Kristo aa twó na mbùm nnɛ ́gie áa cúʼtè pʉ̀a pé

Kolosia 1 : 18 Yé zɔɔ twó na mbùm nnɛ ́gie áa cúʼtè pʉ̀a pé. Legwɔ ́wó wesẅé 

à zye pɔ ́na yé, aa ndùŋ mvfò nyiŋ̀ gẅie à la kwé ḿbiŋ ńziḿ, 

púʼu ńzsé ngie yé zɔ ge gwɔ ́ndùŋmvfò na kɔɔ̀kɔɔ́.

1 Timote 3 : 15 légwɔ ́gie n dɔɔn te tɔǵ ńtó wɔ,́ ɔ ̀tóŋo yɔɔn ŋwàʼne, ńjúʼ páʼ 

pʉ̀a pie e Ssé ee tá wɔb́ gẅiin légiŋ púʼu, á tsɛɛ̀ cúʼtè yɔb̀. Yɛ ̌

cúʼtè áa ye pʉ̀a Ssé gie ee ntentʉ́. Á tÿɔǵ ntóon gie e tyé ndʉŋ 

ndʉŋ á na nò gie áa nénʉ́ tà ńgiŋ́ ńjÿɔ́̓  tsɔ.̌

Cúʼtè pʉ̀a Kristo aa mmó Ssé. Yé zɔ vɔg gẅiin nò ńnáa mǒ. Aŋwàʼne Ssé ne ńzi ́̓i 

wégè páʼ ngwɔ ́pege gẅiin mbùm yege púʼu tsɛɛ̀ cúʼtè pʉ̀a Kristo.

Légwɔ ́gie Yěsô aa twó na mbùm nnɛ ́gie áa cúʼtè pʉ̀a pé aa páʼɔɔn ńkẅéte wégè lêkɔ ́

na nti ́gie pege lâ petsɔ ́pʉ̀a gẅiin lélɔg ńnéŋe tsɛɛ̀ cúʼtè yé ?

Filiṕò 2 : 3

B. Pakẅé mvfò

Acúʼtè pʉ̀a Kristo gẅiin « pakẅémvfò », « ambyɛb̀ mvfò welÿò » (= Yěsô) à la 

tÿɔǵ mé pasto tsɛɛ̀ cúʼtè pʉ̀a pé.

Megàŋ ntúm 20 : 28 Pi pɔɔ́n gi ́twó kwàʼ mboŋó, ḿbiŋ ḿbɔɔn ye nùɔ njʉ̀njÿò gie 

Zẅig̀e Ssé ka cʉ́me mbwo pi ngie pi ne ḿbyɛb́ɛ. Pi lié cúʼtè 

pʉ̀a Ssé mboŋó. À la pfɛte metse Miŋ́ we ńdɔg ńgÿo pɔ ́tsẅɛ.́

Letǒŋ pʉ̀a lê « me anciens =pakẅémvfò » á tě ńdɔgɔ ńgɔɔn ngie ée pʉ̀a pie pɔ ́

pǔ ńzẅiŋe na shÿó wɔ,́ á lɔgɔ ńgɔɔn pɔ ́ngie pʉ̀a pie é cÿɔgté na nò lézáb ntʉ́m 

na Ssé tà ngwɔ ́pɔ ́kẅé mvfò cúʼtè. Menò na páʼ pakẅémvfò gẅiin légwɔ ́púʼu 

(pɔb́ pie mé giŋ́ ńtóŋo wɔb́ lè paliécúʼtè kà pɔ ́papyɛb́ mvfó wɔɔ́), ngwɔ ́mé tóŋ 

mɛ ̌menò tsɛɛ̀ 1 Timote 3 : 1-7.

Afaʼ ye pakẅémvfò aa letsege cúʼtè, aa lezi ́̓i pʉ̀a mmó, ńgwɔ ́légwɔǵ mefàʼ mie 

é ge kẅéte pʉ̀a Krsito. Pɔ ́gẅiin lélɔg yɔb nti ́lenéŋe, ńnyɛ fʉ̀ʼ ye mbòŋo á mbwo 

nùɔ menjʉ̀njÿò.

Pi lié : 1 Timote 5 : 17

1 Piɛ 5 : 1-4

Pakẅémvfò é té páʼɔɔn ńgwɔ ́pɔ ́pʉ̀a pie é zsé tɛ ,̓ kà kɔ ́mmó wɔɔ́ ge tyé tsɛɛ̀ 

cúʼtè pʉ̀a Kristo pɔ ́zɔ ke gÿo wɔɔ́. pɔ ́lɔgɔ púʼu ńgwɔ ́pɔ ́pʉ̀a pie pɔ ́ge kẅéte pʉ̀a 

légẅiin mmó gie á ne ńzɛt́e mbwo pɔb́ lélɔg faʼa fàʼ Ssé kwaʼ mboŋó.

C. Pafàʼ mefàʼ tsɛɛ̀ cúʼtè pʉ̀a Kristo

Mé gɔɔn ngie « Diacres = Pafàʼ mefàʼ » á lɔgɔ ńgɔɔn ngie « ngàŋa fàʼ ». Yěsô la 

tó ye pɔ ́léfaʼa mbwo pʉ̀a mesoŋ (Málékúsè 10 : 45).

Awege legwɔ ́ndùmǒ Ssé tsetsáʼ zɔɔn ńgẅiin ye legwɔ ́pɔ ́we pʉ̀a pie pɔ ́faʼa mbwo pʉ̀a 

na leziŋ́ Ssé (1 Piɛ 4 : 10-11).

Mélàʼa kɔ ́á zɛt́e ngie Pafàʼ mefàʼ gwɔ ́tsɛɛ̀ cúʼtè pʉ̀a Kristo ?

Pakẅémvfò ée pʉ̀a pie pɔ ́gẅiin nò na legÿo tà pʉ̀a pie ée tsɛɛ̀ cúʼtè pʉ̀a Kristo 

gẅiin shúm sie pɔ ́ne ńtsɔɔ́n na nò Ssé.

1 Piɛ 5 : 1-4

Pafàʼ mefàʼ tsɛɛ̀ cúʼtè pʉ̀a Kristo pɔ ́gẅiin yɔb́ fàʼ á gwɔ ́pɔ ́yɔb́, á gwɔ ́légÿo pʉ̀a 

cúʼtè ne ńgẅiin shúm sie pɔ ́ne ńtsɔɔ́n, é gwɔ ́shúm sie ngwɔ ́mé zába pwó mǒ. 

Tá á ké tě ńdɔgɔ ńgɔɔn ngie pɔ ́pú ńgwáʼ mefàʼ mie é gÿo pʉ̀a Kristo gẅiin shúm 

sie pɔ ́ne ńtsɔɔ́n na nò Ssé wɔ ́.

Megàŋ ntúm 6 : 1-7

Megàŋ ntúm 8 : 5

Filiṕò 1 : 1

Pafàʼ mefàʼ tsɛɛ̀ cúʼtè pʉ̀a Kristo pɔ ́gẅiin tsɔ ̌máamáa pi ̀̓ á tsɛɛ̀ cúʼtè, áa yɛ ̌mé 

zɛt́e mbwo pɔb́ ngie pɔ ́vɔg ńgẅiin mbùm yɔb mboŋó (1 Timote 3 : 8-12).

D. Petsɔ ́pafàʼa tsɛɛ̀ cúʼtè

E Ssé la náa mbwo wɛ ̌nyiŋ̀ tsɛɛ̀ cúʼtè pʉ̀a Kristo wɔɔ́, nti ́lelɔg ńgÿo mmó gie á 

gwɔ ́pɔ ́ye wɛ ̌nyiŋ̀. Áa mmó gie á gÿo, wɔw̌ɔɔ́ gẅiin légÿo petsɔ ́pʉ̀a é zẅɛ́̓ɛ fùʼ 

gie Ssé la náa mbwo yé ngàŋ.

Eféso 4 : 11 Yé zɔ la náa fùʼ ye wɔw̌ɔɔ́ na pʉ̀a pé, ńdɔg ńcÿó gʉm yé, ńdɔg 

petsɔ ́ńgÿo megàŋ ntúm, ńdɔg petsɔ ́ńgÿo pʉ̀a pie é néŋe ńtsẅi 

nkʉ̀ gẅie é fó mbwo Ssé, ńdɔg petsɔ ́ńgÿo pasáʼ Nkʉ̀ Mbòŋo, 

ńdɔg petsɔ ́ńgÿo pakẅémvfò, mbɔɔ páʼ pɔ ́ge ne zi ́̓ i pʉ̀a nò Ssé.

1. Ngàŋ ntúm Yěsô Kristo

« Ngàŋ ntúm Yěsô Kristo » lɔgɔ ńgwɔ ́« nyiŋ̀ gẅie Yěsô Kristo à tumó yé ». À 

gwaa túmo yé jʉʼ púʼu, mbà à tsẅi ̌mmó gie à gee wó ngÿǒ. Yɛ ̌jʉʼ ngwɔ ́á gwɔ ́

púʼu ńgwɔ ́gie nò Yěsô Kristo nyé te kǔu wó páʼ ngàŋ ge gʉa gÿo pʉ̀a záb ntʉ́m 

na Yěsô, kà pɔ ́páʼ ngwɔ ́e Ssé túmo yé légʉa ńzye cúʼtè pʉ̀a Kristo ḿbiŋ ńkwɛ ́

ndá cúʼtè wɔɔ́, kà pɔ ́légʉa zye tsɔ ́mmó yesẅé gie e Ssé tsẅi ̌né yé wɔɔ́.

2. Ntsẅi ̀Nkʉ̀ Ssé

Ntsẅi ̀Nkʉ̀ Ssé aa nyiŋ̀ gẅie à júʼu nò ncwò Ssé, ńtsẅii mbwo pʉ̀a, á gwɔ ́nò gie 

á lié Nkʉ̀ Mbòŋo nò Ssé. Ngàŋ te gwɔ ́pɔ ́nyiŋ̀ gẅie à ge shwóŋ pʉ̀a menò mie é 

ge láʼ tá tó wɔ ́wɔ.́ À gwɔ ́pɔ ́nyiŋ̀ gẅie, ngwɔ ́cúʼtè pʉ̀a Kristo tyé na tsɔ ́nò á ne 

ńtʉʉ, á leen ńgɔɔn tsɔ ́mmó gie áa tsɛɛ̀ Ŋwàʼne Ssé, á kẅéte.

3. Evaŋ= Nyiŋ̀a shwóŋo nò Yěsô

Nyiŋ̀a shwóŋo nò Yěsô aa nyiŋ̀ gẅie à gẅiin shÿó lékyagte Nkʉ̀ Mbòŋo é shwóŋ 

pʉ̀a pie pɔ ́te zsé Ssé pa Yuda wɔ,́ á na nti ́gie pɔ ́ge zẅiŋ́, à tsege wɔb́ ńnéŋe 

mbwo Yěsô Kristo.

4. Mbyɛb̀ mvfó

Mbyɛb̀ mvfó aa tsɛɛ̀ cúʼtè pʉ̀a Kristo, ńgwɔ ́nyiŋ̀ gẅie à néŋe ńdié kwàʼ mboŋó 

kà wɛw̌ɛ ̌nyiŋ̀ wɔɔ́ tsɛɛ̀ cúʼtè à ne ńzẅɛ́̓ɛ cúʼtè, ńjúʼu mboŋó wɔɔ́. Á zsě páʼ ngwɔ ́

á cÿɔǵ pʉ̀a, ńzsé páʼ ngwɔ ́a kẅiŋte wɔb́, ńzsé páʼ ngwɔ ́á nyɛɛ wɔb́ mánzsè we 

Ssé á na nti ́ye mbòŋo.

5. Nyiŋ̀ gẅie à tyé sáʼa nò Ssé

Nyiŋ̀ gẅie á tyé sáʼa nò Ssé aa nyiŋ̀ gẅie à la júʼ páʼ ngwɔ ́á laʼte menò mie ée 

tsɛɛ̀ Ŋwàʼne Ssé tà pʉ̀a zsé ngie ée kwaʼ púʼu, à lɔg púʼu ńkẅéte petsɔ ́pʉ̀a lézi ́̓i 

yɔb́. Á kwaʼ ńzɛt́e ngie à néŋe ńtsaʼa mmó gie mé zi ́̓i mbwo pʉ̀a, ńdié, ḿbɔǵ páʼ 

ńgwɔ ́mé zi ́̓i pʉ̀a Kristo menò mie é té jʉʼó ńgwɔ ́púʼu wɔ.́

E. Wɛw̌ɛ ̌nyiŋ̀ wɔɔ́ tsɛɛ̀ cúʼtè pʉ̀a Kristo

Pʉ̀a pie pɔ ́la zi ́̓i shúm ndàʼ zɔ ̌té pʉ̀a pie pɔ ́gẅiin shúm sie pɔ ́ge gÿo tsɛɛ̀ cúʼtè 

pʉ̀a Kristo wɔ,́ wɛw̌ɛ ̌nyiŋ̀ wɔɔ́ tsɛɛ̀ cúʼtè ŋwɛ ́à gẅiin yé mmó gie à ge gÿo, tà á 

zébe pɔ ́ndù ye.

1 Piɛ 4 : 10 Awɔw̌ɔɔ́ lɔgɔ yé fùʼ gie Ssé lɔǧ ńcÿó gʉm yé, ńkẅéte mefɛ ̌pé. 

Pi gwɔ ́páʼ megàŋa fàʼ pembòŋo pie pɔ ́ne ńkúʼte fùʼ menti ́

menti ́gie Ssé náa mbwo pɔb́ páʼ á ge kẅéte petsɔ ́pʉ̀a.

Áa tsɛɛ̀ cúʼtè pʉ̀a Kristo, megiǵyé mefàʼ tà ńgyɔɔ́n gwɔ ́wó mie á zɛt́e ngie mé 

fa .̓ Mé gɔɔn mefaʼ páʼ : letsyɛʼte Ssé, legʉ̀a ńgúɔ pʉ̀a, letyě ńdié páʼ kɔɔ̀kɔɔ́ ne 

ńcʉa mboŋó tà mé le kwò nyiŋ̀ neŋ, lejÿɔg̀ jʉ̀ ,̓ lekàa pʉ̀a ńgʉa ńtÿɔǵ, leshwoŋó 

nò Yěsô mbwo pʉ̀a, lezɔb̀ ntse, leliě giǵyé gubé fʉ̀ʼʉ metá pɔb́ ée ndá na mecúʼtè, 

lecuʼté giǵyé gubé, kà ngwàshùm lâ ngwàngùɔ wɔɔ́, kà púɔ shùm wɔɔ́, pɔ ́guʼte 

Ssé tsetsɛɛ̀ pɔb́.

Mefàʼ mie mé tʉ́ʉ tsɛɛ̀ Rómà 12 : 4-8 ee mɛ ̌?

Mé zsé ngie meshÿó páʼ ngwɔ ́pʉ̀a pie ée na tàʼa nùɔ pú faʼ ée wó tà ńgyɔɔ́n gyɔɔ́n. 

Nyiŋ̀ gwɔ ̌tà ńzẅiŋ́e légÿo petsɔ ́pʉ̀a jÿó pi ̀na fùʼ gie e Ssé la ná né yé, á té néŋe 

tá á gyá yé jʉʼ gie à ge tyé wó na yɔb́ nùɔ wɔ.́ Atsɔ ́mmó yelÿò gie nyiŋ̀ gẅiin 

lévɔg ńzsé á na fʉ̀ʼ gie à ne ńdié shÿó páʼ ngwɔ ́paa pʉ̀a yé nùɔ pú faʼ áa tsɛɛ̀

1 Koréŋto 4 : 2 Ammó gie mé ne ńzẅi ́̓ te mbwo pʉ̀a pie pɔ ́gẅiin nò na fàʼ, 

á gwɔ ́pɔ ́ngie pɔ ́zsé pɔ ́ndàʼ mmó gie mé zɛt́e ngie pɔ ́gÿo.

Eshúm sie ńgwɔ ́mé gÿo tsɛɛ̀ cúʼtè pʉ̀a Kristo gie mèŋ n kúu ee mɛ ̌?

Á ne ńzɛt́e pafaʼa faʼ na kɔ ́?



86

VI. Nò na nyiŋ̀ lékaŋa yé « cúʼtè pʉ̀a Kristo » gie à ge néŋe kúu

Áa tsɛɛ̀ tsɔ ́metÿǒsoŋ, mecúʼtè pʉ̀a Kristo wɔ ́wó tà ńgyɔɔ́n gyɔɔ́n, ḿbiŋ těen ńkúu 

na tàʼ nti ́wɔ.́ Púʼu ńgwɔ ́nyiŋ̀ zɛt́e ngie : « Mèŋ n juʼú nò Yěsô Kristo á poŋo wɔɔ́n 

páʼɔɔn, mèŋ n ge kúu tsɛɛ̀ yɛ ̌mǒ wɔ ́? »

Nyiŋ̀ pɔɔ́n

-	 Le gɔɔn ngie yé ge faa̓ cúʼtè pʉ̀a Kristo gie kɔɔ̀kɔɔ́ áa tsoló ńgiŋ pɔ ́te tsɔ ̌ndiʼntá.̓

-	 Lénéŋe ńdɔg mecúʼtè pʉ̀a Kristo ńkúbe menzsǒ, á léfó jʉʼɔɔn ńgee jʉʼʉ .

-	 Lélɔg pɔ ́nti ́gie ndá cúʼtè e si ́púʼu ńdɔg nkàŋa cúʼtè gie à ge néŋe kúu.

Tà aa páʼɔɔn nyiŋ̀ cʉ́ʼʉ lékaŋa yé cúʼtè pʉ̀a Kristo ńdɔg pɔ ́kɔ ́?

-	 Á zɛt́e nyiŋ̀ lésẅiŋ́te Ssé, á nyɛɛ yé jʉʼ gie áa yembòŋo mbwo yé

-	 Á zɛt́e ngie nyiŋ̀ tyé légÿo yé mmó gie á ne ńzɛt́e ngie à gÿo

-	 Á zɛt́e létsiǵe nò na metwó menò mɔɔn : 

a.	 Tà áa páʼɔɔn mé gwɔ ́tsɛɛ̀ cúʼtè pʉ̀a Kristo gie mèŋ n ne faʼa lénéŋe ńkúu 

lɔɔn éshʉa shʉa sáʼ Nkʉ̀ Mbòŋo nò Ssé éshwóŋ pʉ̀a ?

b.	 Tà áa páʼɔɔn mé gwɔ ́tsɛɛ̀ yɛ ̌cúʼtè ńzi ́̓ i pʉ̀a ngie pɔ ́zẅiŋ́ Yěsô Kristo à 

gwɔ ́kwaʼ wɔb́ nyiŋ̀ gẅie à gÿo pɔ ́tsẅɛɛ́ ?

c.	 Tà áa páʼɔɔn mé gwɔ ́tsɛɛ̀ yɛ ̌cúʼtè ńnéŋe cúʼtè ńtsyɛʼte Ssé ?

d.	 Tà yɛ ̌cúʼtè áa gie mé ée tsoló ńnéŋe ńkwaŋ, ńtúm pʉ̀a pɔ ́gʉa shwóŋo 

nò Ssé ?

Acúʼtè pʉ̀a Kristo ya gie ɔ ̀jǔʼ ngie jʉʼ jú áa tsoló la, ajʉʼ gie e Ssé ne ńdɔgɔ gú, 

éfaʼa fàʼ yé wó la, néŋe tsoló, ńtéŋe zi ̀̓i éfa .̓ Nzẅiŋ̀ gẅie ɔ ̀ge néŋe tsoló ée nzẅiŋ̀ 

gẅie ɔ ̀ge gyá melɔ̌̓  tà e gyɔɔ́n. Tà wɛ ̌legwɔ ́náa gú shÿó pɔ ́létú melɔ̌̓ , wɛ ̌legwɔ ́

à gÿo ɔ ̀zsé pɔ ́páʼ ɔ ̀ge sẅiŋ́te Ssé púʼu, é piŋ gyá jú mmó gie ngwɔ ́ɔ ̀gÿo shum 

lɔg ńkúbe tà ḿboŋ.

Menò mie mé ge tsɔ́̓ 	

Leziŋ́ : 

1. Wɔw̌ɔɔ́ à tóŋ Megàŋ ntúm 2 : 41-42 ḿbiŋ ńŋweʼe té lié.

2. Mé gɔɔn « cúʼtè pʉ̀a Kristo ye na shÿó mbʉ̀a ye pa pʉ̀a » ńgɔɔn yɛ ̌?

3. Wɔ ́nyiŋ̀ aa nyiŋ̀ cúʼtè pʉ̀a Kristo ?

4. Pége gɔɔn ngie, nyiŋ̀ gɔɔ̌n ngie : Wɛ ̌nyiŋ̀ Kristo wɔɔ́, à lɔgɔ ńgwɔ ́nyiŋ̀ cúʼtè 

pʉ̀a Kristo gie aa tsɛɛ̀ njÿó. Áa púʼu ńdɔgɔ ńgwɔ ́ngie ńgwɔ ́mèŋ n júʼ púʼu ńgɔɔn 

ngie n těen ńdɔgɔ giŋ́ ńgẅiin léfaʼa cúʼtè pʉ̀a Krsito gie áa na shÿó mbʉ̀a yég 

ńnéŋe kúu wɔ ́keen ? Nyiŋ̀ gɔɔn púʼu pi tsɔ́̓ ɔ mbwo ye ngie kɔ ́?

5. Pʉ̀a Kristo ée péʼe ḿbumte nzsɔ ̌ḿbú ńnéŋe ńdɔg ńzsé ngie pɔ ́ée na tàʼa nò ?

6. Pʉ̀a Kristo pú ḿbumte lélɔg ńzsé ngie pɔ ́ee na tàʼa nò wémɔʼɔ ́púʼu ńti ́kɔ ́?

7. Ŋwàʼne Ssé láʼte shúm tà ńgyɔɔ́n sie mé fó mǒ ńdɔg ńzsé cúʼtè pʉ̀a Kristo. Gʉa 

na sɛ ̌shúm ńtʉ́ sétá ḿbiŋ gɔɔn menkàŋ Ŋwàʼne Ssé mie mé gyá yɛy̌ɛ ̌wɔ ́mǒ !

8. Ngwɔ ́pége gɔɔn ngie nkẅɛ ̌ndà cúʼtè pʉ̀a Kristo ée wó tà ńgwɔ ́méntá. Gɔɔn 

mɛ ̌metwó menò méntá ?

9. Agwɔ ́tsege cúʼtè pʉ̀a Yěsô Kristo ?

10. Wɛ ̌nyiŋ̀ gẅie aa tsɛɛ̀ cúʼtè pʉ̀a Kristo wɔɔ́, à gẅiin yé mmó gie à ge gÿo tá 

cúʼtè pʉ̀a Kristo gie à kúu, à gʉa pɔ ́lè mvfò. Ammó gie ɔ ̀ne ńgyá ngie ńgwɔ ́ɔ ̀

gÿo jú tsɛɛ̀ gi ́cúʼtè pʉ̀a Kristo áa kɔ ́?

Mé gɔɔn « cúʼtè pʉ̀a Kristo » 

ńgɔɔn kɔ ́?
Áa na shwóŋè Gelekia, mé tóŋo cúʼtè 
pʉ̀a Kristo lè « ecclésia » (ec = lefó tsɔ ́
jʉ ,̓ caleo = ńtóŋ ) á lɔgɔ ńgɔɔn ngie 
« nyiŋ̀ gẅie mé la tsɔ́̓  ». (Matio 16 : 18)
Ngwɔ ́mé júʼu cúʼtè pʉ̀a Kristo na menti ́
mémbʉ́a mɔɔn : 

A. Cúʼtè pʉ̀a Kristo gie áa tsɛɛ̀ 
njÿó ntsèm
Áa púʼu pʉ̀a pie pɔ ́la záb ntʉ́m na Ssé 
tà fó mengùʼu mengùʼ é gwɔ ́tsoló.

Kolosia 1 : 18
B. Cúʼtè pʉ̀a Kristo gie áa na shÿó 

mbʉ̀a pa pʉ̀a
Áa nùɔ pazáb ntʉ́m na Ssé ye yɛ ̌jʉʼ wɔɔ́, 
tà ńgwɔ ́ye ntaŋté : 
1 Koréŋto 1 : 2

• Pi pú ńtóŋ Megàŋ ntúm 2 : 42-47 
ńgyá jʉʼ gie mendùŋmvfò pʉ̀a Kristo 
lɔɔ́n ńcúʼte wó, ḿbiŋ jùʼu mmó gie 
pɔ ́lɔɔ́n ḿbú ńgÿo.

Eshúm sie mé gyá ńdɔg ńzsé 

« cúʼtè pʉ̀a Kristo » ee sɛ ̌?

A. Anùɔ njʉ̀njÿò 1 Piɛ 5 : 2

B. Anzwě ngʉ̀ Éféso. 5 : 25-27

C. Mbùm nnɛ ́ 1 Kor. 12 : 27

D. Ndá Zẅig̀e 
Ndʉalʉ̌a 

Eféso 2 : 19-22

Á zɛt́e ngie « cúʼtè pʉ̀a Kristo » 

à gwɔ ́wó ńti ́kɔ ́?
A. Pege zẅɛ ́̓ ɛ na páʼ cúʼtè pʉ̀a 
Kristo aa wó, mefɛ ̌mefɛ ̌pumte, 
ńtemte shwóŋe.
Rómà 12 : 5
Menò mie á kwaʼ ńzɛt́e ngie mefɛ ̌mefɛ ̌é 
pembàŋa kà pepanzwě wɔɔ́, e kẅiŋte nyiŋ̀ 
wɔb́ nyiŋ̀ Kristo gẅie aa tsɛɛ̀ tsɔ,́ ée mɛ ̌?
Megàŋ ntúm 11 : 23
B. Pege zẅɛ ́̓ ɛ na páʼ cúʼtè pʉ̀a 
Kristo aa wó, tá wɔw̌ɔɔ́ gẅiin ye fùʼ 
gie petsɔ ́pʉ̀a tsɛɛ̀ cúʼtè ge zẅɛ ́̓  á na 
fàʼa Ssé
Eféso 4 : 11-12

• Á poŋ ngie wɛ ̌nyiŋ̀ Kristo wɔɔ́ ge 
gwaa faʼa yé fàʼ tsɛɛ̀ cúʼtè pʉ̀a Kristo, 
é gwɔ ́ntʉ́m ye ne ńtsɔɔ́n ngie kɔ ́?

1 Koréŋto 14 : 26
C. Pege zẅɛ ́̓ ɛ páʼ cúʼtè pʉ̀a Kristo 
áa wó, tá pʉ̀a pie pɔ ́gÿo mmó gie 
pɔ ́zsé, á fóo mbwo Yěsô Kristo e 
kẅiʼi ńgyɔɔ́n tsɛɛ̀ njÿó

Jâŋ 13 : 35

Nti ́gie pʉ̀a Krito lɔɔ́n ńdɔgɔ néŋe púʼu tsɛɛ̀ 

cúʼtè yɔb́ á Yerosalem, é la gÿo pʉ̀a pie é 

la te tsɛɛ̀ cúʼtè wɔ ́gÿo lêkɔ ́?

Megàŋ ntúm 2 : 43-47

Lɔg ńkwɔb́te metwó menò mie mé gɔɔ̌n

Cúʼtè pʉ̀a Kristo

Nkẅɛ ̌ndá « cúʼtè pʉ̀a Kristo » 

ee wɛ ̌?
A. Legùʼte Ssé
Eféso 3 : 21
Rómà 15 : 5-6

B. Letaŋté cúʼtè pʉ̀a Kristo

1 Piɛ 2 : 5

Rómà 12 : 10-13

C. Legʉ̀a ngwòŋo ngwòŋ éshwóŋo 

nò Ssé

Matio 28 : 18-20

Megàŋ ntúm 20 : 24

Anò na letsège « cúʼtè pʉ̀a Kristo »

A. Yěsô Kristo aa twó na mbùm nnɛ ́

gie áa cúʼtè pʉ̀a pé

Kolosia 1 : 18

B. Pakẅé mvfò

1 Timote 5,17

C. Pafàʼ mefàʼ tsɛɛ̀ cúʼtè pʉ̀a Kristo

1 Timote 3 : 8-12

D. Petsɔ ́pafàʼa tsɛɛ̀ cúʼtè

Eféso 4 : 11

E. Wɛw̌ɛ ̌nyiŋ̀ wɔɔ́ tsɛɛ̀ cúʼtè

1 Piɛ 4 : 10

Anò na nyiŋ̀ lékaŋa yé « cúʼtè 

pʉ̀a Kristo » gie à ge néŋe kúu

-	 Á zɛt́e nyiŋ̀ lésẅiŋ́te Ssé á nyɛɛ 

yé jʉʼ gie áa yembòŋo mbwo yé

-	 Á zɛt́e ngie nyiŋ̀ tyé légÿo yé mmó 

gie á ne ńzɛt́e ngie à gÿo

-	 Á zɛt́e létsiǵe nò na metwó menò 

mɔɔn : 

A.	 Tà áa páʼɔɔn mé gwɔ ́tsɛɛ̀ cúʼtè pʉ̀a 

Kristo gie mèŋ n ne faʼa lénéŋe ńkúu 

lɔɔn éshʉashʉa sáʼ Nkʉ̀ Mbòŋo nò Ssé 

éshwóŋ pʉ̀a ?

B.	 Tà áa páʼɔɔn mé gwɔ ́tsɛɛ̀ yɛ ̌cúʼtè 

ńzi ́̓i pʉ̀a ngie pɔ ́zẅiŋ́ Yěsô Kristo à gwɔ ́

kwaʼ wɔb́ nyiŋ̀ gẅie à gÿo pɔ ́tsẅɛɛ́ wɔ ́?

C.	 Tà áa páʼɔɔn mé gwɔ ́tsɛɛ̀ yɛ ̌cúʼtè 

ńnéŋe cúʼtè ńtsyɛʼte Ssé wɔ ́?

D.	 Tà yɛ ̌cúʼtè áa gie mé ee tsoló 

ńnéŋe ńkwaŋ, ńtúm pʉ̀a pɔ ́gʉa shwóŋo 

nò Ssé wɔ ́?

Kèm 6 : Lesẅiŋ́te Ssé
Ngwɔ nyiŋ a le ye aa nyiŋ̀ Kristo, mbiŋ le neŋe esẅiŋ́te Ssé wɔ wɔ. A lɔɔn ngwɔ 

gie lezẅige aa mbwo nyiŋ̀ Krito ngwɔ nò te feen, mba a gẅiin lesẅiŋ́te Ssé pɔ 

puʼu. Nyiŋ Kristo lɔgɔ lesẅiŋ́te Ssé ngwoŋ fʉʼ ntsem, ndɔg nyɛ ngie a la nɛ na Ssé 

kwaʼ mboŋo. A giŋ ndɔg puʼu ngÿo, legwɔ gie a la záb ntʉm we na Ssé mbɔɔ páʼ 

pɔ ye leen ntemte, e kẅiʼi ntʉte.

Lie ngya ka ɔ la nye te sele nɛ ncʉme nzem Yěsô, esẅiŋ́te Ssé wɔ wɔ, mbiŋ ndie 

fʉʼ yɔɔn gie ɔ leen sele nɛ lɔɔn, ta ɔ ka gyá ngie letsyɛʼte Ssé aa mama mmo mbwo 

gu fʉʼɔɔn wɔ ? Wɔɔn aa mama mmo gẅie á te zɛt́e ngie ɔ lege wɔ.

Atsɔ ̌ngaŋa kwò Yěsô Krsito la laʼ tsɔ ́lyɛʼ ńzɛt́e ye ngie a ziʼi wɔb́ lesẅiŋte Ssé.

(Lukase 11 : 1) « Yěsô gwɔ ́tsɔ ́lyɛ'̌, ńgwɔ ́tsɔ ́jʉ' ne sẅíŋte Ssé, ésẅíŋte Ssé tà 

ńtsẅé jʉ', atsɔ ̌ngàŋa kwò* we tó ńgɔɔn né yé ngie : Tá weg, Jâŋ 

la zí'i ngàŋa kwò* yé lésẅíŋte Ssé, zí'i wég yég lésẅíŋte Ssé. »

Wɛ ̌nyiŋ̀ Kristo wɔ, gẅiin leneŋe ntsɔɔ́n leziʼi lesẅiŋ́te Ssé. Aa yɛ peg ee na yɔɔn 

mmo gie me ziʼi pʉa lɔɔn, nge lie no na metwo meno mɔɔn : 

Lesẅí ŋte Ssé 

Me ye esẅí ŋte 
Ssé  ndɔgɔ  
ngɔɔn ngie kɔ ?

Melaʼakɔ me 
gẅiin lesẅí ŋte 
Ssé  ?

Nyì ŋ lɔɔn ne sẅí ŋte 
Ssé , á  gɔɔn ngie kɔ, 
ka a le ye kɔ wɔ ?

Nyì ŋ gẅiin 
lesẅí ŋte Ssé  
fʉʼʉ kɔ ?

Nti gie a zɛt́e le-
gÿ o tá  Ssé  juʼu 
sẅí ŋte yege ?

Eshú m sie ngwɔ 
e tá te ta Ssé  le-
juʼu sẅí ŋte nyì ŋ 
wɔ ?

Eshú m sie nyì ŋ 
sẅí ŋte Ssé , e Ssé  
gÿ o na ngaŋ

I. Me ye esẅiŋ́te Ssé ndɔgɔ ngɔɔn ngie kɔ ?

Lesẅiŋ́te Ssé aa legɔɔn no mbwo Ssé, mbiŋ́ teŋe two ńzẅi ́̓te gie ye Ssé ne ngɔɔn.

Lesẅiŋ́te Ssé aa nyiŋ̀ pɔ Ssé leshwoŋe, ano fo ncwo nyiŋ̀ nkẅɛ nkuu ncwo wetsɔ.̌

Filipo 4 : 6  « Tà pi púʼ mbùm gí nà tsɔ ́nò. Táʼ akɔ ́nò zɔ ̌lɔɔn ńtyé ssé wɔ,́ pi 

púʼ mbwó mbwo Ssé, éshwóŋó yé mmó gie pi ne ńtsɔɔ́n, ésẅíŋte 

yé, ḿbiŋ ńná ndǎg mbwo yé. »

Á gʉa fʉʼ gie nyiŋ̀ ne sẅiŋ́te Ssé, á poŋ ngie agaŋ pu ntsɔ́̓  ncwo ntʉm we ntsem, 

e Ssé pu ngyá páʼ ntʉm ŋwɛ ee tsolo ngwɔ puʼu, ka lekag aa tsolo wɔ, ka we lewɔ 

aa lekɔ wɔ, ka a gẅiin pʉa mesoŋ ntʉm ye mboŋo ka te poŋ wɔ ? Afʉʼ ye lesẅiŋ́te 

Ssé aa fʉʼ gie nyiŋ̀ pu ná ndǎg mbwo Ssé a na meno mboŋo mie Ssé ne ngÿo na 

ye, mbiŋ ngiŋ ndʉa mbwo ye na ngɔʼ nti nti gie ye nyiŋ̀ mesoŋ a ne ngyá. Ammo 

gie a zɛt́e mbwo nyiŋ̀ gẅie a ne sẅiŋ́te Ssé, á te wɔ pɔ nti gie angaŋ lɔg ntáŋte 

shwoŋe ngɔɔn á poŋ puʼu wɔ, a zɛt́e pɔ ngie no gie a kẅɛɛ ncwo ye, a foo kwaʼ 

tsɛ ntʉm ye.

II. Melaʼakɔ me gẅiin lesẅiŋ́te Ssé ?

Á zɛt́e ngie nyiŋ̀ Kristo zsé ngie ye lesẅiŋ́te Ssé aa mmo tɛ ,̓ ta a fo puʼu esẅiŋ́te 

Ssé ta neŋe two. Melaʼakɔ lesẅiŋ́te Ssé wɔ mama mmo tɛʼ ? Melaʼakɔ a zɛt́e 

lesẅiŋ́te Ssé te tsẅé fʉʼ ?

A. Nyiŋ̀ lɔgɔ lesẅiŋ́te Ssé esẅɛʼte nɛ ne lejʉŋ Ssé

Mezɔbɔ ntse 42 : 2-3 « E Ssé, a lɔɔn ngwɔ ngie zwe tsẅé nɔɔ̀n faʼa mejʉʼ mie ntse 

sẅete sẅete ee wɔ lekɔ wɔ, mba aa páʼ ntʉm wɔɔ́n ee sse faʼa gu 

pɔ puʼu ! Ntʉm wɔɔ́n ee tsolo ne ntsɔɔ́n Ssé paʼ nyiŋ̀ gẅie gág ye 

ne shÿó a ne ntsɔɔ́n ntse la, ngɔɔn gu Ssé gẅie aa ntentʉ́ : Meŋ 

ge láʼa siŋé gʉa ta kẅɛɛ tye gyá shÿo Ssé ? »

E Ssé la púun wege legwɔ gie pege laa ye ge laʼ neŋe letaʼ ncwo. Ye Ssé ne faʼa 

wege. Nyiŋ̀ wege piŋ sẅiŋ́te Ssé páʼa, ngwɔ lɔg puʼu e gÿo mmo gie Ssé la púun 

ye nti yɛ wɔ, ńgiŋ ndɔg ngÿo gag ye gie á kɔʼɔ mbu ne shÿo nti Ssé á sẅéte.

Aa paʼɔɔn ngwɔ gie ntʉm nyiŋ̀ lɔɔn ngwɔ tsolo ne faʼa Ssé á gÿo lekɔ ?

Mezɔbɔ ntse 63 : 1-5 mbɔɔ Jak 4 : 8

B. Nyiŋ̀ lɔgɔ lesẅiŋ́te Ssé ndɔg kẅiʼi ńtʉte ta a wɔ kɔ wɔ á zyɛʼ ncʉa cʉa

1 Pierre 5:7   « Púʼu la, pi záb ntʉ́m gẅi nà Ssé, ńkẅiʼi ńtʉte, ńdʉʼʉ Sátà, ńne 

ńzsé ngie mefɛ ́pi ée tsɛɛ̀ njÿó ńne ńgyá pɔ ́ntí ngɔ́̓  gie pi gyá. »

Nyiŋ̀ Kristo gẅiin leneŋe ye pɔ te tsɔ ̌ntsaŋ, a leneŋe we nyiŋ̀ gẅie a kaa ká meno 

njÿo mbiʼ wɔ, a leneŋe we mbʉle gẅie pʉa pie ee pe njÿo pɔ te zsé paʼ a gwɔ wɔ. 

Nyiŋ̀ Kristo gẅiin lefo na paʼ a toŋo ŋwàʼne Ssé, mbiŋe ntuu nò mmo, ńzi ́̓i lenye 

yɛ ̌nò ye wɔ mbwo Ssé, nne zsé ngie a ge pÿɛ.

•	 Nyiŋ̀ lɔɔn ngwɔ nyiŋ̀ Kristo, á nye yɛ ̌nò ye wɔ mbwo wɔ ? A gẅiin lesaŋa ye 

nò ntÿɔǵɔ na wɔ ne nzsé ngie a ge pÿɛ ?

•	 Jaŋ 16 : 23-24

C. Nyiŋ̀ lɔgɔ lesẅiŋ́te Ssé ndɔg gẅiin lekág tsɛɛ̀ ntʉ́m ye

Jaŋ 16 : 24 :  « Tà ńkú fʉ̀ʼɔɔn, pi laa zɔɔn ńdɔg lezíŋ sɔɔ́n ńdúɔ tsɔ ́mmó mbwo 

Ssé wɔ.́ Pi lúɔ à ná né pi, lekág nyɛte ńdúe tsɛɛ̀ ntʉ́m gẅí. »

Nyiŋ̀ Kristo gẅiin leneŋe pɔ ne lekag fʉʼ ntsem. E Ssé ee fʉʼ ntsem, ne nkwoŋo 

le naa mmo gie pege ne nduɔ legwɔ gie lekag wege ge cʉ́me. Tá muɔ we mboŋo 

náa mmo gie miŋ we ne ntsɔɔ́n, táʼ nke te naa 

gie á ge neŋe muɔ tsɛɛ ngɔʼ wɔ. Muɔ piŋ néŋe 

pɔ nda pɔb́, tá we lɔgɔ poŋo ntʉm we, nna ye 

mmo gie a gẅiin legẅiin.

•	 Ta ɔ lǎ sẅiŋ́te Ssé na nò tà e Ssé pÿɛ ne gu ? A la pÿɛ ́ɔ juʼu ntʉm gu lekɔ ?

D. Nyiŋ̀ fó na lesẅiŋ́te Ssé ndɔg gẅiin shÿo lelúɔ mmo mbwo Ssé na twó 

tsɔ ̌fɛ we

Me la maʼ Piɛ tsɛ nda tsǎŋ, cuʼte pʉa Kristo sẅiŋ́te Ssé na twó ye (Megaŋ ntum 12 : 1-10).

Megaŋ ntum 12 : 5   « Mé jÿɔ́̓ ɔ Piɛ ndá tsǎŋ púʼu, acúʼtè pʉ̀a Kristo ne ńtsyɛʼte 

Ssé nà twó yé té kʉ́a. »

Pɔ la sẅiŋ́te Ssé, e Ssé pÿɛ lekɔ ? (Megaŋ ntum 12 : 7-10) ?

Á laa mbwo Pɔl, Ngaŋ ntum , á ne ntsɔɔ́n ngie pʉa Kristo gwɔ ye pɔ ne ntóonte ye 

na faʼa Ssé ńgÿo lekɔ ? Efeso 6 : 18-19

E. Nyiŋ̀ lɔgɔ lesẅiŋ́te Ssé, ndɔg gẅiin metʉ

Megaŋ ntum 4 : 31  « Pɔ ́la sẅíŋte Ssé ta ńtsẅé jʉʼ ajʉʼ gie pɔ ́la cúʼte wó cʉʼʉ. À 

Zẅìge Ndʉalʉ̌a pú ńjÿo wɔb́ métsèm. Pɔ ́zyé leshwóŋó nò Ssé 

té pɔǵ. »

A zɛt́e ngie metʉ Zẅige Ndʉalʉa wɔ na pege tá pege wɔ pʉa pie pɔ maʼa ncu 

njÿó. Lesẅiŋ́te Ssé ee tsɔ ́shÿo páʼ ngwɔ pege lɔg ngẅiin wɛ tʉ gẅie e foo mbwo 

Zẅiǵe Ndʉalʉa ŋwɛ.́

Aa peʼe, nyiŋ̀ wege tyé na mmo páʼ yɛ,̌ á zɛt́e ye metʉ mie a foo mbwo Zẅige Ndʉalʉ̌a ?

Megaŋ ntum 4 : 33 ; 6 : 8 ; 9 : 22 ; 10 : 38.

III. Nyiŋ̀ lɔɔn ne sẅiŋ́te Ssé, á gɔɔn ngie kɔ, ka a le ye kɔ wɔ ?

Á gʉa fʉʼ gie nyiŋ̀ ne sẅiŋ́te Ssé, atsɔ ́mmo te tɔʼɔ ye legɔɔn mbɔɔ kɔ wɔ gie aa 

ntʉm ye mbwo Ssé wɔ. Aa tsɛɛ ŋwàʼne Ssé, pege gyá menti lesẅiŋ́te Ssé ta e 

gyɔɔ́n gyɔɔ̌n. Pege gẅiin lezsé mɛ ̌menti ntsem lewɔ gie pege te gwɔ fʉʼ ntsem 

esẅiŋ́te Ssé pɔ na taʼ nti ta ngwɔ pege kʉa wɔ.

A- Lelɔgɔ lekág nzɔb ntse ka ngɔɔn no wɔ mbwo Ssé na nyiŋ gẅie aa wɛ ̌

Á gʉa na menti lesẅiŋ́te Ssé, mba lelɔgɔ lekág nzɔb ntse ka ngɔɔn no wɔ mbwo Ssé 

na nyiŋ̀ gẅie aa wɛ ̌ee nti gie á kwaʼ nzɛt́e legÿo, ngwɔ gie e pu ngẅiin meshum. 

Aa mo, nyiŋ̀ te gɔɔn nò ndɔg sẅiŋ́te ssé wɔ, a ne ndie Ssé na mema meno mie a 

gÿo, me ne zsé nzẅiŋ́ Ssé, ngwa guʼte ye puʼu, letʉm wɔ tsolo mbu ne nkága tɛ .̓

Ŋwàʼne Nzyetě 24 : 26-27 « A wɔ puʼu, nyiŋ̀ mbaŋa leen nke ńŋweʼe ssé, ésẅɛ́̓  nuŋe 

mvfo Cʉapʉa, e ne ngɔɔn ne ye ngie : Mbʉle wɔ na Cʉapʉa, 

ye Ssé ye nde wɔɔn Abram. Á ye gẅie a gẅiin poŋo ntʉm nzem 

nde wɔɔn, amo gie a la kaʼa mbwo ye a ne ngÿo ! À gʉa mbɔɔ 

Lelɔgɔ lekág 
nzɔb ntse ka 
ngɔɔn no wɔ 
mbwo Ssé na 
nyiŋ gẅie aa wɛ ̌

Lezẅíŋe mefʉa

Asẅiŋ́te

Lesié Ssé na shúm 
ntsèm

Lesẅiŋ́te Ssé nà 
twó wɔw̌ɔɔ́

na meŋ yɔɔ́n, ye Cʉapʉa, lɔgɔ wɔɔ́n ngʉa ta nkuu nda mefɛ 

pande wɔɔn. »

Lelɔgɔ lekág nzɔb ntse ka ngɔɔn no wɔ mbwo Ssé na nyiŋ̀ gẅie aa wɛ ̌ee shÿó 

lelɔg ngÿo Cʉapʉa júʼ ngie me zsé nzẅiŋ we, nzsé nti nyiŋ̀ mbwoŋo gẅie aa wɛ.̌ 

Pege wɔ gɔɔn nò ne Ssé ne lekág puʼu, a wɔ na páʼ a fáŋ puʼu, a na páʼ a gẅiin 

poŋo ntʉm puʼu, a na paʼ a gẅiin nkwoŋe puʼu, a na paʼ a cÿó gem puʼu, a na paʼ 

a tsɔɔ́n meziŋ́e puʼu, a na paʼ a gɔɔn nò mbiŋ ngÿo puʼu, te tʉ́ setsɔ ́shúm… Ye zɔ 

aa ndaʼ ye gile ye gẅie a kuʼ páʼ ngwɔ me lɔgɔ lekág nzɔb ntse ka ngɔɔn no wɔ 

mbwo ye na mema menò me (Matio 4 : 10).

Á gʉa fʉʼ gie me ne ndɔgɔ lekág, ngɔɔn nò ka nzɔbɔ ntse wɔ mbwo Ssé, me ee 

fʉʼo, me te ne mvɔgɔ ntÿɔǵɔ mefaʼ me mvfo wɔ, me lɔgɔ si nɛ pɔ na nti nyiŋ̀ gẅie 

aa ye. Pege maʼa lejÿɔǵ tsɛɛ ŋwàʼne mezɔbɔ ntse ka tsɛɛ ye Ngyá Jʉʼ wɔ, ngya 

yɔɔn nti letsyɛʼte Ssé.

Aa paʼɔɔn ngwɔ nyiŋ̀ lɔgɔ lekág nzɔb ntse ka ngɔɔn no wɔ mbwo Ssé na yɛ ̌nti ? 

Mezɔbɔ ntse 145

B- Lezẅíŋe mefʉa

Nyiŋ̀ wɔ ́tà ne kẅiʼi ntsiŋte nɛ ne lejʉŋ Ssé, E Ssé gÿo á ne nkẅiʼi ngyá mefʉa me 

kwaʼ mboŋo. Aa ndʉŋ ndʉŋ páʼ nyiŋ̀ kẅiʼi sẅɛʼte nɛ ne jʉʼ gie kyɛʼ aa wɔ, nkẅiʼi 

ngyá mevom pfepfɔb́. Aa yɛ,̌ ngwɔ gie E Ssé lɔɔn kyɛ ́̓  mefʉa mie nyiŋ̀ wege lǎ fʉ́a 

ta fo paʼ me la zyé ye, tà á gyá, mba á zɛt́e ngie ngaŋ gwoon zẅɛ́̓  puʼu, mmÿɔǵ 

yɛ ̌nti meno, mbuʼ mbwo esẅiŋ́te Cʉapʉa Yěsô Kristo ngie a lege naa mbwo ye, 

a gẅiin poŋo ntʉm lelege, ńneŋe ne zẅiʼte.

1 Jaŋ 1 : 9 : « Pege lɔɔn ńzẅíŋ mefʉa mégè, mbà Ssé ge lege ná né pege, éfó ná pege 

kẅile nò tepòŋ ntsèm, mélàʼmie e Ssé kaʼa mmó ńgÿo, á gwɔ ́ndʉŋ ndʉŋ. »

Nyiŋ̀ wɔ ta zẅiŋ́ mefʉa me, a kɔ cʉate ? 2 Kronik 7 : 14 ;Mezɔbɔ ntse 32 : 5 ; Esag 

Legʉa 28 : 13

C- Lesié Ssé na shúm ntsèm

Á zɛt́e ngie pege sié Ssé na shúm mboŋo ntsèm sie a ne ngÿo na pege, puʼu mbɔɔ́nte 

ná ndǎg mbwo ye afʉʼ gie pege ne sẅiŋ́te Yé.

Éphésiens 5,20 : « Pi lɔg lezíŋ Cʉ̀apʉ̀a wege Yěsô Kristo ńne síe Ssé Tá fʉ̀ʼ ntsèm, á 

nà shúm ntsèm »

Ammo gie Ssé ne naa ne gu lyɛ ̌̓  ntsem tà áa mboŋ ngie ɔ ná ndǎg mbwo ye ngwoŋ 

fʉʼ ntsem, aa yɛ ̌? Filopo 4 : 6, 1Tesalonika 5 : 17-18

D- Asẅiŋ́te

Nyiŋ̀ wege gẅiin páʼ ngwɔ á gɔɔn nò mbwo Ssé ndɔg sẅiŋ́te ye, ndɔg ndúɔ shúm 

sie e ne zága. Nyiŋ̀ wɔ ta ngwɔ ndʉŋ ndʉŋ mvfo Cʉapʉa, ye Cʉapʉa a te lʉʼʉ ye 

mmo gie a lǔɔ wɔ.

Mezɔbɔ ntse 145 : 19 « A gÿo pʉa pie e ne mbɔgɔ ye gẅiin shúm sie pɔ ne ntsɔɔ́n, 

a júʼu legaʼte wɔb, ngÿo pɔ tsẅɛ.́ »

Mezɔbɔ ntse 55 : 23 « Lie pɔ ncwò Cʉapʉa na juu kɔkɔɔ, te pɔǵ ngie a ge gwaʼa gu, 

à la ye à tě ndáʼa nye nyiŋ gẅie aa ndʉŋ ndʉŋ mvfo ye zóŋe wɔ »

Akwaʼ mmo gie á gÿó pege pu nkʉ́a na lezáb ntʉm na Ssé nzẅiŋ wɔɔn aa kɔ ? Jak 

4 : 2 ;1 Piɛ 5 : 7

E. Lesẅiŋ́te Ssé nà twó wɔw̌ɔɔ́

Lesẅiŋ́te Ssé nà twó wɔw̌ɔɔ́ aa paʼ nyiŋ̀ te sáŋ pɔ ye two ndaʼ wɔ. A legiŋe sáŋ 

ye petsɔ ́pʉa ta neŋe ssé e sẅiŋ́te Ssé na two sɔb́.

1 Tim 2 : 1-2 :  « Púʼu la, mèŋ n ge gwɔ gíŋ gɔɔn nò, é vɔg gɔɔn ngie á ne ńzɛt́e ngie 

pʉ̀a Ssé ne tsyɛʼte yé nà twó mânyìŋ ntsèm, ńne ńdúɔ mbwo yé 

ngie à kẅéte wɔw̌ɔɔ́, ńne sẅíŋte yé, ńne síe yé nà twó wɔw̌ɔɔ́. 

Mé ne sẅíŋte Ssé nà twó mefùɔ, tà mbɔɔ ná twó petsɔ ́pʉ̀a pie 

é sáʼa láʼ. Légwɔ ́gie pege ge ńnéŋe mboŋó, à láʼa yege gwɔ ́láʼa 

mbʉ́lè. Pege gwɔ ́pʉ̀a pie é gÿo mmó gie á poŋ Ssé, ńgẅiin tsẅé 

gie á gẅiin mekùʼ. »

•	 Tʉ́ tsɔ ́metwo meno mie ngwɔ nyiŋ̀ luɔ na leziŋ́ petsɔ ́pʉa ?

Matio 9 : 38 ;

Éfeso 3 : 16 ;

Kolosia 4 : 3 ;

2 Tesalonika 3 : 1-2 ;

Héber 13 : 18-19 ; 

Jak 5 : 16.

IV. Nyiŋ̀ gẅiin lesẅiŋ́te Ssé fʉʼʉ kɔ ?

A. Áfʉ̀ʼ gie a toŋó ŋwàʼne Ssé, ńtuu nò mo

Matio 6 : 6  « Tá ńgʉa ná gù, mbà ɔ ̀lɔɔn ńge sẅíŋte Ssé, ɔ ́kúu tsɛɛ̀ lúm ndá, 

ńkábte ncwò ndá, ńnéŋe lelyěen tá sẅíŋte Tá gù gẅie aa jʉʼe 

lelyěen. Yé gẅie à gyá mmó gie ɔ ̀gÿo jʉʼʉ lelyěen, à ge gÿo tsɔ́̓ ɔ 

fàʼ jú. »

Á gʉa fʉʼ gie nyiŋ̀ neŋé ssé ne ntóŋo ŋwàʼne Ssé, ńtuu nò naa mo, angaŋ giŋ 

sẅiŋ́te Ssé fʉʼo ŋwɛ.́ E Ssé gɔɔ́n nò ne pege afʉʼ gie pege ne ntóŋo shwoŋo ye, 

pege piŋ cʉʼʉ legɔɔn nò ne ye ye, ngɔɔn tsɛ sẅiŋ́te, ḿbú shwoŋo ye yɛ ̌ntsem wɔ 

gie ee ntʉm pege.

•	 Aa peʼe á gʉa na lyɛʼɛ láʼ, afʉʼ gie á kwaʼ mboŋ letoŋo shwoŋe Ssé, ńtuu nò 

náa mmo gwɔ fʉʼʉ kɔ ?

B. Áfʉ̀ʼ ntsèm

1 Tesalonika 5 : 17 :  « Pi ne ńtsyɛʼte Ssé fʉ̀ʼ ntsèm. »

2 Tesalonika 1 : 11   « Áa mmó gie á gÿo tá peg ne sẅíŋte Ssé fʉ̀ʼ ntsèm ná twó 

sí, ńgie à gÿo pi gwɔ ́pʉ̀a pie pi kuʼu létsẅɛ ́páʼ à la káʼa mbwo 

pi. Peg giŋé ne sẅíŋte yé, ngie à lɔg metʉ̀ mé ńkẅéte gẅi pi gÿo 

kɔɔ̀kɔɔ́ nò mbòŋo wɔ ́gie pi ne ńkwoŋo légÿo, mbɔɔ fàʼ gie pi ne 

ńgÿo ńtí páʼ pi záb ntʉ́m ná yé. »

Nyiŋ̀ lesẅiŋ́te Ssé fʉ̀ʼ ntsèm aa ngaŋ lesẅiŋ́te te tsẅé fʉ̀ .̓ Lesẅiŋ́te Ssé aa mmo 

gie nyiŋ̀ wege gẅiin legÿo lyɛ ̌̓  ntsèm.

•	 Ngwɔ nyiŋ̀ kwaʼ ngÿo lekɔ esẅiŋ́te Ssé fʉʼ ntsèm ? Éfeso 6 : 18

C. Áfʉ̀ʼ gie pɔ cǔʼte

E Ssé la káʼa nò mbwo pʉa pie pɔ cǔʼte tá ne sẅiŋ́te ye (ka e gwɔ pɔ pʉa mepʉ́a 

wɔ, ka pʉ̀a ta ngyɔɔ́n gyɔɔn ntɔǵ puʼu wɔ).

Matio 18 : 19 :  « Kwàʼ nénʉ́, mèŋ n giŋé shwóŋó gẅi ngie : Epʉ̀a mépʉ́a tsetsɛɛ̀ 

pi lɔɔn ńgwɔ ́tàʼ ncwò á ndùmo ssé tsetsáʼ jʉʼɔɔn, ńdúɔ pɔ ́kɔ ́wɔ ́

mbwó Tá wɔɔ̀n gẅie aa tÿǒ lepwó wɔ,́ mbà à ge ná á mbwó pɔb́. »

Á gʉa fʉʼ gie me cǔʼte ne sẅiŋ́te Ssé, tàʼ nyiŋ̀ wɔ kwéʼe ngye 

ye, ńnaa tÿǒ, petsɔ ́pʉa ne sẅiŋ́te yɔb́ pɔ mentʉ́m pɔb́. Nyiŋ̀ 

gẅie a ne gɔɔn no letʉ gɔɔn ta tsẅé jʉ ,̓ paa petsɔ ́pʉa pu 

ngɔɔn ngie « Amen ». Á lɔgɔ ngɔɔn ngie « A gwɔ pɔ puʼu ». 

Petsɔ ́pʉ̀a legɔɔn ngie « Amen » na nò gie nyiŋ̀ gẅie a naʼa 

nkwéʼe ngye ye, ńnaa tÿǒ gɔɔ̌n, aa puʼu pɔ lɔgɔ ngɔɔn ngie pɔ ee taʼ ncwo na nò 

gie a gɔɔ̌n, akɔ ́wɔ gie angaŋ lɔǧ ńtó, ńnuŋe mekwo Ssé wɔ, a gwɔ gie pɔ lɔǧ 

puʼu, ńnuŋe yɔb́.

Pi lié : Mezɔbɔ ntse 26 : 12 

 pɔ Ngaŋ ntum 1 : 14

•	 Ngwɔ pi zi ́̓ i lesẅiŋ́te Ssé tsɛɛ cúʼte lekɔ ?

D. Etsɔ ́metwo menò mie mé sẅiŋ́te Ssé mo

Tóŋ menkaŋ ŋwàʼne Ssé mɔɔn tsiŋe sse, ńgyá nti menò mie ngwɔ nyiŋ̀ tye mo ésẅiŋ́te 

Ssé. Mezɔbɔ ntse 50 : 15 ; Mezɔbɔ ntse 107 : 19-22 ; Malekuse 6 : 41

V. Nti gie a zɛt́e legÿo tá Ssé juʼu sẅiŋ́te yege ?

E Ssé wɔ júʼ mesẅiŋ́te mege tà pÿɛɛ nò mo, á zɛt́e ngie pege sẅiŋ́te na páʼ a la 

záb puʼu.

A. A zɛt́e lewɔ sẅiŋ́te ngẅiin kwaʼ mmo gie me ne ntsɔɔ́n, mbiŋ ngɔɔn nò 

mmo ndʉŋ ndʉŋ

Malekuse 10 : 51  « Yěsô zɛt́e yé ngie : Ɔ̀ tsɔɔ́n ngie mèŋ n gÿo lêkɔ ́né gù ? Afʉ̀ 

menÿɔǵ gɔɔn ngie : Andè mèŋ n tsɔɔ́n légíŋe ńgyá jʉʼ. »

Jak 4 : 2b   « … Pi gyá mmó ńtÿɔǵ ntʉ́m gẅi mǒ, tá tsɔ ́légẅiin à tè wó wɔ.́ 

Pi gebe tsetsɛɛ̀ ńgwɔ ́mencwò mencwò, ńtág melàʼ. Pi tě ńgẅiin 

mmó gie pi ne ńkwoŋo wɔ,́ á nue pi tè lúɔ mbwo Ssé wɔ.́ »

E Ssé júʼ tsɔ ́mesẅiŋ́te tsɔ ̌lelÿo pʉa Kristo, a te pÿɛɛ nò mo wɔ, anue pɔ te gɔɔn 

mmo gie pɔ ne nkwoŋo tà a kwaʼ nkẅɛ wɔ. E Ssé kwoŋ ngie nyiŋ̀ lɔɔn ne ndɔgɔ 

nò ntoo mvfo na paʼ a ge pÿɛ, a kwaʼ nzsé mmo gie a ne nduɔ, mbiŋ ntsɔ́̓  ncwò 

we ngɔɔn tà á kẅɛ ta a lejyáte jyáte wɔ.

•	 Aa tsɛ ŋwàʼne Jak 5 : 17-18, me júʼ ngie Elie la lúɔ kɔ ́?

•	 Akwaʼ mmo gie ɔ lǎ luɔ mbwo Ssé aa kɔ ?

B. Á zɛt́e ngie nyiŋ̀ wɔ sẅiŋ́te Ssé, ńzáb ntʉm we na Ye

Malekuse 11 : 22-24   « Yěsô tsɔ́̓ ɔ mbwo pɔǵ ngie : Pi záb ntʉ́m gẅi nà Ssé. Mèŋ 

shwoŋo gẅí, kwàʼ nénʉ́, nyìŋ gẅi lɔɔn ńgɔɔn mbwo lekwɛ ́ngie 

efó jʉʼɛ,̂ ńgʉa ńtyé tsɛɛ̀ ntse té pàa, ńgɔɔn té ne ḿmʉ́ʼte, ńzáb 

ntʉ́m nà Ssé, mbà Ssé ge zẅíŋ à gwɔ ́púʼu. Áa mmó gie á gÿo tá 

mèŋ shwóŋó gẅi ngie : Akɔɔ́kɔɔ́ gie pi ne sẅíŋte Ssé ńdúɔ wɔ,́ pi 

zẅíŋ ngie pi ně ńdáʼ ńgẅiin, e Ssé náa mbwo pi. »

Heber 11 : 6   « Mé lɔgɔ ńgyá ngie nyìŋ lɔɔn tè záb ntʉ́m nà Ssé wɔ,́ mbà shÿó 

páʼ ńgwɔ ́nò yé poŋ Ssé té wó wɔ.́ Nyìŋ lɔɔn ńne sẅɛʼte nnɛ ́nê 

lejʉ́ŋ Ssé á gẅiin lé zɔɔn ḿvɔg ńzẅíŋ ngie e Ssé ee wó, ḿbiŋ ńne 

ńtsɔ́̓ ɔ fàʼa pʉ̀a pie pɔ ́ne faʼa yé. »

Nyiŋ̀ lɔɔn ne sẅiŋ́te Ssé, ngwɔ ́ntʉm ye ne nkwaʼ nzẅiŋ́e ngie a ge pÿɛɛ nò ye 

nà, mba Ssé ge pÿɛ

•	 Lezáb ntʉm na Ssé aa peʼe ngwɔ á naa kɔ ?

Matio 9 : 22 ; 15 : 28 ; 17 : 20 ; 21 : 21-22

•	 Me fó na Matio 24 : 35, ńjúʼ ngie lezáb ntʉ́m na Ssé a fó nà kɔ ?

•	 Akɔ aa peʼe ngÿo pege kwaʼ nzsé ngie mmo gie pege ne nduɔ, e Ssé ge ná ne 

pege (1Jaŋ 5 : 14-15)

C. A zɛt́e ngie nyiŋ̀ sẅiŋ́te Ssé na leziŋ́ Yěsô

Lesẅiŋ́te Ssé na leziŋ́ Yěsô lɔgɔ ngwɔ lewɔ sẅiŋ́te Ssé e luɔ mmo, nne zsé ngie 

me luɔ paʼɔɔn pɔ mmo gie Yěsô zɔ kɔʼɔ lúɔ. Á te ndɔgɔ ngɔɔn pɔ ngie nyiŋ̀ gɔɔn 

no ta nzáʼa fʉʼe kɔ wɔ, ngɔɔn ngie « a na leziŋ́ Yěsô » wɔ, a lɔgɔ ngɔɔn pɔ ngie 

mmo gie nyiŋ̀ ne nduɔ, a cʉ́me na mmo gie Kristo aa ntʉm ye ne nkwoŋo, á wɔ 

gie tsɔ ́lɔʼ te mo wɔ.

Jaŋ 14 : 13-14 « Pi gÿo ńdɔg lezíŋ sɔɔ́n ńdúɔ kɔ ́mbwo Ssé wɔ,́ mbà mèŋ n ge gÿo. 

Á cʉa púʼu, mèŋ múɔ n daʼte legúʼ Tá wɔɔ̀n. Pi lɔɔn ńdɔg lezíŋ 

sɔɔ́n ńdúɔ mmó mbwo Ssé, mbà mèŋ n ge gÿo yɛ ̌mmó »

Jaŋ 15 : 16 ; 16 : 24 ;Efeso 5 : 20 ;1 Jaŋ 5 : 14-15

•	 Pi toŋo 1 Tim 2 : 1-4, e fó mo, ńgɔɔn taʼa two mmo gie ngwɔ me sẅiŋ́te Ssé 

mo, a gwɔ gie a tsẅeʼe na nò gie Kristo ne nkwoŋo, a wɔ nò te lɔ̌̓ .

D. A zɛt́e ngie nyiŋ̀ sẅiŋ́te Ssé té kʉ́a

Luk 18 : 1  « Yěsô saga tsɔ ́nò, ńdɔg ńda'te mbwo ngàŋa kwò yé pà' á poŋo 

lésẅíŋte Ssé fʉ̀' ntsèm té kʉ́a. »

1 Tesalonika 5 : 17 : « Pi ne ńtsyɛʼte Ssé fʉ̀ʼ ntsèm. »

Pege te gwóon sẅiŋ́te Ssé na nò, a pÿɛ pɔ tàʼ legʉa wɔ. Leneŋe sẅiŋ́te Ssé na tsɔ ́

two nò ntseŋe tseŋe, ngʉa mbiŋ, aa liŋe ngie mmo gie pege sẅiŋ́te ye mo, á kwaʼ 

ngẅiin wege gẅiin.

Tʉ́ tsɔ ́shúm sie ngwɔ e gÿo nyiŋ̀ ne sẅiŋ́te Ssé na tsɔ ́two nò, ńkʉ́a, tà á legɔɔn 

nò mo ntseŋe tseŋe wɔ.

E. Á zɛt́e ngie nyiŋ̀ wɔ sẅiŋ́te Ssé á legẅiin tsɔ ́menò mie a ne ntʉʉ twò 

mmo mbwo Ssé wɔ

1 Jaŋ 3 : 21-22   « Meshǔ pɔɔ́n pe tʉ̀ nzẅìŋ, ntʉ́m wégè lɔɔn tè ne sáʼa wégè wɔ,́ 

mbà pege ge tyé mvfò Ssé té ne ḿvɛɛ, é luɔ pɔ ́kɔ ́mbwo yé wɔ,́ 

à ná mélà'mie pege ne ńgiŋe ná lepʉ̌* sé, ḿbiŋe ńgÿo mmó gie 

à ne ńkwoŋo. »

Nyiŋ̀ lɔɔn ne ntʉʉ two mbwo Ssé, mba á tʉ́ tɛʼ tá á sẅiŋ́te Ssé nduɔ mmo, E Ssé 

pÿɛ, anue ngaŋ te kuʼ páʼ ngwɔ á lɔgɔ mmo gie ngwɔ Ssé ná ndɔg faʼ paʼ á ne 

nzɛt́e wɔ.

•	 Tóŋo Jaŋ 15 : 10, ńgɔɔn pi ̀gie aa wɔ, a na lekuʼte mbʉ̌ Ssé 

VI. Eshúm sie ngwɔ e táte ta Ssé lejuʼu sẅiŋ́te nyiŋ̀ wɔ ?

Nyiŋ̀ sẅiŋ́te Ssé na mmo, e Ssé te ná peʼe, angaŋ zye lezɛte meno ta e gyɔɔ́n gyɔɔn.

A. Ka ngaŋ wɔ ne luɔ, nne ḿmʉʼte mʉʼte wɔ ?

Jak 1 : 6-7   « Tá ngàŋ ké ńcʉ́ʼʉ lélúɔ, ńzáb ntʉ́m wé nà Ssé té ne ḿmʉ́ʼte, á 

nue nyìŋ gẅie à mʉʼté, à gwɔ ́pɔ ́páʼ kanúʼ gie á tyé ndùm ntse, 

fefa ne ńdɔgɔ ḿbʉʉ, ńdɔgɔ ńcwóŋo la. Tà ntí nyìŋ púʼu, kwaŋ 

ngie Cʉ̀apʉ̀a ge náa tsɔ ́lága mmó né yé, »

Nyiŋ̀ lɔɔn te lɔg pɔ páʼ a záb ntʉm we na Ssé tá ndɔg puʼu ntsote nɛ ne lejʉŋ Ssé 

wɔ a to ne lejʉŋ ye lekɔ ? Nyiŋ̀ lɔɔn te záb ntʉm we na Ssé wɔ, mba ye lesẅiŋ́te 

Ssé na mo ta ngẅiin a te wɔ wɔ, anue ngaŋ zɔɔn mvɔg te ne nzẅiŋ́e ngie e Ssé 

ne nzẅi ́̓te nò gie a ne ngɔɔn wɔ. Ngwɔ pege pii lesẅiŋ́te Ssé paʼ nò pʉ̀a pie pɔ 

ne shwoŋe telefone la. Ngwɔ ɔ legɔɔn nò ne nyiŋ̀ na telefone ye te gwɔ gie ɔ fó 

pɔ na tsɔ ́telefone wɔ.

Aa tsɛɛ ŋwàʼne Ssé, pege júʼ ngie e Ssé la kaʼa kɔ mbwo nyiŋ̀ gẅie a lɔg pɔ páʼ a záb 

ntʉm na Ssé, esẅiŋ́te ye na mmo ? Matio 21 : 21-22

B. Ka ngaŋ gẅiin pɔ tsɔ ́mmo gie a ne ntʉʉ two mbwo Ssé mmo wɔ ?

Esag legʉa 28 : 9 « Nyiŋ̀ lɔɔn sele tuŋo ye, ndʉʼʉ lezẅi ́̓ te lepʉ̌ Ssé, mba sẅiŋ́te ye 

aa mvfo Ssé ngwɔ nò shʉ́ »

Nyiŋ̀ lɔɔn te ne kwoŋo legẅiin mbum ye na paʼ shwoŋe 

Ssé ne nzɛte wɔ, mba a ge kwoŋ pɔ ngie e Ssé juʼu sẅiŋ́te 

ye ngaŋ melaʼ akɔ ?

•	 Aa tsɛɛ ŋwàʼne 1 Samiɛ 15 : 20-23, peʼe, pege júʼ ngie 

Saẅile la tʉʉ twò mbwo Ssé, e Ssé gÿo lekɔ na ye ?Ammo gie nyiŋ̀ gÿo a póŋ 

Ssé aa peʼe ngwɔ ́legÿo lekɔ ?

C. Mefʉa mie ngaŋ laa lúɔ mbwo Ssé ngie a lege wɔ ?

Esaya 59 : 2  « Mefʉʼʉ mi zɔ fege gẅi laa Ssé gi, mefʉa mi zɔ kwɔʼɔ ndÿoon 

shyo Ssé, ntáte ye lejuʼu nò gie pi ne ngɔɔn ne ye »

Mefʉa ee paʼɔɔn ncʉŋte leneŋe wege laa Ssé.

N.B. : Ngwɔ ́nyiŋ̀ pɔ nyiŋ̀ e leshwóŋ kwaʼ mboŋo tsɛɛ telefon, te wɔ gie lezo ne 

mboŋo wɔ.

•	 Aa peʼe ngwɔ gie nyiŋ̀ lɔɔn ne nkwoŋo ngie e Ssé lege mefʉa me naa mbwo ye, 

á gÿo lekɔ ? 1 Jaŋ 1 : 9

D. Anò metsaŋ mie pege laa petsɔ ́pʉa mesoŋ gẅiin ?

Malekuse 11 : 25  « Afʉ̀ʼ gie ɔ ̀ne sẅíŋte Ssé lá, ńgwɔ ́gie nyìŋ fʉ̌a nò mbwo gù, ɔ ̀

lege ńnáa mbwo ngàŋ. À cʉa púʼu, tá Tá gẅi gẅie aa tÿǒ lepwó, 

à lege mí mefʉ̀a ńná lé pi. »

Nyiŋ̀ leneŋe á lelege mefʉ̀a petsɔ ́pʉa ńnaa mbwo pɔb́ wɔ, a cʉ́ŋte leneŋe we ngaŋ 

pɔ Ssé mbiŋ nkẅɛɛ táte na paʼ ngwɔ Ssé juʼu sẅiŋ́te ngaŋ (1Piɛ 3 : 7).

N.B. : Ngwɔ ́nyiŋ̀ a letoŋo telefone ta pɔ nyiŋ̀ shwoŋe te gwɔ gie tsɔ ̌nyiŋ̀ a kɔʼɔ 

sse gẅie a pii telefon ngɔɔn nò wɔ.

•	 E Ssé la kaʼa mbwo pʉa pie pɔ gwɔ taʼ ncwo esẅiŋ́te ye, nduɔ mmo mbwo ye 

ngie kɔ ? Matio 18 : 19

E. Lélúɔ mmo pɔ lelɔg ngÿo mmo gie a ge poŋ mbum nɛ ?

Jak 4 : 3   « !Pi zɔɔn ńdúɔ, e Ssé tè ná, mbà áa, mélàʼmie pi tè zsé lélúɔ wɔ.́ 

Pi zɔɔ̌n ńdúɔ pɔ ́lélɔg ńgʉa ńgÿo mmó gie á ne ḿboŋo pɔ ́gẅí. »

N.B. : Ngwɔ nyiŋ̀ pɔ nyiŋ̀ e leshwoŋ telefon ta a poŋ, te gwɔ gie wetsɔ ̌nyiŋ̀ ne 

nye wetsɔ a gɔɔn ye nò wɔ.

•	 Me fó na kɔ ndɔg nzsé sẅiŋ́te Ssé gie me ee mmo nduɔ pɔ shúm sie e ge poŋ pɔ 

mbab nɛ ? Mezɔbɔ ntse 66 : 18

VII. Eshúm sie nyiŋ̀ sẅiŋ́te Ssé, e Ssé gÿo na ngaŋ

1 Piɛ 3 : 12   « Á nue menÿɔǵ Cʉ̀apʉ̀a tyé nà pʉ̀a pie pɔ ́gÿo mmó gie áa 

ndʉŋ ndʉŋ mvfò yé. Metuŋó mé ne ńzẅí'te pá' pɔ ́sẅíŋte yé. Tá' 

Cʉ̀apʉ̀a kě ńtém pɔ ́nzèm pʉ̀a pie pɔ ́gÿo nò tepòŋ »

E Ssé zẅi ́̓te mesẅiŋ́te mege pɔ ntsem, ńtsɔ́̓  pɔ ntsèm. A too na tsɔ ́ngie « oon », 

ntoo na tsɔ ́ngie « ngǎŋ », ntoo na tsɔ ́ngie « zẅi ́̓te ».

Lesẅiŋ́te Ssé a te wɔ pɔ ndaʼ lelúɔ mmo wɔ, a giŋ ngwɔ leguʼte 

ye, lezsé nzẅiŋ Ssé, lesié ye, legɔɔn nò ne Ssé.

Nyiŋ̀ wege wɔ ta ne sẅiŋ́te Ssé, ngwɔ : 

-	 A pu ngɔɔn kɔ wɔ gẅie aa ntʉm ye

-	 Pɔ Ssé eshwóŋe

-	 E Ssé néŋ ntʉm we na tsɔ ́nò

Á gʉa fʉʼ gie nyiŋ̀ wege ne ndɔgɔ lekág nzɔbɔ ntse ka ngɔɔn no wɔ 

mbwo Ssé na nyiŋ gẅie e Sse ee wɛ ̌

-	 a lɔg puʼu leneŋe wɔb Ssé kẅiʼi mvfete

-	 a lɔg puʼu ncʉʼ ngwɔ pɔ páʼ ye la

-	 a lɔg puʼu ńná mekuʼ mbwò Ssé

Á gʉa fʉʼ gie nyiŋ̀ wege ne naa ndǎg mbwò Ssé

-	 A lɔg puʼu ngɔɔn ngie e Ssé aa nyiŋ̀ ngÿo nò mboŋo

-	 A lɔg puʼu ndaʼte ngie ntʉm we ne nkága, mba a piŋ̌ zsé shum mboŋo sie 

e Ssé ne naa ne ye

-	 A lɔgɔ puʼu naa mekuʼ Ssé

Á gʉa fʉ̀ʼ gie nyiŋ̀ wege ne nduɔ mmo mbwo Ssé

-	 A lɔg puʼu nzi ́̓i lesẅiʼi piʼ ye na Ssé

-	 A lɔg puʼu nkẅete petsɔ ́pʉ̀a

-	 A lɔg puʼu ngyá pwó Ssé páʼ a gwɔgɔ faʼ na we lewɔ tsɛɛ njÿó

•	 Pi tʉ́ menkaŋ ŋwàʼne Ssé mentá mie e Ssé ee tsolo ne nkaʼa mbwo pege ngie 

pege lɔɔn sẅiŋ́te ye na nò mba a ge pÿɛ ne pege.

Ngǎŋ

Zẅíʼte

Oon

Faʼ gie me ge faʼ : 

1.	 Tóŋo 1 Tim 2 : 1-2, nkiḿte tà ŋweʼe na pipa te giŋ ndie

2.	 Ngɔɔn mmo gie me ye « sẅiŋ́te Ssé » ndɔgɔ ngɔɔn yɛ ̌

3.	 Melaʼ akɔ a zɛt́e lesẅiŋ́te Ssé ?

4.	 Ngɔɔn mmo gie lelɔgɔ lekag nzɔb ntse ka gɔɔn no wɔ mbwo Sse na nyiŋ̀ 

gẅie e Sse ee wɛ ̌a lɔgɔ ngɔɔn.

5.	 Á gʉa na nyiŋ̀ gẅie a neŋé sẅiŋ́te Ssé kwaʼ mboŋo, me fó na kɔ ndɔg ńzsé?

6.	 Aa peʼe nyiŋ̀ gẅiin lesẅiŋ́te Ssé afʉʼ gie akɔ gÿǒ

7.	 « Amen » aa peʼe ndɔgɔ ngɔɔn ngie kɔ ?

8.	 Ndɔɔn ne ntsɔɔ́n ngie n ge sẅiŋ́te Ssé ta a pÿɛɛ yɔɔn nò, meŋ sẅiŋ́te lekɔ ?

9.	 Eshúm sie e táte na páʼ ngwɔ ́e Ssé juʼu sẅiŋ́te nyiŋ̀ ee sɛ ̌?

10.	Nyiŋ̀ wɔ ta sẅiŋ́te Ssé na yɛ ̌nò wɔ, ngwɔ e Ssé cʉʼʉ lepÿɛ, mbÿɛ lekɔ ?

Lɔg ńkwɔb́te metwo meno mie me gɔɔ̌n

Lesẅiŋté Ssé

Lésẅiŋ́te Ssé aa legɔɔn nò mbwo Ssé ḿbiŋ ńtéŋe tuŋó ńzẅi ́̓te gie yé Ssé ne 

ńgɔɔn.

Filipo 4 :6

-	 Nyiŋ̀ lɔɔn ńne ésẅiŋ́te Ssé, á gɔɔn 
ngie kɔ,́ kà à le gɔɔn ngie kɔ ́wɔ?́
A. Lelɔgɔ lekág ńzɔb ntse kà ńgɔɔn nò 
wɔɔ́ mbwo Ssé na nyiŋ̀ gẅie aa wɛ̌
Nzyěte 24 :26-27
B. Lezẅiŋé mefʉ̀a 

1 Jaŋ 1:9
C. Lesiě Ssé na shúm ntsèm
Efeso 5 :20

D. Asẅiŋ́te

1 Piɛ̀ 5:7
E. Lesẅiŋté Ssé na twó wɔw̌ɔɔ́
1 Timote 2:1-2

Nyiŋ̀ gẅiin lésẅiŋ́te Ssé fʉ̀ʼʉ kɔ?́
A. Á fʉ̀ʼ gie à toŋó ŋwàʼne Ssé, ńtuu nò 
mǒ
Matio 6:6
B. Á fʉ̀ʼ ntsèm
Efeso 6 :18

C. Á fʉ̀ʼ gie pɔ ́cuʼté
Matio 18:19
D. A na fʉʼ gie etsɔ ́metwó menò mie mé 
sẅiŋ́te Ssé mǒ ee ssé.

Mezɔbɔ ntse  50:15
Mezɔbɔ ntse 107 :19-22
Malekuse  6 :41

Nti ́gie á zɛt́e légÿo tá Ssé júʼu sẅiŋ́te yégè

 Shum sie e zɛt́e
A. Á zɛt́e légwɔ ́sẅiŋ́te ńgẅiin kwàʼ mmó gie mé ne ńtsɔɔ́n, ḿbiŋ ńgɔɔn nò mǒ 
ndʉŋ ndʉŋ 
Jak 4 :2b
•	 Melaʼakɔ Elie la shʉashʉa nduɔ mmo ? A la lúɔ kɔ ́(Jak 5 :17-18) ?
B. Á zɛt́e ngie nyiŋ̀ gwaa sẅiŋ́te Ssé, ńzáb ntʉ́m wé na Yé
Malekuse 11: 22-24
•	 A wɔɔn lezab ntʉm na Ssé a fo na wɔ ̌? (Matio 24 :35) ?
C. Á zɛt́e ngie nyiŋ̀ sẅiŋ́te Ssé na leziŋ́ Yěsô
Jaŋ 14 :13-14

D. Á zɛt́e ngie nyiŋ̀ sẅiŋ́te Ssé té kʉ́a
Lukase 18 :1-8
E. Á zɛt́e ngie nyiŋ̀ gwaa sẅiŋ́te Ssé, á le gẅiin tsɔ ́menò mie à ne ńtʉʉ twó mǒ 
mbwo Ssé wɔ́
1 Jaŋ 3 :22	é  lúɔ pɔ ́kɔ ́mbwo yé wɔɔ́, à ná mélàʼmie pege ne ńgiŋe na lepʉ̌* sé, 
ḿbiŋe ńgÿo mmó gie à ne ńkwoŋo 

Kèm 7 : Anò na lejǔʼ ncwò
2 Korénto 5 : 15 « À la kwé nà twó mânyìŋ ntsèm, légwɔ ́gie pʉ̀a pie ée ntentʉ́ 

té gíŋe gwɔ ́wó pɔ ́páʼ pɔ ́ge gÿo mmó gie á poŋo wɔb́ 

gwɔ.́ Pɔ ́ge cʉ́ʼ gwɔ ́wó, pɔ ́páʼ pɔ ́ge gÿo mmó gie á 

poŋo yé, á yé gẅie à la kwé nà twó sɔb́ tá Ssé zíme 

yé nà legwé. »

Pʉ̀a tà ńgyɔɔ́n té kwoŋo léjúʼ páʼ mé gɔɔn nò na 

lejǔʼ ncwò wɔ.́ Lelÿò pʉ̀a tsetsɛɛ̀ pɔb́ kwáŋ ngie mé 

gɔɔn lejǔʼ ncwò, á gwɔ ́tsɔ ́mmó gie á téŋe teŋé. 

Ngwɔ ́pɔ ́gwaa kwaŋ púʼu, á fóo na tsɔ ́menò mie 

pɔ ́lǎ gyá. E Ssé e te ne ngie tswaʼa tà pege ke ńdáʼ ńjúʼ pɔ ́ncwò wé jǔʼ wɔ,́ à ne 

ńkwoŋo ngie nyiŋ̀ gwaa gɔɔn ngie à ge júʼ ncwò wé, à gwɔ ́mmó gie á fó kwaʼ 

letʉ́m ngàŋ, tà á le gwɔ ́mélàʼmie mé sẅɛɛ́ yé sẅɛ ́wɔ,́ à gwɔ ́pɔ ́páʼ à gyǎ nti ́gie 

e Ssé lɔg ńkwoŋ pʉ̀a mesoŋ púʼu, kwaʼ yé ngàŋ lɔgɔ we lekwòŋ ngie à ge júʼ ncwò 

Ssé. Á ké ńgwɔ ́páʼɔɔn mbà mé la gyá ngie pʉ̀a pie pɔ ́la néŋe tà ńgyá ngie pɔ ́ge 

júʼ ncwò Ssé, é giŋ páʼ à tsẅi ngie mé giŋ púʼu, pɛ ̌pʉ̀a la kaŋ nti ́gie e pǔ ḿboŋ 

tɛʼ á mbwo nyiŋ̀ mesoŋ lénéŋe tsɛɛ̀ njÿó.

Lejǔ ̓ ncwò 

Lejǔ ̓ ncwò  aa 
pá ̓ɔɔn ń gwɔ ́kwaʼ 
lé jgÿ o lê kɔ?́

Pege gẅiin lejú ̓ 
ncwò  Ssé  mé là ̓a 
kɔ?́

Pege gẅiin lé jú ̓ 
ncwò  Ssé  na kɔ?́

Anò  na lejǔ ̓ 
ncwò 

I. Lejǔʼ ncwò aa páʼɔɔn ńgwɔ ́kwàʼ léjgÿo lêkɔ ́?

A. Nyiŋ̀ léná mbùm ye ssé mvfò nyiŋ̀ gẅie à cʉa yé

« Lejúʼ ncwò » aa « lezẅi ́̓te » ńgwɔ ́mé giŋ ngie « aa lezẅi ́̓te mmó gie nyiŋ̀ tsẅi ̌» 

ńgiŋ páʼ à gɔɔ̌n púʼu.

Nyiŋ̀ lejǔʼ ncwò wetsɔ,̌ aa yé léná mbùm ye ssé mvfò wɛ ̌nyiŋ̀, ńnyé mmó gie à 

ne ńkwoŋo, ńgÿo pɔ ́gie wɛ ̌nyiŋ̀ ne ńkwoŋo ngie à gÿo. Áa yɛ ̌mé gɔɔn ngie, mé 

gwaa gɔɔn ngie nyiŋ̀ jǔʼ ncwò, éfó pɔ ́na mmó gie ngàŋ gÿǒ. Nyiŋ̀ piŋ ńjúʼ pɔ ́

ncwò nyiŋ̀ gẅie à cʉ́a yé.

Hebɛr 11 : 8 :  « Á la fó pɔ ́ná páʼ Ábalam la záb ntʉ́m wé nà Ssé, tá e Ssé tóŋo 

yé á júʼ ncwò wé, ńgʉa lê tsɛɛ̀ tsɔ ́ngwòŋ gẅie e lɔɔ́n ńge gÿo cʉ́ʼ 

gwɔ ́pɔ ́wé, ńdu ssé ńgʉa té zsé jʉʼ gie à gee tà kúu wó. »

Jâg 4 : 7 :  « Púʼu la, pi ne ńnuŋe ssé mvfò Ssé, ńne ńdʉʼʉ Sátà, à fó lejʉ́ŋ 

pi ńkÿo. »

Yěsô Kristo yé máŋwɛ,́ la nuŋe ssé mvfò Ssé, ńzẅi ́̓te nò ncwò ye : 

Lúkásè 22 : 42 « Tá wɔɔ̀n, ɔ ̀lɔɔn ńgyá, ɔ ̀péʼe yɔɔn ngɔ́̓  gie, e ne ńtóo ná mèŋ 

lɔɔn. Táʼ, mèŋ n tě ńgɔɔn ngie ɔ ̀gÿo pɔ ́wɔɔ̀n lekwòŋ wɔ.́ Gÿo 

pɔ ́gù lekwòŋ. »

•	 Á gʉa na nò léjúʼ ncwò, tà ńgwɔ ́mé lié gú tà ńgɔɔn ngie, ɔ ̀la gwɔ ́tà ńcʉ́ʼʉ múɔ 

Ssé, atsɔ ́mmó kúbe na gù lenéŋe (1 Tesalonika 1 : 9) ?

B. Lejǔʼ ncwò á gwɔ ́pɔ ́mmó gie nyiŋ̀ lɔgɔ we lekwòŋ ńgyá púʼu

Rómà 6 : 17 « Pege ké sié Ssé, mélàʼmie pi laa tsɔ ́fʉ̀ʼ ńgwɔ ́nkwɔɔ́n nò tepòŋ, 

pi ee fʉ̀ʼɔɔn, mbà pi kéen ńdɔg ntʉ́m gẅi ntsèm, ńzẅíŋe mmó 

gie mé ka zíʼi gẅí. Á gwɔ ́gie á ne ńzɛt́e ngie pi vɔg ńzsé. »

Lejǔʼ ncwò gẅie à poŋ Ssé, aa gẅie à fóo ntʉ́m nyiŋ̀, mbà ngàŋ kwǒŋ kwoŋ tà 

mé té sẅɛɛ́ yé sẅɛ ́wɔ.́ Áa nénʉ́ ngie á tyé na tsɔ ́mefʉ̀ ,̓ e Ssé gɔɔn ngie pege gÿo 

tsɔ ́shúm, pege te júʼ mélàʼa kɔ,́ tá ,̓ ńdɔg páʼ pege 

záb ntʉ́m na yé, ńké júʼ pɔ ́ncwò wé.

N dɔɔn ńgwɔ ́péʼe, ńgyá ngie mèŋ n ge nuŋe mvfò 

Ssé na kɔ ́wɔ ́gie à ne ńkwoŋo, mbà wɔɔ́n lejǔʼ ncwò 

à te púʼu, ńgwɔ ́pɔ ́nzab sẅɛ ́sẅɛ ́wɔ,́ aa púʼu mèŋ 

n dɔgɔ pɔ ́lekág gẅie à fóo kwaʼ tsɛɛ̀ ntʉ́m mèŋ tá 

ńjúʼu ncwò Ssé.

•	 Yěsô Kristo te ne ńtóŋo wégè ngie « ngàŋa fàʼ » wɔ,́ à ne ńtóŋo wégè pɔ ́ngie « 

meshǔ » (Jâŋ 15 : 13-15).

•	 Mé lɔgɔ kɔ ́ńzsé ngie metwó menò mɔɔn mémbʉ́a é té gɔɔn tàʼa nò wɔ ́?

C. Lejǔʼ ncwò à gwɔ ́pɔ ́mmó gie á fó kwaʼ tsɛɛ̀ ntʉ́m nyiŋ̀

Ŋwàʼne mezɔb̀ɔ ntse 40 : 9 « E Ssé yɔɔn, mèŋ ne ńkwoŋo légÿo mmó gie ɔ ̀ne  

ńkwoŋo ! Mbà mèŋ n da lɔg lepʉ̌ shú ńzye ntʉ́m wɔɔ́n. »

Hebɛr 10 : 16 « Cʉ̀apʉ̀a gɔɔ̌n ngie : Mɛ ̌melyɛʼɛ ́láʼ ge láʼ gwɔ ́tà tɔǵ, à liì kʉ̀a* gie n ge 

láʼ gwaa tsetsɛɛ̀ pega pɔ,́ à yɔɔn, mèŋ n ge láʼ gÿo letʉ́m sɔb́ tyé 

pɔ ́na mbʉ̌ mɔɔ́n. Mbɔɔ nkwaŋá wɔb́, e tyé pɔ ́nà mbʉ̌ mɔɔ́n. »

Nyiŋ̀ gwɔ ̌ta ńcʉ́ʼʉ múɔ Ssé, letʉ́m sé cʉ́ʼ ńtyé ne ńzẅi ́̓te pɔ ́léjúʼ ncwò Ssé, ńgÿo 

mmó gie yé Ssé ne ńkwoŋo. E Ssé fó púʼu, ńkúbe yege nti ́lekwàŋa nò, letʉ́m ségè 

cʉ́ʼ ńtyé pɔ ́na legÿò mmó gie e Ssé ne ńkwoŋo.

•	 Yěsô Krito gɔɔn ngie mé ge fó na kɔ ́é lɔg zsé ngie mé ne ńkuʼte mbʉ̌ mé ? 

(Jâŋ 15 : 10-11)

•	 E Ssé e te ne ńgɔɔn pɔ ́ngie tswaʼa tà pege ke ńjúʼ ncwò wé júʼ wɔ.́ Awɔ ̌aa nyiŋ̀ 

gẅie à piŋ ńne sẅɛɛ́ pʉ̀a sẅɛ ̌ngie pɔ ́júʼ ncwò wé (2 Timǒte 2 : 26) ?

II. Pege gẅiin lejúʼ ncwò Ssé mélàʼa kɔ ́?

A. Pege gẅiin lejuʼ ncwò Ssé á nue à ne ńzẅi ́̓te

Mé tóŋo Nzẅiŋ̀e Kʉ̀a, ńjúʼ ngie, á laa ngwòŋ fʉ̀ʼ ntsèm, e Ssé ne ńzɛt́e mbwo pʉ̀a 

pé ngie pɔ ́kúʼte mbʉ̌ mé.

Deteronom 10 : 12-13  « Isreal, áa na fʉ̀ʼɔɔn, Cʉ̀apʉ̀a Ssé jù, á ne ńzɛt́e kɔ ́mbwo gù, 

tà á te gwɔ ́pɔ ́ngie ɔ ̀pɔǵɔ yé Cʉ̀apʉ̀a Ssé jù, ńdɔg púʼu ńgiŋe 

na memánzsè mie ée mé, ńkwoŋo yé Cʉ̀apʉ̀a Ssé jù, ḿbiŋ ne 

faʼa mbwo yé né ngwòŋ ntʉ́m ɔ ́ntsèm, ńtÿɔǵ pɔ ́yé mvfò ná jú 

kɔɔ̀kɔɔ́, ńgiŋ́ ne ńzɛt́e mbwo gù pɔ ́ngie ɔ ̀tÿɔǵɔ kwò na menò 

mie yé Cʉ̀apʉ̀a tsẅi né gu, lâ na mbʉ̌ mé mie mèŋ n ŋweʼe ńnáa 

mbwo gù lyɛ ̌̓ ɔɔn tá ɔ ̀fó mǒ ńjúʼ mboŋó wɔ ́? »

Áa mbɔ tsɛɛ̀ Kʉ̀a Sẅé, e Ssé ne ńzɛt́e mbwo pege yégè ngie pege néŋe na páʼ mbʉ̌ 

mé ne ńzɛt́e.

Rómà 5 : 1; Rómà 16 : 19 ; Jâg 1 : 22

Pege metsèm pǔ ne ńzsé ngie múɔ mémúɔ lɔɔn ńjúʼ ncwò metá pé, ńgiŋ páʼ pɔ ́

ne ńzɛt́e, mbà à ge júʼ mboŋó, púʼu nue metá pé kúʼu lézsé mmó tepòŋ gie ńgwɔ ́

á tó, ńgÿo na nti ́gie múɔ té gyá ngɔʼ wɔ.́ Pege gɔɔn ngie múɔ pâ metá pé púte 

ńne ńgee ńzyɛʼɛ lǎŋ, metá pé zsé mmó mbòŋo gie ńgwɔ ́pɔ ́gÿo na múɔ á na yɛ ̌

fʉ̀ʼ ŋwɛ.́ Áa yɛ,̌ áa mbòŋ mbwo púɔ Ssé léná nnɛ ́ssé mvfò Tá wɔb́, ńzẅi ́̓te menò 

mie à tsẅi ̌né pɔb̌ ngie pɔ ́gÿo, á nue à ne ńzsé mmó gie áa mbòŋ mbwo pɔb́.

1 Jâŋ 3 : 1 « Pi gyá páʼ Tá wege kwòŋo wégè kwòŋ tà ńtóŋo wégè lê púɔ 

pé, ńgɔɔn éshwóŋo nò pege gwɔ ́pɛ.̌ Tá pʉ̀a njÿó té wégè zsé, á 

nue pɔ ́la tè zsé nyìŋ gẅie e Ssé ee yé wɔ.́ »

E Ssé gwɔ ́tsẅii mmó mbwo púɔ pé ngie pɔ ́gÿo, á gwɔ ́pɔ ́ngie pɔ ́fó mmó ńjúʼ 

mboŋó, á té gie pɔ ́ge fó mǒ júʼ kekáŋ wɔ.́ Atsɔ ́mmó gie á poŋo mbwo nyiŋ̀ Kristo 

tà ńtɔǵ páʼ ńgwɔ ́á tém nzèm ye ne Ssé á te wó wɔ.́

•	 Tà aa péʼe mbʉ̌ Ssé tʉ ńcʉa wégè lékúʼte tà ndàʼ (1 Jâŋ 5 : 2-3) ?

B. Lejǔʼ ncwò Ssé aa lélɔg ńnyɛ ngie pege gẅiin nkwòŋe nzèm Ssé

2Jâŋ 6 « Legẅiin nkwòŋe à gwɔ ̌pɔ ́lékúʼte mbʉ̌ Ssé. Lepʉ̌* sie pi la júʼ 

tà fó nzyeté é gwɔ ́pɔ ́ngie pi ńnéŋe lê nkwòŋe »

Pege ge fó pɔ ́na nkwòŋe gie ee tʉ́m pege, tá lɔg júʼ ncwò Ssé. Mé lɔg mefa ,̓ ḿbiŋ 

fó na lejǔʼ ncwò tá ńdɔg ńgyá kwàʼ nkwòŋe. Pege lɔɔn te ne ńjúʼu mbʉ̌ Ssé, ńtÿɔǵɔ 

kwò mǒ wɔ,́ mbà pege ee púʼu pege tě ńdɔgɔ ńkwoŋo Ssé wɔ.́

•	 Yěsô Kristo la pÿe kɔ ́mbwo pʉ̀a pie pɔ ́kúʼte mbʉ̌ mé ? (Jâŋ 14 : 21-23)

C. Nyiŋ̀ lénéŋe ndùmo ssé tsetsá ,̓ ńne ńjúʼu ncwò Ssé, aa ngàŋ lezsé mmó 

gie aa ndùmo tsetsáʼ ńti ́yɛ ̌

Eféso 2 : 10 « Pege lɔɔn ńgwɔ ́kɔ ́wɔɔ́, mbà pege zẅɛ́̓ ɛ pɔ ́Ssé. E Ssé la cʉa na Yěsô 

Kristo ḿbwóon wégè, légwɔ ́gie pege ge faʼ mefàʼ mbòŋo mie yé 

Ssé la láʼ ńcwoŋte ńzáb páʼ pege ge faʼ. »

E Ssé la pwóon wégè legwɔ ́gie pege lâ yé ge néŋe, pege piŋ faʼ mefàʼ mbòŋo. Tà 

pege lɔɔn te gÿo púʼu wɔ,́ mbà pege te ne ńjúʼu ncwò wé wɔ,́ mbà ńgwɔ ́pege é le 

laʼ ńkuʼu legÿo mmó gie à lɔɔ̌n ńtúmo wégè tsɛɛ̀ njÿó ńti ́yɛ ̌wɔ,́ á nue nyiŋ̀ lɔɔn 

te júʼ ncwò Ssé wɔ,́ mbà ńgwɔ ́á gÿo lêkɔ ́tá ńgÿo mmó gie á ge poŋo ye Ssé ?

•	 Nyiŋ̀ aa péʼe ńgwɔ ́gie a lɔɔn te júʼ mbʉ̌ Ssé, ńtÿɔǵɔ kwò mmó wɔ,́ mbà ńgwɔ ́

akɔ ́gÿo yé ?

•	 Eféso 5 : 6; 1 Piɛ 2 : 8 ; Hebɛr 2 : 2-3 Hebɛr 4 : 11



113

D. Nyiŋ̀ júʼ ncwò, éfó mmó ńgẅiin mbʉle

Nyiŋ̀ lɔɔn ńtʉ́ʉ two mbwo Ssé, angàŋ néŋe ḿbyɛb́. Tá á ke ńgʉ́a na nyiŋ̀ gẅie à 

júʼ ncwò Ssé, mbʉ́lè Ssé e pɔɔ́nte ńgwɔ ́né yé, ńgÿo á gẅiín fùʼ nti ́nti,́ ḿbiŋ ne 

ńzsé mmó gie aa ndùmo ssé tsetsáʼ ńti ́yɛ.̌

•	 E Ssé la gʉa na pʉ̀a pie é júʼ ncwò wé, ḿbÿé wɔb́ kɔ ́pɔ ́kɔ ́? Ŋwàʼne nzyeté 

22 : 15-18; Yelemiɛ 7 : 23; Jâŋ 14 : 21.23; Filipo 2 : 8-11; Hebɛr 5 : 9.

III. Pege gẅiin lejúʼ ncwò Ssé na kɔ ́?

Aa tsɛɛ̀ njÿó yɔɔn, ńgwɔ ́gie mé lɔɔn ńkiḿe léjúʼ ncwò, pege kwaŋte menùɔ 

mémbʉ́a mie mé gee ntʉ̌ lɔɔn : 

-	 Ńgwɔ ́mé ne ńgɔɔn nò na nyiŋ̀ wege lejúʼ ncwò Ssé

-	 Páʼ ńgwɔ ́mé ne ńgɔɔn nò na lejúʼ ncwò pʉ̀a pie é cʉa wégè tsɛɛ̀ láʼ

A. Anò na lejǔʼ ncwò Ssé

1. Ńcʉa na páʼ pege záb ntʉ́m na Ssé

1 Timote 2 : 4   « Yé gẅie à ne ńkwoŋo ngie pʉ̀a mesoŋ metsèm tsẅɛ,́ ḿbiŋ 

ńzsé nò nénʉ́. »

1Jâŋ 3 : 23 « Lepʉ̌ sé ŋwɛ,́ e sɔɔn ńgwɔ ́ngie : Pege záb ntʉ́m ná Míŋ we 

Kristo, ḿbiŋ ńgẅiin nkwòŋe tsetsɛɛ̀ pege, ée lepʉ̌* sie Yěsô la 

záb ngie pege giŋe mǒ. »

Lejǔʼ ncwò we nyiŋ̀ gẅie à nyě te zǎb ntʉ́m wé na Ssé, aa ngàŋ lézẅiŋ́e lépiŋe mbwo 

Ssé. Mé gɔɔn ngàŋ lezẅiŋ́ ngie Yěsô Kristo aa nyiŋ̀ gẅie à gÿo yé tsẅɛɛ́ ndòon nò 

tepòŋ. Nyiŋ̀ lécʉ́ʼʉ nyiŋ̀ Kristo, à fó pɔ ́na páʼ ngàŋ jǔʼ ncwò Ssé (Rómà 15 : 18).

•	 Wɔw̌ɔɔ́ lɔɔn ńjúʼ páʼɔɔn, á zɛt́e twó mbùm yé ngie, yé aa páʼɔɔn mbà à léen 

ńnáa we Legwɔ ́ntsèm mbwo Krito wɔ ́?

2. Ńcʉa na páʼ nyiŋ̀ ne ńzsé lézẅɛ ́̓  melyɛʼɛ ́láʼ mie Ssé ne ńnáa mbwo yé

 Eféso 5 : 15-16 « Púʼu la pi gwaa gÿo kɔɔ̀kɔɔ́ gí wɔ,́ ńdaga twó gí mboŋó. Pi 

pɔɔ́n lénéŋe we megʉ̀gʉ̀, pi ńnéŋe páʼ megàŋa zsě nò pie pɔ ́zsé 

lézẅɛ́̓  melyɛʼɛ ́láʼ mie Ssé náa mbwo pɔb́, éfaʼ mefàʼ mbòŋo, á 

nue afʉ̀ʼe njÿó yɔɔn té poŋ. »

E Ssé zɔ gẅiin njÿó ye wɔw̌ɔɔ́ tsetsɛɛ̀ pege. Tà áa páʼɔɔn melyɛʼɛ ́láʼ mie e Ssé ne 

ńnáa ne pege, pege ne ńdɔgɔ ńgÿo kɔ ́(é megʉ̀a, ńtsyɛʼte Ssé, ńgee ńguʼte Ssé tsɛɛ̀ 

cúʼte pʉ̀a pe) ?

•	 Wɔw̌ɔɔ́ na pege aa páʼɔɔn ńgẅiin légÿo kɔ á na melyɛʼɛ ́láʼ mie e Ssé náa ne 

pege ? Galatia 6 : 10

3. Ńcʉa na páʼ pege ne ńtóŋo shwóŋè yé ńkaga tʉ̀ ńjúʼu

Yeshua 1 : 8 « Tà lepúʼú ŋwàʼne lepʉ̌ sɔɔn, láʼ fó ncwò gù ésẅɛʼte nnɛ.́ ɔ ̀ge 

láʼa fʉ̀ʼ ntsèm, a zsó pɔ ́tsẅɛ́̓ , é tóŋo mmó gie áa tsoló, ésáŋa 

nò mǒ. Púʼu ńzsé ngie ɔ ̀ge zsé mmó gie áa tsoló pɔ ́ntsèm, é piŋ 

giŋe na páʼ mé la ŋwéʼe. Á nue ɔ ̀ge láʼ lɔg pɔ ́púʼu tá zsé légÿo 

menò mie ɔ ̀kǎa, e gʉa tà ńtyé jʉʼ gie ɔ ̀kěen ńne ńtsɔɔ́n, ɔ ̀ge láʼ 

lɔg pɔ ́púʼu tá menò mú giŋ. »

Kolosia 3 : 16 « Pi lɔgɔ shwóŋè Kristo ńzye ntʉ́m gẅi kwàʼ mboŋó. à cʉa púʼu, 

pi gẅiin zse nò lélɔg ńzíʼi mmó tsetsɛɛ̀ pi, mbɔɔ lélɔg ńtÿɔǵte 

mennɛ ́mí. Pi zɔb ntse ńdɔg ńguʼte Ssé nê ngwòŋ ntʉ́m gẅi 

ntsèm, ńdɔg ńná ndǎg mbwo yé. Pi zɔbɔ púʼu, mezɔb́ mie ée tsɛɛ̀ 

ŋwàʼne Ssé, ńzɔbɔ zɔb́ɔ pʉ̀a Kristo, ńzɔb mezɔb́ mie Zẅìge Ssé 

ne ńnéŋe ntʉ́m pi. »

Ŋwàʼne Ssé aa nò gie e Ssé ne ńgɔɔn ne pege. Ngwɔ ́mé giŋ́ ńdié páʼ ŋwàʼne gie 

nyiŋ̀ ŋweʼe ńnáa mbwo nyiŋ̀ gẅie à kwoŋo yé. Pege lɔɔn néŋe ńtóŋo ŋwàʼne Ssé 

fʉ̀ʼ ntsèm, mbà pege ge kẅiʼi zsé nyiŋ̀ gẅie e Ssé aa wɛ,̌ púʼu é néŋe tsɛɛ̀ njÿó lê 

mbʉ́lè.

À lɔɔn ńgwɔ ́nyiŋ̀ tóŋo ŋwàʼne Ssé fʉ̀ʼʉ kɔ ́? Nyiŋ̀ wege zɛt́e twó mbùm yé ngie 

tà yé aa péʼe ńgẅiin tsɔ ́fʉ̀ʼ gie à la záb na lyɛʼɛ ́lá ,̓ á gwɔ ́fʉ̀ʼ gie à ge tóŋo ŋwàʼne 

Ssé wɔ ́?

4. Ńcʉa pɔ ́na páʼ pege neŋé ńtyɛʼte Ssé

1 Timote 2 : 1 « Púʼu la, mèŋ n ge gwaa gíŋ gɔɔn nò, é vɔg gɔɔn ngie á ne ńzɛt́e 

ngie pʉ̀a Ssé ne tsyɛʼte yé na twó mânyìŋ ntsèm, ńne ńdúɔ mbwo 

yé ngie à kẅéte wɔw̌ɔɔ́, ńne sẅíŋte yé, ńne síe yé na twó wɔw̌ɔɔ́. »

Letsyɛʼte Ssé aa máamáa mmó gẅie nyiŋ̀ Kristo gẅiin légÿo. Á té poŋ ngie à zeʼe 

tàʼa lyɛ ̌̓  té tsyɛʼte Ssé wɔ.́

•	 Áa pé e̓ ńgwɔ ́nyiŋ̀ gʉa na lyɛʼɛ ́lá ,̓ ńnéŋe ssé na mbɔɔ mefʉ̀ʼ ménshÿɔ́̓ ɔ ńtsyɛʼte Ssé ?

5. Ńcʉa pɔ ́na páʼ nyiŋ̀ aa tsɛɛ̀ cúʼtè pʉ̀a Kristo gie áa na wɔb́ nkènkèle 

ńne kaga tʉ̀ púʼu légwɔ ́gie cúʼtè pʉ̀a Kristo juʼo ge gʉa pɔ ́lé mvfò

Ŋwàʼne megàŋ ntúm 2 : 42 « Pʉ̀a tà ńgyɔɔ́n la júʼu nò gie Piɛ gɔɔ̌n, ńzẅíŋ, mé 

nuʼu wɔb́ ntse. Mé la nuʼ pʉ̀a ntse lyɛʼó tà ńgwaa 

ńgwɔ ́pɔ ́gwɔ ́ntsáʼ tá. Pɔ ́kẅiʼi nà nùɔ pʉ̀a Yěsô. »

1 Piɛ 4 : 10 :  « Awɔw̌ɔɔ́ lɔgɔ yé fùʼ gie Ssé lɔǧ ńcÿó gʉm yé, ńkẅéte mefɛ ́pé. 

Pi gwɔ ́páʼ megàŋa fàʼ pembòŋo pie pɔ ́ne ńkúʼte fùʼ mentí mentí 

gie Ssé náa mbwo pɔb́ páʼ á ge kẅéte petsɔ ́pʉ̀a. »

E Ssé ne ńkwoŋo ngie púɔ pé cúʼte ńzsé ngie pɔ ́ge temte néŋe na nti ́ye púɔ 

mema gẅiin lénéŋe púʼu. Aa yɛ ̌tsɔ ̌nyiŋ̀ Kristo te gẅiin lénéŋe té gʉa tsɛɛ̀ cúʼtè 

pʉ̀a Kristo wɔ.́ E Ssé te ne ńkwoŋo ngie tsɔ ́pʉ̀a pé néŋe pɔ ́mendá pɔb́ ngie nò 

Kristo ye wɔw̌ɔɔ́ gwɔ ́pɔ ́tsɛɛ̀ ntʉ́m ye wɔ.́ E Ssé la nuŋe cúʼtè pʉ̀a Kristo, legwɔ ́

gie pʉ̀a Kristo ge néŋe púmte é néŋe.

Pege tóŋo tsɛɛ̀ Ŋwàʼne mbwo pʉ̀a Hebɛr 10 : 25 ńjúʼ ngie pege gẅiin legÿo lêkɔ ́?

6. Ńcʉa na páʼ pege ne ńdɔgɔ ńtsẅii nkʉ̀ mbòŋo nò Ssé púʼu

Málékúsè 16 : 15-16 « Ńdeen ńké ńgɔɔn né pɔb́ ngie : Pi gʉa jʉʼ ntsèm tsɛɛ̀ njÿó, ńtsẅi 

nkʉ̀ mbòŋo mbwo mbɔɔ wɛ ̌nyìŋ mesoŋ wɔɔ́ té vʉʼʉ tsɔ.̌ Nyìŋ 

gẅie à zẅǐŋ la, mé nuʼu yé ntse, e Ssé gÿo à tsẅɛ.́ Nyìŋ gẅie à 

lʉʼʉ́ lézẅíŋ la, à ge láʼ gwe ntsàŋ. »

Yěsô la gɔɔn ne pege ngie pege tsẅi ́nkʉ mbòŋo Ssé á tsɛɛ̀ njÿó ntsèm. Púʼu wɔw̌ɔɔ́ 

ke zye pɔ ́na pʉ̀a pie ée lejʉŋ ye.

Tà áa páʼɔɔn wɔw̌ɔɔ́ na pege kwaʼ ne ńtsɔɔ́n ntʉ́m yé létsẅi nkʉ̀ mbòŋo mbwo pʉ̀a 

pie é té zsé Ssé ye nénʉ́ wɔ ́?

7. Ńcʉa na nti ́gie pege ne ńdɔgɔ faʼa, éfóo na nkwaŋá gẅie pege gẅiin 

ntʉ́m pege

Eféso 4 : 28 « Pʉ̀a pie pɔ ́gẅiin mà léjʉ, é gwáʼ tsǒŋ, ńcʉ́ʼ ńdɔg mbwó mɔb́, 

éfaʼ tà ńtéŋe zìʼi, ńzsé ngie pɔ ́ge gẅiin mmó tà lɔgɔ tsɔ,́ é kẅéte 

pʉ̀a pie é ne ńzága yɔb́, »

Pege zsé ngie, a laa nkáʼ paladiśè, mbà Ssé la nyɛɛ nyiŋ̀ mesoŋ mmó gie à gẅiin 

légÿo, á gwɔ ́léjʉ́ʼ ḿbiŋ ńdié shúm sie ée tsɛɛ̀ ngálè ye Édèn (Ŋwàʼne nzyeté 2 : 15). 

Áa yɛ ̌nyiŋ̀ wege lɔɔn ńne ńgwɔǵɔ jʉ ,̓ á faʼ yé pɔ ́né lekág, á nue Ssé ne ńkwóŋo 

ngie nyiŋ̀ mesoŋ gwɔǵɔ faʼ (Ŋwàʼne ńzyete 23 : 12).

Nyiŋ̀ wege ge gwaa cʉ́ʼ páʼ kyɛ ̀̓  la, á mbwo petsɔ ́pʉ̀a na nò fà ,̓ é gwɔ ́nyiŋ̀ gẅie 

à tyé na fà ,̓ éfaʼ le yɛ ̌nti ́nkwaŋá twó ye ? (Kolosia 3 : 23)

8. Ńcʉa na nti ́gie wɔw̌ɔɔ́ na pege ne ńdɔgɔ ńnáa mmó na faʼa Ssé

2 Korénto 9 : 7 « Púʼu la, á poŋ ngie awɔw̌ɔɔ́ náa mmó pɔ ́páʼ à ně ńkwaŋte 

tsɛɛ̀ ntʉ́m yé, ńná té ne ńgyáŋa lóŋ, té gwɔ ́gie mé sẅɛɛ́ yé sẅɛ,́ 

á nue e Ssé kwòŋo nyìŋ gẅie à lɔgɔ lekág ńnáa mmó »

Páʼ pege leen ńnáa wege legwɔ ́ntsèm mbwo Ssé la, nkáb yege lɔgɔ ḿbú ńgwɔ ́

mbwo Ssé, emégè mefʉ̀ʼ njÿó ntsèm, emégè metʉ̀ ntsèm lɔgɔ ḿbú ńgwɔ ́mbwo 

yé. Áa yɛ ̌nyiŋ̀ wege te giŋ́e ńgẅiin lékwaŋte páʼ à ge náa mmó mbwo Ssé à giŋ́ 

ńgege yé wɔ.́

•	 Ŋwàʼne Ssé gɔɔn ngie e Ssé ge gÿo gÿo lêkɔ ́na pʉ̀a pie pɔ ́náa mmó né 

lekág ? (Lúkásè 6 : 38)

9. Ńcʉa na nti ́gie wɔw̌ɔɔ́ na pege ne ńdɔgɔ ńgẅiin mbùm ye púʼu

Rómà 12 : 1 « Mefɛ ́pɔɔ́n, páʼ Ssé léen ḿbú ńtsɔɔ́n mezìŋe mégè la, mèŋ n 

ne ńgɔɔn mbwo pi ngie pi pú ńná mbùm gi mbwo yé páʼ shúm 

pwɔ́̓  la, ńcʉ́ʼʉ ńnéŋe ńjúʼu pɔ ́mbwo yé, ńgwɔ ́pɔ ́pʉ̀a pé ndàʼ, 

ńgÿo pɔ ́mmó gie á ge poŋo yé. Legÿo púʼu, aa leguʼte Ssé nà 

ntí yembòŋo. »

Páʼ pege, pʉ̀a Kristo, leen ḿbú ńná mbùm yege mbwo Ssé páʼ shúm pwɔ́̓  la, (anò 

na lepfɛɛ́ mmó, lemaʼ nzsǒ, legwɔgɔ ́fà ,̓ lelyé lelɔǵ), púʼu ńgwɔ ́gie pege lɔɔn ńge 

lɔg mbùm yege é gÿo tsɔ ́mmó, pege gÿo lêkɔ ́wɔ ́? Aa pege lézɔɔn ḿvɔg faʼ tà ńgyá 

ngie mmó gie pege ge lɔg mbùm yege é gÿo áa mmó gie á ge náa legùʼ mbwo Ssé.

Á gʉa na nò lelyě lelɔǵ, mbà nyiŋ̀ Kristo júʼ ngie akɔ ́aa mbòŋ mbwo yé ?

•	 (« Tè néŋe ńkwóŋ pɔ ́lélye lyě, mbɔgɔ páʼ ńgwɔ ́ɔ ̀cʉ́ʼʉ fÿɔg̀; nyɛ ́̓  pɔ ́menÿɔǵ mú, 

ńgyá páʼ ɔ ̀ge jÿó mmó tà zẅɛ ́» Ŋwàʼne Sag legʉa 20 : 13)

10. Ńcʉa na nti ́gie nyiŋ̀ lɔgɔ ńzye lɔɔnndá ka na páʼ a lɔgɔ néŋe tsɛɛ̀ 

lɔɔnndá wɔ́

2 Korénto 6 : 14 « Tà pia patezǎb ntʉ́m ná Yěsô temte pàʼ nyìŋ pɔ ́wetsɔ ̌púte ńgiŋe 

tàʼa kwò ńgÿo tàʼa mmó la, ńgwɔ ́nò gie á tyé ndʉŋ ndʉŋ pɔ ́

gie á té tyé zɔɔn ńteme kwò ńgiŋ lêkɔ ́? Ńgwɔ ́kyɛ ̀̓  pɔ ́nzěm gwɔ ́

tàʼa jʉʼ lêkɔ ́? ? »

Á gʉ́a fʉ̀ʼ gie nyiŋ̀ Kristo ne faʼa nyiŋ̀ gẅie pɔ ́ye ge zɔ́̓ , á zɛt́e ngie à júʼ ncwò Ssé, 

ńgÿo mmó gie e Ssé ne ńkwoŋo. E Ssé te kwóŋ ngie nyiŋ̀ Kristo zɔ́̓ ɔ nyiŋ̀ gẅie 

à te yé nyiŋ̀ Kristo wɔw̌ɔɔ́.

•	 Nyiŋ̀ wege gẅie à nye te zɔ́̓ , à zɛt́e twó mbùm yé ngie tà yé aa páʼɔɔn ńtyé páʼ 

à ge júʼ ncwò Ssé, é gÿo mmó gie e Ssé ne ńkwoŋo, á fʉʼ gie à ge ne faʼa nyiŋ̀ 

gẅie pɔ ́yé ge zɔ́̓  wɔ ́?

B. Anò na nyiŋ̀ lejúʼ ncwò pʉ̀a pie é cʉa yé

1. Nyiŋ̀ léjúʼ ncwò metá pé

Eféso 6 : 1-3 « Ńgʉa ná pi penkʉ́, awɔw̌ɔɔ́ júʼ ncwò tá we pɔ ́má we na páʼ 

Cʉ̀apʉ̀a ne ńkwoŋo. Áa mmó gie á tyé ndʉŋ ndʉŋ, pi gẅiin 

légÿo púʼu. Tsɔ ́lepʉ̌* Ssé gɔɔn ngie : « Gÿo mekùʼ tá gù pɔ ́má 

gù ». Aa ndùŋmvfò lepʉ̌* sie Ssé la kaʼ ntsɔʼɔ ́fàʼ mǒ. Á lɔgɔ ńgwɔ ́

ngie ɔ ̀lɔɔn ńgÿo púʼu, mbà « ɔ ̀ge gwɔ ́shÿó mbòŋo, é zye ńnéŋe 

ndùmo ssé tsetsáʼ »

Áa nénʉ́ ngie nyiŋ̀ ne ńgúʼu, nti ́gie à lɔgɔ ńjúʼu ncwò metá pé ne ńtsẅɛt́e, táʼ 

ŋwàʼne Ssé ne ńzɛt́e mbwo pege ngie pege ná mekuʼ metá pege.

2. Nyiŋ̀ léjuʼ ncwò tá fàʼ we

Eféso 6 : 5-8   « Ńgʉa ná pi menkwɔɔ́n, pi júʼ ncwò pʉ̀a pie pɔ ́gẅiin gẅí, ńne 

náa mekùʼ mɔb́, ésẅíʼi mbùm gí ńnáa ssé mvfò pɔb́, ńgẅiin ntʉ́m 

mbòŋo nzèm pɔb́, ndʉŋ ndʉŋ páʼ pi júʼu ncwò Kristo. Pi pɔɔ́n 

légÿo púʼu, pɔ ́ndàʼ fʉ̀ʼ gie pɔ ́tyé nzèm pi. Páʼ fʉ̀ʼ gie pi gÿo pɔ ́

mmó gie á ge poŋ pʉ̀a mesoŋ la. Pi faʼ pɔ ́páʼ menkwɔɔ́n Kristo 

pie pɔ ́ne gÿo mmó gie Ssé ne ńkwoŋo lê ngwòŋ ntʉ́m wɔb́ ntsèm. 

Pi faʼa fàʼ yɔb́ lê ntʉ́m mbòŋo, pɔ ́páʼ pi faʼa mbwo Cʉ̀apʉ̀a tà 

pi tě faʼa mbwo pʉ̀a mesoŋ wɔ.́ Pi kímte ngie, nyìŋ lɔɔn ńgwɔ ́

nkwɔɔ́n, kà ńgwɔ ́pɔ ́ndù nnɛ ́wɔ,́ mbà Cʉ̀apʉ̀a ge láʼ cʉ́ʼʉ léná 

ntsɔʼɔ ́fàʼ we wɔw̌ɔɔ́, é ná pɔ ́páʼ ngàŋ ka lɔg faʼ mboŋó púʼu »

Aa nénʉ́ ngie pege te menkwɔɔ́n wɔ,́ táʼ ńgwɔ ́pege tóŋ mɔɔn menkàŋ ŋwàʼne 

Ssé, ńdɔg nyɛte ńjúʼ páʼ aa mboŋ ngie pege gÿo púʼu lé metá faʼ mégè. Pege gẅiin 

léjúʼ ncwò wɔb́ pɔ ́na nti ́gie pege lɔgɔ ńjúʼu ncwò Kristo.

3. Nyiŋ̀ léjúʼ ncwò pasáʼ ngwòŋ

Rómà 13 : 1-7 :  « Á ne ńzɛt́e ngie wɛ ̌nyìŋ wɔ ́tsetsɛɛ̀ pi júʼ ncwò pʉ̀a pie é sáʼa 

ngwòŋ, mélàʼmie lesǎʼ ngwòŋ fóo pɔ ́mbwo Ssé. E Ssé zɔ la záb 

pasáʼ ngwòŋ pie ée wó. Púʼu la, ńgwɔ ́gie nyìŋ lɔɔn ńtʉʉ twó 

mbwo pasáʼ ngwòŋ, mbà à lɔgɔ ńdʉʼʉ pɔ ́mmó gie e Ssé la záb. 

Yɛ ̌ntí pʉ̀a ee púʼu, ńdɔgɔ sele ńtóŋte ntsaŋ ńnéŋe twó pɔb́. Pagÿo 

nò mbòŋo té gẅiin lépɔǵ pasáʼ ngwòŋ wɔ,́ pagÿo nò tepòŋ zɔ ̌

gẅiin lépɔǵɔ wɔb́. Ɔ̀ lɔɔn tè ne ńkwoŋo lépɔǵ pasáʼ ngwòŋ wɔ,́ ɔ ̀

gÿo nò mbòŋo, pɔ ́ná ngɔɔ̀nte jù. Á nue pɔ ́faʼa pɔ ́fàʼa Ssé gẅie 

à ge tsóte gú légÿo nò mbòŋo. Táʼ, ɔ ̀ke fʉa nò, ɔ ̀ńnéŋe ḿbɔǵɔ 

wɔb́, á nue metʉ̀ mie e Ssé náa né pɔb́, à tě ńnáa sẅɛɛ̀ sẅɛɛ̀ wɔ.́ 

Pɔ ́lɔgɔ lénéŋ ngʉ̀ngʉ̀ á twó nyìŋ gẅie à fʉ̌a nò, ńdɔgɔ faʼa fàʼa 

Ssé, ńgíŋe ńdɔgɔ ńnyɛɛ ngie e Ssé gyáŋa lóŋ nà megàŋ mefʉ̀a. 

Áa mmó gie á gÿo tá á ne ńzɛt́e lésẅíʼi mbùm ńnáa ssé mvfò 

pasáʼ ngwòŋ. Mé léen ńnáa á gwɔ ́pɔ ́ndàʼ lélɔg ḿbɔǵ ngie Ssé ge 

gyáŋa lóŋ wɔ,́ á gíŋe ńgwɔ,́ mélàʼmie ntʉ́m wégè ne ńzɛt́e ngie 

pege gÿo púʼu. Áa mmó gie á gíŋe ńgÿo tá pi maʼ ncùb ngwòŋ, á 

nue e Ssé zɔ la záb pafaʼa yɛ ̌fàʼ, páʼ pɔ ́ge cÿó nnɛ ́éfaʼa fàʼ yɔb́. 

Púʼu la, á gʉa nà pasáʼ ngwòŋ, pi náa mmó gie á ne ńzɛt́e ngie 

pi náa mbwo wɛ ̌nyìŋ wɔɔ́ né yé. E lɔɔn ńgwɔ ́ncùb ngwòŋ, pi 

náa mbwo nyìŋ gẅie à kẅé ncùb ngwòŋ, ńgwɔ ́nkáb gie lepʉ̌* ne 

ńzɛt́e mbwo pi ná tsɔ ́nò, pi náa mbwo nyìŋ gẅie à kẅé yɛ.̌ Pi 

júʼ ncwò nyìŋ gẅie á ne ńzɛt́e ngie mé júʼ ncwò wé, ńná mekùʼ 

nyìŋ gẅie á ne ńzɛt́e ngie mé ná mekùʼ mé. »

Pege pʉ̀a Kristo, pege gẅiin lésẅiʼi nnɛ ́mvfò pasáʼ ngwòŋ páʼ mengumnɔɔn, nne 

ńgiŋe páʼ lepʉ̌ ngwòŋ wégè ne ńzɛt́e. Legÿo púʼu aa nyiŋ̀ léfaʼ yé shÿó légwɔ ́gie 

ngwòŋ wɔb́ e ge giŋ kwaʼ mbòŋo, wɔw̌ɔɔ́ júʼ mbòŋo tsɛɛ̀ lá .̓ Tá nke ńgwɔ ́gie tsɔ ́

lepʉ̌ ngwòŋ e ye pege gÿo mmó à gwɔ ́gie e Ssé te ne ńkwoŋo wɔ,́ mbà áa na 

fʉʼó, pege te gẅiin léjúʼ ncwò pasáʼ ngwòŋ na sɛ ̌lepʉ̌ wɔ.́

4. Nyiŋ̀ léjúʼ ncwò cúʼtè pʉ̀a Kristo

Hebɛr 13 : 17 « Pi júʼ ncwò pʉ̀a pie pɔ ́tsyeen gẅí. Pi ná nnɛ ́ssé mvfò pɔb́, á 

nue pɔ ́ne ńdíe gẅi ngwòŋ fʉ̀ʼ ntsèm, ńne ńzsé ngie pɔ ́ge láʼ tyé 

mvfò Ssé píte ntí gie pɔ ́la lɔg faʼa tsetsɛɛ̀ pi. Púʼu la, pi gÿo na 

ntí gie pɔ ́ge faʼa fàʼ yɔb́ nê lekág, tà pɔ ́le ne ńgaʼte gaʼte wɔ,́ á 

nue á lɔɔn ńgwɔ ́púʼu, pi le zẅɛ́̓ . »

Pʉ̀a pie ée tsɛɛ̀ cúʼtè pʉ̀a Kristo, ńtsyeen pʉ̀a, pɔ ́gẅiin lényɛ fʉ̀ʼ á mbwo petsɔ ́

menjʉ̀njÿò, tá pɔ ́lɔg púʼu ńjúʼu mmó gie pɔ ́ne zɛt́e ngie pɔ ́gÿo. pɔ ́gwaa ne gÿo 

púʼu, e pʉ̀a pie ee tsɛɛ̀ cúʼtè pʉ̀a Kristo, pɔ ́ne ńjúʼu ncwò pʉ̀a pie pɔ ́tsyeen wɔb́ 

(1Piɛ 5 : 2-3).

5. Pege ke ńjúʼ ncwò pʉ̀a mesoŋ pie é sáʼa wégè ńtÿɔǵ pɔ ́tsěm

Ngwɔ ́nyiŋ̀ júʼu nò na nò lejǔʼ ncwò tà ńzɛt́e ngie : tà áa páʼɔɔn pege ké ńgẅiin 

pɔ ́lejǔʼ ncwò pʉ̀a mesoŋ pie é tyé mvfò pege ńgɔɔn nò né pege kekɔ ́? Nyiŋ̀ zɛt́e 

púʼu, mbà letsɔ́̓  à te pʉ́le pʉ́le wɔ.́ Ŋwàʼne Ssé gɔɔ́n ngie kɔ ́na yɔɔn nò ? Pege 

tóŋ ńjúʼ ngie patyé twó mvfò na nò Ssé laa pasáʼ ngwòŋ, la gɔɔn ne ngàŋ ntúm 

ngie tà pɔ ́giŋ́ ńzi ́̓i nò Yěsô á mbwo pʉ̀a, pɔ ́tsɔ́̓  ngie : 

Ŋwàʼne megàŋ ntúm 5 : 29 « Á zɛt́e ngie mé júʼ ncwò Ssé, ńcʉa léjúʼ ncwò pʉ̀a mésoŋ. »

Tà áa páʼɔɔn pege gẅiin léjúʼ ncwò pʉ̀a mesoŋ pie pɔ ́tyé mvfò ńgɔɔn nò né pege 

á fʉ̀ʼʉ kɔ,́ ḿbiŋ ńdʉʼʉ léjúʼ á fʉ̀ʼʉ kɔ ́?

Lɔg ńtsɔ́̓  : Pege gẅiin lélʉʼʉ léjúʼ ncwò pʉ̀a mesoŋ pie pɔ ́sáʼa wege, pɔ ́fʉ̀ʼ gie 

pɔ ́zɛt́e wégè ngie pege gÿo tsɔ ́mmó gie ŋwàʼne Ssé té ne ńzẅiŋ́e wɔ,́ pege gÿo 

púʼu nue, anò gie ŋwàʼne Ssé gɔɔn, á cʉa gie nyiŋ̀ mesoŋ gɔɔ̌n, tà mbɔɔ páʼ à lɔɔn 

ńgwɔ ́pɔ ́tsɔ ̌na pasáʼ ngwòŋ.

IV. Anò na lejúʼ ncwò

A. Nyiŋ̀ gẅiin lévɔg ńzsé shwóŋè Ssé

Ŋwàʼne mezɔb̀ɔ ntse 119 : 11 « Mèŋ kúʼte shwóŋè jú tsɛɛ̀ ntʉ́m mèŋ, ńzsé ngie 

mèŋ n te fʉa nò mbwo gù wɔ.́ »

Ŋwàʼne Ssé ziʼi wégè lézsé mmó gie e Ssé ne ńkwóŋo. Áa yɛ ̌tá á zɛt́e ngie pege 

tóŋ. Ńgwɔ ́tóŋ lyɛ ̌̓  ntsèm, ńne ńzẅi ́̓te nò ncwò Zẅig̀e Ndʉalʉ̌a.

• Tà aa páʼɔɔn ńgwɔ ́pege gÿo lêkɔ ́tá ńzsé mmó gie e Ssé ne ńkwoŋo (« 

Ashwóŋè jú áa ssé ńgwɔ ́lâm gẅie à tyé mekwò mèŋ, ńgwɔ ́kyɛ ̀̓  gie á 

tyé na mánzsè wɔɔ́n. » Ŋwàʼne mezɔb̀ɔ ntse 119 : 105)

B. Á zɛt́e ngie nyiŋ̀ wege néŋe ne ńzsé nti ́lejǔʼ ncwò yembòŋo

Jâŋ 4 : 34 « Yěsô gɔɔn mbwo pɔb́ ngie : Ayɔɔ́n mmó léjÿó gwɔ ́pɔ ́légÿo 

mmó gie nyìŋ gẅie à ka túmo wɔɔ́n à ne ńkwoŋo, mbɔɔ lémege 

fàʼ gie à ka nǎ né mèŋ. »

Á té poŋ nyiŋ̀ wege gwaa júʼ ncwò, á gwɔ ́pɔ ́nue mé sẅɛɛ̌ yé sẅɛ ́wɔ,́ á poŋ ngie à 

fó pɔ ́na ńkwoŋo gie ee ntʉ́m yé. Yɔɔn áa mmó gie wɛ ̌nyiŋ̀ Kristo wɔɔ́, gẅiin lézsé 

ngwòŋ fʉ̀ʼ ntsèm. À gwɔ ́púʼu, tá à gwaa gÿo mmó gie e Ssé ne ńkwoŋo, é gÿo té 

nyé tsɔ,́ é gÿo pɔ ́te pyě tâm, à piŋ ńgwɔ ́pɔ ́né lekág.

Tà áa páʼɔɔn ńgwɔ ́pege gɔɔn ngie kwàʼ lejǔʼ ncwò à fó na kɔ ́? (Jâŋ 14 : 23)

C. Á zɛt́e ngie pege lúɔ metʉ̀ mbwo Ssé

Jâŋ 15 : 5 » Letsiŋé tÿó aa mèŋ, mbwó tÿǒ gwɔ ́gẅí. Nyìŋ gẅie à la nnɛ ́na 

mèŋ, mèŋ n da nnɛ ́na yé yɔɔ́n, aa nyìŋ gẅie aa ńgÿo shúm 

mbòŋo tɛʼ. Á nue pege lɔɔn te gwɔ,́ pi le tsɔ ́mmó gÿo. »

Ńgwɔ ́pege é le lɔg pɔ ́mégè metʉ̀ ńdɔg ńkuʼu léjúʼ ncwò Ssé wɔ.́ Páʼ pege lâ Kristo 

gwɔ ̌la, metʉ̀ mé ge faʼa fàʼ na pege, é sele wégè pege kuʼ páʼ ńgwɔ ́pege júʼ ncwò 

Ssé. À ké ńgwaa gwɔ ́púʼu, mbà pege zɔɔ̌n ḿvɔg ńzẅiŋ́ ngie pege pÿɛ ́pÿɛ,̌ púʼu 

ńdúɔ mbwo Ssé ngie à gÿo pege tʉte.

Fàʼ gie mé ge faʼ

1-	 Tóŋo Jaŋ 14 :21, ńkiḿte tà nkabte ŋwàʼne Ssé ńŋweʼe te lie

2-	 Gɔɔn mmo gie me gɔɔn «lejuʼ ncwò» paʼɔɔn ndɔgɔ ngɔɔn yɛ ̌

3-	 E kwáŋa gẅie e gẅiin lewɔ ntʉm nyiŋ̀ Kristo na fʉʼ gie mé kiḿe nò na 

lejǔʼ ncwò ee wɛ ̌?

4-	 Nyiŋ̀ wege gẅiin lejuʼ ncwò Ssé méláʼa kɔ ́?

5-	 Nyiŋ̀ lɔɔn te júʼ ncwò wɔ mba ńgwɔ ́akɔ ́gÿo ye ?

6-	 Gɔɔn tsɔ ̌taʼ na shúm sie e Ssé káʼa mbwo pʉ̀a pie pɔ juʼu ncwò we.

7-	 E Ssé ne ńzɛt́e mbwo pege ngie pege júʼ ncwò we na mɛ ̌metwo meno tsɛ 

wege legwɔ tsɛ njÿó ?

8-	 Pege lɔɔn cʉʼʉ lejuʼ ncwò ngumnɔɔn, ńjúʼu na yɛ ̌nti e gwɔ páʼ e Ssé ne 

ńkwoŋo ?

9-	 Tà aa peʼe tsɔ ́paa gwɔ ́wɔ na nti gie pege gẅiin lelɔg ńjúʼ ncwo pʉa mesoŋ 

pie pɔ  tye mvfo ngɔɔn nò ne pege  ? Tà yɛ ̌paa aa kɔ ́?

10-	 Ńgwɔ ́nyiŋ̀ fó na kɔ ndɔg ńgwɔ ́nyiŋ̀ gẅie a juʼu ncwò na nti ye mboŋo  ?

Lɔg ńkwɔb́te metwo meno mie me gɔɔ̌n

Ano’ na lejǔʼ ncwò

A. Nyiŋ̀ lená mbùm  ye ssé mvfò nyiŋ̀ 

gẅie a cʉa ye

Heber 11 :8

Jak 4 :7a

B. Lejǔʼ ncwò á  wɔ pɔ mmo gie nyiŋ̀ 

lɔgɔ we lekwoŋ ngyá puʼu

Roma 6 :17 

C. Lejúʼ ncwò a wɔ pɔ mmo gie á fó 

kwaʼ tsɛ ntʉm nyiŋ̀

Mezɔbɔ ntse 40 :9

•	  Ɔ la wɔ ta ńcʉʼʉ nyiŋ̀ Kristo, me 

fo na kɔ ndɔg ńjuʼ ngie  juu nti lelɔg juʼ 

ncwo kube ? (1 Tesalonika 1 :9) ?

•	 Yěsô Kristo te toŋo wege le «ngaŋa 

faʼ» wɔ, a tóŋo wege le «meshu pe» (Jaŋ 

15:13-15). Me gɔɔn mmo gie me juʼu na yɛ 

yɛ nti letoŋ wɔ na menti mɔɔn membʉa.  

A. Pege gẅiin lejuʼ ncwò Ssé ano gie 

a ne ńzẅi ́̓te

Roma 5:1

B. Lejuʼ ncwò Ssé aa lelɔg nyɛ ngie 

pege gẅiin nkwòŋe nzem Ssé

2 Jaŋ 6

C. Nyiŋ̀ leneŋe ndumo sse tsetsá ,̓ nne 

ńjúʼu ncwò Ssé, aa ngaŋ lezsé mmo 

gie aa ndumo tsetsáʼ ńti yɛ ̌

Efeso 2 :10

D. Nyiŋ̀ júʼ ncwò efo mmo ńgẅiin 

mbʉle

•	 Yelemiɛ 7 :23 

Yěsô Kristo la kaʼa kɔ mbwo pʉa pie 

pɔ kwoŋo ye, mbiŋ ńkuʼte mbʉ̌ me ? 

Jaŋ 14 :21-23

-	 Lejǔʼ ncwò aa paʼɔɔn  
ngwɔ kwaʼ lejgÿo lekɔ?

-	 Pege gẅiin lejúʼ ncwò Ssé me-
laʼa kɔ?

Pege gẅiin lejúʼ ncwò Ssé na kɔ?́

A. Anò nà lejúʼ ncwò Ssé

1-	 Ńcʉ́a na páʼ pege záb ntʉ́m na Ssé

1 Jaŋ 3 :23

2. Ńcʉ́a na paʼ nyiŋ̀ ne zsé lézẅɛ ́̓  

melyɛʼɛ ́láʼ mie Ssé ne ńnáa mbwo ye

Efeso 5 :16

 3. Ńcʉ́a na páʼ pege ne ntóŋo shwóŋe 

ye nkága tʉ ńjúʼu

Yeshua 1 :8 

4. Ńcʉa pɔ na páʼ pege neŋé ńtyɛʼte Ssé 

1 Timote 2 :1

5. Ńcʉa pɔ na páʼ nyiŋ̀ aa tsɛ cuʼte 

pʉ̀a Kristo gie aa na wɔb nkenkele 

nne kaga tʉ puʼu lewɔ gie cuʼte pʉa 

Kristo juʼo ge gʉa pɔ lemvfò

Megaŋ ntum 2:42  

6. Ńcʉa na páʼ pege ne ndɔgɔ ntsẅii 

nkʉ mboŋo nò Ssé puʼu

Malekuse 16:15-16

7. Ńcʉa na nti gie pege ne ndɔgɔ fáʼa 

e foo na nkwaŋa gẅie pege gẅiin 

ntʉm pege

Efeso 4:28

8. Ńcʉa na nti gie wɔw̌ɔɔ́ na pege ne 

ndɔgɔ ńnáa mmo na faʼa Ssé

2 Korinto 9 :7

9. Ńcʉa na nti gie wɔw̌ɔɔ́ na pege ne 

ndɔgɔ ńgẅiin mbum ye puʼu

Roma 12:1

10. Ńcʉa na nti gie nyiŋ̀ lɔgɔ nzye lɔɔnnda 

ka na paʼ a lɔgɔ neŋe tsɛɛ lɔɔnnda wɔ

2 Korinto 6:14

B. Anò na nyiŋ̀  lejú  ̓ncwò pʉa pie e cʉ́a ye 

1. Nyiŋ̀ lejuʼ ncwò metá pe

 Efeso 6 :1-3

2.  Nyiŋ̀ lejuʼ ncwò tá faʼ we 

 Efeso 6 :5-8

3. Nyiŋ̀ lejuʼ ncwò pasáʼ ngwòŋ

Roma 13 :1-7

4. Nyiŋ̀ lejuʼ ncwò cuʼte pʉ̀a Kristo

Heber 13 :17

5. Pege ke ńjúʼ ncwò pʉ̀a mesoŋ pie 

e sáʼa wege ńtÿɔǵ pɔ tsěm

Anò na lejúʼ ncwò

Pege gẅiin lejúʼ ncwò Ssé na kɔ?́

A-	 Nyiŋ̀ gẅiin levɔg ńzsé shwóŋe 

Ssé

Ŋwàʼne mezɔbɔ ntse 119 :11

B-	 Á zɛt́e ngie ngie nyiŋ̀ wege néŋe 

ne ńzsé nti lejǔʼ ncwò ye mboŋo

Jaŋ 4 :34

C-	 Á zɛt́e ngie pege lúɔ metʉ mbwo 

Ssé

Jaŋ 15 :5 

Kèm 8 : Anò na nkwàʼte
Nkwàʼte e kú pʉ̀a Kristo metsèm. Nyiŋ̀ lɔɔn ḿbiŋ te zi ́̓i páʼ e 

lɔɔn ńtó á gÿó wɔ,́ mbà à te zsé páʼ à ge gÿo tá fó tsoló kẅɛ wɔ.́ 

E Ssé ye máŋwɛ ́aa ndá ńne ńzsé ngie ńgwɔ ́nkwàʼte kúu nyiŋ̀ 

wege tà ńgáʼ metʉ̀ ngàŋ. Áa mmó gie á gÿó yé Ssé à te zẅiŋ́ 

ngie à gwɔ ́púʼu na pʉ̀a Kristo wɔ.́ À ne ńnáa metʉ̀ lélɔg shÿɔg, ḿbiŋ ńgÿo legwɔ ́

gie nyiŋ̀ wege ge kuʼu léfó tsɛɛ̀ nkwàʼte ńkẅɛ.

1 Korénto 10 : 13 « Menkwàʼte mie é ka kúu gẅí, ée mie é kúu nyìŋ mesoŋ. E Ssé 

gẅie à te gɔɔn nò ḿbiŋ ńkúbe wɔ,́ à te zẅíŋ ngie nkwàʼte kúu 

gẅi tà ńgáʼ metʉ̀ mí wɔ.́ Nkwàʼte ge gwɔ ́tà tó, à náa gẅi ́metʉ̀ 

lélɔg shÿɔg, ḿbiŋ ńnáa gẅi ́shÿó lélɔg fó tsoló ńkẅɛ. »

lepiŋe mbwo Ssé 

«Lepiŋe mbwo Ssé » aa paʼɔɔn 
ndɔgɔ ngɔɔn ngie kɔ ?

1. Ngwá ̓a nò  tepò ŋ
(Megaŋ ntum 26 : 17-18)

2. E sele nɛ ta  ̓legʉa ndie Ssé 
(1 Tesalonika 1:9) 

3. Nkwɔʼɔ we Nyì ŋ mesoŋ
  (Megaŋ ntum 14 :15)

Nyì ŋ gẅiin lepiŋe mbwo Ssé  
melaʼa kɔ?

A. Aa melaʼmie e Sse ne 
ntsẅii ngie me gÿ o puʼu

(Megaŋ ntum 3 :19)  
B. Melaʼmie pege cʉa pɔ 

nzem Yě sô  tá  ntsẅɛ́
(Roma 3 :23) 

C. Melaʼ mie á  ne nzɛte ngie 
pege tsẅɛ 

(Matio 7 :13-14)

Áa na yɔɔn kème nò, mbà pege ge zɔɔn vɔg gɔɔn mmó gie mé gɔɔn nkwàʼte ńgɔɔn 

yɛ,̌ é pɔɔ́nte gÿo mé zsé nti ́menò mie nkwàʼte e fóo mǒ, é piŋ gɔɔn nò na fàʼ gie 

nkwàʼte e faʼa na legwɔ ́we nyiŋ̀ Kristo, éfó mmó, é gɔɔn nò na jʉʼ gie nkwàʼte 

la fóo wó, e piŋ gwaa lɔg gʉa lê mvfò é nyɛ páʼ nyiŋ̀ gwe tsɛɛ̀ nkwàʼte á gÿo, e 

cʉ́me lê nò na páʼ ńgwɔ ́nyiŋ̀ gÿo tá ńkẅɛɛ tsɛɛ̀ nkwàʼte.

I. Nkwàʼte ée páʼa ńgwɔ ́kwaʼ kɔ ́?

Áa na shwóŋè felaŋsé, mé tóŋ nkwàʼte ngie « tentation ». Á gwɔ ́púʼu mbà letóŋ 

we felaŋsé la fó na « peirazo » gẅie aa na shwóŋè gelekia ńgɔɔn menò mémbʉ́a : 

A. Anò na mmó léshowŋte nyiŋ̀

Nkwàʼte aa lesele nkwaŋá nyiŋ̀, éfaʼa pá ,̓ legye sé ge pÿé, à kúbe nzsè, ńcʉʼ ńcʉ́m 

pɔ ́nzèm mmó gie mé sele nkwaŋá wé ńtÿɔǵɔ mǒ. Nyiŋ̀ gẅie nkwàʼte ne ńkúu 

yé, aa ntʉ́m yé ńne ńjúʼu ngie áa mbòŋ mbwo yé, ngie à gÿo yɛ ̌mmó gie nkwaŋá 

wé ne ńtyé mǒ, tà mbɔɔ páʼ á té gie mé zẅiŋ́ ngie aa mbòŋ wɔ.́

Jâg 1 : 13-15 « Nkwàʼte lɔɔn ńké ńtóo na ngàŋ, tà á gɔɔn ngie nkwàʼte yɔɔn 

fóo mbwo Ssé, á nue à lɔɔn ńgwɔ,́ e Ssé le gẅiin kwàŋte légÿo 

nò tepòŋ wɔ,́ kwàʼ yé ké le tsóte nyìŋ ngie à gÿo nò tepòŋ wɔ.́ Ye 

ntí letsɔɔ̌n shúm zɔ shwoŋte yé, á gwe na lejÿɔ̀̓ . Letsɔɔ̌n shúm 

ŋwɛ ́gwɔ ́tà ńgáʼ, ńkẅɛɛ nò tepòŋ, anò tepòŋ gáʼ ńkẅɛɛ legwé. »

•	 Nkwàʼte e sele nkwaŋa nyiŋ̀ Kristo e fó na kɔ ́ńzyɛbɛ ? Mezɔb̀ɔ ntse 119 : 9-11

Pege nyɛte ńgyá ngie : 

-	 Nkwàʼte e te kúu nyiŋ̀ á lɔgɔ ńgwóon ngie ngàŋ fʉ̌a pɔ ́nò wɔ.́

-	 Nkwàʼte e shwoŋte nyiŋ̀ légwɔ ́gie à ge fʉa nò.

-	 Ńgwɔ ́nyiŋ̀ shÿɔgɔ tsɛɛ̀ nkwàʼte tà á le fʉa nò wɔ.́

B. Mmó gie nyiŋ̀ ge téŋe zi ̀̓ i mmó

Nkwàʼte aa mmó gie nyiŋ̀ Kristo gẅiin léshÿɔgɔ mǒ. Pege júʼ tsɔ ́menò mie ŋwàʼne 

Ssé gɔɔn lélɔg ńtóonte nò yɔɔn ŋwɛ.́

Mezɔb̀ɔ ntse 26 : 2 « Mwoon zẅi ̀yɔɔ́n ńjúʼ mé Cʉ̀apʉ̀a ! lʉŋte wɔɔ́n ńgyá, tsaʼ 

nkwaŋá wɔɔ́n lê letʉ́m sɔɔ́n ńgyá. »

2 Korénto 13 : 5 « Pi lê twó gí pi líe mbùm gí ńgyá. Kà pi ne ńgiŋe ndʉŋ ndʉŋ 

na nò Kristo gie pi la zẅíŋ wɔ.́ Pi nyɛte ńtsaʼ. Pi te ne ńgyá ngie 

Kristo aa tsɛɛ̀ ntʉ́m pi wɔ ́ka ? Á gwéʼe péʼe á té púʼu wɔ,́ mbà 

á lɔgɔ ńgwɔ ́ngie pi tè pʉ̀a Kristo wɔ.́ »

Ngyà jʉʼ 2 : 2 « Mèŋ n ne ńzsé mefàʼ mí, ńne ńzsé gẅi letéŋe zìʼi, ńzsé páʼ pi 

kag tʉ̀ púʼu, ńzsé páʼ pi te kwoŋo légwɔ ́gie pia pʉ̀a pie é gẅiin 

ssé ntʉ́m e teme kwò wɔ,́ ńne ńzsé páʼ pi kéen ńdʉŋte pʉ̀a pie 

pɔ ́gɔɔn ngie pɔ ́ée megàŋ ntúm Yěsô tá ńgwɔ ́pɔ ́pagwà ńkú, tà 

ńzsé ngie pɔ ́gwɔ ́pɔ ́megàŋa cÿɔ ̌nò. »

•	 Pege lɔg yɔɔn nti ́lekwaŋ ńdɔg gee mvfò, éfaʼ shÿó léjúʼu mmó gie Ŋwàʼne Nzyeté 22 : 1 

á lɔgɔ ńgɔɔn.

Ŋwàʼne nzyeté 22 : 1 « Mɔɔn menò tɔǵ, e Ssé lʉ́ŋte Abraham ńgɔɔn ne ye ngie : Abraham ! 

Á tsɔ́̓  ngie mèŋ wɔɔ́n mbà ! »

II. Nti ́menò mie nkwàʼte e fó mǒ

Sátà aa ndá, a yé nò gwɔ ́pɔ ́léfaʼ meshÿó tà shwoŋte wégè ńnéŋe tsɛɛ̀ nkwàʼte, 

légwɔ ́gie pege ge fʉa nò mbwo Ssé. Áa mmó gie á gÿó áa mbòŋ lézsé nti ́menò 

mie à kwàʼte wégè mǒ.

1 Jâŋ 2 : 15-17 :  « Tà pi tÿɔǵ nÿɔǵ mí na njÿó, tà pi tÿɔǵ nÿɔǵ na shúm sie ée tsɛɛ̀ 

njÿó. Nyìŋ lɔɔn ńkwoŋ njÿó, mbà à te ne ńkwoŋo Ssé Tá wɔ,́ á 

nue akɔɔ̀kɔɔ́ gie áa tsɛɛ̀ njÿó, páʼ shúm sie mbùm nyìŋ tsóte yé 

á tsɔɔ́n, páʼ shúm sie nyìŋ tÿɔ́̓  lejÿɔǵ mǒ ńtsɔɔ́n légẅiin, mbɔɔ 

shúm sie pʉ̀a mesoŋ lɔgɔ ńŋáʼte, sɛ ̌shúm téen fó mbwo Tá wege 

wɔ,́ éfó pɔ ́tsɛɛ̀ njÿó. Njÿó zɔɔn ńgwɔ ́ssé ne ńcʉa cʉa, tà mbɔɔ 

shúm sie pʉ̀a mesoŋ ne ńgyá tsɛɛ̀ njÿó, ńtsɔɔ́n légẅiin. Tá nyìŋ 

gẅie à gÿo mmó gie Ssé ne ńkwoŋo, à ge gwɔ ́pɔ ́wó fʉ̀ʼ ntsèm. »

A. Shúm sie mbùm nyiŋ̀ tsóte ye á tsɔɔ́n

Pege júʼ tsɔ ́na shúm sie mbùm nyiŋ̀ tsóte yé á tsɔɔ́n : lepfɛɛ̌ mmó, lenǔ melùʼ kà 

lenǔ shúm páʼ ndèpàʼ wɔɔ́, lekubé nti ́na nò mámbàŋa pɔ ́manzwě, legwɔ ́ndóŋ, 

tá ńgiŋ́ ńgÿo tsɔ ́shúm.

B. Shúm sie pʉ̀a gwɔ ́tà lejÿɔǵ wɔb́ zébe mǒ pɔ ́té kwòŋo létsɔ́̓  wɔ́

Pege júʼ tsɔ ́na shúm sie lejÿɔǵ nyiŋ̀ gyá à te kwòŋo léfó mǒ ńtsɔ́̓  wɔ ́: é sie nyiŋ̀ 

jǔʼ páʼɔɔn é ne ńzága yé (Lepuʼú nkáb, menzsǒ, atwó mbáʼ pǎʼ lâ melɔɔ̌n pɛ ́̓ ɛ ̀mie 

ée na pʉ̀a, mendá lâ pamatûɔ pie é si ́tɛ ,̓ atsetsá ,̓ pamashʉ́ŋ menti ́menti,́ tà mbɔɔ 

tsɔ.́, ), é sie nyiŋ̀ gyá pɔ ́tsɛɛ̀ mashʉ́ŋ njÿòon kà na meŋwàʼne wɔɔ́ (televizion, 

seleman, mejurna, tà mbɔɔ tsɔ)́.

C. Shúm sie é fóo na kègɔ̀̓  nyiŋ̀ mesoŋ

Pege júʼ tsɔ ́sie éfóo na kègɔ̀̓  nyiŋ̀ mesoŋ : Anyiŋ̀ lénéŋe páʼɔɔn ńjúʼ ńgwɔ ́nyiŋ̀ 

tɛ ,̓ Legwɔ ́kim̀, legẅiin kègɔ̀̓ , leneŋé faʼ pɔ ́lézába pwó twó pʉ̀a ésáʼa wɔb́, tà 

mbɔɔ tsɔ.́)

Áa na menkàŋ ŋwàʼne Ssé mie mé ge pɔɔ́nte ná lɔɔn, eshúm sie ńgwɔ ́nkwàʼte fó mǒ 

ńkúu na nyiŋ̀ é gwɔ ́mɛ ̌? Ŋwàʼne nzyeté 3 : 6 pɔ ́Lúkásè 4 : 1 – 13

•	 Ŋwàʼne nzyeté 3 : 6 « Manzwě gyá ngie ntɔɔ̌n tÿo é laa gẅie é poŋo lépfɛ,́ mé 

giŋ́ ńdié ńgyá é poŋ, ńgwɔ ́gẅie ńgwɔ ́é náa zsénò. Á pi ́ntɔɔ̌n ŋwɛ ́ḿpfɛ,́ ńná 

we ndúm we páʼ à laa lejʉ́ŋ yé, á pfɛ ́yé. »

•	 Pi giŋ́ ńtóŋo 1 Jâŋ 2 : 15-17 ńgyá mmó gie pâ menkàŋ mie ée tÿǒ mɛ ́é gáb.

D. Shúm sie é fóo na tsɔ ́menò



131

Etsɔ ́shúm giŋ́ ńgwɔ ́wó sie Sátà fó mǒ, éshwoŋte wégè, mé gɔɔn shúm páʼ : nkwaŋá 

wégè, ngwág gie pʉ̀a pie é tè pʉ̀a Kristo wɔ ́gẅiin na pege, menò té twó mie mé 

zi ́̓i pʉ̀a, letěm legye, ngɔ́̓  menti ́menti,́ meguɔ menti ́menti,́ Sátà zsé shúm sie 

pege pÿɛ ́mǒ pÿɛ,́ áa mmó gie á gÿo pege gẅiin lépɔɔ́n tɛ .̓

•	 Yɛ ̌nti ́nkwàʼte e neŋé ńkúu gẅi ́?

III. Anò na fàʼ gie nkwàʼte e faʼa na legwɔ ́we nyiŋ̀ Kristo

1 Piɛ 1 : 6-7   « Pi gyá mmó gie á gÿo pi ne ńkága kǎg, tà mbɔɔ páʼ áa fʉ̀ʼɔɔn 

ńne ńzɛt́e ngie pi náʼa ḿmÿɔgɔ na ngʉ̀ngʉ̀ mentí mentí gie é ne 

ńkúu gẅí. Ngʉ̀ngʉ̀ kuu gẅi ́légwɔ ́gie mé ge gyá ngie pi kwaʼ 

ńzáb ntʉ́m na Ssé. Tʉ̌ gɔl̂ gie á té ge láʼa gwɔ ́pɔ ́wó wɔ,́ mé cʉ́ʼʉ 

lézẅíʼ, ńtuɔ mmɔǧ, ncÿǒ kẅɛɛ mǒ. Áa ndʉŋ ndʉŋ páʼ gẅi lézáb 

ntʉ́m na Ssé gẅie aa mmó tʉ̀ nzẅìŋ ńcʉa tʉ̌ gɔl̂, ge cʉa pɔ ́na páʼ 

ngʉ̀ngʉ̀ mentí mentí gie e ne ńkúu gẅí, e ge ne zẅíʼi gẅi ́yé, tá 

nyɛ ngie à tʉte. à leen ńké ńcʉa púʼu, pi láʼa lyɛ ̌̓  gie Yěsô Kristo 

tǒ, mé ná ngɔɔ̀nte gi, ńnéŋe gẅi ́tsɛɛ̀ legúʼ, ńgÿo mekùʼ mí. »

E Ssé nye ngʉ̀ngʉ̀ é kúu wégè á nue à ne faʼa páʼ ncÿǒ ge kẅɛɛ na wege lezâb 

ntʉ́m na yé, tá à láʼa lyɛ ̌̓  gie Yěsô Kristo tǒ, à gyá wégè pege gwɔ ́té tsɔ ́lɔ̌̓ .

Nkwàʼte tsɛ ńgwɔ ́mmó ńtʉ tʉ tá ,̓ e lɔɔn ne ńkúu nyiŋ̀ wege, á lɔg pɔ ́mekùʼ ńkẅé. 

Á nue yɛ zɔ ge nyɛte siŋte wégè tÿɔǵ, é kẅéte wégè, atsɔ ́lɔ̌̓  á le giŋ́e ńgwɔ ́na 

pege wɔ,́ ndʉŋ ndʉŋ páʼ á té na Kristo wɔ.́ Á zɔɔn ńgwɔ ́púʼu ńgwɔ ́shÿó gẅie 

pege lɔgɔ éfóo mmó ńgyá wege mejʉʼ na ngɔ́̓  gie Kristo la gyá.

1 Pierre 4 : 12-13   « Meshǔ pɔɔ́n pe tʉ̀ nzẅìŋ, pi ee tsɛɛ̀ mmɔǧ ńne ńgyá ngɔ́̓ . Tà pi 

gyá á kʉʼʉ gẅí, á té tsɔ ́nò sẅé wɔ.́ Mé ge fó mǒ, é zsé mmó gie 

pi ee yɛ.̌ Pi cʉ́ʼ ńkág kág á nue pi ne ńgyá gi ngɔ́̓  páʼ kristo, à 

cʉa púʼu, pi gÿo ńgwɔ ́tà ńgyá legúʼ we, ńgíŋe ńgẅiin gí máamáa 

lekág. »

•	 Tà aa páʼɔɔn, ńgwɔ ́gie nkwàʼte kúu wégè, pege shÿɔg shÿɔg, mbà kɔ ́ge kúbe 

na pege ?

Jâg 1 : 2-4

Jâg 1 : 12

•	 Tà ɔ ̀ne ńjúʼu mbà tsɔ ̌nkwàʼte lǎ kúu gu, ɔ ̀shÿɔg shÿɔg tà tsɔ ́mmó kúbe na gù 

Legwɔ ́tà yɛ ̌nò aa ńzɔǵɔ mbòŋo gú ?

IV. Anò na jʉʼ gie nkwàʼte la fó wó

Nkwàʼte ee péʼe e fóo mbwo Ssé ?

Jâg 1 : 13 :  « Nkwàʼte lɔɔn ńké ńtóo ná ngàŋ, tà á gɔɔn ngie nkwàʼte yɔɔn 

fóo mbwo Ssé, á nue à lɔɔn ńgwɔ ́e Ssé le gẅiin kwàŋte légÿo 

nò tepòŋ wɔ,́ kwàʼ yé ké le tsóte nyìŋ ngie à gÿo nò tepòŋ wɔ.́ »

Ńgwɔ ́e Ssé gyá ngie à ge lʉŋte nyiŋ̀ wege gyá, kà à gwaa gɔɔn ngie à zsě pɔ ́ndáʼ 

yé Ssé, ńgɔɔn shwóŋo nò wɔɔ́, ńcʉ́ʼʉ lélʉŋte, ńzẅiŋ́ nkwàʼte kúu wɛ ̌nyiŋ̀. Táʼ kwaʼ 

yé Ssé zɔ te púʼu ńkwaʼte nyiŋ̀ wɔ.́

Nzyeté 22 : 1-19,

Lúkásè 4 : 1-2

Pege nyɛte ńjúʼ : E Ssé lʉŋte nyiŋ̀ wege ńgyá kà à kwaʼ ńzáb ntʉ́m na yé ḿbiŋ 

ńkwaʼ ńjúʼ ncwò wé wɔɔ́, tá à te kwaʼte nyiŋ̀ wɔ.́ Ŋwàʼne Ssé zi ́̓i wégè ngie ńgwɔ ́

nkwàʼte fó na shúm setá sie mé gee ntʉ̌ lɔɔn

A. Ńgwɔ ́e fó mbwo Ndêbele

1 Piɛ 5 : 8 « Tà pi gwáʼa lÿɔg, tà pi lyé. Angàŋ mbù gẅi, Sátà, à ne ńgwá 

ńzéme, éfaʼa nyìŋ gẅie à ge gwoon yé, páʼ púʼ ntʉ̀ gẅie à gaʼte, 

éfaʼa mmó gie à gee pfɛɛ̌ la. »

Ńgyá jʉʼ 20 : 2-3 « Ńgwoon máamáa nnù ngém ya, á yé gẅie aa nnú ya gie e la fó 

tàa fʉ̀ʼe mvfò la, yé gẅie aa ndêbele, ńgíŋ ńgwɔ ́Sátà la, ńdɔgɔ 

tsɛn̂ wa ńkwɛɛ́ yé páʼ à ge ké gwɔ ́pɔ ́menkÿo na ngùʼ ntsáʼ, ńdeen 

ńké ńzéʼe yé ḿmaʼa tsɛɛ̀ pÿé té lǎŋ, ńdɔgɔ kí ńjÿɔʼɔ yé tsoló, ńtse 

lê lìi nŋwáʼ légwɔ ́gie à te gíŋe gwá tsɛɛ̀ mengwòŋo mengwòŋ é 

fʉte pʉ̀a wɔ ́tà ngùʼ ntsáʼ e láʼ ńkuʼ. E láʼ ńgwɔ ́tà ńkuʼ, mé náʼa 

ńkyɛʼɛ yé na mûɔ méfʉ̀ʼ. »

Ndêbele tà fó siŋ́e wɔɔ́, á faʼ pɔ ́shÿó, éshwoŋte pʉ̀a mesoŋ metsèm páʼ pɔ ́ge fʉa nò 

mbwo Ssé. Aa mmó gie mé tóŋo Ŋwàʼne Ssé ńjú ,̓ á léfó tsɛɛ̀ Ŋwàʼne nzyeté ńgʉa 

ńdáʼ ńkúu tsɛɛ̀ ye Ngyà jʉ .̓ À tʉʉ lelÿò ndʉŋ pʉ̀a pie pɔ ́kà nyě ńnáa wɔb́ legwɔ ́

mbwo Yěsô, táʼ mé téen ńgɔɔn ngie à nye petsɔ ́pʉ̀a wɔ,́ à te tsɔ ̌nyiŋ̀ Kristo vʉʼʉ.

•	 Me tóŋo Jâŋ 8 : 44 péʼe, ńjúʼ ngie menò mie mé lɔg ńzsé Ndebele ee mɛ ̌?

B. Ńgwɔ ́e fó na shúm sie mbùm nnɛ ́e ne ńtsɔɔ́n

Galatia 5 : 17   « Á nue menò mie mbùm nyìŋ mesoŋ tsóte yé ngie à gÿo é té 

mie Zẅìge Ndʉalʉ̌a ne ńkwoŋo ngie à gÿo wɔ.́ Menò mie Zẅìge 

Ndʉalʉ̌a ne ńkwoŋo é té mie mbùm nyìŋ mesoŋ kwòŋ wɔ,́ pɔ ́

mépʉ́a lɔgɔ ńdʉʼʉ lʉʼʉ. Áa yɛ ̌tá pi te gẅiin légÿo mmó gie pi 

kwǒŋ wɔ.́ »

1 Piɛ 2 : 11

Jâg 1 : 14

Mé gɔɔn ngie « mbùm nyiŋ̀ » ńdɔgɔ ńduŋo mvfò ńgɔɔn pɔ ́ntʉ́m nyiŋ̀ mesoŋ. Mé 

giŋ́ ngie mbàb nnɛ.́ Tá ,̓ áa lelÿò fʉ̀ ,̓ Ŋwàʼne Ssé gwaa gɔɔn ngie « mbùm nyiŋ̀ » 

ńdɔgɔ ńgɔɔn nò na shúm sie nyiŋ̀ mesoŋ lɔg páʼ à kuʼte lepʉ̌ Ssé pɔ ́kekáŋ, mé 

gwaa gyá mbà à gÿǒ, mé giŋ́ ńdɔgɔ púʼu ńgɔɔn nò na páʼ nyiŋ̀ mesoŋ à gwɔ ̌pɔ ́

ngàŋ mefʉ̀a. Nyiŋ̀ lɔɔn kɔǵɔ ḿbɔɔ́n, éshúm sie mbùm ye tsóte yé á tsɔɔ́n, é gÿo 

mmó na we lezǎb ntʉ́m na Ssé (Rom 8 : 13). Áa mmó gie á gÿó nyiŋ̀ wege te 

gẅiin lézẅi ́̓te nò gie mbùm ye ne shwóŋo yé wɔ,́ pege gẅiin pɔ ́lézẅi ́̓te nò gie 

Zẅige Ndʉ̌alʉ̂a ne ńgɔɔn (Rom 8 : 9).

•	 Áa tsɛɛ̀ ŋwàʼne Galatia 5 : 19-21 péʼe pege júʼ mé gɔɔn ngie mefàʼ mie mbùm 

nnɛ ́nyiŋ̀ tsóte ye á fʉa é gwɔ ́mɛ ̌?

C. Ngwɔ ́é fó tsɛɛ̀ njÿó

Jâŋ 15 : 18-19  « Pʉ̀a njÿó lɔɔn ne ḿbʉa gẅí, pi zsé ngie pɔ ́la vɔg ḿbʉa wɔɔ̀n 

yɔɔ́n. Pi kɔʼɔ ́ńgwɔ ́péʼe ńgwɔ ́pʉ̀a njÿó, mbà njÿó kwoŋo gẅi ́

tɛʼ, á nue njÿó kwoŋo mmó gie áa yé. Táʼ pi ké te pʉ̀a njÿó wɔ,́ 

mèŋ n zɔ ka tsɔ́̓ ɔ gẅí, éfaga gẅi ́na pʉ̀a njÿó. Áa mmó gie á 

gÿo njÿó pʉ̀a gẅí. »

1 Jâŋ2 : 15-17 « Tà pi tÿɔǵ nÿɔǵ mí na njÿó, tà pi tÿɔǵ nÿɔǵ na shúm sie ée tsɛɛ̀ 

njÿó. Nyìŋ lɔɔn ńkwoŋ njÿó, mbà à te ne ńkwoŋo Ssé Tá wɔ,́ á 

nue akɔɔ̀kɔɔ́ gie áa tsɛɛ̀ njÿó, páʼ shúm sie mbùm nyìŋ tsóte yé 

á tsɔɔ́n, páʼ shúm sie nyìŋ záb lejÿɔǵ mǒ ńtsɔɔ́n légẅiin, mbɔɔ 

shúm sie pʉ̀a mesoŋ lɔgɔ ńŋáʼte, sɛ ̌shúm téen fó mbwo Tá wege 

wɔ,́ éfó pɔ ́tsɛɛ̀ njÿó. Njÿó zɔɔn ńgwɔ ́ssé ne ńcʉa cʉa, tà mbɔɔ 

shúm sie pʉ̀a mesoŋ ne ńgyá tsɛɛ̀ njÿó ńtsɔɔ́n légẅiin. Tá nyìŋ 

gẅie à gÿo mmó gie Ssé ne ńkwoŋo, à ge gwɔ ́pɔ ́wó fʉ̀ʼ ntsèm. »

Áa tsɛɛ̀ Ŋwàʼne Ssé, mé té gwaa gɔɔn ngie « njÿó », ńgɔɔn pɔ ́tsetsáʼ wɔ.́ Ŋwàʼne 

Ssé gwaa kiḿ « njÿó » lelÿò fʉ̀ ,̓ ńgɔɔn nò na pʉ̀a pie é té pʉ̀a Kristo wɔ,́ kà pɔ ́

lélɔg gɔɔn nò na mengÿǒ menò ngàŋ ḿbú Kristo wɔ.́ « Njÿó » e ne shwoŋte pʉ̀a 

Ssé pɔ ́lézẅiŋ́ yɔb nti ́mengÿǒ menò, ḿbiŋ ńgÿo pɔ ́páʼ pɔ ́gÿo yɔb́.

•	 Aa páʼɔɔn ńzɛt́e ngie nyiŋ̀ Kristo zsé ngie kɔ ́na njÿó ? Rómà 12 : 1-2 ; 1 Jâŋ 

5 : 4, Jâg 4 : 4

V. Nyiŋ̀ ke ńgwe tsɛɛ̀ nkwàʼte á gÿo lêkɔ ́?

Á zɔɔn te ńgwɔ ́mé kwáŋ ngie nyiŋ̀ Kristo ńgwaa á gwáʼ mbùm ye, tsɔ ́mmó 

shwoŋte ye wɔ,́ tà ńké ńgwɔ ́gie á lɔɔn shwoŋte, á ke le gwe tsɛɛ̀ nkwàʼte wɔ,́ táʼ 

menò mie pege ne ńgwá ńgyá, é gÿo pege zsé ngie pʉ̀a Kristo gwé tsɛɛ̀ nkwàʼte.

1 Jean 1 :8   « Pege lɔɔn ńgɔɔn ngie nò tepòŋ té na pege wɔ,́ mbà pege lɔgɔ 

púʼu, éfʉa mánzsè, ḿbiŋe těen ńzsé nò nénʉ́ gie á fóo mbwo 

Ssé wɔ.́ »

Jâg 3 : 2 « Pege pǔ fʉate menò ntí ntí pɔ ́te vʉʼʉ nyìŋ. Nyìŋ lɔɔn ńgwɔ ́

nyìŋ gẅie à laa tóo ńgɔɔn nò, é fʉa wɔ,́ mbà aa nyìŋ té lɔ̌̓ *, 

ńkuʼu légwoonte mbùm ye ntsèm. »

Páʼ pege ke fʉate menò nti ́nti ́te vʉʼʉ nyiŋ̀ la, á zɛt́e lezsé páʼ ńgwɔ ́

nyiŋ̀ gÿo tá Ssé lege mefʉ̀a mé ńnáa mbwo yé. Ŋwàʼne Ssé nyɛɛ wege 

páʼ ńgwɔ ́pege gÿo púʼu : 

A. Nyiŋ̀ gwe tsɛɛ̀ nkwàʼte á zẅiŋ́ ngie à fʉ̌a nò

Mezɔb̀ɔ ntse 32 : 1-4 « Shÿó mbòŋo aa nyiŋ̀ gẅie mé te giŋ́e ńgẅiin yé lóŋ na nò 

gie à fʉ̌ʼ wɔ,́ á nyiŋ̀ gẅie mé legé mefʉ̀a mé ! Shÿó mbòŋo aa 

nyiŋ̀ gẅie Cʉ̀apʉ̀a te ne ńkiḿte menò ngàŋ mie é té tyé wɔ,́ á 

piŋ ńgwɔ ́nyiŋ̀ gẅie tsɔ ́legye tsóŋ, é té twó yé wɔ ́! N da láŋte 

ngʉ̀a shÿɔ́̓ ɔ wɔ,́ mekẅi mɔɔ́n wɔ ́tsoló ńgwɔ́̓ ɔ gwɔ́̓ ɔ. mèŋ zɔǵɔ 

pɔ ́lézẅi, á nue apwo jú la zébe pɔ ́na mèŋ á tsẅɛʼ pɔ ́zsǒ, metʉ̀ 

mɔɔ́n e ne maga páʼ ntse maga na mmó, á fʉ̀ʼʉ lum la. »

Ɔ̀ lɔɔn ńzsé ngie ɔ ̀fʉ̌a nò, te móŋe. Cwóŋte mbùm jù pɔ ́lezẅiŋ́ ḿbiŋ ńkúbe mà.

B. Nyiŋ̀ gwe tsɛɛ̀ nkwàʼte á kúbe mà

Mezɔb̀ɔ ntse 32 : 5 « Mèŋ la shwoŋo gú mefʉ̀a mɔɔ́n, mèŋ la te lÿoon mmó gie mèŋ 

fʉ̌a wɔ;́ mèŋ la gɔɔn ngie : mèŋ n ge zẅiŋ́e mbwo Cʉ̀apʉ̀a ngie 

mèŋ fʉ̌a lepʉ̌ sé. Ɔ̀ gÿo fó na mèŋ, ńzyɛb́ɛ lɔ̌̓  gie á lɔɔ́n fóo na 

mefʉ̀a mɔɔ́n.

Jâŋ 14 : 6,

1 Jâŋ 1 : 9

Afʉ̀ʼ gie ɔ ̀ne sẅiŋ́te Ssé la, ɔ ̀zẅiŋ́e mefʉ̀a mú, ńdúɔ mbwo Cʉ̀apʉ̀a Yěsô Kristo 

ngie à lege mefʉ̀a mú ńnáa mbwo gù. Ésẅiŋ́te Ssé tà ńdu ssé, té láʼ ńgíŋ ńgÿo 

nò tepòŋ

C. Nyiŋ gwe tsɛɛ̀ nkwàʼte à lɔg páʼ à záb ntʉ́m na Yěsô, ńzẅiŋ́ ngie e Ssé 

legé ńná né yé

Rómà 3 : 22 :  « Á gwɔ ́páʼ nyìŋ lɔɔn ńzáb ntʉ́m na Yěsô Kristo, mbà Ssé ge cʉ́ʼ 

líe ngàŋ, à gwɔ ́mvfò yé ńgwɔ ́ndʉŋ ndʉŋ. Ee ndàʼ nzsè mbwo 

mânyìŋ ntsèm. Pɔ ́ée mvfò Ssé ḿbú ńgwɔ ́pɔ ́tàʼa mmó, »

Rómà 5 : 1-2 :  « Páʼ à la cʉa na lezǎb ntʉ́m na Yěsô Kristo, e Ssé cʉ́ʼ ńdíe wégè 

pege gwɔ ́pɔ ́ndʉŋ ndʉŋ mvfò yé la, pega Ssé ee fʉ̀ʼɔɔn ńnéŋe 

mboŋó, ńzẅɛ́̓ ɛ Cʉ̀apʉ̀a wege Yěsô Kristo. Yé Yěsô zɔ la tsɔ́̓ ɔ 

mánzsè tá Ssé cÿó gʉm yégè páʼɔɔn, tà à cʉ̌ʼ ńgwaa gwɔ ́pɔ ́né 

pege púʼu, éfó na páʼ pege zǎb ntʉ́m na yé Yěsô. Pege ee páʼɔɔn 

lékag gwɔ ́ntʉ́m pege tɛʼ, á nue pege neŋé 

ne ńzẅíʼte páʼ Ssé ge gÿo gab shúm sie 

ée na legúʼ we, é ná ségè. »

Lɔg páʼ ɔ ̀záb ntʉ́m gú na Ssé, ńzsé ngie à legé mefʉ̀a mú 

ńnáa mbwo gu. Tóŋo 1 Jâŋ 1 : 9 ḿbiŋ ńcwoŋo ńjúʼu nò gie 

à gɔɔn, ńzẅiŋ́ ngie á ge gwɔ ́púʼu na gù. À cʉ́ʼʉ lécʉ́me, ɔ ̀

sié Cʉ̀apʉ̀a Yěsô Kristo á na páʼ à legé mefʉ̀a mú.

Mezɔb̀ɔ ntse 50 : 15

Á lɔɔn ńdáʼa lyɛʼɛ ngɔ́̓, ɔ ̀tóŋo wɔɔ́n;

N tó fó tsoló ńkẅiĺe gú, ɔ ̀guʼte wɔɔ́n

1 Tesalonika 5 : 18

Á lɔɔn ńgʉ́a na menò mie pege fʉ̌a té zsé, mbà pege zsé ngie e Ssé ne ńdege ńnáa 

ne pege á na páʼ pege ne ńgiŋ́e na kyɛ ̀̓  (1 Jâŋ 1 : 7)

D. Etsɔ ́mentÿɔǵɔ mie é kẅéte

-	 Ɔ̀ lɔɔn ńnéŋe tà ńjúʼ mbà ɔ ̀ fʉ̌a nò mbwo nyiŋ̀, ɔ ̀ faʼ shÿó pɔ ́ fʉʼó, 

 ńdúɔ mefʉ̀a mbwo ngàŋ.

-	 Ɔ̀ lɔɔn ńcʉ́ŋte mmó nyiŋ̀ ɔ ̀faʼ shÿó 

ńyɛte kà ńkúbe kúbe wɔɔ́.

-	 Ɔ̀ lɔɔn ńgwɔ ́tà ńkúbe mmó gie ɔ ̀

cʉŋté, ńjúʼ mbʉ́lè e te ntʉ́m gù wɔ,́ ɔ ̀gʉa  

 ńgyá Pasto éshwóŋo yé, pi ye sẅiŋ́te 

Ssé.

-	 Te nyé ntʉ́m gú néŋe tsɛɛ̀ ngɔ́̓  tɛʼ á fʉ̀ʼ gie ɔ ̀fʉ̌a nò á ne ńzɛɛ gú, lwo faʼ  

 shÿó ńgÿó à fó ntʉ́m gù ḿmag tà ɔ ̀júʼ páʼ letʉ́m shú é pʉ́le.

-	 Te cʉ́ʼ mbwó mú pÿɛ,́ lɔgɔ faʼ gie e Ssé la cʉ́me mbwo gù ńdɔg ńgʉ́a pɔ ́ 

 lê mvfò.

VI. Anò na léfó tsɛɛ̀ nkwàʼte ńkẅɛ

2 Piɛ 2 : 9 « Mé fó ná mɔɔn menò ńgyá ngie Cʉ̀apʉ̀a kwoŋo léfóo tsɛɛ̀ ngɔ́̓  

ńkẅile pʉ̀a pie é zsé pɔ ́ndàʼ yé, é cʉ́ʼ pʉ̀a tepòŋ á nyé wɔb́ ngie 

pɔ ́zẅíʼte ngɔ́̓  lyɛʼɛ ́létsɔ́̓ te mentsaŋ. »

E Ssé zẅiŋ́ ngie nkwàʼte kúu wege. Táʼ à te zẅiŋ́ ngie e kúu wégè tà ńtɔǵ metʉ̀ 

mégè wɔ.́ Púʼu nue à náa wégè shÿó lélɔg fó tsɛɛ̀ nkwàʼte ńkẅɛ. 

(1 Korénto 10 : 13)

•	 Yěsô Kristo ye máŋwɛ,́ nkwàʼte la kúu yé, táʼ á ké te fʉa nò wɔ.́ Tà aa páʼɔɔn, 

Legwɔ ́gẅie Sátà la kwàʼte Yěsô Kristo á ké te tsɛɛ̀ nkwàʼte gwe lɔɔn, á lɔgɔ 

ńgɔɔn ngie kɔ ́né pege á na fʉ̀ʼ gie nkwàʼte ne ńkúu wégè ? Pege tóŋo : 

Hebɛr 2 : 18

Hebɛr 4 : 15-16

Pege lɔɔn ńge shÿɔgɔ tsɛɛ̀ nkwàʼte tà pege é le gwe, mbà á zɛt́e ngie pege zsé mmó 

gie Ŋwàʼne Ssé zi ́̓i mbwo pʉ̀a, pege gẅiin lénéŋe ḿbɔɔ́n, éshÿɔǵɔ tsɛɛ̀ nkwàʼte, 

ńtʉʉ lelÿò, e sẅiŋ́te Ssé légwɔ ́gie pege te gwe tsoló wɔ.́

A. Á zɛt́e lézsé mmó gie ŋwàʼne Ssé á zi ́̓ i pʉ̀a na yɛ ̌twó nò wɔ́

Ŋwàʼne mezɔb̀ɔ ntse 119  : 9-11 « Ngwɔ ́tàʼ nyiŋ̀ ngwàshùm gÿo lêkɔ ́tà ńké ńgiŋ 

pɔ ́na mánzsè gẅie lɔ̌̓  té mǒ wɔ ́? À ge cʉa pɔ ́na 

páʼ à ne ńzẅi ́̓ te shwóŋè jú, ńgiŋe páʼ á ne ńzɛt́e. 

Mèŋ n ne ńdɔgɔ ntʉ́m wɔɔ́n ntsèm ńtsɔɔ́n shwóŋè 

jú : Te zẅiŋ́ n nye mbʉ̌ mú ńgʉa ḿbye tàa ngʉ̀a 

shʉ̀shʉ̀a ! Mèŋ n kúʼte shwóŋè jú tsɛɛ̀ ntʉ́m mèŋ, 

ńzsé ngie mèŋ n te fʉa nò mbwo gù wɔ.́ »

Matio 4 : 3-4 « Sátà tó ńkwaʼte yé, ńgɔɔn ngie : Páʼ ɔɔ Míŋ Ssé lá, leen ńké 

ńtsẅi né metóon pɛ ̂ngie e sele ńcʉ́ʼʉ mmó léjÿó, ɔ ̀jÿó. Yěsô tsɔ́̓  

ngie : Mé la ŋweʼe tsɛɛ̀ ŋwàʼne Ssé ngie :  Nyìŋ te lɔg pɔ ́ndàʼ 

mmó gie à pfɛɛ́ tá ńgwɔ ́wó wɔ ́ à lɔg pɔ ́yɛ ̌shwóŋo wɔɔ́ gie 

á kẅɛɛ ncwò Ssé. »

Ŋwàʼne Ssé ne ńkwaʼ zi ́̓ i wege páʼ pege gẅiin légÿo, á fʉʼ gie nkwàʼte ne ńkúu 

wégè.

B. Á te ńzɛt́e légwáʼa lÿɔg̀ ńdyé wɔ́

1 Piɛ 5 : 8   « Tà pi gwáʼa lÿɔg, tà pi lyé. Angàŋ mbù gẅi, Sátà, à ne ńgwá 

ńzéme, éfaʼa nyìŋ gẅie à ge gwoon yé, páʼ púʼ ntʉ̀ gẅie à gaʼte 

éfaʼa mmó gie à ge pfɛ ́la. »

1 Korénto 16 : 13

Pʉ̀a Kristo tʉʉ lelÿò, ńgwɔ ́gwe tsɛɛ̀ nkwàʼte, á gwɔ ́nue pɔ ́gwaʼá lÿɔg̀ ńdyé. Pɔ ́té 

néŋe ńtyé na nò, legye sɔb́ é lwo ńgwɔǵ wɔ,́ á nue pɔ ́néŋe tà ńdege nue nkwàʼte 

ee wó. Pege te gẅiin lénéŋe tà ńcʉ́ʼ ńgẅiin tsɛɛ̀ nkwaŋá wégè pɔ ́ngie pege leen 

ńtʉa tà ńgwɔ ́nkwàʼte é le wégè kú wɔ,́ kà pɔ ́lékwaŋ ngie ńgwɔ ́nkwàʼte é le kúu 

wégè tà pege gwe tsoló wɔ ́wɔ.́

•	 Akɔ ́la gÿo tá ngàŋa kwò Yěsô Kristo té kuʼu légÿo mmó gie á la ne ńzɛt́e, afʉʼ 

gie pɔ ́laa nkáʼa ngálè Getsemane wɔ ́? Matio 26 : 36-40

C. Á zɛt́e lesẅiŋ́te Ssé tɛʼ

Matio 26 : 41 « Tà pi gíŋe ńdyé, pi sẅíŋte Ssé, ḿbɔǵ menò njÿó lékwàʼte gẅí, 

pi fʉa nò. Ntʉ́m nyìŋ tʉte tɛʼ táʼ, mbùm nnɛ ́pÿɛ ́pÿɛ.̌ »

Lesẅiŋ́te Ssé aa tsɔ ́na shúm sie á zɛt́e légÿo ńdɔg kuʼu leshÿɔg á na fʉ̀ʼʉ nkwàʼte. 

Á té poŋ ngie nyiŋ̀ sẅiŋ́te Ssé pɔ ́ndàʼ na páʼ yé ge kuʼu léshÿɔgɔ tsɛɛ̀ nkwàʼte wɔ,́ 

á poŋ á giŋ́e sẅiŋ́te mbɔɔ na twó pʉ̀a Kristo metsèm.

•	 Áa tsɛɛ̀ ŋwàʼne mbwo pʉ̀a Eféso, mbà ngàŋ ntúm Pɔl, à la sẅiŋ́te Ssé, ńdúɔ kɔ ́

mbwo yé nti ́wɔb́ ? Eféso 3 : 16

D. Á zɛt́e ngie nkwàʼte lɔɔn kúu nyiŋ̀ á shÿɔg shÿɔg

Jâg 4 : 7 « Púʼu la, pi ne ńnuŋe ssé mvfò Ssé, ńne ńdʉʼʉ Sátà, à fó lejʉ́ŋ pi ńkÿo. »

Pege gwɔ ́tà ne ńzsé ngie Sátà zɔ aa nyiŋ̀ gẅie à ne ńkwaʼte wégè, á zɛt́e ngie pege 

lʉʼʉ yé. Ńgwɔ ́gie pege lɔɔn ne ńdʉʼʉ yé à te ne ńdwo ńnyé wégè wɔ,́ á ne ńtáa pɔ ́

tig, mbà ńgwɔ ́pege gẅiin lélɔg ngyè tetʉ́ʉ ńjwoŋ metʉ̀ mie éfaʼa pɔ ́tsɛɛ̀ nzěm, 

púʼu ńdɔgɔ leziŋ́ Yěsô Kristo ńjwoŋo. (Matio 16 : 23, Megàŋ ntúm 16 : 16-18).

•	 Awege kʉ́ʼʉ ncù lélɔg ńdʉʼʉ Sátà, á zɛt́e ngie à gwɔ ́kɔ ́? 

Eféso 6 : 16

•	 Ngwɔ ́pege gÿo lêkɔ ́tà ḿbɔɔ́n tà pege é le gwe tsɛɛ̀ tsɔ ́menkwàʼte wɔ ́?

Mezɔb̀ɔ ntse 1 : 1-2 « Shÿó mbòŋo aa nyiŋ̀ wá gẅie à te zẅi ́̓ te ntÿɔgɔ ́tepòŋ we pagẅiin 

ssé ntʉ́m tá ńdɔgɔ ńgiŋe wɔ,́ á nyiŋ̀ wá gẅie à te giŋ tà ńtyé na 

mánzsè pʉ̀a tepòŋ wɔ,́ ḿbiŋ te zẅiŋ́ pâ ngàŋa zoonte teme jʉʼ 

ńnéŋe wɔ,́ á gwɔ ́yé pɔ ́nyiŋ̀ gẅie anò lepʉ̌ Ssé á poŋo yé, á piŋ 

ńnéŋe ńtuu nò na lepʉ̌ Ssé a zsó pɔ ́tsẅɛ́̓  »

E. Á zɛt́e ngie pege gwɔ ́pʉ̀a pie é júʼ ncwò Ssé

Kolosia 2 : 6 « Páʼ pi ka kě ńzẅíŋ ngie Yěsô Kristo aa Cʉ̀apʉ̀a gẅi la, á ne 

ńzɛt́e ngie gẅi lenéŋe gwɔ ́páʼ à ne ńkwoŋo. »

2 Timote 2 : 22

Pàʼ pege ne ńkwoŋo léshÿɔgɔ tsɛɛ̀ nkwàʼte la, pege gẅiin létyé léjúʼ lepʉ̌ Ssé pɔ ́

ntsèm, lézeŋe nnɛ,́ anò piŋ ńne mbòŋo wégè poŋ.

•	 Pege gẅiin légÿo lêkɔ ́ńdɔg ńnyɛ ngie pege ee gubé gie é júʼ ncwò ? 1 Piɛ 1 : 14-15

Fàʼ gie mé ge faʼ

1.	 Pi tóŋ nkàŋ ŋwàʼne wɔɔn ḿbiŋ ńŋweʼe na mmó : 1 Koriŋ́to 10 : 13

2.	 Mé gwaa gɔɔn ngie « nkwàʼte », ńdɔgɔ ńgɔɔn kɔ ́mmó ?

3.	 Shúm sie ée tsɛɛ̀ njÿó, nkwàʼte fó mǒ ńkúu nyiŋ̀, ée mɛ ̌?

4.	 Pi kyagte yɔɔn nò : « shúm sie pʉ̀a mesoŋ lɔgɔ ńŋáʼte » 1Jâŋ 2 : 16

5.	 Nkwàʼte ee péʼe e fó nzɔ ̌?

6.	 Sátà shwoŋte pʉ̀a mesoŋ mélàʼa kɔ ́?

7.	 Tà áa péʼe, atsɔ ́fùʼ gwɔ ́wó gie á fóo na páʼ nkwàʼte kǔ nyiŋ̀ Kristo tsɛɛ̀ we 

legwɔ ́tsɛɛ̀ njÿó ? Ngwɔ ́mé tʉ yɛ ̌lê yɛ ̌?

8.	 Nyiŋ̀ wege lɔɔn ńgwe tsɛɛ̀ nkwàʼte á gẅiin légÿo lêkɔ ́?

9.	 Ńgwɔ ́pege gÿo lêkɔ,́ tà kuʼu lépáʼ ncwò, éshÿɔgɔ tsɛɛ̀ nkwàʼte tà pege é le gwe ?

10.	Menkàŋ ŋwàʼne Ssé mie ńgwɔ ́é kẅéte wégè, á fʉ̀ʼ gie nkwàʼte ne ńkúu 

wégè ée mɛ ̌?

Nkwàʼte ee paʼa ngwɔ kwaʼ kɔ ?
«Nkwaʼte » aa paʼ me zsé ngie aa na jʉʼ 
gie nyiŋ̀ tyé wo, etsɔ ́shúm wɔ wo sie á te 
ńzɛte nige a gÿo wɔ, mba a ge sẅɛʼ. Aa ye 
me gɔɔn nkwaʼte, ńgɔɔn nkwaŋa gẅie ee 
ntʉm nyiŋ̀ mesoŋ ne tsote ye ngie a fʉa nò 
Jak 1:14-15
•	 Nkwaʼte ee peʼe ne faʼa shÿo ngie 
pege fo na yɛ ̌ʼnti nò mboŋò esẅɛʼ nuŋe 
sse?
Mezɔbɔ ntse 119 :9-11 

 Nti menò mie nkwàʼte e fo mo
1 Jaŋ 2 :15-17 
A.	 Shúm sie mbum nyiŋ̀ tsote ye 
á tsɔɔ́n
B.	 Shúm sie pʉa wɔ tà lejÿɔǵ wɔb 
zebe mmo pɔ te kwoŋo letsɔʼ wɔ
C.	 Shúm sie e foo na kegɔʼ nyiŋ 
mesoŋ
D.	 Aa na mekaŋ ŋwàʼne Ssé mie 
me ge pɔɔ́nte ná lɔɔn, eshúm sie ngwɔ 
nkwàʼte fo mo ńkuu na nyiŋ̀ e wɔ mɛ ̌
? 
Ŋwàʼne nzyete 3 :6 
Lukase 4 :1 – 13

Anò na faʼ gie nkwàʼte e faʼa na lewɔ we 
nyiŋ Kristo
E Ssé nye ngʉ̀ngʉ̀ e kuu wege ano gie a 
ne nkwoŋo ngie wege lezab ntʉm na ye a 
tʉte (1 Piɛ 1 :6-7). 
•	 Pege cʉa tsɛ ngʉngʉ̀, e Sse fo mo 
ńziʼi wege kɔ mmo ? 
Jak 1 :2-4, 
Jak 1 :12 

Ano na jʉʼ gie nkwàʼte la fó wɔ
Jak 1 :13
A.	 Ngwɔ e fo mbwo Nd̂̂êbele 
1 Piɛ 5 :8
•	 Aliŋe gie me lɔg nzsé Ndebele aa 
kɔ ?
Jaŋ 8 :44
B.	 Ngwɔ e fo na shúm sie mbùm 
nɛ e ne ńtsɔɔ́n
Galatia 5 :17 
•	 Mbum nɛ nyiŋ̀ wɔ tsote ye a fʉa 
nò a fo na kɔ ?
 Galatia 5 :19-21
C.	 Ngwɔ e fo tsɛ njÿó
Jaŋ 15 :18-19 
•	 Aa paʼɔɔn ńzɛt́e ngie nyiŋ̀ Kristo 
zsé ngie kɔ na njÿó ? Roma 12 :1-2 

Lɔg ńkwɔb́te metwo meno mie me gɔɔ̌n

Anò na nkwàʼte

Nyiŋ̀ ke ńgwe tsɛɛ nkwàʼte á gÿo 
lekɔ ?
A. Nyiŋ̀ gwe tsɛ nkwàʼte á zẅiŋ́ ngie 
a fʉ̌a nò
Mezɔbɔ ntse 32 :1-4
B. Nyiŋ̀ gwe tsɛɛ nkwàʼte á kube mà
Mezɔbɔ ntse 32 :5
1 Jaŋ 1 :9
C. Nyiŋ gwe tsɛ nkwàʼte a  lɔg páʼ a 
záb ntʉm na Yěsô ńzẅiŋ́ ngie e Ssé 
lěge na ne ye
Roma 3 :22
Roma 5 :1-2 
Anò na lefo tsɛ nkwàʼte ńkẅɛ
2 Piɛ 2 :9  

A. A zɛte lezsé mmo gie ŋwàʼne 
Ssé a ziʼi pʉa na yɛ two nò wɔ
Ŋwàʼne mezɔbɔ ntse : 119 :9-11
B. Á te ńzɛte legwáʼa lÿɔg ńdyé wɔ
1 Piɛ 5 : 8 
C. Á zɛt́e lesẅiŋ́te Ssé tɛʼ
Matio 26 :41
D. Á zɛt́e ngie nkwàʼte lɔɔn kuu nyiŋ̀ 
a shÿɔg shÿɔg
 Jak 4 :7  
E. Á zɛt́e ngie pege wɔ pʉa pie e júʼ 
ncwo Ssé
Kolosia 2 :6

Kèm 9 : Anò na lezsé Ssé mbɔɔ na lekwòŋo yé
Metwó menò mɔɔn mie mé gee ńgɔɔn nò mmó, 

ee menò mie wɔw̌ɔɔ́ gẅiin lézɛt́e á na fʉ̀ʼ gie à 

nyé tsɛɛ̀ njÿó. À gẅiin lézɛt́e ngie e Ssé ee péʼe 

ńgwɔ ́lêkɔ ́? Ńgiŋ́ ńzɛt́e ngie ńgwɔ ́nyiŋ̀ cʉ́ʼʉ lezsé 

Ssé ńcʉa na kɔ ́? Ḿbiŋ cʉ́ʼʉ lécʉme ńzɛt́e ngie aa 

péʼe ńzɛt́e ngie nyiŋ̀ pɔ ́Ssé e néŋe na yɛ nti ́wɔ ́?

Nyiŋ̀ lɔɔn ne faʼa lézsé páʼ e Ssé gwɔ,́ ngie à ge 

lɔg pɔ ́legye sie é fóo na mmó gie mé tóŋo le 

siǎŋsè, mbà ńgwɔ ́ngàŋ á le ku .̓ Tá ńké ńgwɔ ́gie, angàŋ lɔgɔ mánzsè we lézi ́̓i 

mmó gie áa tsɛɛ̀ ŋwàʼne Ssé, mbà ngàŋ ge zsé páʼ Ssé gwɔ ́kwaʼ mbòŋo. Pege ké 

ńzɔɔn gẅiin lézsé ngie e Ssé lɔɔn te nyɛ mbùm ye mbwo nyiŋ̀ mesoŋ wɔ,́ mbà 

ńgwɔ ́nyiŋ̀ mesoŋ á le kuʼu lézsé yé wɔ.́ Á ké ńgwɔ ́páʼɔɔn mbà Ssé la ké ńdáʼ 

ńgÿo légwɔ ́gie ńgwɔ ́nyiŋ̀ mesoŋ zsé yé !

Áa na yɔɔn kème nò gie pege zyeté légɔɔn nò mǒ lɔɔn, pege ge zi ́̓i lézsé páʼ e Ssé 

gwɔ,́ é pɔɔ́nte é laʼte jʉʼ gie áa na nyiŋ̀ mesoŋ ńgwɔ ́gie ńgwɔ ́á fó mǒ ńzsé Ssé, 

éfó mǒ é gɔɔn nò na nò páʼ e Ssé la nyɛ mbùm ye na nti ́tá, é cʉ́ʼʉ lécʉ́me, é nyɛɛ 

gẅi ́ngie e Ssé aa tá wege.

Anò na lezsé Ssé mbɔɔ na lekwòŋo yé

lézsé páʼ e Ssé gwɔ́  jʉʼ gie áa na ny�ŋ̀ 
mesoŋ ńgwɔ ́gie ńgwɔ ́

á fó mǒ ńzsé Ssé

e Ssé la nyɛ mbùm 
ye na nt� ́tá

e Ssé aa tá wege

I. Anò na páʼ e Ssé gwɔ ̌?

Nyiŋ̀ lɔɔn ńzɛt́e pʉ̀a ngie e Ssé ee péʼe ńgwɔ ́lêkɔ,́ mbà wɔw̌ɔɔ́ ge tsɔ́̓  pɔ ́na nti ́gie 

yɔb ndá cÿɔɔ́sè lɔg ńzi ́̓i wɔb́ púʼu, angàŋ júʼ wɔw̌ɔɔ́ gɔɔn pɔ ́yé gie à zsé. Tà áa 

púʼu páʼɔɔn, ńgwɔ ́nyiŋ̀ gÿo pɔ ́lêkɔ ́tá ńnyɛte ńzsé páʼ e Ssé gwɔ ́? Nyiŋ̀ lɔɔn ngie 

à ne faʼa lézsé páʼ e Ssé gwɔ,́ éfaʼa lélɔg legye nyiŋ̀ mesoŋ, kà léfó na nò patém 

legye wɔɔ́, kà léfó na legye sianse wɔɔ́, kà pɔ ́lélɔgɔ mmó gie à júʼu kà gie à gyá 

wɔ ́wɔɔ́, mbà à fʉ̌a mánzsè. Nyiŋ̀ lɔɔn ngie à ge zsé páʼ e Ssé gwɔ,́ mbà á zɛt́e 

ngie à zi ́̓i kwàʼ mmó gie áa tsɛɛ̀ ŋwàʼne Ssé, tá fó mǒ ńgyá páʼ Ssé ye máŋwɛ ́à 

nyɛɛ mbùm ye mbwo pʉ̀a pie pɔ ́tóŋo Shwóŋè yé. Yɔɔn áa mmó gie pege metsèm 

ge pɔɔ́nte gÿo na mmó gie pege gee njuʼú lɔɔn.

A. E Ssé aa mbùʼ ngwòŋ

E Ssé ee te pele we, aa na ye nti ́pɔ ́giĺe yé nue yé zɔ aa mbùʼ ngwòŋ, mbà à la 

nyɛte kɔǩɔɔ́ ntsèm gie aa wó.

Ɛgzɔɔde 20 : 11   « (Tsɔ ̌nyiŋ̀ à te láʼ faʼa fàʼ na lyɛʼɛ ́nzsè yɔɔ́n mǒ), á nue mèŋ 

Cʉ̀apʉ̀a la lɔg lyɛ ̌̓  ńtɔǵɔ ńnyɛte lefaŋ, ńnyɛte tsetsáʼ, ńnyɛte 

mentse té pàa lé kɔǩɔɔ́ wɔɔ́ gie áa tsoló, á leen ńké ńgwɔ ́na lyɛ ̌̓  

mbɔɔ́ntè sɔɔn mbʉ́a, mèŋ zẅɛte. Áa mmó gie á la gÿo mèŋ gɔɔn 

ngie yɛ ̌lyɛ ̌̓  á té páʼ metsɔ ́wɔ,́ ńgie aa lyɛʼɛ ́láʼ yɔɔ́n. »

Mezɔb̀ɔ ntse 102 : 26 « Atsetsáʼ pɔ ́lepwó ée mefàʼ mbwo mú, mbà ɔ ̀la láʼ ńnyɛte »

Áa tsɛɛ̀ ŋwàʼne mezɔb̀ɔ ntse, e Ssé nyɛ mbùm ye, ńgwɔ ́nyiŋ̀ gẅie à la puʼ ngwòŋ, 

ńgwɔ ́nyiŋ̀ gẅie à pǔ fáŋ, ńgwɔ ́nyiŋ̀ gẅie aa ndá giĺe yé, ńgwɔ ́nyiŋ̀ gẅie mé 

gẅiin léná mekùʼ ntsèm né yé.

Pi giŋ́ ńdié : 

Mezɔb̀ɔ ntse 8 : 1-5,

Mezɔb̀ɔ ntse 19 : 1-7.

Ta áa páʼɔɔn, legwɔ ́gie pege zsě ngie e Ssé aa mbùʼ ngwòŋ á kẅéte wégè lêkɔ ́na 

lezǎb ntʉ́m na yé ?

B. E Ssé zɔ pǔ ḿbiʼi kɔɔ̀kɔɔ́

E Ssé pǔ ńcʉa metsɔ ́shúm sie mé guʼte ngie ée messé, à pǔ ńcʉa metsɔ ́meziŋ, lâ 

metsɔ ́metʉ̀. Áa tÿǒ lepwó, páʼ yé zɔ piʼi kɔɔ̀kɔɔ́ la, yé zɔ giŋ̌ sáʼa tÿǒ lepwó. Atsɔ ̌

nyiŋ̀ gẅie à fǎŋ ńcʉa yé à te wó wɔ,́ atsɔ ̌nyiŋ̀ gẅie ńgwɔ ́mé lɔgɔ yé ńdʉŋte yé 

à te wó wɔ.́ Pege lié : 

Nzyeté 14 : 18-20,

Mezɔb̀ɔ ntse 21 : 8,

Mezɔb̀ɔ ntse 46 : 11,

Mezɔb̀ɔ ntse 50 : 14

Mezɔb̀ɔ ntse 91 : 1   « Nyiŋ̀ gẅie à nuŋe jʉʼ gie e Ssé gẅie ee tàa tÿǒ e ne ńkábte 

yé, aa púʼu ne ńzẅɛte na jʉʼʉ sẅisẅé gie yé Ssé gẅie à pǔ ḿbiʼi 

kɔɔ̀kɔɔ́ à nyɛte. »

Tà áa páʼɔɔn á gʉa na gù legwɔ,́ ɔ ̀néŋe na nti ́ye nyiŋ̀ gẅie à ne ńzsé ngie e Ssé 

ee tàa tÿǒ ?

C. E Ssé aa Yǎwè

Áa tsɛɛ̀ Ŋwàʼne Ssé, mé gyá meziŋ́ kà menti ́mie mé lɔg ńtóŋ Ssé tà é gwɔ ́100. 

mé gɔɔn meziŋ́ pá ,̓ e Ssé gie ee tàa tÿǒ, kà pɔ ́Ssé gie e gẅiin metʉ̀ ntsèm wɔɔ́, 

pɛ ́̓ ɛ…̀. Táʼ á gʉa na meziŋ ŋwɛ ́ntsèm, e sé Yâwe, é gwɔ ́sie é pǔ ńzɛɛ ssé. Pa Yuda 

lɔɔ́n těen ńtóŋo sɛ ̌leziŋ́ wɔ ́ńdɔgɔ ḿbɔǵɔ Ssé pɔǧ. pɔ ́lɔɔ́n ńtʉ̀ʉ lelÿò ńtóŋo yé na 

leziŋ́ se « Adonai » ńdɔgɔ ńgɔɔn ngie « Cʉ̀apʉ̀a ». Tsɔ ̌nyiŋ̀ gẅie mé lɔɔ́n ńtóŋo 

yé lê Magtéŋ Lẅitɛ, à la giŋ́ ńkyagte yé leziŋ́ « Yǎwè » le « Cʉ̀apʉ̀a »

Nyiŋ lɔɔn ngie à ge kwàʼ júʼu mmó gie leziŋ́ Yǎwè é lɔgɔ ńgɔɔn, á tóŋo tsɛɛ̀ : 

Ɛgzɔɔde 3 : 14 « E Ssé gɔɔn mbwo Mǒonse ngie : « Yé aa nyiŋ̀ gẅie aa wó. 

Ḿbɔɔ́nte ńgɔɔn ngie : ɔ ̀ge tó tsɔ́̓ ɔ mbwo púɔ Israel ngie : Nyiŋ̀ 

gẅie leziŋ́ sé ée lê « N gee wó », a tumó wɔɔ́n mbwo pi. »

Yɔɔn mmó gie e Ssé la gɔɔn lɔɔn á lɔgɔ nyɛɛ ngie e Ssé e ge láʼa zɔǵɔ gwɔ ́pɔ ́wó, 

à te nzyeté gẅiin, ńké te nzsoté gẅiin.

D. Menò mie mé gyá pɔ ́na Ssé

Mé zɛt́e wege ngie mé gÿo lêkɔ ́tá zsé Ssé wɔɔ́, pege tʉʉ lelÿò ńcʉ́ʼʉ létsɔ́̓ , ńgɔɔn 

pɔ ́menò mie mé gyá na Ssé. Pege gee fʉ̀ʼɔɔn páʼɔɔn ńtʉ tsɔ ́na menò ŋwɛ ́mie mé 

gyá pɔ ́na Ssé.

1. E Ssé ee láʼa gwɔ ́pɔ ́wó.

Mezɔb̀ɔ ntse 90 : 2 « Mekwɛ e la gwa gwɔ ́wó, mbà ɔ ̀la gwaa nyɛte tsetsáʼ le kɔɔ̀kɔɔ́ 

gie áa tsɛɛ̀ njÿó, mbà tà fó mengùʼu megùʼ, ɔ ̀gwɔ ́pɔ ́Ssé »

1 Timote 6 : 16 « Ée ndàʼ yé gíle yé gẅie aa tekwé. à ńnéŋe na jʉʼ gie á pú ńŋwʉŋe 

tà ńgwɔ ́gie à lɔɔn ńgwɔ ́nyìŋ mesoŋ le tsíŋte tà ḿbɔɔ́nte jʉʼó wɔ.́ 

Nyìŋ laa zɔɔn ńgyá yé wɔ,́ ńgwɔ ́nyìŋ le kuʼu légyá yé wɔ.́ Á poŋ 

mekùʼ mé mbɔɔ lefùɔ sé e láʼa ńgwɔ ́pɔ ́wó. Amen ! »

 2. E Ssé zsé ngwòŋo nò ntsèm

•	 E Ssé e gyá kɔɔ̀kɔɔ́ tà mbɔɔ gie áa nzɔ ̌wɔ́

	 Esag legʉa 15 : 3

•	 E Ssé zsé menkwaŋá ntsèm, ńzsé meshwóŋè ta mbɔɔ shúm sie pʉ̀a gÿó; 

	 Mezɔb̀ɔ ntse 139 : 2-4

•	 E Ssé lɔg pɔ ́Zẅige yé ńzsé kɔɔ̀kɔɔ́; 

	 1 Koréŋto 2 : 10-11

•	 E Ssé e zsé nò ntsèm na wɔw̌ɔɔ́ na pege

 	 Matio 10 : 29-31

3. E Ssé ee jʉʼ ntsèm e ngwòŋ fʉ̀ʼ ntsèm

Mezɔb̀ɔ ntse 139 : 5-7  « Ɔ pu ńtÿɔ́̓ te wɔɔ́n megwǒŋ ntsèm, ńzába pwo jú na mèŋ ńdɔg 

ńkábte wɔɔ́n. Nti ́gie ɔ ̀lɔg ńzsé wɔɔ́n púʼu, e pǔ ńcʉa wɔɔ́n tà 

ńgwɔ ́n de júʼ páʼ e gwɔ ́wɔ.́ Yɛ ̌nti ́e pǔ ńgʉa mvfò tà ńgwɔ ́n 

de kuʼu léjúʼ wɔ.́ Ngwɔ ́n kÿo ńgee nzɔ ̌tà zẅig̀e jú á le jʉʼo wɔɔ́, 

ngwɔ ́n kÿo ngee nzɔ ̌tà ɔ ̀le ne ńgyá wɔɔ́n gyǎ wɔɔ́ ? »

Megàŋ ntúm 17 : 24-27

4. E Ssé aa ngàŋ metʉ̀ ntsèm

Mezɔb̀ɔ ntse 115 : 3 « E Ssé yege ee tÿǒ lepwó, e gÿo mmó ntsèm gie á poŋo yé »

Rómà 4 : 20-21

5. E Ssé ee ndʉalʉ̌a

Job 22 : 4   « Ta ɔ ̀gyá ngie à néŋ ngʉ̀ngʉ̀ twó gù pɔ ́mélàʼ mie à ne naa mekuʼ 

mu gú keen ? Kà à ŋaga gu ńti ́pɔ ́púʼu ? »

Esáyà 6 : 3

6. E Ssé gẅiin pɔ ́nkwòŋe

1 Jâŋ 4 : 16 « Á gʉa na peg, mbà pɔ ́ne ńzsé páʼ Ssé kwoŋo wég púʼu, peg ka 

gyá yɛ ̌ntí nkwòŋe tà ńzẅíŋ. E Ssé gẅiin pɔ ́nkwòŋe, nyìŋ lɔɔn 

ńne ńkwoŋo pʉ̀a mesoŋ, mbà ngàŋ la nnɛ ́na Ssé, e Ssé la nnɛ ́

na yé. »

 1 Jâŋ 4 : 10-11

Etsɔ ́na menò mie mé gyá pɔ ́na Ssé pɔ ́mie mé gyá tsɛɛ̀ ŋwàʼne ye ee mɛ ̌?

II. Ńgwɔ ́nyiŋ̀ cʉ́ʼʉ lezsé Ssé ńcʉa na kɔ ́?

Ngwɔ ́nyiŋ̀ á lelɔg legye sie é fó na siaŋse ńnyɛ ngie e Ssé ee wó wɔ.́ Táʼ atsɔ ̌

nyiŋ̀ na pege gẅie à néŋe, à te zsé ngie e Ssé ee wó wɔ,́ à te wó wɔ,́ á nue ye Ssé 

máŋwɛ ́à la nyɛ mbùm ye mbwo pʉ̀a mesoŋ. Pege ee páʼɔɔn éfó pɔ ́na kɔ ́tá ńzsé 

páʼ e Ssé ee wó ? E Ssé fó na kɔ ́tà ńdɔg nyɛ mbùm ye mbwo pʉ̀a mesoŋ ?

A. Á cʉa na mmó gie aa tsɛɛ̀ Ŋwàʼne Ssé

Hebɛr 1 : 1-2   Á laa tsɔ ́fʉ̀ʼ, e Ssé gɔɔn nò mbwo pamángʉ̀a njʉ̀ʼ pégè, á na 

mekwò tà ńgyɔɔ́n, mbɔɔ na mentí tà ńgyɔɔ́n. Púʼu, ńcʉa na 

pantsẅì nkʉ̀ pé. 2 Á kéen ńgwɔ ́na yégè kème njÿó yɔɔn gie á 

cʉ́ʼ ńgwɔ ́pɔ ́ye lɔg ńzsote, á gɔɔn nò né pege, ńgwɔ ́gɔɔn, ńcʉa 

pɔ ́na Míŋ we. Á gwɔ ́yé gẅie à la cʉa na yé, ńnyɛte njÿó ntsèm, 

ḿbiŋ ńgíŋ ńzába yé páʼ kɔɔ̀kɔɔ́ ge láʼ gwɔ ́pɔ ́yé.

Pege cʉ́ʼʉ lezsé páʼ e Ssé gwɔ ́ńtóŋo tsɛɛ̀ ŋwàʼne Ssé. E Ssé yé máŋwɛ ́zɔ la gÿo pa 

ŋweʼe ŋwàʼne yé, zsé mmó gie pɔ ́ge ŋweʼe, tà mmó 

ntsèm gie pɔ ́la pú ńŋweʼe, á pú ńgwɔ ́pɔ ́páʼ e Ssé 

la kwòŋ. Áa yɛ,̌ pege fó pɔ ́na letsaʼ mefàʼ Ssé ńdié 

tà mbɔɔ na lezi ́̓i shwóŋè yé, tá pege kwaʼ ńzsé páʼ e 

Ssé e gwɔ.́

Pege tóŋo 2 Timote 3 : 16, e fó mǒ ńgɔɔn mmó gie á gÿó pege te gẅiin lémʉʼte na 

mmó gie á fóo tsɛɛ̀ ŋwáʼne Ssé wɔ ́?

B. Á cʉa na shúm sie ée tsɛɛ̀ njÿó gie e Ssé la pwóon

Rómà 1 : 19-20    « mélàʼmie ammó gie à lɔɔn ńgwɔ ́mé zsé na Ssé, pɔ ́gíŋe ne ńzsé 

yɔb́ zsé. E Ssé la shʉ̀ashʉ̀a ńnyɛɛ wɔb́ yɛ ̌mmó. Á zɔɔn ńgwaa 

gwɔ,́ mbà tá fó páʼ e Ssé la nyɛt́e njÿó, mé fó na shúm sie à la 

nyɛt́e, ńzsé ngie aa Ssé, tà mbɔɔ páʼ mé té gyá yé lê nÿɔǵ wɔ.́ 

Mé zsé metʉ̀ mé mie é téen ńdáʼa maga wɔ.́ Á cʉa púʼu, ńgwɔ ́

pʉ̀a mésoŋ le láʼ ngie pɔ ́la te ne ńzsé Ssé wɔ ́wɔ.́ »

Mefàʼ Ssé, mé nyɛte ńgɔɔn nò na njÿó gie à la nyɛte, é ne ńnyɛɛ ngie e Ssé gie à 

gẅiin metʉ̀ ntsèm aa wó.

Tà ɔ ̀lǎa gyá tsɔ ́mmó gie e Ssé la nyɛte, á pú ḿboŋo gú tà ɔ ̀guʼte yé kà pɔ ́lê 

zɔb̀ɔ ntse wɔɔ́ ?

C. Á cʉa na Yěsô Kristo

Kolosia 2 : 9   Pi pɔɔ́n á nue, akɔɔ́kɔɔ́ gie áa na Ssé wɔɔ́, mé gyá na Kristo, 

yé gẅie à la sele ńcʉ́ʼʉ nyìŋ mesoŋ.

Yěsô Kristo ee Ssé mbà à la sele ńcʉ́ʼʉ nyiŋ̀ mesoŋ, ńtóo ndùmo tsetsá .̓ Pege fó 

mbùm ye, ńzi ́̓i lézsé kwàʼ Ssé yé nénʉ́ gie ee ntentʉ́. À gɔɔn ngie : 

Jâŋ 14 : 9 « …Nyìŋ gẅie à gyǎ wɔɔ́n la, à gyǎ Tá wɔɔ́n… »

Yěsô la te zi ́̓i wégè ndàʼ pɔ ́lezsé nò nénʉ́ wɔ,́ kwàʼ yé máŋwɛ ́aa nò nénʉ́.

Pege ee péʼe éfó na kɔ,́ ńzsé ngie Yěsô Kristo aa kwaʼ miŋ́ Ssé ?

D. Á cʉa na shúm sie pege ne ńgyá, kà ńjúʼu jǔʼ wɔɔ́

Jâŋ 1 : 9 « Yé shwóŋè ŋwɛ ́laa kwàʼ kyɛ ̀̓  gie á tóo tsɛɛ̀ njÿó lékyɛʼɛ mânyìŋ 

ntsèm. »

Ekélesiaste 3 : 11

Rómà 1 : 19-20

Wɔw̌ɔɔ́ zsé tsɛɛ̀ ntʉ́m yé ngie e Ssé ee wó. Awɔɔ́n legwɔ ́gie nyiŋ̀ zsé pɔ ́ntʉ́m ye, 

é lɔgɔ ńgwɔ ́« nkwáŋa ». É gwɔ ́gẅie e Ssé zɔ la náa mbwo nyiŋ̀ mesoŋ.

Ashwóŋè gie áa tsɛɛ̀ Ŋwàʼne Ssé, á te lélɔg faʼ shÿó lélɔg ńnyɛ ngie e Ssé ee wó 

wɔ.́ Á fó na páʼ e Ssé ee wó tàʼ ńgwɔ ́tsɔ ̌nyiŋ̀ le lʉ ,̓ ńdáʼte ngʉ̀ngʉ̀ gie mé la nyɛte 

ńzáb páʼ pʉ̀a pie pɔ ́kaʼte kaʼte ḿmoŋo Ssé, kà nyiŋe yé nyiŋe wɔɔ́, ge láʼ gyá.

Rómà 1 : 21 « Pɔ ́zsé Ssé, tá pɔ ́té guʼte yé, ésíe yé páʼ á ne ńzɛt́e ngie mé gÿo 

púʼu, na Ssé wɔ.́ Tà ńcʉ́ʼ púʼu, mbà legyè sɔb́ la fʉte wɔb́ pɔ ́fʉa 

mánzsè, ntʉ́m wɔb́ gẅie é gẅiin pɔ ́gʉ̀gʉ̀ nzsenò gÿo pɔ ́gwé tsɛɛ̀ 

nzěm. »

Ammó gie ńgwɔ ́á gÿo nkwaŋá wégè kẅɛ we jʉʼʉ nzěm, tà pege lʉʼ ngie e Ssé e 

te wó wɔ ́(Palʉʼ ngie e Ssé ee wɔ)̌ kà pɔ ́lélɔg shúm sie pege guʼte ngie ée messé 

(Paguʼte messé) aa kɔ ́?

Rómà 1 : 21-23

E. A cʉa na menò mie e la fó mvfò

Ŋwàʼne megàŋ ntúm 17 : 26 « Á la fó na tàʼ nyìŋ wémɔʼɔ,́ ḿbú ńgÿo meláʼ meláʼ, 

légwɔ ́gie pʉ̀a mesoŋ ge ńnéŋe jʉʼ ntsèm ndùmǒ ssé 

tsetsáʼ, ńtʉ́ njÿó ńzáb mekème njÿó mɔb́ mbɔɔ mejʉʼ 

mie pɔ ́ge láʼ ńnéŋe wó. »

E Ssé la gÿo menò nti ́nti ́nùɔ pʉ̀a pé pʉ̀a Isreal, á na nti ́gie petsɔ ́meláʼ ge gyá 

é ké gẅiin pɔ ́léguʼte yé guʼte. E Ssé ne ńkwoŋo ngie pʉ̀a pie é té pa Yuda wɔ,́ júʼ 

ńzẅiŋ́ ngie ée ndàʼ yé ńgwɔ ́Ssé ye nénʉ́. Ɛgzɔɔde 14 : 4 ; Ezékiɛ 36 : 23

E Ssé la lɔg ncwò patsẅi ̀nkʉ̀ pé ńgɔɔn nò gie á ge láʼ tá tóo na pʉ̀a pé pʉ̀a Isreal 

kà mbɔɔ na pʉ̀a meláʼ mie é kéle wɔb́ wɔ.́ Légwɔ ́gie mɛ ̌

menò mie patsẅi ̀nkʉ̀ Ssé la tʉ́ njÿó ńgɔɔn é la kẅɛ pɔ ́

ntsèm tà mé gyá, á gÿo mé zsé ngie e Ssé fǎŋ, ḿbiŋ ńgwɔ ́

ndá giĺe yé.

Pi gɔɔn nò na tsɔ ́mmó gie á la cʉate na pʉ̀a Isreal, ńgwɔ ́gie ńgwɔ ́mé fó mmó 

ńgyá páʼ e Ssé la tsege láʼ yé púʼu. 

F. Á cʉa na menò mɔɔn mɔɔn mie é ne ńcʉate

1 Ŋwàʼne mefùɔ 18 : 24 « Pi pɔɔ́nte ńtóŋ leziŋ́ ssé gi, mèŋ n tóŋ leziŋ́ Cʉ̀apʉ̀a, e 

ssé gie e ge gÿo mmɔǧ kÿó, aa yé gẅie mé ge zẅiŋ́ ngie 

aa Ssé. Aláʼa ntsèm tsɔ́̓  ngie : pɔ ́zẅiŋ̌ púʼu !

Mé ee fʉ̀ʼ ntsèm, ńgyá mbà e Ssé la lɔg meliŋé nti ́nti ́laa menò mɔɔn mɔɔn ńdɔg 

ńnyɛ metʉ̀ mé. Á laa na fʉ̀ʼ ye Nzẅiŋ̀e Kʉ̀a menò mɔɔn mɔɔn é gwɔ ́wó, ńtó ńgwɔ ́

fʉ̀ʼ gie Yěsô Kristo laa ndùmo ssé tsetsá ,̓ menò mɔɔn mɔɔn é gwɔ ́wó, á tó ńgwɔ ́

fʉ̀ʼ ye megàŋ ntúm Yěsô menò mɔɔn mɔɔn é gwɔ ́wó, tà mbɔɔ na lyɛ ̌̓ ɔɔn, menò 

mɔɔn mɔɔn é gwɔ ́pɔ ́wó.

Yěsô lɔɔ̌n ńgÿo menò mɔɔn mɔɔn nti ́kɔ ́? Jâŋ 20 : 30-31

G. Á cʉa na menò mie nyiŋ̀ fó na shúm sie à gyǎ yé tsɛɛ̀ njÿó ńzi ́̓ i

Nyiŋ̀ lékúe Yěsô tà pɔ ́yé zɔ cʉ́ʼ ńgwɔ,́ aa ngàŋ pɔ ́Yěsô légẅiin shwóŋè gie á gwɔ ́

pɔ ́yɔb́ yé mepʉ́a (Jâŋ 1 : 12). Áa púʼu ńgwɔ ́tsɔ ̌tàʼ na memáa menò mie ńgwɔ ́

nyiŋ̀ mesoŋ gẅiin tsɛɛ̀ njÿó. Táʼ á ke ńzɛt́e ngie nyiŋ̀ fó púʼu, ńké ńgwɔ ́lyɛ ̌̓  ntsèm, 

ńgyá pɔ ́tsɔ ́mmó yesẅé gie Yěsô ne ńgÿo á zsé ńkẅiʼi.

•	 Pi gɔɔn nò na tsɔ ́nò gie à la cʉate, ɔ ̀fó mǒ ńgyá ngie e Ssé ne ńkẅéte gú, ńtÿɔ́̓ te 

gú ḿbiŋ ne ńnyɛɛ ngie à kwoŋo gú.

III. Anò na páʼ e Ssé la nyɛ mbùm ye na nti ́ntá

Shwóŋè gie áa tsɛɛ̀ Ŋwàʼne Ssé ne ńgÿo pege zsé ngie tàʼ Ssé wémɔʼɔ ́zɔ aa wó.

Ɛgzɔɔde 20 : 2-3 « Mèŋ zɔɔ Cʉ̀apʉ̀a Ssé ju, gẅie a la fó tsɛɛ̀ ngwòŋ Egypto, a ndá 

nkwɔɔ́n, ńkẅile gù. Té láʼ ńgwáʼa wɔɔ́n nguʼte tsɔ ̌Ssé ndyɛʼɛ.

Deteronome 6 : 4 « Israel, zẅi ́̓ te ńjúʼ ! Cʉ̀apʉ̀a, e Ssé yege, ee ndáʼ ye ńgwɔ ́Cʉ̀apʉ̀a »

E Ssé tsɛ ńgwɔ ́pɔ ́yémɔʼɔ,́ táʼ mbà à la nyɛ mbùm ye ne pege na menti ́méntá. Táʼ 

á ke tě ńdɔgɔ ńgɔɔn ngie ńgwɔ ́nyiŋ̀ ye messé ee mentá wɔ.́



153

A. Anò na páʼ e Ssé la nyɛ mbùm ye na menti ́ntá

Anò na páʼ e Ssé la nyɛ mbùm ye mbwo pʉ̀a mesoŋ na menti ́menta aa páʼ mé 

gẅiin : 

-	 E Ssé Tá.

-	 E Ssé Múɔ.

-	 E Ssé Zẅig̀e Ndʉalʉ̌a.

Pɔ ́mentá; Tá, Múɔ, Zẅig̀e Ndʉalʉ̌a pú ńgwɔ ́pɔ ́tàʼ Ssé !

Mé te gʉa tsɛɛ̀ ŋwàʼne Ssé ńtóŋo tsɔ ́jʉʼ mé ŋweʼe ngie e Ssé gẅie à la nyɛ mbùm 

ye na nti ́ntá wɔ.́ Tertullién aa nyiŋ̀ gẅie à laa ndùŋmvfò légɔɔn ngie e Ssé na 

nti ́ntá, ńgɔɔn púʼu na ngùʼ nkɔɔ́n mbɔɔ́ntè yétá mbà e ka zyete (áa na shwóŋè 

Latêŋ ńgwɔ ́lê : trinitas). À la gɔɔn púʼu, tsɔ ̌nyiŋ̀ na metá cúʼtè pʉ̀a Kristo, leziŋ́ 

sé gwɔ ́lê Augustin, á tǎa ńzẅiŋ ngie à la gẅiin letóŋ púʼu. (354-430 páʼ Yěsô 

Kristo la tó tà mé zye lesáŋ mefʉ̀ʼ njÿó)

Lenyɛ mbùm na nti ́ntá aa púʼu ńgwɔ ́tsɔ ̌máamáa ntsèm ye Ssé gie ngwɔ ́pege é 

le jú ,̓ é ké le sẅii tsiŋ̀ tà ńzsé wɔ.́ Nyiŋ̀ gẅie mé lɔɔ́n tóŋo yé le Martin Luther à 

lɔɔ̌n ńgɔɔn ngie : « Mbʉ̌ mé legye lélɔg tsiǵe mmó, ésáŋ ńzsé nzẅiŋ̀ (Matematig), 

kà ye lélɔg ńgyá páʼ ńgwɔ ́mmó gie mé ne ńkib́e ngwɔ ́á tyé púʼu wɔɔ́ (physiǵ), 

kà pɔ ́sé lɔg sáŋa nò ngie kà á tyé wɔ ́wɔɔ́ (logiǵ), é té gʉa tà ńkúu na nò lézsé 

páʼ e Ssé gwɔ,́ ńgiŋ́ ńkẅete wɔ ́»

•	 Tà ɔ ̀gyá jú ngie á ké ńzɛt́e pɔ ́ngie nyiŋ̀ zsé kwàʼ páʼ aa púʼu tá e Ssé nyɛ mbùm 

ye na nti ́ntá, tá we lézáb ntʉ́m na Ssé à kẅiʼi ? 

B. Etsɔ ́menkàŋ ŋwàʼne Ssé mie aa mboŋ létóŋo na yɔɔn nò

A Nzẅiŋ̀e Kʉa lɔg pɔ ́ndɔɔn ndɔɔn éshwóŋo wégè nò na páʼ e Ssé la nyɛ mbùm ye 

na menti ́méntá. A Kʉ̀a Sẅé shʉashʉa, ńgɔɔn nò na Ssé páʼ Tá, páʼ Múɔ tà mbɔɔ páʼ 

Zẅig̀e Ndʉalʉ̌a. Mé tʉʉ lelÿo ńtóŋo wɔb́ lê : Pʉ̀a metá na páʼ e Ssé la nyɛ mbùm 

ye na menti ́méntá. Táʼ á té zɛt́e lélɔg pɔɔn pʉ̀a metá ńdɔg ńtóŋ pʉ̀a mesoŋ wɔ.́

Mé gɔɔn nò na pʉ̀a méntá na páʼ e Ssé la nyɛ mbùm ye á nzɔ ̌jʉʼ tsɛɛ̀ Ŋwàʼne Ssé ?

1. Mie e gɔɔn nò na kẅe ntse Yěsô Kristo

Matio 3 : 13-17

-	 Áa tsɛɛ̀ Ŋwàʼne Ssé mbà pawɔ ̌é lɔɔ́n ńtóo ntse Jurdaiŋ Jâŋ nuʼu wɔb́ ntse ?

-	 Awɔ ̌la fó tÿǒ lepwó, ésẅɛ́̓  páʼ kapʉŋ la, ńtó ńnéŋe na Yěsô Kristo ?

-	 Awɔ ́la fó tÿǒ lepwó ńgɔɔn gie : Wɔɔ́n aa Míŋ wɔɔ̀n, mèŋ n kwòŋo yé tɛʼ 

aa wɔɔ̀n lekág ?

2. Mie é gɔɔn nò na páʼ Yěsô Kristo la tsẅi ngie mé gʉa ngwòŋo ngwòŋ 

ńtsẅi Nkʉ̀ Mbòŋo

Matio 28 : 19 « Púʼu la, pi gʉa ngwòŋo ngwòŋ, ńdɔg pʉ̀a mesoŋ ńgÿo  ngàŋa 

kwò yɔɔ́n, ńnuʼu wɔb́ ntse na lezíŋ Tá, mbɔɔ Múɔ, mbɔɔ Zẅìge 

Ndʉalʉ̌a, »

•	 na lezíŋ Tá

•	 na lezíŋ Múɔ

•	 na lezíŋ Zẅìge Ndʉalʉ̌a

3. Mie é gɔɔn nò na páʼ Pɔl la néŋ mbʉ́lè na pʉ̀a

2 Korento13 : 13   « Cʉ̀apʉ̀a Yěsô Kristo ne ńgwɔ ́né pi metsèm, nkwòŋo Ssé mbɔɔ 

Zẅìge Ndʉalʉ̌a gie á témte wégè ne ńgwɔ ́tsetsɛɛ̀ pi metsèm ! ».

4. Mie é gɔɔn nò na lińɔɔ̀n pàŋtèkɔd

Jâŋ 14 : 16 « Mèŋ n deen ńké ésẅíŋte Tá wɔɔ̀n, à náa wetsɔ ̌Ntàg Nzèm né 

pi, á gẅie pi lâ pɔ ̌zɔ ge cʉ́ʼʉ gwɔ ́fʉ̀ʼ ntsèm. »

5. Mie é gɔɔn nò na páʼ e Ssé la nyɛte njÿó

Nzyeté 1 : 1 « Á laa nzyeté, e Ssé nyɛte lefaŋ, ńnyɛte tsetsáʼ »

Kolosia « 1 : 16 E Ssé la zɔɔn ńgÿo kɔɔ̀kɔɔ́ cʉa na mbwó Míŋ we tá yé Ssé pwóon. 

Mé gɔɔn shúm ntsèm sie ée tÿǒ lepwó, mbɔɔ sie ée ndùmo ssé 

tsetsáʼ, éshúm sie mé gyá mbɔɔ sie mé té gyá, á kɔɔ̀kɔɔ́ gie áa 

tsɛɛ̀ njÿó ńgẅiin metʉ̀, ńnẅɛɛ pʉ̀a, ésáʼa setsɔ,́ ńgẅiin jʉʼ. E 

Ssé la gÿo sɛ ̌shúm cʉa ná mbwó Míŋ we tá mé pwóon, ḿbiŋ 

ḿbwóon, é gwɔ ́pɔ ́sé Míŋ we. »

Nzyeté 1 : 2 « Atsetsáʼ la tyé pɔ ́sẅɛɛ ḿbiŋ ńkʉte kʉte : Ssé nzěm a laa ndùm 

pÿé té lǎŋ, a Zẅige Ssé gwɔ ́ndùm máa ntse ne ńgee ḿbiŋe. »

6. Mie é gɔɔn nò na páʼ nyiŋ̀ mesoŋ cʉa púʼu tá ńtsẅɛ ́

Jâŋ 3 : 16 : « Á nue ntí gie e Ssé la lɔg ńkwoŋ njÿó púʼu, e la gwɔ ́tà á náa Míŋ we 

wémɔʼɔ,́ légwɔ ́gie wɛ ̌nyìŋ wɔɔ́ gẅie à zǎb ntʉ́m wé na Míŋ we 

ŋwɛ,́ à tě ńdáʼa ńkaa ndòon tèmì wɔ,́ à ge láʼ gẅiin legwɔ ́temì. »

Jâŋ 3 : 5 : « Yěsô tsɔ́̓  ngie tà mèŋ shwóŋo gẅí, kwàʼ nénʉ́, à lɔɔn ńgwɔ ́nyìŋ le kúu 

tsɛɛ̀ nò lefùɔ Ssé té gwɔ ́gie mé lɔǧ ntse ńzyé yé, ńgíŋe ńdɔgɔ 

zẅìge ńzyé yé wɔ.́

Jâŋ 10 : 17 : Tá wɔɔ̀n kwòŋo wɔɔ̀n, mélàʼmie mèŋ n náa twó yɔɔ́n tá gÿo gíŋe kẅé. »

7. Mie e gɔɔn nò na páʼ pʉ̀a Kristo ne ńgẅiin tsẅé pʉ̀a Ssé

Jâŋ 17 : 17 :  Lɔgɔ nò nénʉ́ jú ńgÿo pɔ ́cʉ́ʼ pʉ̀a pú tà shwóŋo nò. Ashwóŋè jú áa nénʉ́ »

1 Korento 6 : 11 : Áa páʼ tsɔ ́pʉ̀a tsetsɛɛ̀ pi ka zɔɔn ńgwɔ ́púʼu. Táʼ e Ssé ka sɔg mɛ ̌

menò na pi, ńdɔgɔ gẅi ́ńgÿo pʉ̀a pé. E Ssé yege ka lɔgɔ Zẅìge yé 

ńgÿo pi cʉ́ʼ ńgwɔ ́pɔ ́pʉ̀a pie ée ndʉŋ ndʉŋ mvfò ye ńtí Cʉ̀apʉ̀a 

Yěsô Kristo. »

8. Mie é gɔɔn nò na metsɔ ́menò mie à lié yɔɔn nò gie pege ne ńgɔɔn nò 

mmó lɔɔn

Rómà 14 : 17-18 ; 15,16.30 ; 1 Korento 12 : 4-6 ; 2 Koréŋto 1 : 21-22 ; Eféso 2 : 19-

22 ; 3,5-7.14-17 ; Titus 3 : 4-6 ; Jude 20-21

Aa mboŋ tɛʼ legyá ngie Ssé Tá, ye Múɔ ta mbɔɔ ne Zẅige Ndʉalʉa pute ńgwɔ ́pɔ ́

tàʼ wémɔʼɔ.́

Yěsô Kristo aa páʼɔɔn ńgʉa na páʼ pɔ ́Ssé Tá lɔg ńnéŋe púʼu ńgɔɔn ngie kɔ ́? Jâŋ 

8 : 19 ; 12 : 44-45 ; 14 : 9-11

Pege ee péʼe ńzsé ngie Ssé Tá pɔ ́Zẅig̀e Ndʉalʉ̌a néŋe lêkɔ ́? Jâŋ 4 : 24;2 Koréŋto 

3 : 17

IV. Anò na páʼ e Ssé ee tá wege

Pege zsě ngie mé gwaa gɔɔn ngie wɛ ̂aa tá pa mákekyè, á gwɔ ́nyiŋ̀ gẅie à gẅiin 

penkʉ́. Yé zɔ ̌piŋ ńgwɔ ́nyiŋ̀ gẅie à ne ńkweʼte pɛ ̌penkʉ. Táʼ pege giŋ̌ zsé ngie, 

mé giŋ́ ńgwaa gɔɔn ngie tá, ńdɔgɔ ńgɔɔn pɔ ́wɛw̌ɛ ̌mámbàŋa wɔɔ́, gẅie à faʼa 

mefàʼ mie tá panyiŋ a faʼa, mé gɔɔn mefaʼ páʼ : 

•	 Lelié mefÿɔg, kà mepfwɔǧ wɔɔ́, kà púɔ metse wɔɔ́ na ngɔ́̓  yɔb (Job 29 : 16)

•	 Letÿě twó mvfò na nò lésáʼ ngwòŋ (1 Samuel 24 : 11-12)

•	 Lenùŋe pwɔ́̓  (Juges 17 : 10)

•	 Letsẅi ̀nkʉ̀ Ssé (2 Rois 13,14)

Áa tsɛɛ̀ Kʉa Sẅé, e pʉ̀a pie petsɔ ́la fó na pɔb tá ńzsé ngie ngwɔ ́pɔ ́záb ntʉ́m na 

Ssé, ńgwɔ ́mé tóŋo wɔb́ le metá pɔb́ na nò Ssé.

Pi tóŋo 1 Korento 4 : 15; Filipo 2 : 22; Filemǒn 10

A. E Ssé ee páʼɔɔn ńgwɔ ́tá mbwo wɔ ́?

1. E Ssé aa tá pa Yěsô Kristo

Yěsô ye máŋwɛ ́néŋe ńgɔɔn ngie e Ssé aa tá we.



157

Pi lié Jâŋ 5 : 1-23 ; 6 : 44-46 ; 10 : 25-30 ; 14 : 1-31

Eféso 1 : 3 «  !Pege nê ńguʼte Ssé Tá pa Cʉ̀apʉ̀a wege Yěsô Kristo. À la gÿo nò mbòŋo 

na pege,…. »

Lenéŋe gẅie aa tsetsɛɛ̀ Ssé Tá pɔ ́Miŋ́ we, à te lénéŋe gẅie aa páʼ we nyiŋ̀ pɔ ́tá 

we gẅie pege zsé wɔ ́: Yěsô Kristo la te gwaa gwɔ ́Miŋ́ Ssé, é fó pɔ ́na páʼ mé la 

zyé yé Betelehem wɔ,́ aa Miŋ́ Ssé tà fó tà fó (Jâŋ 17 : 5)

2. E Ssé aa tá pʉ̀a Israel

Ɛgzɔɔde 4 : 22 « Ɔ ge gÿo gɔɔn mbwo fùɔ Felewo ngie : Cʉ̀apʉ̀a ne ńgɔɔn ngie : Isreal 

aa Miŋ́ wɔɔ̀n, ńgwɔ ́múɔ letwó wɔɔ̀n ».

Yeremie 31 : 9 « Pɔ ́gwaa tó ńne ńdʉa, é ne sẅiŋ́te wɔɔ́n, mèŋ n tsege wɔb́, ńdɔgɔ 

wɔb́ ńgʉa né jʉʼ gie ntse ée wó ńcʉa tà ńgyɔɔ́n gyɔɔ̌n, ńdɔgɔ 

wɔb́ ḿpfó na mánzsè njʉŋte jʉŋte, á jʉʼ gie ńgwɔ ́pɔ ́legyá ngɔ́̓  

wɔ,́ púʼu nti ́páʼ mèŋ n gee mbwo Isreal ńgwɔ ́tá wɔb́, Efelayim 

á gwɔ ́múɔ letwó wɔɔ̀n. »

E Ssé la tsɛ ńgwɔ ́tá pa pʉ̀a Isreal tá ,̓ pɔb metsèm zɔ té zsé, á nue etsɔ ́ntáʼ na 

pɔb́ zɔ ̌lɔɔ́n ńtóŋo yé lê tá wɔb́. » (Esáyà 63 : 16).

E Ssé ne ńkwoŋo ngie pʉ̀a láʼ pé tóŋo yé lêkɔ ́? Yeremi 3 : 19

Yeremi 3 : 19 « Mèŋ n daa ntʉ́m mèŋ, ńne ńkwaʼa ńtsɔɔ́n lélɔgɔ gú ńgÿo múɔ 

letwó wɔɔ̀n, ńná ngwòŋ gẅie é poŋ tɛʼ né gù, é gẅie etsɔ ́té gwɔ ́tsɛɛ̀ njÿó tà ńcʉa 

Tá Tá

Leneŋe gẅie aa pàʼ we ny�ŋ̀ pɔ ́tá 
we gẅie pege zsé

Leneŋe gẅie a wɔ pɔ we ny�ŋ̀ pɔ Ssé

Múɔ Múɔ

wɛ ̌wɔ ́! N da ne ńkwaŋa ngie ɔ ̀ge lié wɔɔ́n é gɔɔn ngie : « Tá wɔɔ̀n », ɔ ̀le giŋ́e 

ńdáʼ ńgiŋ́ ńgwáʼa wɔɔ́n mɔ.́ »

3. E Ssé aa tá pʉ̀a metsèm pie pɔ ́záb ntʉ́m na yé

Aa nénʉ́ ngie e Ssé aa nyiŋ̀ gẅie à la pwóon pʉ̀a metsèm, yé zɔ giŋ̌ ńgwɔ ́nyiŋ̀ 

gẅie à pɔɔ́nte wɔb́, táʼ pɔ ́metsèm ké te penkʉ́ pé wɔ.́

1 Jâŋ 3 : 1 « Pi gyá páʼ Tá wege kwoŋo wégè kwoŋ tà ńtóŋo wégè lê púɔ pé, éshwóŋo 

nò pege gwɔ ́pɛ.̌ Tá pʉ̀a njÿó té wégè zsé, á nue pɔ ́la te zsé nyìŋ gẅie e Ssé ee yé wɔ.́”

Lenéŋe we nyiŋ̀ mesoŋ pɔ ́Ssé, à la fó na nò tepòŋ gie nyiŋ̀ mesoŋ fʉ̌a, ńcʉ́ŋte. Á 

piŋ ńcʉ́ʼ ńzɛt́e tsɔ ̌lezye wesẅé na páʼ e Ssé kwǒŋ púʼu tá wɛ lenéŋe á giŋ́e ńgwɔ ́

mbòŋ. Ée ndàʼ shÿó lélɔg ńgwɔ ́múɔ Ssé (Jâŋ 1 : 12-13).

Tà pʉ̀a metsèm ée páʼɔɔn ńgwɔ ́púɔ Ssé ? Jâŋ 1 : 12-13

B. Nyiŋ̀ lézsé tá we aa péʼe ńkẅéte na kɔ ́?

E Ssé aa tá wege. Tá á ké tě ńdɔgɔ ńgɔɔn ngie e Ssé gẅie Ŋwàʼne yé gɔɔn nò na 

ye, a te tá na páʼ pege ee metá gubé yégè wɔ.́ Ŋwàʼne Ssé á gɔɔn ngie lenéŋe we 

Ssé Tá le púɔ pé à gẅiin legwɔ ́lêkɔ ́?

1. E Ssé Tá à kwoŋo wégè

Jâŋ 3 : 16 « Á nue ntí gie e Ssé la lɔg ńkwoŋ njÿó púʼu la gwɔ ́tà á náa Míŋ we 

wémɔʼɔ,́ légwɔ ́gie wɛ ̌nyìŋ wɔ ́gẅie à zǎb ntʉ́m wé na Míŋ we ŋwɛ,́ à tě ńdáʼa 

ńkaa ndòon temì wɔ,́ à ge láʼ gẅiin legwɔ ́temì. »

Jâŋ 16 : 27

1 Jâŋ 3 : 1

Áa páʼɔɔn ńkẅéte na kɔ ́na nyiŋ̀ lézsé ngie e Ssé kwoŋo yé ?

2. E Ssé Tá à tsɔ́̓ ɔ fàʼ yégè

Matio 6 : 1 « Yěsô gíŋe ńgɔɔn ngie : Pi lɔɔn ńge ńgÿo mmó gie lepʉ̌ Ssé ne ńzɛt́e, pi 

laga twó gí létóŋo láʼ tá ńgÿo, á na ntí gie mé ge ne líe gẅí. Pi lɔɔn ńgÿo púʼu, mbà 

Tá gẅi gẅie aa tÿǒ lepwó te gÿo tsɔ́̓ ɔ fàʼ gí wɔ.́ »

Matio 6 : 4

Maio 6 : 18

3. E Ssé Tá à neŋé ńdié wégè kwàʼ mbòŋo

Matio 6 : 8 « Tà pi fʉʼʉ wɔb́, á nue Tá gẅi à ne ńzsé mmó gie á ne ńzága mbwó pi, 

tà pi gwaa lúɔ á ne ńzsé. »

Matio 6 : 26

Matio 10 : 29

Jâŋ 14 : 2

4. E Ssé Tá à lege mefʉ̀a mégè ńnáa mbwo pege

Matio 6 : 14

5. E Ssé Tá à júʼu sẅiŋ́te yégè

Matio 7 : 11 Pi pie pi fʉʼ nò tɛʼ zsé léna shúm mbòŋo á mbwo gubé gí, tà ngʉ̀a shÿɔ́̓ ɔ 

na Tá gẅi gẅie aa tÿǒ lepwó ? À ge ná shúm mbòŋo mbwó pʉ̀a pie pɔ ́lǔɔ mbwó yé. »

6. E Ssé Tá aa ngàŋa tsɔɔ́n meziŋe

Lúkásè 6 : 36

7. E Ssé Tá à neŋé siŋte kwò yégè ńtÿɔǵɔ na mánzsè mbòŋo

Hebɛr 12 : 5-10

C. Nti ́gie á zɛt́e ngie nyiŋ̀ pɔ ́tá we Ssé néŋe púʼu

Lenéŋe we nyiŋ̀ gẅie aa múɔ Ssé pɔ ́Tá we Ssé à gẅiin légwɔ ́lêkɔ ́? Páʼ e Ssé ee 

Tá wege, ḿbiŋ ne ńdié wégè kwàʼ mboŋó lá, pege ne ńtsɔɔ́n lényɛ yégè ngie pege 

ne ńgyá páʼ à kwoŋo wege púʼu.

1 Jâŋ 1 : 3 Ammó gie pég la gyá ḿbiŋ ńjúʼ, áa yɛ ̌gie pég shwóŋo gẅi ́gí, ńzsé ngie pi 

ge temte na pég, pege metsèm pú ńtemte na Tá mbɔɔ na Míŋ we Yěsô Kristo »

Pége lɔg páʼ pege ee púɔ Ssé, ńgẅiin létóŋo yé lê « Tá weg » kà pɔ ́« Papa » wɔɔ́.

Pi lié Rómà 8 : 15 pɔ ́1 Piɛ 1 : 17

Galatia 4 : 6 : « Áa nénʉ́ pi ee kwaʼ púɔ Ssé. Aliŋé áa páʼ Ssé la ńnéŋe Zẅìge Míŋ 

we tsɛɛ̀ mentʉ́m mégè, á Zẅìge gie á gÿo pége tóŋo Ssé le Abba. Á lɔgɔ ńgɔɔn ngie 

Tá wɔɔ̀n ! »

Tá ne ńkwoŋo ngie : 

Pége guʼte ye (Jâŋ 4 : 21-24 ; Éfeso 3 : 14)

Pége ná mekùʼ mé (Filipo 2 : 11 ; Filipo 4 : 20)

Pege sié yé (Éfeso 5 : 20 ; Kolosia 1 : 12 ; Kolosia 3 : 17)

Páʼ mèŋ n gee múɔ Ssé lɔɔn, mèŋ n gẅiin lézẅi ́̓ te kɔ ́mbwo Tá wɔɔ̀n, ḿbiŋ ńgẅiin 

légÿo kɔ ́ńzsé ngie nò ge poŋo yé ?

Fàʼ lélɔg ńzi ́̓ i mmó

Wɔw̌ɔɔ́ zi ́̓ i 1 Jâŋ 3 : 1 tà ńkábte ŋwàʼne Ssé, ńŋweʼe té giŋ́e ńdié.

Eshÿó gẅie nyiŋ̀ lɔɔn ḿbi ́é le kẅéte yé lézsé páʼ e Ssé gwɔ ́wɔ ́ée wɛ ̌?

Múɔ mmó ngùʼ legém, lɔɔn ńgwɔ ́péʼe ńzɛt́e gú ngie, e Ssé aa wɔ,̌ mbà ɔ ̀ge shwóŋo 

yé lêkɔ ́tà à zsé nyiŋ̀ gẅie e Ssé ee yé ?

Menò mie ŋwàʼne Ssé gɔɔn e gwɔ ́mie mé gyá pɔ ́ndáʼ na Ssé ee mɛ ̌?

Tà mbɔɔ pʉ̀a pie pɔ ́nye pɔ ́te sele nnɛ ́ńcʉ́me nzèm Ssé, pɔ ́lɔɔn ńgɔɔn kwàʼ nò 

nénʉ́, mbà ńgwɔ ́pɔ ́zẅiŋ́ ngie e Ssé ee wó. E Ssé e cʉa na kɔ ́ńnyɛ mbùm ye 

mbwo pʉ̀a mesoŋ ?

Pi gɔɔn mmó gie legɔɔn ngie e Ssé la nyɛ mbùm ye na nti ́tá e lɔgɔ ńgɔɔn ?

Pi tʉ́ menkàŋ ŋwàʼne Ssé membʉ́a mie ńgwɔ ́mé fó mmó ńdɔg nyɛɛ mbwo wɔw̌ɔɔ́ 

ngie aa nénʉ́ e Ssé la nyɛ mbùm ye na nti ́tá.

E Ssé ee péʼe ńgwɔ ́tá pawɔ ́nyiŋ̀ ?

Tá áa páʼɔɔn ńkẅéte wɔɔ́n na kɔ ́lézsé ngie e Ssé ee Tá wɔɔ̀n ?

Tà áa péʼe ńgwɔ ́pége gÿo lêkɔ ́tá lenéŋe wege lâ Ssé Tá wege, á kẅiʼi ḿvfóte ?

I.	 Anò na paʼ e Ssé gwɔ?
II.	 Anò na nyiŋ̀ gẅie e Ssé aa ye
A.	 E Ssé aa mbùʼ ngwòŋ

Mezɔbɔ ntse 102 :26 
B.	 E Ssé zɔ pu mbiʼi kɔɔ́kɔ

Mezɔbɔ ntse 91 :1 
C.	 E Ssé aa Yawe

Exode 3,14
E Ssé ee  láʼa gwɔ ́pɔ ́wó.

Mezɔbɔ ntse 90 :2 
 E Ssé zsé ngwoŋo nò ntsem

Mezɔbɔ ntse 139 :2-4
E Ssé ee jʉʼ ntsem a ngwoŋ fʉʼ 

ntsem
Mezɔbɔ ntse 139: 5-7 

E Ssé aa ngaŋ metʉ ntsem
Mezɔbɔ ntse 115:3 

E Ssé ee ndʉalʉa
Mezɔbɔ ntse 22 :4

E Ssé gẅiin pɔ nkwoŋe
1 Jaŋ 4 :10-11

Mmo gie aa tsɛ Ŋwàʼne Ssé 
2 Timote 3 :16

Shúm sie ee tsɛ njÿo gie e Ssé la 
pwóon 
Romain 1,19-20 

Yěsô Kristo 
Jaŋ 14 :9

Shúm sie pege ne ńgyá, ka njuʼu 
juʼ wɔ 
Roma 1 :21

Meno mie e la fó mvfo 
Ŋwàʼne megaŋ ntum17 :26 

Na meno  mɔɔn mɔɔn mie e ne 
ncʉate 

Jaŋ 20 :30-31
Menò mie nyiŋ̀ fó na shum sie a 

gyǎ ye tsɛ njÿo nzi ́̓ i 
Jaŋ 1 :12

Ammo gie a lɔgɔ ngɔɔn: 
•	 E Ssé Tá.
•	 E Ssé Múɔ.
•	 E Ssé Zẅige Ndʉalʉa 
•	 Pɔ mentá-Tá, Múɔ, Zẅige 

Ndʉalʉ̌a pu ngwɔ pɔ taʼ Ssé !
•	 E Ssé e gwɔ pɔ yemɔʼɔ

Exɔd 20 :2-3
Deutéromie 6 :4

Etsɔ ́mekaŋ ŋwàʼne Ssé mie aa 
mboŋ letoŋo na yɔɔn nò.

Mie e gɔɔn nò na paʼ Yěsô Kristo 
la tsẅi ngie me gʉa ngwòŋo ngwòŋ 
ntsẅi nkʉ mboŋo
Matio 28 :19

Mie e gɔɔn nò na paʼ Pɔl la neŋ 
mbʉle na pʉa
2 Korento13 :13 

Mie e gɔɔn nò na paʼ nyiŋ̀ mesoŋ 
cʉa puʼu tá ńtsẅɛ
Jaŋ 3 :16 

Mie e gɔɔn nò na linɔɔn pentekɔt
Jaŋ 14 :16

Lɔg ńkwɔb́te metwo meno mie me gɔɔ̌n
Anò na lezsé Ssé mbɔɔ na lekwoŋo ye

Anò na paʼ e Ssé ee tá 
wege

A.	  E Ssé ee paʼɔɔn ngwɔ tá 
mbwo wɔ?
Efeso 1 :3
Yeremi 31 :9
1 Jaŋ 3 :1

E Ssé Tá a tsɔ́̓ ɔ faʼ yege
Jaŋ 16 :27
Matio 6 :8
Heber 12 :5-10

Nti gie a zɛt́e ngie nyiŋ̀ pɔ tá we 
Ssé neŋe puʼu
1 Jaŋ 1 :3
Roma 8 :15 
Efeso 5 :20 



164

Kèm 10 : Yěsô Kristo aa Nza̓ nkÿo wege, ńgiŋ́ ńgwɔ ́ndè wege
Yěsô aa nyiŋ̀ gẅie mé ée nzɔžɔ ̌wɔɔ́, tà fó ngùʼu ngù ,̓ ńkiḿe yé tɛ ,̓ ńgiŋ́ ńgwɔ ́nyiŋ̀ 

gẅie à pǔ ńgẅiin nò na pege tɛ .̓ Pége zsé ngie wɛw̌ɛ ̌

nyiŋ̀ wege wɔɔ́, à gwaa gẅiin legwɔ ́temi,̀ ńzẅɛ́̓  pɔ ́

páʼ à zǎb ntʉ́m wé na Yěsô. Pege tóŋo tsɛɛ̀ Jâŋ 3 : 36 

ńnyɛte ńjúʼ : 

« Nyìŋ lɔɔn ńzáb ntʉ́m we na Míŋ Ssé, mbà ngàŋ ge gẅiin 

legwɔ ́temì. Nyìŋ gẅie à kě kaa záb ntʉ́m wé na Míŋ Ssé 

wɔ,́ á le láʼ ńgẅiin kwàʼ legwɔ ́wɔ.́ E Ssé kě ńnyé ńkẅiʼi 

ńgyáŋa lóŋ na yé gyáŋ. »

Áa yɛ,̌ á zɛt́e ngie wɔw̌ɔɔ́ à kuʼu létsɔ́̓  menò mie mé 

gee ńzɛt́e lɔɔn té mʉ́ʼte : 

Yěsô aa wɔ ̌mbwo gù ?

Ammó gie Yěsô lǎ gÿo na gù áa kɔ ́?

Tà áa páʼɔɔn ńgwɔ ́nyiŋ̀ gÿo lêkɔ ́pɔ ́Yěsô gẅiin lenéŋe gẅie à gwɔ ̌pɔ ́wɔb́ ye ?

Yěsô Kristo

Yěsô aa wɔ ̌
mbwo gù ?

Legwɔ ́we Yěsô 
ndumo sse tse 

tsáʼ

Kristo aa wege 
nuŋe pwɔʼ we lÿo

I. Yěsô aa wɔ ̌mbwo gù ?

Yěsô zɛt́e ngàŋa kwò yé ngie : Pi ne ńgɔɔn ngie mèŋ n gee wɔ ̌?

Piɛ tsɔ́̓  ngie : 

Matthieu 16,16 : « Símǒ Piɛ tsɔ́̓  ngie : Ɔ̀ɔ Nzàʼnkÿo, Míŋ Ssé gie ee wó. »

A. Yěsô aa Miŋ́ Ssé

Áa na mejʉʼ ŋwàʼne Ssé tà ńgyɔɔ́n, mé tóŋo Yěsô lê « Miŋ́ Ssé » (Matio 4 : 3; 

8 : 29; 14 : 33; 26 : 63). Yěsô kwaʼ shʉashʉa ńzẅiŋ́ ngie aa Miŋ́ Ssé, ḿbiŋ ńtóŋ 

Ssé le Tá we.

Jâŋ 1 : 18 : « Atsɔ ̌nyìŋ laa Ssé gyá, tà ndàʼ Múɔ wémɔʼɔ ́gẅie aa Ssé ńgwɔ ́léjʉ́ŋ Tá, 

à la gÿo mé zsé yé. »

Legwɔ ́we Yěsô ndùmo ssé tsetsáʼ à laa ye nti.́ Mé lié ńgyá ngie à la te gwɔ ́pɔ ́

nyiŋ̀ mesoŋ ńtsẅé jʉʼ wɔ,́ à laa kwaʼ Miŋ́ Ssé.

- Eye nti ́gie mé la lɔg ńzyé yé e laa ndyɛ̀̓ɛ

- Eye nti ́gie à lɔɔ̌n ńdɔgɔ faʼa mbwo pʉ̀a mesoŋ e laa ndyɛ̀̓ɛ

- Eye nti ́legwé e laa ndyɛ̀̓ɛ

- Eye nti ́leziḿe na legwé e laa ndyɛ̀̓ɛ

- Eye nti ́lekwɔ́̓  ne tÿǒ lepwó é gwɔ ́ndyɛ ̀̓ɛ

•	 Ɔ kiḿte kɔ ́ye Yěsô gie á la gwɔ ́pɔ ́ndyɛ̀̓ ɛ, á na lenéŋe we Yěsô ndùmo 

ssé tsetsáʼ ?

Á laa mbwo pʉ̀a mesoŋ pie é laa tsɛɛ̀ njÿó, á fʉʼ gie Yěsô à laa ndùmo ssé tsetsá ,̓ 

metʉ̀ Ssé mie e laa na Yěsô á lɔgɔ faʼa mefà ,̓ é gÿo pɔ ́zsé ngie aa kwaʼ Miŋ́ Ssé.

•	 Yěsô à gẅiin metʉ̀ lélɔg ńgɔɔn nò lêkɔ ́kà né wɔ ̌?

Matio 4 : 1-11

Matio 8 : 23-27

Málékúsè 5 : 1-20

Lúkássè 5 : 12-14

Lúkássè 7 : 11-15

•	 *Pi tʉ́ tsɔ ́menò na lenéŋe we Yěsô ndùmo ssé tsetsáʼ mie mé fó mmó 

ńdɔg nkwaʼ ńzsé ngie aa Ssé !

Málékúsè 2 : 5

Lúkássè 6 : 8a

1Piɛ 2 : 22

B. Yěsô aa Míŋ Nyìŋ

Yěsô tóŋo twó mbùm ye le « Miŋ́ Nyiŋ̀ »(Matio 8 : 20; 9 : 6; 10 : 23; 11 : 9; 12 : 8; 

32 : 40; 13 : 37,41; 16 : 13)

Málékúsè 10 : 45 : « Míŋ Nyìŋ la zɔɔn te tóo ndùmo ssé tsetsáʼ pɔ ́páʼ pʉ̀a mesoŋ ge 

faʼa mbwo yé wɔ,́ à la tó pɔ ́léfaʼa mbwo pʉ̀a mesoŋ, éfaʼ faʼ tà 

gíŋe ńnáa twó yé lélɔg ńcuʼ pʉ̀a tà ńgyɔɔ́n. »

Yěsô legwɔ ́« Miŋ́ nyiŋ̀ » à lɔgɔ ńkwaʼa ńdaʼte ngie à la sele ńcʉ́ʼʉ nyiŋ̀ mesoŋ. À 

la nyé leguʼ lejʉŋ Tá, ésele ńcʉ́ʼʉ nyiŋ̀ mesoŋ tà mé gyá yé á gwɔ ́wɛ,̌ táʼ ńké te 

nyé té ke ńgwɔ ́pɔ ́Ssé wɔ.́

Filipo 2 : 6-7 : « À la te lɔg páʼ à gwɔ ́pɔ ́Ssé tà ḿmag, ńcʉŋe na légwɔ ́gie pɔ ́Ssé 

ge ké ńnéŋe pɔ ́tàʼa jʉʼ wɔ.́ Tà ńcʉ́ʼ púʼu, mbà à la zẅíŋe légwɔ ́

ngàŋa fàʼ, ńnyé kɔɔ̀kɔɔ́ gie á laa yé, ńcʉ́ʼʉ nyìŋ mesoŋ. Mé zyé 

yé páʼ mé zyé pʉ̀a mesoŋ. »

* Pi tʉ́ tsɔ ́menò na lenéŋe we Yěsô ndùmo ssé tsetsáʼ mie mé fó mmó ńdɔg nkwaʼ 

ńzsé ngie à laa nyiŋ̀ mesoŋ !

Lúkásè 2 : 7; 2 : 51

Málékúsè 6 : 3

Lúkásè 10 : 21a

Jâŋ 11 : 35

Matio 8 : 24

Málékúsè 11 : 12,

Jâŋ 19 : 28; 19 : 30; 19 : 40-42

•	 Pége lézsé ngie Yěsô à laa kwaʼ nyiŋ̀ mesoŋ à kẅete wégè na lenéŋe wege 

lâ ye na kɔ ́?

 (Hebɛr 4 : 15-16) ?

C. Yěsô aa Ssé e láʼa gwɔ ́pɔ ́wó

1. À ge láʼa gwɔ ́pɔ ́wó

Áa tsɛɛ̀ Hebɛr 1 : 8, anò gie mé gɔɔn na Yěsô á gwɔ ́ngie : « Tá ńké ńgʉa ná míŋ we, 

á gɔɔn ngie : Gù Ssé, alʉŋe lefùɔ jú, áa láʼa gwɔ ́pɔ ́wó. Ḿbɔɔ́nte 

ngie : Ntí gie ɔ ̀ne ńdɔgɔ sáʼa láʼ jú, ee ndʉŋ ndʉŋ. »

Á la te zéŋe mbwo pʉ̀a mesoŋ pie é laa tsɛɛ̀ njÿó á fʉʼ gie Yěsô la nyé ndùmo ssé 

tsetsá ,̓ lézẅiŋ́ ngie Yěsô la zɔɔn ńgwɔ ́wɔ,́ tá mé gÿo ńzyé yé a Betelehem wɔ.́ Mé 

la tsɛ ńzyé Jâŋ nuʼ pʉ̀a ntse tà á gÿo mesaŋ 6 tá mé zyé Yěsô táʼ (Lúkássè 1 : 26), 

yé Jâŋ ké ńgɔɔn ngie Yěsô la vɔg ńgwɔ ́wó tá mé gÿo ńzyé yé Jâŋ.

Jâŋ 1 : 15 : « Jâŋ gÿo ńgɔɔn mmó gie à zsě na nyìŋ ŋwɛ,́ ńdɔg ngyè tetʉ́ʉ ngie : Wɛ ̂

áa nyìŋ gẅie n kɔɔ̌n shwóŋo gẅi la, páʼ mèŋ n kɔɔ̌n ńgɔɔn 

ngie : Nyìŋ aa nzèm mèŋ ńne ńtóo, à cʉa wɔɔ́n, mélàʼmie mé 

la gwaa zyé wɔɔ̀n, á gwɔ ́pɔ ́wó. »

•	 Pa Yuda la júʼ páʼ Yěsô gɔɔ̌n ngie : Ábalam la gwaa gwɔ ́wó, á gwɔ ́N 

gee gwɔ,́ ńgÿo lêkɔ.́ Jâŋ 8 : 57-58 ?

2. Yěsô aa Ssé

Tá pɔ ́Zẅig̀e Ndʉalʉ̌a metsèm pú ńgwɔ ́pɔ ́Ssé, ndʉŋ ndʉŋ púʼu, Múɔ aa Ssé kwaʼ 

nénʉ́. Yɔɔn áa mmó gie pege júʼu tsɛɛ̀ Jâŋ 1 : 1

Jâŋ1 : 1 « Njÿó la gwaa zyete, ashwóŋè gwɔ ́pɔ ́wó, yé shwóŋè pɔ ́Ssé laa wó. Á piŋ 

ńgwɔ ́pɔ ́Ssé. »

 (áa jʉʼɔɔn : ashwóŋè gwɔ ́pɔ ́Múɔ).

Áa tsɛɛ̀ J̣âŋ 10 : 30 pɔ ́Jâŋ 14 : 7-9, Yěsô ne ńgɔɔn ngie nyiŋ̀ lɔɔn ńzsé yé mbà ngàŋ 

zsě Ssé.

Jâŋ 5 : 18 « Á fó fʉʼó, pà Yuda mege ńgáʼa léfaʼa mmó gie pɔ ́ge fó mǒ zẅé Yěsô, ńtí 

nue à la te fʉa pɔ ́lepʉ̌ lyɛʼɛ ́nzsè yɔb́ ndàʼ wɔ,́ à ka giŋé ńne 

ńgɔɔn ngie e Ssé aa kwàʼ Tá we, ńdɔgɔ púʼu, ńgɔɔn ngie pɔ ́Ssé 

gwɔ ́pɔ ́ndʉŋ ndʉŋ. »

Páʼ Yěsô Kristo giŋ́ ńgwɔ ́Ssé la, áa yɛ ̌pége gẅiin léguʼte yé.

Matio 14 : 33 « Pʉ̀a pie ée tsɛɛ̀ kanúʼ kẅíʼte mvfò Yěsô ńgɔɔn ngie : Áa kwàʼ nénʉ́, 

ɔɔ́ Míŋ Ssé. »

Jâŋ 5 : 23

Jâŋ 14 : 14

Filipo 2 : 10

Hebɛr 1 : 6

D. Yěsô aa ndáʼ ye ńgwɔ ́Nzàʼnkÿo

1 Jâŋ 4 : 14 « Pég la lɔg nÿɔǵ még ńgyá tà ńgwɔ ́gɔɔn páʼɔɔn, ńgwɔ ́panjÿò ńgyá na 

páʼ à la túmo Míŋ we, páʼ à ge gʉa gwɔ ́nyìŋ gẅie à ge gʉa gÿo 

pʉ̀a tsɛɛ̀ njÿó tsẅɛ.́ »

Megàŋ ntúm 5 : 30-31 : « E Ssé pamangʉa njʉʼ pégè, ka gÿo Yěsô gẅie pi ka kime 

yé na tÿǒ nkǐ la, zíme na legwé. E Ssé ka gÿo á kwɔ́̓ , á néŋe yé 

na gwòŋo pwò yé yetʉ̀, púʼu, ńdɔgɔ yé ńgÿo fùɔ, ńgíŋe ńdɔgɔ yé 

ńgÿo Nzàʼnkÿo. E Ssé ka gÿo púʼu, légwɔ ́gie pʉ̀a Israel ge kúbe 

mà wɔb́, à lege menò tepòŋ mɔb́. »

Yěsô la gwɔ ́cʉ́ʼʉ Nzàʼnkÿo wege, ńkwé na menò tepòŋ mégè, á na tÿǒ nki ̌á ndùm 

lekwɔʼɔ ́sie mé tóŋo lê Golgota. À la kwé púʼu, ńdɔg ńtoŋ njǔ yege. E Ssé zẅiŋ́ páʼ 

à lɔǧ mbùm ye ńnuŋe pwɔ́̓, ńziḿe yé na legwé á kẅɛ ńgiŋ. Aa na fʉ̀ʼɔɔn, ńdege 

mefʉ̀a wɛ ̌nyiŋ̀ wɔɔ́ gẅie à zǎb ntʉ́m wé na yé, ńzẅiŋ́ ngie ye Yěsô aa Nzàʼnkÿo 

ngàŋ tà pɔ ́yé gẅiin wɔb́ lenéŋe á gwɔ ́pɔ ́wɔb́ ye. Yěsô lɔg púʼu ńcuʼu ye, ńgÿo 

á cʉ́ʼʉ múɔ Ssé.

•	 *Tà é té ndàʼ Yěsô wɔ,́ mbà tsɔ ̌nyiŋ̀ aa tsɛɛ̀ yɔɔn njÿó ńgwɔ ́nyiŋ̀ gẅie 

ńgwɔ ́pege cʉa na yé ńtsẅɛ ? (Megàŋ ntúm 4 : 12)

E. Anò na leziŋ́ Yěsô

Rómà 1 : 7 »Mèŋ ne ńtsɔɔ́n ngie Tá wégè Ssé mbɔɔ Cʉ̀apʉ̀a Yěsô Kristo ne ńgwɔ ́né 

pi, ńně ńnéŋe sẅéte ntʉ́m pi. »

1. Aa Cʉ̀apʉ̀a pʉ̀a metsèm

Megàŋ ntúm 10,36 : « E Ssé ka túmo shwóŋè yé mbwo púɔ Israel. É gwɔ ́nkʉ̀ mbòŋo, 

ńgɔɔn nò na mbʉ́lè gie mé cʉa na Yěsô Kristo gẅie aa Cʉ̀apʉ̀a 

pʉ̀a metsèm, ńgẅiin. »

Mé ye « Cʉ̀apʉ̀a » ńgwɔ ́mé lɔgɔ púʼu ńtóŋo tàʼ máamáa nyiŋ̀ gẅie à sáʼa pʉ̀a, 

ńgwɔ ́mé lɔgɔ púʼu ńtóŋo tàʼ fùɔ túm, kà pɔ ́nyiŋ̀ gẅie mé gẅiin léguʼte yé wɔɔ́ 

páʼ : Yěsô Kristo gẅie aa Cʉ̀apʉ̀a pʉ̀a metsèm wɔ ́!

•	 *Tà Yěsô Kristo aa Cʉ̀apʉ̀a pʉ̀a metsèm tà mbɔɔ we pʉ̀a pie pɔ ́té ne 

ńzába ntʉ́m na yé wɔ ́páʼɔɔn, pége fó mǒ ńdɔg ńjúʼ ngie kɔ ́? (Filipo 2 : 9-11)

2. Anò na leziŋ́ « Yěsô »

Matio 1 : 21 « À ge táa zyé múɔ mbàŋa, ɔ ̀tsẅi lezíŋ sé lê Yěsô, ńdɔgɔ ńgɔɔn ngie : Ssé 

ge gÿo mé tsẅɛ,́ é tóŋo yé púʼu, mélàʼmie yé zɔ ge gÿo pʉ̀a láʼ 

pɔb́ tsẅɛ ́ndòon menò tepòŋ mɔb́. »

Yěsô ée leziŋ́ sie mé la ná né Miŋ́ Ssé. Ée leziŋ́ sie é cʉa meziŋ́ ntsèm (Filipo 2 : 9)

Ammó gie leziŋ́ « Yěsô » é lɔgɔ ńgɔɔn

Yěsô=« Ssé ge gÿo mé tsẅɛ ́» kà pɔ ́légɔɔn ngie « páʼ Yahve gÿo mé tsẅɛ ́» wɔɔ́; 

kà pɔ ́légɔɔn « Nyiŋ̀ gẅie Yahve gÿo á tsẅɛɛ́ ».

•	 *Metʉ̀ mie é lyéen na leziŋ́ Yěsô, nyiŋ̀ tǒŋ lê ntʉ́m mbòŋo, é kúu na yé 

ée mie é kẅéte yé légÿo kɔ ́?

Megàŋ ntúm 4 : 12

Rómà 10 : 13

Jâŋ 14 : 13-14

3. Anò na páʼ e Ssé la lɔgɔ yé ńgÿo « Kristo »

Megàŋ ntúm 9 : 22 « Sɔl̂ ké ńnyɛte ńgɔɔn nò pɔ ́te pɔǵ. Ńcwoŋo ńdaʼte mbwo pa Yuda 

pie pɔ ́ée Ndámas ngie Yěsô aa Nzàʼnkÿo, ńgÿo púʼu, pɔ ́té gíŋe 

ńzsé tsɔ ́nò gie pɔ ́ge gɔɔn mbwo yé wɔ.́

« Kristo » aa na shwóŋè Gelekia ńdɔgɔ ńgwɔ ́páʼ mé la kyágte leziŋ́ « Maschiach » 

(Nzàʼnkÿo) á lɔgɔ ńgɔɔn ngie « nyiŋ̀ gẅie mé la zɔ́̓ ɔ yé. »

- Yěsô ée leziŋ́ sie é sẅiʼi Kristo ńtÿɔǵɔ na jʉʼ gie nyiŋ̀ mesoŋ à tyé wó.

- Kristo ee leziŋ́ sie é kwéʼe Yěsô ńtÿɔǵɔ na jʉʼ gie e Ssé tyé wó.

•	 *Tà ɔ ̀zsé tsɔ ́meziŋ́ mie ee tsɛɛ̀ ŋwàʼne Ssé ńgiŋ́ ńdɔgɔ ńgwɔ ́tsɔ ́menti ́

lélɔg ńtóŋo Yěsô ? Mɛ meziŋ́ é kẅéte wege gẅie pege ee pʉ̀a Kristo lɔɔn na kɔ ́?

II. Legwɔ ́we Yěsô Kristo

A. Anò na Yěsô na fʉ̀ʼ gie à la nyé te tǒo ndùmo ssé tsetsáʼ

Áa tsɛɛ̀ Nzẅiŋ̀e Kʉ̀a, mé gɔɔn nò na mejʉʼ tà ńgyɔɔ́n á na páʼ Yěsô ge láʼ tóo tsɛɛ̀ 

njÿó. Ndùŋmvfò nò gie mé gɔɔn na yé aa tsɛɛ̀ ŋwàʼne Nzyeté 3 : 15

Etsɔ ́menò giŋ́ ńgwɔ ́wó tà ńgyɔɔ́n mie à nyɛte ńdaʼte nò na Yé : 

- À ge láʼ gwɔ ́nyiŋ̀ na ngẅɛ fùɔ Ndávid (2Samiɛ 7 : 12-16)

- Mé ge láʼ zyé yé a Betelehem (Miche 5 : 1)

-À ge láʼ gyá ngɔ́̓  é ti ́menò tepòŋ mégè tà é kwé (Esáyà 53 : 3-9).

 -Múɔ njʉnjÿó Paska pa Yuda à laa páʼa ńdɔgɔ ńdaʼte ngie Yěsô Kristo ge láʼ kwé 

(Exod 12 : 5, Hebɛr 9 : 14)

•	 *Pége zsé kɔ ́na Yěsô á gwɔ ́gie mé la gɔɔn tá á láʼ ńtóo ndùmo ssé tsetsáʼ ?

Jâŋ 1 : 3

Jâŋ 8 : 58

Jâŋ 17 : 5

Jâŋ 17 : 24

B. Anò na páʼ mé la zyé Yěsô

Mé la gwɔ ́gyá Maliɛ, má pa Miŋ́ Ssé, á gwɔ ́shwoŋ, mbà Zẅìge Ndʉalʉ̌a zɔ ̌gÿǒ 

(Matio 1 : 18-20). À laa púʼu ńgwɔ ́tsɔ ́láʼ gie mé tóŋ lê Betelehem, á na ngùʼ 4 tá 

mé tǎa ńzyé Yěsô (Matio 2 : 1). Á laa fʉʼó, Kaisa Agust á sáʼa meláʼ mie pa Rómà 

la jÿó (Ngùʼ 31 tá mé láʼ ńzyé YK-14 tà fó páʼ mé la zyé YK), à gwɔ ́fʉʼó, Herod á 

gwɔ ́ngùmnɔɔ̀n á Yerosalem.

•	 *Yěsô Kristo la sele ńcʉ́ʼʉ nyiŋ̀ mesoŋ púʼu mélàʼa kɔ ́?

Hebɛr 2 : 17

1 Jâŋ 3 : 5

1 Jâŋ 3 : 8



172

C. Anò na Yěsô á na fʉ̀ʼ gie à la nyé ńgwɔ ́pɔ ́múɔ shúm

Aa tsɛɛ̀ meŋwàʼne Nkʉ Mbòŋo, mé te pú ńgɔɔn nò ntsèm á na Yěsô wɔ.́ Áa 

mmó gie á gÿo pege náʼa ńzsé pɔ ́mejʉʼ na yé, á fʉ̀ʼ gie à nyé múɔ shúm. Mé 

gɔɔn nò pɔ ́na tàʼa nò wémɔʼɔ ́á fʉ̀ʼ gie à la gẅiin ngùʼ 12, ńgʉ́a Yěrosalem 

(Lúkásè 2 : 40-52). Yěsô la giŋ́ ńgẅiin mefɛ ́pé pé mbàŋa tà mbɔɔ pé panzwě 

(Matio 13 : 55-56). A lɔɔ̌n ńjúʼu ncwò metá pé (Lúkásè 2 : 51).

•	 *Ńgwɔ ́pege fó na nti ́gie pâ metá pé la lɔg ńnéŋe púʼu ḿbi ́yɛ ̌fʉ̀ʼʉ nò 

yembòŋo ?

D. Anò na menò mie Yěsô la gÿo mvfò láʼ

Meŋwàʼne Nkʉ̀ Mbòŋo ké nyɛte shwóŋo ẃegè nò pɔ ́na fʉ̀ʼ gie Yěsô laa ndùmo 

ssé tsetsáʼ ńne faʼa fàʼ yé.

•	 * Yěsô la gwɔ ́zye faʼ yé ńgẅiin nguʼ shÿɔ́̓ ɔ ?

Lúkásè 3 : 23

Yěsô la faʼa mvfò láʼ faʼ é ngùʼ shÿɔ́̓ ɔ ?

Pége ne ńzsé melińɔɔ̀n paska mie Yěsô la ke njÿó jÿo tà é gwɔ ́méntá, á laa na 

fʉ̀ʼ gie à la ne faʼa ndùmo ssé tsetsáʼ á jÿó : 

Ndùŋmvfò lińɔɔ̀n : Jâŋ 2 : 13

Mbɔɔ́ntè lińɔɔ̀n : Jâŋ 6 : 4

Mbɔɔ́ntè yétá : Jâŋ 11 : 55 ;12 : 1 ;13 : 1

Mé fó na mɛ ̌menò ńdɔg zsé páʼ faʼa Yěsô ndùmo ssé tsetsáʼ la cʉate 

púʼu ?

-Mé fó na menò mie à la zi ́̓i pʉ̀a á na Lefùɔ Ssé

-Mé fó na menò mɔɔn mie à la gÿó

-Mé fó na menò mie à la zi ́̓i ngàŋa kwò yé

-Mé fó na páʼ à la náa twó yé ńdɔg ńnuŋe pwɔ́̓  na twó pʉ̀a tà ńgyɔɔ́n

* Pi náʼa ńtʉ́ tsɔ ́menò mie mé zsé tɛʼ, é gwɔ ́mie Yěsô la gÿo á fʉʼ gie à laa ndùmo 

ssé tsetsáʼ !

E. Anò na páʼ Yěsô la gyá ngɔ ,̓ ńkwé

Mé la te pyɛt́e nò ḿbit́e na metsɔ ́menò Yěsô páʼ mé la pit́e na nò páʼ à la gyá ngɔ ,̓ 

anò páʼ à la kwé mbɔɔ nò páʼ à la ziḿe na legwé wɔ ́(Matio 26-28) 

Yěsô lékwé na twó yégè aa kwaʼ máamáa liŋé gie á láʼte ngie à kwoŋo wégè.

1Jâŋ4 : 10 « Nkwòŋe léen ńgwɔ ́pɔ ́páʼɔɔn, pége zɔ la te kwoŋ Ssé wɔ,́ yé zɔ la kwoŋo 

wégè. À la kwoŋo wégè kwoŋ tà ńtúmo Míŋ we, á tó ńdɔgɔ twó yé ńnuŋe pwɔ́̓  ńtí 

wégè, áa mmó gie á gÿo, e Ssé lege menò tepòŋ mégè. »

•	 *Me lié ńgyá legwé Yěsô à te páʼ legwé pétsɔ ́pʉ̀a wɔ;́ á na menò tà ńgyɔɔ́n. 

Gɔɔn mɛ ̌menò mie mé gɔɔn mɛ.̌

Matio 16 : 21

Jâŋ 10 : 17-18

Luke 22 : 37

Gɔɔn pi ̀gie pʉ̀a pie pɔ ́záb ntʉ́m wɔb́ na Yěsô é jÿó na páʼ à la gyá 

ngɔ́̓ , ńkwé

Rómà 5 : 8-9 « Táʼ pi lêen ńké ńgyá ntí gie Ssé la lɔg ńnyɛ páʼ à kwoŋo wege púʼu, 

aa páʼ Kristo la tó ńkwé na twó ségè tà pege zɔɔn ńnyé ńgwɔ ́pɔ ́

pʉ̀a tepòŋ. Áa na fʉ̀ʼɔɔn, mbà metse mé kéen ńgÿo e Ssé cʉ́ʼʉ 

ńdíe wégè pege gwɔ ́ndʉŋ ndʉŋ mvfò yé, ńgwɔ ́kɔ ́piŋ ńgÿo tà 

Kristo láʼ ńnyé té gÿo pége tsẅɛ ngɔ́̓  gie e ge láʼ fó na páʼ e Ssé 

ne ńgyáŋa lóŋ ?. »

Rómà 8 : 34

Éfoso 1 : 7

F. Anò na páʼ Yěsô la ziḿe na legwe

Pége tóŋ meŋwàʼne Nkʉ̀ Mbòŋo mie ée lekùa éfó mǒ ńjúʼu nò na páʼ Yěsô la ziḿe 

na legwé (Matio 28, Málékúsè 16, Lúkásè 24, Jâŋ 20)

Menò ee wó tà ńgyɔɔ́n mie mé fó mǒ ńdɔg ńzsé ngie Yěsô la kwaʼ ńziḿe na legwé. 

Pége ge tsaʼa nò na tsɔ ́méntá mie ée tsɛɛ̀ 1Kor 

15 : 1-8.

 - Anò gie á fóo na mmó gie mé ne ńgyá 

na pʉ̀a- Nkàŋ 1-2

-Anò gie á fóo tsɛɛ̀ ŋwàʼne Ssé-Nkàŋ 3-4

- Anò gie á fóo na menò mie pajÿò ńgyá é la gɔɔn- Nkàŋ 5-8

Yěsô ziḿe na legwé. Ngàŋa kwò yé ně ńgyá yé, ńgɔɔn nò né yé, pɔb́ lâ 

pɔ ́púte ḿpfɛɛ́ mmó (Lúkásè 24 : 38-43)

•	 *Meláʼakɔ Yěsô à la ziḿe na legwé ?

Lúkásè 24 : 44-47

1Piɛ 1 : 3

•	 * Kristo laa péʼe, à te ziḿe na legwé wɔ ́mbà kɔ ́?

1Kor 15 : 14-19

G. Anò na lekwɔ́̓  le tÿǒ

Megàŋ ntúm 1 : 9 : « Yěsô la gɔɔn yɔɔn nò tà ńtsẅé jʉʼ, pɔ ́tyé ńnyé ne ńdíe yé líe, á 

kwɔ́̓  lé tÿǒ. Tsɔ ́melɔɔ́n pwoon yé, á pyéte menÿɔǵ pɔb́. »

Lekwɔ̌̓  lé tÿǒ à laa na mbɔɔ́ntè lyɛ ̌̓  40 léfó na lyɛ ̌̓  gie Yěsô la ziḿe na legwé 

(Megàŋ ntúm 1 : 3). Pege júʼu nò mǒ tsɛɛ̀ Málékúsè 16 : 19-20; Lúkásè 24 : 50-

53; Megàŋ ntúm 1 : 4-11.

* Yěsô la kwɔ́̓  né tÿǒ lepwó, aa wó ńnéŋe nzɔ ̌(Málékúsè 16 : 19) ?

H. Anò na páʼ e Ssé la kwéʼe Yěsô

E Ssé Tá, à la lɔg páʼ à la ŋaʼa Miŋ́ we ńdɔg ńkwɔ́̓  né tÿǒ lepwó, ńdɔg ńŋáʼ nzẅiŋ̀ 

wé, ńnaa jʉʼ né yé à na gwoŋó pwó yé yetʉ.

Filipo 2 : 9-11 « Áa mmó gie á la gÿo tá e Ssé ńnéŋe yé jʉʼe lÿò, ńná lezíŋ sie é cʉa 

mezíŋ ntsèm né yé, légwɔ ́gie nyìŋ lɔɔn ńjúʼ lezíŋ ŋwɛ,́ kà ńgwɔ ́

nyìŋ gẅie à gwɔ ́pɔ ́tÿǒ lepwó wɔɔ́, kà ndùmo tsetsáʼ wɔɔ́, kà 

nzèm ssé tsetsáʼ wɔɔ́, á ná mekùʼ cʉa mefùɔ né yé. Á piŋ ne 

ńzɛt́e ngie mbàa wɔw̌ɔɔ́ sáʼ ngie Yěsô Kristo aa Cʉ̀apʉ̀a. Mé ge 

gɔɔn púʼu, é lɔg ná mekùʼ á mbwo Ssé Tá. »

Tà fó páʼ Yěsô la kwɔ́̓  né tÿǒ lepwó, aa ńgwɔ ́nzɔ ̌?

- À néŋe na gwoŋó pwó Ssé yetʉ̀.

 Málékúsè 16 : 19

-Aa fʉ̀ʼ ntsèm ńgwɔ ́né ngàŋa kwò yé á ndùmo ssé tsetsáʼ

 Matio 18 : 20

 Matio 28 : 20

-A lɔg páʼ à la néŋe Zẅig̀e Ndʉalʉ̌a na pege ńdɔg ńgwɔ ́

na pege.

 Rómà 8 : 9-11

*Tà fó páʼ Yěsô la kwɔ́̓  né tÿǒ lepwó, aa wó ńgÿo kɔ ́

gie pege ge zẅɛʼ ?

Jâŋ 14 : 1-3

Jâŋ 16 : 5-7

Hebɛr 7 : 25

Hebɛr 9 : 24

* Yěsô aa na cúʼtè pʉ̀a Ssé ńgẅiin yɛ ̌twó fàʼ (Eféso 1 : 22) ?

I. Yěsô Kristo ge taa giŋ tó na ngʉa mbɔɔnte yepʉ́a

Yěsô Kristo ge gÿo giŋ tó ! E Ssé la ŋáʼa Yěsô Kristo ńdɔg ńkwɔ́̓  né tÿǒ lepwó, 

mecÿɔ́̓  Ssé gɔɔn púʼu ngie à ge gÿo giŋ́ tó.

Megàŋ ntúm 1 : 11 « ńgɔɔn né pɔb̌ ngie : Pà Galilea, pi tyě náŋte tÿǒ lepwó mélàʼa 

kɔ ́? Yěsô wɛ ̂gẅie Ssé fǒ mbwo pi ésaʼa yé ńdɔg ńgee tÿǒ lépwó 

lɛ,̀ à ge gÿó gíŋe piŋ nzèm pɔ ́na ntí gie pi gyǎ á lɔgɔ ńgee lɛ.̀ »

Melyɛ ̌̓  me yɔɔn njÿó ge láʼ mag, á fʉ̀ʼ gie Yěsô Kristo ge láʼ giŋ tó na mbɔɔ́ntè yépʉ́a 

(Matio 24 : 3). E Ssé pɔɔ́nte ŋag pʉ̀a mesoŋ tsɛɛ̀ yɔɔn njÿó (Ngyà jʉʼ 20 : 11-15), 

ńgÿo lefaŋ sesẅé mbɔɔ ndùmo ssé tsetsáʼ yesẅée (Ngyà jʉʼ 21 : 1-22 : 5)

Epʉ̀a pie á ge láʼ gwaa gwɔ,́ ntʉ́m wɔb́ zebe na Yěsô, pâ Ssé ge láʼ gwɔ ́tàʼa jʉ ,̓ 

á tsɛɛ̀ legúʼ we gẅie aa we temi. Tá ńké ńgʉa na pʉ̀a pie leziŋ́ sɔb́ té ge láʼ gwɔ ́

tsɛɛ̀ ŋwàʼne Legwɔ ́temi ̀wɔ,́ mé maʼa wɔb́ tsɛɛ̀ lepÿe mmɔǧ pɔ ́láʼa ńzɔǵɔ ńgyá 

ngɔ́̓  wó (Ngyà jʉʼ 20 : 15)

•	 * Yěsô Kristo ge láʼ cʉ́ʼʉ létó na mbɔɔ́ntè ngʉ̀a mbʉ́a à cʉate lêkɔ ́? (Ngyà 

jʉʼ 17) ?

III. Kristo aa nuŋe pwɔ́̓  wege welÿò

Hebɛr 8 : 1-2 : « Kwàʼ nò gie pég ne faʼa léshwóŋo gẅi ́á yɔɔn ńgwɔ ́ngie pege kwáʼ 

ńgẅiin yɔɔn ntí nùŋe pwɔ́̓  welÿò. À kéen ńnéŋe na lʉŋe lefùɔ, 

á na gwoŋó pwó Ssé yetʉ̀, á yé gẅie à pǔ fáŋ ńcʉa wɔw̌ɔɔ́. à 

faʼa fàʼ nùŋe pwɔ́̓  welÿò á kwaʼ jʉʼ gie e Ssé ee wó, á tsɛɛ̀ kwàʼ 

ntàba Ssé. Wɛ ̌ntàb gwɔ ́gẅie Cʉ̀apʉ̀a zɔ la lɔg kwàʼ mbwo mé 

ńnÿɔg tà nyìŋ mesoŋ zɔ te nÿɔg. »

Áa tsɛɛ̀ Nzẅiŋ̀e Nkʉ̀a, mé gɔɔn nò na nùŋe pwɔ́̓  welÿò, afáʼ yé gwɔ ́pɔ ́fàʼ Yěsô 

Kristo páʼ à lɔɔn ge láʼ tá tó. Á gʉa na mefàʼ nùŋe pwɔ́̓, mé tʉ́ : Lenǎa mmó ńdɔg 

ńnuŋe pwɔ́̓  legwɔ ́gie Ssé ge lege mefʉ̀a kwaʼ nùŋe pwɔ́̓  yé máŋwɛ ́(Levitik 4 : 3-12), 

tà mbɔɔ na twó láʼ (Levitik 4 : 13-35). À lɔɔ̌n ńgee na yɛ ̌ngùʼ wɔɔ́, atsɔ ́lyɛ ̌̓  gwɔ ́

wó gie nùŋe pwɔ́̓  ge nuŋe pwɔ́̓  lélɔg sɔg menò tepòŋ pʉ̀a lá .̓ Á gwɔ ́lyɛʼó, nùŋe 

pwɔ́̓  gẅiin lékúu jʉʼ gie mé nuŋe pwɔ́̓  wɔ,́ á tsɛɛ̀ ntàb, ńgʉa ntá ńtɔǵɔ mmó nzsǒ 

gie mé la lɔg kʉŋe jʉʼ tsɛɛ̀ jʉʼe Ssé, ńdeen ńké ńnuŋe wɛ ̌pwɔ́̓  (Levitik 16 : 1-34).

Á ké ńgʉa na Yěsô Kristo, mbà à te gẅiin lézẅé kà fòŋ wɔɔ́, kà membÿɔb́ wɔɔ́, 

páʼ mé tóŋo Nzẅiŋ̀e Kʉa ńjúʼ ngie panùŋe pwɔ́̓  é lɔɔ́n ńgÿo púʼu wɔ.́ À la sele 

ńdɔgɔ twó mbùm yé ńnuŋe pwɔ́̓  (Hebɛr 9 : 27-28). Wɔɔn pwɔ́̓  é gwɔ ́gẅie é la 

fó púʼu ńdɔg ńkuʼ tà tsɔ ́pwɔ́̓  gẅie mé giŋ́ ńgẅiin léláʼa na tsɔ ́fʉ̀ʼ njÿó ńnuŋe é 

té giŋ́e ńgwɔ ́wo wɔ,́ tà ńgwɔ ́mé le giŋ́ ngie mé ge gee ngùʼ ntsèm é giŋ́e nuŋe 

pwɔ́̓  wɔ.́ (Heb 9 : 25-26).

Kristo aa wege nùŋe pwɔ́̓  welÿò páʼɔɔn ńdɔgɔ ńgwɔ ́wege : 

A. Nyiŋ̀ gẅie à gÿo pege tsiŋ́te nnɛ ́né lejʉŋ Ssé

Eféso 2 : 13 « Táʼ, á ké ńgwɔ ́fʉ̀ʼɔɔn, mbà pi pie pi kaa ngʉ̀a shʉ̀shʉ̀a, pi ka lɔg páʼ 

pi lǎ nnɛ ́na Kristo. E Ssé kaa gẅi ńtÿɔǵɔ lejʉ́ŋ ye, á nue Yěsô 

Kristo la pfɛt́e metse mé ńkwé ńtí gẅí. »

Mé gɔɔn ngie "nùŋe pwɔ́̓ " ńgiŋe ńdɔgɔ ńgɔɔn ngie " nyiŋ̀ gẅie à gÿo pʉ̀a tsiŋ́te 

nnɛ ́né lejʉŋ Ssé". Púʼu la, aa nyiŋ̀ gẅie à gÿo e Ssé pâ pʉ̀a temte nnɛ.́ Nùŋe pwɔ́̓  

à faʼa fàʼ yé páʼa á wɔ ́lélɔg ńkẅéte nyiŋ̀ mesoŋ pɔ ́Ssé lémag ḿbú. Yěsô aa mbwo 

pég ńgwɔ ́nyiŋ̀ gẅie à gÿo pég lâ Ssé teme jʉʼ ńnéŋe.

B. Mámekěm

1 Timote 2 : 5 : « E Ssé zɔɔn ńgwɔ ́pɔ ́yémɔʼɔ.́ Táʼ mánzsè gwɔ ́pɔ ́wémɔʼɔ ́tsetsɛɛ̀ Ssé 

pâ pʉ̀a mesoŋ Aa Yěsô Kristo, ńgwɔ ́yé nyìŋ mesoŋ »

Héber 9 : 15

Yěsô Kristo giĺe yé kuʼu légÿo tà Ssé pɔ ́nyiŋ̀ mesoŋ giŋ́e ńteme shwóŋè. Yé zɔ 

aa nyiŋ̀ gẅie à la gÿo mbù gẅie é laa tsɛtsɛ pʉ̀a mesoŋ lâ Ssé é mag, à lɔg púʼu 

ńgwɔ ́mámekěm.

C. nyiŋ̀ lejʉŋ Ssé

1 Jâŋ2 : 1 « Epúɔ mémá pɔɔ́n, mèŋ n ŋweʼe mɔɔn menò légwɔ ́gie pi ge gẅiin shÿó 

tà pi le gÿo nò tepòŋ wɔ.́ Tá ńgwɔ ́gie nyìŋ gÿo nò tepòŋ, mbà 

pege gẅiin wege nyìŋ lejʉ́ŋ Tá, á gwɔ ́Yěsô Kristo, yé gẅie aa 

ndʉŋ ndʉŋ mvfò Ssé. »

Hebɛr 7 : 25

Hebɛr 9 : 24

Ta mbɔɔ paʼ pege ee puɔ Ssé, ngwɔ pege gÿo no tepoŋ. Aa mmo gie á gÿo á ne 

ńzɛt́e ngie pege zsé ngie Yěsô aa wege nyiŋ a lejʉŋ Tá. Pege lɔɔn fʉa nò, pege 

gʉa mvfo ye ńzẅiŋ́ a lege mefʉa wege ńna ne pege.

*Yěsô aa nuŋe pwɔʼ we lÿo, á cʉa na kɔ a kuʼ paʼ ngwɔ a gẅiin tsɔɔ́n meziŋe nzem 

pege a na fʉʼ gie pege, pege lɔg páʼ pege pʉɛ pʉɛ, ńtɔɔ́n meno ? Heber 4 : 15-16

Faʼ gie me ge faʼ

Leziŋ́ : 

1. Ŋweʼe Malekuse 10 : 45 te ne ndie tsɛ Kʉa Sẅe

2. Ná menkaŋ ŋwaʼne Ssé membʉa mie e laʼte ngie Yěsô aa Ssé ta shwoŋo no !

3. Leziŋ́ "Yěsô Kristo" e lɔgɔ ngɔɔn ngie kɔ ?

4. Yěsô Kristo tsɛ ngwɔ Ssé ta shwoŋo no táʼ a la sele ncʉʼʉ nyiŋ̀ mesoŋ. Pege fo 

na kɔ tá nzsé ngie Yěsô laa nyiŋ̀ mesoŋ ta ngwɔ ́?

5. Aa tsɛ Nzẅiŋe Kʉ̀a mba me la tʉ njÿo ngɔɔn ngie Yěsô ge laʼ tóo tsɛ njÿo. Pi tʉ 

mekaŋ ŋwaʼne Ssé membʉa mie me ee tsolo ngɔɔn nò na Yěsô Kristo !

6. Me la zyé Yěsô ánzɔ,̌ ásiŋ́e ?

7. Lewɔ gie Yěsô la gyá ngɔ ,̓ ńkwé, a gÿo pʉa pie e záb ntʉm na ye gẅiin kɔ ?

8. Pege fo na kɔ tá nkwaʼ ńzsé ngie Yěsô Kristo la ziḿe na legwe ?

9. Yěsô la kwɔ́̓  ne tÿǒ lepwo, a neŋe kwaʼ nzsǒ na lyɛʼɔɔn ?

10. Yěsô lɔg paʼ aa nuŋe pwɔʼ we lÿo ńkẅete wege lekɔ ?

Yěsô aa wɔ ̌mbwo gù?

A. Yěsô aa Miŋ́ Ssé 
Jaŋ 1:18
•	 Tʉ́ tsɔ ́meno mie a la cʉate na fʉʼ 
gie Yěsô a laa ndumo sse tsetsáʼ, ngwɔ 
mie a nyɛɛ ngie aa kwaʼ Ssé!
Malekuse 2 :5 
1 Piɛ 2 :22

B. Yěsô aa Míŋ Nyìŋ
Malekuse 10 :45	
Filipo 2:6-7	
•	 Á kẅéte wege na kɔ, a na wege 
leneŋe le Yěsô,  lezsé ngie a laa kwaʼ nyiŋ̀ 
mesoŋ?  (Heber 4: 15-16)? 

C. Yěsô aa Ssé e láʼa gwɔ ́pɔ ́wó
1. À ge láʼa gwɔ ́pɔ ́wó 

Jaŋ 8 : 57-58 
Heber 1 :8 

2. Yěsô aa Ssé 
Jaŋ 1 :1
Jaŋ 5 :18

D. Yěsô aa ndáʼ ye ńgwɔ ́Nzàʼnkÿo
1 Jaŋ 4:14	
Megaŋ ntum 5:30-31
•	 Ta tsɔ ́leziŋ ndyɛʼɛ ee tsɛ njÿo yɔɔn 
gie ńgwɔ pege cʉa mo ńtsẅɛ ́tà e te gwɔ 
pɔ leziŋ́ Yěsô wɔ? (Megaŋ ntum  4:12) ?

E. Anò na leziŋ́ Yěsô
Roma 1:7	

1. Aa Cʉ̀apʉ̀a pʉ̀a metsèm
Megaŋ ntum 10:36	
Aa paʼɔɔn ńgwɔ pɔ nyiŋ gẅie mmo aa 
ye, ka pɔ tsɔ ̌ssé, ka pɔ nyiŋ̀ gẅie me 
gẅiin lena mekuʼ me... 

2. Anò na leziŋ́ «Yěsô»
Ammó gie leziŋ́ «Yěsô» é lɔgɔ ńgɔɔn : 
Yěsô=«Ssé ge gÿo mé tsẅɛ»́
Matio 1:21
•	 Shum sie nyiŋ̀ toŋ leziŋ́ Yěsô ńzẅɛʼ 
ee sɛ ̌?
Megàŋ ntúm 4:12 
Rómà 10:13 
Jâŋ 14:13-14

3. Anò na páʼ e Ssé la lɔgɔ yé 
ńgÿo «Kristo»
Ammó gie leziŋ́ «Kristo» é lɔgɔ ńgɔɔn:   
«nyiŋ̀ gẅie mé la zɔ́̓ ɔ yé.» 
Megàŋ ntúm 9:22
•	 Etsɔ ́meziŋ́ ka pɔ tsɔ ̌nti gie me lɔg 
ńtóŋo Yěsô ee yɛ?̌

L ɔ g  ń k w ɔ́ b t e  m e t w o  m e n o  m i e  m e  g ɔ̌ ɔ n  
Yěsô Kristo aa Nzaʼ nkÿo wege, ńgiŋ́ ńgwɔ ́ndè wege

Legwɔ ́we Yěsô Kristo
A. Anò na Yěsô na fʉ̀ʼ gie à la 

nyé te tǒo ndùmo ssé tsetsáʼ

(2Samiɛ 7:12-16)
B. Anò na páʼ mé la zyé Yěsô

Matio 1:18-20
C. Anò na Yěsô á na fʉ̀ʼ gie à la 

nyé ńgwɔ ́pɔ ́múɔ shúm
Lúkásè 2:40-52

D. Anò na menò mie Yěsô la gÿo 
mvfò láʼ
Lukase 3 :23

E. Anò na páʼ Yěsô la gyá ngɔ ,̓ 
ńkwé
Matio 26-28

F. Anò na páʼ Yěsô la ziḿe na 
legwe
1Kor 15:1-8.

G. Anò na lekwɔ́̓  le tÿǒ
Megàŋ ntúm 1:4-11.

H. Anò na páʼ e Ssé la kwéʼe Yěsô
Filipo 2: 9-11 

I. Yěsô Kristo ge taa giŋ tó na 
ngʉa mbɔɔnte yepʉ́a
Megàŋ ntúm 1:11

Kristo aa nuŋe pwɔ́̓  wege welÿò
A. Nyiŋ̀ gẅie à gÿo pege tsiŋ́te 

nnɛ ́né lejʉŋ Ssé
Eféso 2:13

B. Mámekěm
1 Timote 2:5

C. nyiŋ̀ lejʉŋ Ssé
•	 1 Jâŋ2:1 
•	 Yěsô aa nuŋe pwɔʼ we lÿo, á cʉa 
na kɔ a kuʼ paʼ ngwɔ a gẅiin tsɔɔ́n meziŋe 
nzem pege a na fʉʼ gie pege, pege lɔg páʼ 
pege pʉɛ pʉɛ, ńtɔɔ́n meno? Heber 4 :15-16 

Kèm 11 : Anò na nyiŋ̀ gẅie Zẅìge Ndʉalʉ̌a aa ye 
mbɔɔ na mefàʼ mé

Pege ee páʼɔɔn ngwɔ ́na kème njÿó gie ńgwɔ ́mé tóŋ 

ngie ye Zẅig̀e Ndʉalʉ̌a. Tà fó páʼ Zẅig̀e Ndʉalʉ̌a 

la sẅɛ́̓ɛ na megàŋ ntúm Yěsô, á na lyɛʼɛ ́lińɔɔ̀n 

Paŋtekɔd̂, á zye léfaʼ na kwàʼ nti ́ye ndyɛ ̀̓ɛ. Yé zɔ 

náa wégè metʉ̀ lélɔg ḿmaʼ ncù nò tepòŋ ńjÿo jÿó, 

à piŋe ńgÿo pege tsẅɛɛ́. Áa mmó gie á gÿo á poŋ 

pege nyɛte ńzsé nyiŋ̀ gẅie Zẅig̀e Ndʉalʉ̌a aa yé, 

ńgiŋ́e ńzsé mbɔɔ mefàʼ mé.

Galatia 4 : 6 « Áa nénʉ́ pi ee kwaʼ púɔ Ssé. Aliŋé áa páʼ Ssé la ńnéŋe Zẅìge Míŋ we 

tsɛɛ̀ mentʉ́m mégè, á Zẅìge gie á gÿo pege tóŋo Ssé le Abba. Á lɔgɔ ńgɔɔn ngie Tá 

wɔɔ́n »

Pege ge gɔɔn nò na metwó menò mie mé ge tʉ́ʉ tsiŋ̀e ssé lɔɔn : 

-Zẅig̀e Ndʉalʉ̌a aa wɔ ̌?

-Eshúm sie ée tsɛɛ̀ ŋwàʼne Ssé, mé gyá ńzsé ngie mé gyǎ Zẅig̀e Ndʉalʉ̌a

-Mefàʼ mie à lǎ faʼ lélɔg ńgÿo pege tsẅɛ́

-Menò mie Zẅig̀e Ndʉalʉ̌a gẅiin legÿo

I- Zẅig̀e Ndʉalʉ̌a aa wɔ ̌?

Mekwaŋá mie pʉ̀a gẅiin na Zẅig̀e Ndʉalʉ̌a é gwɔ ́tà ńgyɔɔ́n gyɔɔ́n, etsɔ ́náʼa 

ńgwɔ ́nénʉ́, etsɔ ́kwaʼ te nò wɔ.́

A Zẅig̀e Ndʉalʉ̌a á té : 

- « Tsɔ ́mmó » gie ńgwɔ ́mé lezsé páʼ à gwɔ ́wɔ́

- Metʉ̀ páʼ mɛ metʉ̀ gwɔ ́wɔ́

- Gwɔ ́pɔ ́jʉ́jʉ́ŋ gẅie mé té kwaʼ ńzsé páʼ à gwɔ ́wɔ́

Menò mie mé fóo légɔɔn lɔɔn, ée páʼ menò mie pege neŋé ńzɛt́e la, lɔg ńtsɔ́̓  á 

gwɔ ́gie mé gee ńgɔɔn lɔɔn : 

- A Zẅig̀e Ndʉalʉ̌a ee Ssé

- A Zẅig̀e Ndʉalʉ̌a aa nyiŋ̀ mbɔɔ́ntè yétá na pʉ̀a métá pie é pú ńgwɔ ́pɔ ́Ssé !

A. Zẅig̀e Ndʉalʉ̌a ee Ssé

Pege gwɔ ́zsé ngie Zẅig̀e Ndʉalʉ̌a ee Ssé, éfó na menò mɔɔn mie mé gee ńtʉ́ʉ lɔɔn : 

- Meziŋ́ mie mé lɔg ńtóŋ Ssé, mé giŋ́ ńdɔg ńtóŋo Zẅig̀e Ndʉalʉ̌a yé

 - Meliŋé mie ée na Ssé é giŋ́ ńgwɔ ́na Zẅig̀e Ndʉalʉ̌a yé

- Mefàʼ mie e Ssé fa ,̓ à Zẅig̀e Ndʉalʉ̌a giŋ́ faʼ yé yɛ ̌nti ́mefà .̓

1. Mé fó na meziŋ́ Zẅig̀e Ndʉalʉ̌a ńgyá ngie ee Ssé

Pege fó na meziŋ́ Zẅig̀e Ndʉalʉ̌a ńdɔg zsé menò tɛʼ na nti ́nyiŋ̀ gẅie Zẅig̀e 

Ndʉalʉ̌a aa wɛ ̌tà mbɔɔ na menò mie à gẅiin légÿo. Áa mboŋ ngie pege nyɛte 

sáŋa nò na meziŋ́ ŋwɛ,́ ńzsé ngie pege ge kwaʼ júʼu nò na ye, é zsé nti ́nyiŋ̀ gẅie 

aa wɛ ̌é piŋ zsé ye nti ́legÿo menò.

Pi tóŋ menkàŋ Ŋwàʼne Ssé mie mé gee naa lɔɔn, ńgʉa na wɛ ̌wɔ,́ nkʉa nkàŋa mmó 

tsiŋ̀e twó mmó gie à lɔgɔ ńgwɔ ́tsɔ ́na mie é láʼte ngie Zẅig̀e Ndʉalʉ̌a aa Ssé !

Ano na Zẅige Ndʉalʉ̌a

Zẅ�g̀e 
Ndʉalʉ̌a aa 

wɔ ̌?

Mefàʼ mie 
à lǎ faʼ lélɔg 
ńgÿo pege 
tsẅɛ́

Menò 
mie Zẅ�g̀e 
Ndʉalʉ̌a 
gẅiin legÿo

Eshúm sie ée 
tsɛɛ̀ ŋwàʼne Ssé, 
mé gyá ńzsé 
ngie mé gyǎ 
Zẅ�g̀e Ndʉalʉ̌a

Ŋwàne Nzyeté 6 : 3 « Cʉ̀apʉ̀a Ssé leen ńké ńgɔɔn ngie : A Zẅig̀e yɔɔ́n á té láʼa gwɔ ́

pɔ ́na nyiŋ̀ mesoŋ wɔ,́ zsé ngie à zɔɔn ńgwɔ ́pɔ ́nyiŋ̀ gẅie à ge 

gÿo kwé, e melyɛʼɛ ́láʼ mé ndùmo ssé tsetsáʼ é té ńdáʼa ńtɔǵɔ ngùʼ 

nkÿo lé móm mbʉ́a wɔ́

2 Kronig 15 : 1 « A Zẅig̀e Ssé kúu na Azaria, Miŋ́ Obed »

Job 32 : 8 « Aa nénʉ́ ngie nyiŋ̀ mesoŋ gwaa gẅiin zsé nò, á fóo mbwo Zẅig̀e, mélàʼmie 

Ssé ngàŋa tʉ̀ ntsèm ka fÿɔg fÿɔǵ na ye ».

Esáyà 11 : 2 : « A Zẅig̀e Cʉ̀apʉ̀a ge láʼ gwɔ ́na yé, áa Zwig̀e gie á gÿo nyiŋ̀ gẅiin legye 

ńgiŋ́ ńgẅiin zsénò, ńgwɔ ́Zẅig̀e gie á náa ntÿɔgɔ ́ńgiŋ́ ńnáa tʉ̀, 

ńgwɔ ́Zẅige gie á gÿo nyiŋ̀ zsé mmó ńgiŋ́ gÿo á pɔǵ Ssé

Esáyà 61 : 1 à Zẅìge Cʉ̀apʉ̀a Ssé áa na mèŋ, mélàʼmie à la zɔ́̓ ɔ wɔɔ́n, ńtúmo wɔɔ́n 

ngie n gʉa, ńtsẅi Nkʉ̀ Mbòŋo á mbwo megàŋ ngɔ́̓ , ńtúmo wɔɔ́n 

ngie n gʉa gÿo pʉ̀a pie menò ée ntʉ́m pɔb́ e sẅéte, ńtúmo wɔɔ́n 

ngie n gʉa ńtsẅii mbwo megàŋa tsáŋa ncù ngie : Mé ge kẅile 

wɔb́ »

Matio 10 : 20 « Mélàʼmie pi zɔ tě ge zɔɔn láʼ gɔɔn nò wɔ.́ Azẅìge Tá gẅi zɔ ̌ge láʼ 

lɔgɔ gẅi ́gɔɔn nò »

Megàŋ ntúm 16 : 6-7 : Pɔl pâ Silas ké ne ńgwá ńgiŋe giŋ, à Zẅìge Ssé gÿo ńtɔʼɔ wɔb́ 

légʉa tsɛɛ̀ pàga ngwòŋ Azia éshwóŋo nò Ssé, Pɔ ́leen ńké ńcʉ́ʼ 

ńzyɛ ́̓ ɛ tsɛɛ̀ pàga ngwòŋ Filigia pɔ ́ye Galatia zyɛ ̌̓ , ńgʉa tà ńcʉ́ʼʉ 

lékúu tsɛɛ̀ pàga ngwòŋ Misia, éfaʼ shÿó légʉa Mbitinia. Tá Zẅìge 

Yěsô té zẅíŋ ngie pɔ ́gʉa wó wɔ.́ »

Rómà 8 : 9 « Tá á ké ńgʉa ná pi, mbà pi te ńnéŋe na ntí gie mbùm gi ne shwóŋo 

gẅi wɔ,́ pi neŋé pɔ ́na ntí gie Zẅìge Ssé ne shwóŋo gẅí, á fʉ̀ʼɔɔn 

gie Zẅìge Ssé áa na pi. A Zẅìge Kristo lɔɔn te na nyìŋ wɔ,́ mbà 

ngàŋ te nyìŋ Kristo wɔ.́ »

Galatia 4 : 6 « Áa nénʉ́ pi ee kwaʼ púɔ Ssé. Aliŋé áa páʼ Ssé la ńnéŋe Zẅìge Míŋ we 

tsɛɛ̀ mentʉ́m mégè, á Zẅìge gie á gÿo pege tóŋo Ssé le Abba. Á 

lɔgɔ ńgɔɔn ngie Tá wɔɔ́n. »

2. Mé fó na meliŋé Zẅig̀e Ndʉalʉ̌a ńgiŋ́ ńgyá ngie ee Ssé

Pi tóŋ menkàŋ Ŋwàʼne Ssé mie ée tsiŋ̀e ssé lɔɔn, ńgɔɔn meliŋé mie ée na wɛ ̌nkàŋ 

wɔɔ́, mé fó mǒ ńdɔg ńzsé Zẅig̀e Ndʉalʉ̌a.

Esáyà 11 : 2 : « A Zẅig̀e Cʉ̀apʉ̀a ge láʼ gwɔ ́na ye, aa Zwig̀e gie á gÿo nyiŋ̀ gẅiin legye 

ńgiŋ́ ńgẅiin zsénò, ńgwɔ ́Zẅig̀e gie á náa ntÿɔgɔ ́ńgiŋ́ ńnáa tʉ̀, 

ńgwɔ ́Zẅige gie á gÿo nyiŋ̀ zsé mmó ńgiŋ́ gÿo á pɔǵ Ssé

Sakalia 12 : 10 « Mèŋ n ge láʼ fó púʼu, é néŋe Zẅig̀e na ngẅɛ ̀David tà mbɔɔ na pʉ̀a 

Yerosalem, à gwɔ ́lélɔg ńcÿó gʉm yɔb́, mbɔɔ páʼ pɔ ́ge zsé lépúʼ 

mbwó ésẅiŋ́te, pɔ ́fó púʼu ésele nÿɔǵ mɔb́ ńdié wɔɔ́n, mèŋ mie 

pɔ ́la zẅɛ́̓ te wɔɔ́n. Pɔ ́ge láʼ lʉa yé páʼ mé lʉa múɔ wémɔʼɔ ́la, 

kà pɔ ́páʼ mé lʉa ndùŋmvfò múɔ wɔ ́la »

Jâŋ 14 : 17 "Antàg Nzèm wéwɛ ̌à gwɔ ́pɔ ́Zẅìge Ssé, à laʼte nò nénʉ́. Epʉ̀a njÿó té 

kuʼu lékúe Zẅìge ŋwɛ ́wɔ,́ mélàʼmie pɔ ́té ne ńgyá mefàʼ mé wɔ,́ 

ḿbiŋ ńké te ne ńzsé yé wɔ.́ Tá pi ne ńzsé yé, mélàʼmie aa lejʉ́ŋ 

pi, ḿbiŋ ńgwɔ ́na pi. »

* Pi gɔɔn metsɔ ́meziŋ́ mie mé lɔg ńtóŋo Zẅig̀e Ndʉalʉ̌a. Pege fó na mɛ ̌meziŋ́ 

ńjúʼ e zi ́̓i wege kɔ ́na ye mbɔɔ na mefàʼ mé ? Pege lié : 

Jâŋ 14 : 26 ; Rómà 8 : 15 ; 2 Korénto 4 : 13 ; Eféso 1 : 17 ; 2 Timote 1 : 7 ; Hebɛr 

9 : 14 ; Hebɛr 10 : 29 ; 1 Piɛ 4 : 14.

Pege fó na meziŋ ta mbɔɔ na meliŋé mie ée tsɛɛ̀ Ŋwàʼne Ssé ńdié Zẅig̀e Ndʉalʉ̌a 

tá ńdɔg ńzsé ngie ye Zẅig̀e Ndʉalʉ̌a ee Ssé. Páʼ Zẅig̀e Ndʉalʉ̌a ee Ssé la, akɔ ́wɔɔ́ 

gie mé zsé na Ssé á giŋ́ ńgwɔ ́na Zẅig̀e Ndʉalʉ̌a.

A Zẅig̀e Ndʉalʉ̌a giŋ́ ńgwɔ ́ye : 

jʉʼ ntsèm á ngwòŋ fʉ̀ʼ ntsèm, Mezɔb̀ɔ ntse. 139 : 7, « Ńgwɔ ́n gʉa nzɔ ̌tà á le gwɔ ́

pɔ ́jʉʼ gie Zẅig̀e jú áa wó wɔ ́? Ńgwɔ ́n kÿo gú tà ńgʉa tà ńkúu nzɔ ̌tà ɔ ̀ke le ne 

ńgyá wɔɔ́n gyá wɔ ́? »

ngàŋ metʉ̀ ntsèm, Sakaliɛ 4 : 6 : « Á giŋ́ ńzye légɔɔn nò, ńgɔɔn ne mèŋ ngie : Yɔɔn 

aa nò gie Cʉ̀apʉ̀a gɔɔn ne Zorobabel : ɔ ̀te lɔg pɔ ́ngʉ̀ʼ kà metʉ̀ wɔ ́wɔ,́ ɔ ̀ge lɔg 

pɔ ́Zẅig̀e yɔɔ́n, Cʉ̀apʉ̀a gẅie à kuʼu lélÿɔ́̓  ncù na menti ́tà ńgyɔɔ́n zɔ gɔɔn púʼu »

Nyiŋ̀ gẅie à zsé ngwòŋo nò ntsèm, 1 Koréŋto 2 : 10

Nyiŋ̀ gẅie à ge láʼa gwɔ ́pɔ ́wó, Hebɛr 9 : 14

3. Mé fó mbɔɔ na mefàʼ Zẅig̀e Ndʉalʉ̌a ńgiŋ́ ńgyá ngie ee Ssé

Rómà 15 : 30 « Mefɛ ́pɔɔ́n, á cʉa na Cʉ̀apʉ̀a wege Yěsô Kristo mbɔɔ na páʼ a Zẅìge 

Ndʉalʉ̌a ne ńgÿo pege gẅiin nkwòŋe tsetsɛɛ̀ pege la, mèŋ sẅíŋte gẅi ́ngie pi lɔgɔ 

lésẅíŋte Ssé ńkẅéte wɔɔ́n. Pi sẅíŋte Ssé na twó yɔɔ́n, ńcʉ́ʼʉ lésẅíŋte, ésẅíŋte lê 

ngwòŋ ntʉ́m gẅi ́ntsèm »

Mefàʼ Zẅig̀e Ndʉalʉ̌a ké ńdeen ńgwɔ ́pɔ ́mefàʼ Ssé. À lɔgɔ púʼu ńnyɛɛ wégè ngie 

Zẅig̀e Ndʉalʉ̌a ee Ssé.

Pʉ̀a métá pie pɔ ́púte ńgwɔ ́Ssé pú ńgwɔ ́tàʼ ḿbiŋ ḿbú cúʼte faʼ mefà .̓ Á cʉa púʼu, 

ńgwɔ ́nò cʉate mé ye Ssé Tá zɔ gÿǒ, mé lelʉ ,̓ ngie Ssé Múɔ zɔ gÿǒ, á pum pum, 

ngie Ssé Zẅig̀e Ndʉalʉ̌a zɔ gÿǒ, á giŋ́ ḿbum pum.

B. Zẅig̀e Ndʉalʉ̌a aa «nyiŋ̀ mesoŋ»

A Zẅig̀e Ndʉalʉ̌a é té gwɔ ́pɔ ́leziŋ́ lélɔg ńtóŋ metʉ̀ mie e fóo na Ssé é faʼa mefàʼ 

wɔ,́ kà pɔ ́leziŋ́ sie é nyɛɛ tsɔ ̌nti ́gie Ssé lɔg ńgÿo menò wɔ.́ Zẅig̀e Ndʉalʉ̌a aa 

nyiŋ̀ tà tsɔ ́mmó té na ye zág.

Pege tóŋo Ŋwàʼne Ssé ńjúʼ ngie Zẅig̀e Ndʉalʉ̌a : 

•	 Gẅiin shúm lÿò sie mé fó mǒ ńdɔg ńdiŋe nyiŋ̀,

•	 Gÿo menò páʼ nyiŋ̀ mesoŋ gÿo

•	 Ńgwɔ ́mé gÿo tsɔ ́shúm sie mé gÿó na nyiŋ̀ mesoŋ na ye.

1. Zẅig̀e Ndʉalʉ̌a gẅiin shúm lÿò sie mé fó mǒ ńdɔg ńdiŋe nyiŋ̀

Páʼ Zẅig̀e Ndʉalʉ̌a aa nyiŋ̀ la, ńgwɔ ́Zẅig̀e Ndʉalʉ̌a kwaŋa nò, ńgwɔ ́á júʼu mmó 

na yé, ńgwɔ ́á kwoŋo mmó ńgÿo, ńgwɔ ́á gɔɔn nò, etc.

Lekwaŋa nò : 

1 Korénto 2 : 11 « À lɔɔn ńgwɔ ́awɔ ̌zsé nò gie nyìŋ mesoŋ ne ńkwaŋa ntʉ́m yé té 

gwɔ ́pɔ ́ngàŋ ? Á gíŋ ńgwɔ ́ndʉŋ ndʉŋ páʼ tsɔ ̌nyìŋ lɔɔn ńgwɔ ́á 

le zsé nò gie e Ssé ne ńkwaŋa té gwɔ ́pɔ ́Zẅìge Ssé wɔ.́ »

Lejuʼú mmó na yé : 

Rómà 15 : 30 « Mefɛ ́pɔɔ́n, á cʉa na Cʉ̀apʉ̀a wege Yěsô Kristo mbɔɔ na páʼ a Zẅìge 

Ndʉalʉ̌a ne ńgÿo pege gẅiin nkwòŋe tsetsɛɛ̀ pege la, mèŋ sẅíŋte 

gẅi ́ngie pi lɔgɔ lésẅíŋte Ssé ńkẅéte wɔɔ́n. Pi sẅíŋte Ssé na twó 

yɔɔ́n, ńcʉ́ʼʉ lésẅíŋte, ésẅíŋte lê ngwòŋ ntʉ́m gẅi ́ntsèm »

Lekwoŋo mmó ńgÿo

1 Korénto 12 : 11 : « Tàʼ Zẅìge Ndʉalʉ̌a, ńké ńgwɔ ́pɔ ́yɛ,̌ zɔ ̌gÿo mɛ ̌menò, ńne ńcÿó 

gʉme wɛ ̌nyìŋ wɔɔ́ pɔ ́páʼ yé Zẅìge á kwǒŋ »

2. Zẅig̀e Ndʉalʉ̌a gÿo menò páʼ nyiŋ̀ gÿo

Mefàʼ mie mé zsé ngie ée mé Zẅig̀e Ndʉalʉ̌a, é té gwɔ ́pɔ ́mie ńgwɔ ́yɛ ̌nti ́tʉ̀ 

wɔɔ́ gÿo wɔ,́ ée mie é kuʼ pɔ ́na nti ́nyiŋ̀ páʼ yé. Pi tóŋ menkàŋ ŋwàʼne mie mé 

gee naa lɔɔn, ńkʉa nkàŋ tsiŋ̀e twó nò gie mé lɔgɔ ńdáʼte mefàʼ Zẅig̀e Ndʉalʉ̌a !

Jâŋ 14 : 26 « Pi ge cʉ́ʼ nzèm, Tá wɔɔ̀n lɔg lezíŋ sɔɔ́n, ńtúmo Ntàg Nzèm gẅi, à gwɔ ́

Zẅìge Ndʉalʉ̌a. À tó ńzíʼi gẅi ́shúm ntsèm, ńgÿo pi kímte kɔɔ̀kɔɔ́ gie mèŋ n dǎ 

shwóŋo gẅí. »

Megàŋ ntúm 8 : 29 : « A Zẅìge Ssé gɔɔn né Filib ngie : Jwoŋte kélêg wɛ. »

Rómà 8 : 26 « Lézẅíʼte ŋwɛ ́giŋé ńgwɔ ́pɔ ́ndʉŋ ndʉŋ páʼ Zẅìge Ssé tó ńkẅéte wégè 

pie pege kʉ́a kʉ̌a. Pege te zsé lésẅíŋte Ssé na ntí gie á ne ńzɛt́e wɔ,́ à Zẅìge Ssé sẅíŋte 

Ssé na twó ségè, awe létsẅi páʼ nyìŋ tsẅii la tɔǵɔ mmó gie ńgwɔ ́pege gɔɔn mbwo Ssé »

3. Zẅig̀e Ndʉalʉ̌a ńgwɔ ́mé gÿo tsɔ ́shúm sie mé gÿó na nyiŋ̀ mesoŋ na yé

Paʼ Zẅig̀e Ndʉalʉ̌a aa nyiŋ̀ la, ńgwɔ ́mé : 

Zoonte yé, Matio 12 : 31

Fʉte yé, Actes 5 : 3

Gÿo á gyá ngɔ́̓ , Eféso 4 : 30

Zoonte yé, ńgwága yé, Hebɛr 10 : 29

Aa tsɛɛ̀ Ŋwàʼne Ssé, pege júʼu na mejʉʼ ta ńgyɔɔ́n páʼ mé gɔɔn nò na Zẅig̀e Ndʉalʉ̌a. 

Pege fó na mɛ ̌mejʉʼ tá ńzsé nyiŋ̀ gẅie aa kwaʼ wɛ.̌ Eshúm sie mé gee gɔɔn nò mǒ 

tsiŋ̀e ssé lɔɔn, ée sie ee tsɛɛ̀ Ŋwàʼne Ssé, ńkẅéte lélɔg ńnyɛte ńzsé Zẅig̀e Ndʉalʉ̌a.

II. Eshúm sie ée tsɛɛ̀ ŋwàʼne Ssé, mé gyá ńzsé ngie mé gyá 

Zẅig̀e Ndʉalʉ̌a

A. Akàpʉ̀ŋ

Matio 3 : 16 « ńnuʼu yé ntse. Yěsô gwɔ ́tá ńkẅɛ, ncwò tÿǒ lepwó tsɔ́̓ ɔ ńtyé. Á gyá 

Zẅìge Ssé fó tÿǒ ésẅɛ́̓  ńgwɔ ́páʼ kàpʉ̀ŋ la, ńtó ńnéŋe na yé »

 Jeaŋ 1 : 32 « Jâŋ gíŋe ńgɔɔn tsɔ ́nò gie à zsé na Yěsô, 

ńgie : Mèŋ n da gyá zẅìge Ssé sẅɛ́̓  ńnéŋe na yé, ńgwɔ ́

páʼ Kàpʉ̀ŋ »

E Ssé gwɔ ́lɔgɔ kàpʉ̀ŋ láʼte Zẅig̀e Ndʉalʉ̌a mélàʼa kɔ ́?

Pege gyá kàpʉ̀ŋ ńkiḿte páʼ Zẅig̀e Ndʉalʉ̌a pʉ́le púʼu tà 

mbɔɔ páʼ tsɔ ́lɔ̌̓  té na yé wɔ ́(Matio 10 : 16)

*Mélàʼa kɔ ́pege te gẅiin lépɔǵɔ Zẅig̀e Ndʉalʉ̌a wɔ ́?

B. Ntse gẅie é fóo lesáʼa

Jâŋ 7 : 38-39 « Nyìŋ gẅie à zǎb ntʉ́m wé na mèŋ la, mbà nò gie ŋwàʼne Ssé gɔɔn ge 

pumte : « Ntse ge fó tsɛɛ̀ ntʉ́m wé kẅɛ ne cwóŋo páʼ ntse gẅie é 

fóo lesáʼa la. À lɔɔ̌n ńgɔɔn púʼu, ńgɔɔn Zẅìge Ssé gie pʉ̀a pie é 

záb ntʉ́m na yé lɔɔ́n ge kẅé. Á gwaa gwɔ,́ a Zẅìge Ssé ŋwɛ ́nyé 

té tó, á nue Yěsô la nyé te kǔ tsɛɛ̀ legúʼ we »

Yěsô ye máŋwɛ ́la pi fʉ̀ʼ na nò ntse gẅie é fóo lesáʼa. À la 

tʉ́ njÿó ńgɔɔn ngie ntse tà ńgyɔɔ́n gyɔɔ́n páʼ we métàʼ ntse 

la, ge láʼ fó na pʉ̀a pie pɔ ́ge láʼ záb ntʉ́m na yé, e kẅɛ.

Yɔɔn fʉ̀ʼ gie Cʉ̀apʉ̀a Yěsô la pi lɔɔn, e lɔgɔ ńgɔɔn ngie kɔ ́? 

Zẅig̀e Ndʉalʉ̌a gwɔ ́tà ńgwɔ ́ssé, ejʉʼ sẅéte, epʉ̀a piŋ ńjúʼ 

ńtʉte páʼ fʉ̀ʼ gie pɔ ́nú ntse gẅie é ne sẅéte la (Esáyà 44 : 3)

C. Mevɛ ́

1 Samiɛ 16 : 13 « Samiɛ kaa ndóŋ lê mevɛ ́tsoló, ńdɔg ńzɔ́̓ ɔ ye nùɔ mefɛ ́pé pembàŋa. 

Zẅig̀e Cʉ̀apʉ̀a jÿó Ndávid ta fó lyɛʼó ńké cʉ́ʼʉ ńgwɔ ́pɔ ́na yé. 

Samiɛ lu ssé, ńgʉa ne Rómà »

Aa tsɛɛ̀ mejʉʼ tà ńgyɔɔ́n á tsɛɛ̀ Ŋwàʼne Ssé, mevɛ ́gwɔ ́liŋé Zẅig̀e Ndʉalʉ̌a. Á laa 

na fʉ̀ʼ ye Nzẅiŋ̀e Kʉ̀a, mé lɔgɔ mevɛ ́ńzɔ́̓ ɔ mefùɔ, ńzɔ́̓ ɔ panùŋe pwɔ́̓  lâ patsẅi ̀

nkʉ̀ Ssé. Mé lɔgɔ púʼu ńgÿo pɔ ́cʉ́ʼ ńgwɔ ́pɔ ́pʉ̀a Ssé, ḿbiŋ zába wɔb́ na mefàʼ mɔb́.

Mé la zɔ́̓  mbɔɔ Cʉ̀apʉ̀a Yěsô, táʼ mé te lɔg kwaʼ mevɛ ́wɔ,́ mé la lɔg pɔ ́Zẅig̀e 

Ndʉalʉ̌a ḿbiŋ ńdɔg metʉ̀ mie à lɔɔ̌n ńdɔgɔ faʼa fà .̓

Lúkásè 4 : 18 « À Zẅìge Cʉ̀apʉ̀a áa ná mèŋ, mélàʼmie à la zɔ́̓ ɔ wɔɔ́n, ńtúmo wɔɔ́n 

ngie n gʉa, ńtsẅi Nkʉ̀ Mbòŋo á mbwo megàŋ ngɔ́̓ , ńtúmo wɔɔ́n 

ngie n gʉa ńtsẅii mbwo megàŋa tsáŋa ncù ngie : Mé ge kẅile 

wɔb́, ńtúmo wɔɔ́n ngie n gʉa, ńgÿo mefʉ̀ menÿɔǵ gyá jʉʼ, ngie 

n gʉa, ńtág nzèm pʉ̀a pie mé ne sẅɛɛ́ wɔb́ »

Megàŋ ntúm 10 : 38 « Pi giŋé ne ńzsé ngie e Ssé la ná metʉ̀ Zẅìge Ndʉalʉ̌a né Yěsô 

mûɔ Nǎzarɛd ńdɔgɔ púʼu, ńzɔ́̓ ɔ yé, ḿbiŋ ne ńtÿɔ́̓ te yé. Á gʉa 

jʉʼ ntsèm, ńne ńgÿo menò mbòŋo, ńne ńkẅé pʉ̀a metsèm pie pɔ ́

laa megàŋa tsǎŋ na mbwó Sátà. »

*Awɔ ́lɔgɔ Zẅig̀e Ndʉalʉ̌a ńzɔ́̓ ɔ wégè ? 2 Koréŋto 1 : 21-22

* Áa mbwo nyiŋ̀ Kristo, legwɔ ́gie Zẅig̀e Ndʉalʉ̌a zɔ́̓ ɔ yé, á kẅéte yé na kɔ ́? 1 Jâŋ 

2 : 20 ; 1 Jâŋ 2 : 27

D. Mmɔǧ

Lúkásè 3 : 16 « Tá á tsɔ́̓ ɔ mbwó pɔb́ metsèm ngie : Mèŋ n deen ńgẅiin yɔɔ́n pɔ ́ndàʼ 

lénuʼu gẅi tsɛɛ̀ ntse. Tá tsɔ ̌ndÿò ne ńtóo; à cʉa wɔɔ́n tà mèŋ 

n te kuʼu lékyɛ́̓  menkÿo melɔɔ̌n mé wɔ.́ À ge tó néŋ pʉ̀a mbwo 

Zẅìge Ndʉalʉ̌a, é néŋ pʉ̀a tsɛɛ̀ mmɔǧ ».

Zẅig̀e Ndʉalʉ̌a la gwɔ ́tà sẅɛ́̓ɛ na pʉ̀a à na lyɛʼɛ ́Paŋtekɔd̂ mé gyá tsɔ ́

shúm kẅɛ, ńgwɔ ́páʼ lʉ́me mmɔǧ lá, éshʉ́ate ńtyé na wɔw̌ɔɔ́ tsetsɛɛ̀ 

pɔb́. (Actes 2 : 1-4).

* E mmɔǧ ee péʼe ńkẅéte wégè na kɔ,́ á na wege lenéŋe ? 1 Koréŋto 3 : 12-15

E. Liŋé Ssé

Eféso 1 : 13 « Á gʉa na pi gí, mbà pi ka júʼu shwóŋè gie áa ye nénʉ́, é gwɔ ́Nkʉ̀ Mbòŋo 

gẅie e Ssé ka cʉa pɔ ́mǒ tá ńgÿo pi tsẅɛ.́ Pi ka júʼ púʼu, ńzáb tʉ́m gẅi na Kristo, e 

Ssé cÿɔʼɔ liŋé yé na pi, ńdɔgɔ ńnyɛɛ ngie pi ee pʉ̀a pé. Yɛ ̌liŋé gwɔ ́Zẅìge Ndʉalʉ̌a gie 

à la kaʼ ngie à ge náa mbwo pege. »

Eféso 4 : 30 » Tà pi gÿo Zẅìge ndʉalʉ̌a gie Ssé la lɔg ńcÿɔʼɔ liŋé 

na pi gyá ngɔ́̓ . à lɔɔ̌n ńdɔgɔ ńnyɛɛ ngie pi 

ee pʉ̀a pé, ńgíŋe ńdɔgɔ ńnyɛɛ ngie alyɛ ̌̓  ge 

láʼ gwɔ,́ à pú ńcuʼu wégè, pege pú ńtsẅɛ.́ »

2 Koréŋto 1 : 22 ńcÿɔ́̓ ɔ liŋé yé ná pege, ńnéŋe Zẅìge Ndʉalʉ̌a 

ntʉ́m pege. Á lɔg ńgwɔ ́ndùŋmvfò mmó na shúm sie à ge 

náa mbwo pege. 

Pa Yuda lɔɔ́n ńdɔgɔ liŋé ńtége metwó nò gie pɔ ́shwǒŋ tà á 

pumte : 

Yeremi 32 : 9-11 « Mèŋ n da jú nkáʼ mbwo Hanameel, á gwɔ ́Miŋ́ métá tá wɔɔ̀n, mbà 

nkáʼ é laa we Anathoth. mèŋ n jú púʼu, éfʉʼ nkáb mesigele ntsɔb̀ 

sɔɔn mbʉ́a ne legém ńnáa mbwo yé. Mbɔɔ́ntè ńŋweʼe ŋwàʼne, 

ńncÿɔʼɔ liŋé mǒ. Mèŋ n da faʼ panjÿó ńgyá tá fʉ̀ʼ nkáb na kiĺù. 

Ńgÿo tà ńtsẅé jʉʼ, ḿbii ŋwàʼne gie n dɔǧ ńju nkáʼ, á gie mé la 

cÿɔʼɔ liŋé mǒ na páʼ lepʉ̌ la ne ńzɛt́e, á gwɔ ́páʼ mé ee ńgÿo. N 

da giŋ́ ḿbi ́mbɔɔ gie á laa ye nyɛ̌̓ .» 

E Ssé lélɔgɔ Zẅig̀e Ndʉalʉ̌a ńcÿɔʼɔ liŋé na pege, à lɔgɔ ńgɔɔn ngie e Ssé leen ndáʼ 

ńzẅiŋ ngie pege tsẅɛ ̌tà gÿo lɔg ńkiḿte.

F. Fèfà kà ntʉ̀ fóm wɔɔ́

Jâŋ 3 : 8 « Fèfà cʉa jʉʼ gie à kwǒŋ, ɔ ̀júʼ páʼ à cʉa, tá ńké te zsé jʉʼ gie à fóo wó wɔ,́ 

ńké te zsé jʉʼ gie à gee nê wó wɔ.́ Á gíŋe ńgwɔ ́pɔ ́púʼu, na nyìŋ 

gẅie à Zẅìge Ssé zyě yé. »

Áa na shwóŋè pa Hebɛr laa ye pʉ̀a Gelekia, legɔɔn ngie « zẅig̀e » á giŋ́e ńdɔgɔ 

ńgɔɔn ngie « fÿɔǵ ncwò ».

Nzyeté 2 : 7 « Cʉ̀apʉ̀a Ssé la lɔg pɔ ́pfepfɔb́ gie á fóo ssé ńdɔg ḿbwóon nyiŋ̀ mesoŋ, 

éfÿɔǵ fÿɔǵ na mbʉ́ŋ mezẅe mé ńdɔg ńgÿo azẅiǵe, nyiŋ̀ mesoŋ 

leen ńdɔg púʼu ńgwɔ ́wó »

Jâŋ 20 : 22 « Ńgɔɔn púʼu, éfÿɔǵ fÿɔǵ ncwò ye na pɔb́, ńgɔɔn ngie : Pi kẅé Zẅìge 

Ndʉalʉ̌a. »

Afàʼa Zẅig̀e áa jʉʼɔɔn mé ne ńgyá á gẅiin tʉ̀, ńgwɔ ́mé le vɔg zsé mmó gie á ge 

gÿo wɔ,́ ngwɔ ́mé le júʼ nti ́gie á faʼ púʼu wɔ,́ menò mé gwɔ ́pɔ ́menò mɔɔn mɔɔn. 

Á laa lyɛʼɛ ́Paŋtekɔd̂, a Zẅig̀e Ndʉalʉ̌a gwaa pʉ jÿo pʉ̀a, mé ńnéŋe tà ńjúʼ jʉʼ fó 

tÿǒ lépwó ńzye lénʉʼʉ, ńnʉʼʉ páʼ fʉ̀ʼ gie ntʉ̀ fóm ne ńcʉa lá,

G. Ndùŋmvfò mmó na shúm sie Ssé ge náa mbwo pege ngiŋ ńgwɔ ́nò 

mbòŋo gie mé la cʉ́me mbwo pege

2 Koréŋto 1 : 22 « ńcÿɔ́̓ ɔ liŋé yé ná pege, ńnéŋe Zẅìge Ndʉalʉ̌a ntʉ́m pege. Á lɔg 

ńgwɔ ́ndùŋmvfò mmó na shúm sie à ge náa mbwo pege »

Ndúŋmvfò mmò ka zye ssé ńgwɔ ́aa mmó gie mé ná né nyiŋ̀ ńdɔg shwóŋè yé 

ngie mmó gie mé pÿě mbwo yé, á ne ńtóo. Nyiŋ̀ wɔ ́ta ńgẅiin ndúŋmfvò mmó 

nkwoŋ páʼ e ge wɔ ́cʉa tsɔ mefʉ̀ʼ a gẅiin kwaʼ mmó gie mé la pÿe mbwo ye. Wɛ 

ndúŋmvfò mmó aa lelÿò fʉ̀ʼ ńgwɔ ́mmó gie mé lɔg fó mǒ ńzsé ngie kwòŋo mmó 

gie mé la pÿe á ne ńtóo, táʼ ńgwɔ ́á ke le kúbe mmó gie mé la kǎʼ wɔ.́

* Pege wɔ ́tà Zẅig̀e Ndʉalʉ̌a gwɔ ́na pege, á lɔgɔ ńgwɔ ́ndùŋmvfò na kɔ ́gie pege ge 

láʼ gẅiin ? Eféso 1 : 13-14

III. Mefàʼ mie Zẅig̀e Ndʉalʉ̌a lǎ faʼ lélɔg ńgÿo pege tsẅɛ ́

A. Afʉ̀ʼ ye Zẅiŋ̀e Kʉ̀a

Pàʼ Zẅig̀e Ndʉalʉ̌a áa Ssé la, á ge láʼa gwɔ ́pɔ ́wó. Ndùŋmvfò jʉʼ gie mé la gɔɔn 

nò na Zẅig̀e Ndʉalʉ̌a áa tsɛɛ̀ : 

Ŋwàʼne Nzyeté 1 : 2 « Atsetsáʼ la tyé pɔ ́sẅɛɛ̀ ḿbiŋ ńkʉte kʉte : Ssé nzěm à laa ndùm 

pÿé té lǎŋ, a Zẅig̀e Ssé gwɔ ́ndùm máa ntse ńne ńgee ḿbiŋe »

Pege lɔgɔ páʼɔɔn ńjúʼu ngie Zẅig̀e Ndʉalʉ̌a la gÿo mmó fʉ̀ʼ gie Ssé la ne mbùʼu ngwòŋ 

(Ńzyěte 2 : 7, Job 33 : 4)

Jɔb 33 : 4 « A Zẅig̀e Ssé la pwóon wɔɔ́n, efÿɔǵ ncwò Ngàŋ tʉ̀ ntsèm zɔ ̌gÿo tá mèŋ 

n gwɔ ́wó. »

A Zẅig̀e Ndʉalʉ̌a la jÿó tsɔ ́pʉ̀a, ńgÿo pɔ ́kuʼu légÿo tsɔ ́shúm sie Ssé la tÿɔǵɔ 

wɔb́ mǒ : 

Ɛgzɔɔde 31 : 3 « N da gÿo Zẅig̀e Ssé jÿó yé, ńgÿo á gẅiin zsénò, ńgẅiin legye, ńkuʼ 

páʼ ńgwɔ ́á faʼ yɛ ̌nti ́fàʼ wɔɔ́ gie áa fàʼa levfo (tegniĝ) »

Jẅij́e 3 : 10 « A Zẅig̀e Cʉ̀apʉ̀a á laa na yé, á cʉ́ʼʉ nyiŋ̀ gẅie à sáʼa ntsaŋ ḿbiŋe 

ńtsege pʉ̀a ngwòŋ Isreal, á leen ńké ńgʉa tsẅɛɛ ncù. Cʉ̀apʉ̀a tóo wó, ésẅiŋe fùɔ pʉ̀a 

Mesopotania gẅie mé lɔɔn ńtóŋo yé lê Kucaŋ-Licʉatɛm (Cuschan-Rischeathaim), á 

mbwo ye. Á lɔgɔ pwó yé gie e Ssé la gÿo á tʉ, éfaʼa na Kucaŋ-Licʉatɛm ŋwɛ.́ »

1 Samiɛ 11 : 6 « Fùɔ Sɔl la gwɔ ́tà ńjúʼ menò mɔɔn, a Zẅig̀e Ssé jÿó yé, á pú ńgyáŋa 

lóŋ páʼɔɔn tɛʼ »

Nzẅiŋ̀e Kʉ̀a.......... Meŋwàʼne Nkʉ̀ Mbòŋo Kʉ̀a Sẅé (Tà fó na lyɛʼɛ ́Paŋtekɔd̂)

Afʉ̀ʼ gie mé pú ne ńjúʼu nò na Tá..... Afʉ̀ʼ ye Múɔ........ Afʉ̀ʼ ye Zẅig̀e Ndʉalʉ̌a

1 Samiɛ 16 : 14 « Zẅig̀e Cʉ̀apʉ̀a fó na fùɔ Saẅil ńkẅɛ, zẅig̀e tepòŋ gie Cʉ̀apʉ̀a tǔm 

gÿo, á pú ńcʉ́ʼʉ ńtága pɔ ́jʉʼ »

Paŋtekɔd̂ la gwaa tó, Zẅig̀e Ndʉalʉ̌a nyé té gwɔ ́jʉʼ ntsèm, á fʉ̀ʼ ntsèm tsɛɛ̀ njÿó 

páʼ fʉ̀ʼɔɔn (Juɛl 3 : 1, Jâŋ 7 : 39).

B. Afʉ̀ʼ ye Kʉ̀a Sẅé

1. Á na legwɔ ́we Yěsô Kristo

Má pa Cʉ̀apʉ̀a Yěsô la gwaa gwɔ ́shwoŋ yé, mbà Zẅìge Ndʉalʉ̌a 

zɔ ̌gÿǒ (Matio1 : 20, Lúkásè 1 : 35)

Zẅig̀e Ndʉalʉ̌a á la zɔ́̓ ɔ Cʉ̀apʉ̀a Yěsô (Lúkásè 4 : 18)

Cʉ̀apʉ̀a Yěsô lɔɔ̌n ńdɔgɔ pɔ ́métʉ̀ mie Zẅìge Ssé la ne ńnáa yé 

tá á lɔgɔ nyɛɛ mefàʼ Ssé. (Lúkásè 4 : 14, Jâŋ 6 : 63)

A Zẅìge Ssé gie yé zɔ la zíme Yěsô ná legwé (Rómà 8 : 11),

* Pege giŋ́e ńgʉa nzɔ ̌tsɛɛ̀ ŋwàʼne Ssé ńgyá mefàʼ Zẅig̀e Ndʉalʉ̌a 

á na Cʉ̀apʉ̀a Yěsô ?

2. A na legwɔ ́we ngàŋa kwò Cʉ̀apʉ̀a Yěsô

Ngàŋa kwò Cʉ̀apʉ̀a Yěsô laa na nò mekʉ̀a mémbʉ́a : Nzẅiŋ̀e Kʉ̀a ńgÿo Kʉ̀a Sẅé. 

Máamáa nò gẅie à la cʉate fʉ̀ʼ ye Paŋtekɔd̂ à la gwaa tó (Megàŋ ntúm 2 : 1-13), 

nti ́gie ngàŋ ntúm lâ Zẅig̀e Ndʉalʉ̌a la lɔg ńgwɔ,́ e gwɔ ́pɔ ́páʼ ye fʉ̀ʼ ye Nzẅiŋ̀e 

Kʉ̀a.

• Jâŋ Baptiste, la tʉ́ njÿó ńgɔɔn ngie Cʉ̀apʉ̀a Yěsô à ge láʼ ná pʉ̀a mbwo zẅìge 

Ssé. (Jâŋ 1 : 33).

• Cʉ̀apʉ̀a Yěsô la ná metʉ̀ mbwó ngáŋa kwò yé lélɔg faʼ mefàʼ mie Ssé la 

cʉ́me mbwo pɔb́ (Matio 10 : 1)

•	 Cʉ̀apʉ̀a Yěsô la kaʼa mbwo ngàŋa kwò yé ngie à ge gʉa, é tó túmo ntàg 

Nzèm mbwo pɔb́, à gwɔ ́Zẅig̀e Ndʉalʉa (Jâŋ 15 : 26)

C. Tà fó na fʉ̀ʼ ye Paŋtekɔd̂ ńgʉa kú fʉ̀ʼɔɔn

Léfó na fʉ̀ʼ ye Paŋtekɔd̂ ńgʉa ńkú fʉ̀ʼɔɔn, ńgwɔ ́mé tóŋ ngie aa fʉ̀ʼ ye Zẅig̀e Ndʉlʉ̌a. 

Yɛ ̌fʉ̀ʼ la kwaʼ ńzye fʉ̀ʼ ye Paŋtekɔd̂ (Megàŋ ntúm 2 : 1-13). E Ssé la gÿo ammó gie 

à la kaʼa tsɛɛ̀ Nzẅiŋ̀e Kʉ̀a mbɔɔ gie Cʉ̀apʉ̀a Yěsô la kaʼ á púmte, á túmo Zẅig̀e 

Ndʉalʉ̌a yé ndùmo ssé tsetsá .̓ Tà fó fʉʼó, a Zẅig̀e Ndʉalʉ̌a áa na wɛ ̌nyiŋ̀ wɔɔ́ 

gẅie mé giŋé ńzyé yé tsɔ ́legʉ̀a (Rómà 8 : 9, 1 Koréŋto 3 : 16)

*Áa na lyɛ ̌̓ ɔɔn páʼɔɔn, a Zẅig̀e Ndʉalʉ̌a faʼ mefàʼ mé lêkɔ ́?

IV. Menò mie Zẅig̀e Ndʉalʉ̌a gẅiin légÿo

A. Á gẅiin lénáa legúʼ mbwo Cʉ̀apʉ̀a Yěsô Kristo

Jâŋ 16 : 14 « À ge gÿo nyɛɛ wɔɔ̀n legúʼ, mélàʼmie à ge kẅé mbwo mèŋ tá zíʼi gẅí. »

A Zẅig̀e Ndʉalʉ̌a á té gɔɔn pɔ ́yé nò wɔ,́ á gɔɔn pɔ ́ye Yěsô.

*Pi gɔɔn páʼ Zẅig̀e Ndʉalʉ̌a á nyɛɛ legúʼ Yěsô púʼu ?

B. Á gẅiin léná metʉ̀ mbwo pʉ̀a, pɔ ́lɔg ńgɔɔn mmó gie pɔ ́zsé na Yěsô 

Kristo

Megàŋ ntúm 1 : 8 «  !Pi zsé pɔ ́ndàʼ ngie à Zẅìge Ssé ge gÿo tóo na pi, é náa gẅi ́

metʉ̀. Pi lɔg ńkuʼu léshwóŋo kɔɔ̀kɔɔ́ gie pi zsé na mèŋ ! E zyé 

Yerósalem éshwóŋ shwóŋ maga Jẅidea. E piŋ fó Samalîɛ, éshwóŋ 

shwóŋ kúu jʉʼ gie tsetsáʼ zsote wó. »

Pege lɔɔn ne shwóŋo nò na Nkʉ̀ Mbòŋo, pege ke ńzɛt́e pɔ ́mbwo Ssé, ngie à lɔgɔ 

Zẅig̀e Ndʉalʉ̌a gie áa na pege, ńnáa wégè shÿɔg̀ gie á ne ńzɛt́e, ḿbiŋ ńgiŋ́ ńgÿo 

pege zsé páʼ pege ge kwaʼ gɔɔn mé jú .̓

* Pege tóŋ Megàŋ ntúm 1 : 8 ńjúʼ ngie mé fó na kɔ,́ ńdɔg ńzsé fàʼ gie Zẅig̀e Ndʉalʉ̌a 

faʼa na Ngàŋa kwò Yěsô ?

C. Á gẅiin lé nyɛɛ mbwo pʉ̀a ngie pɔ ́gÿo pɔ ́nò tepòŋ

Jâŋ 16 : 8 « Aa gÿo gwɔ ́tà tó, é nyɛɛ mbwo pʉ̀a njÿó ngie pɔ ́gÿo pɔ ́nò tepòŋ, tá pɔ ́

téen ńzsé mmó gie menò tepòŋ ée mɛ ̌wɔ,́ pɔ ́téen zsé mmó gie 

nò nénʉ́ áa yɛ ̌wɔ,́ ḿbiŋ ńké těen nzsé mmó gie aŋàg, áa yɛ ̌wɔ ́»

A Zẅig̀e Ndʉalʉ̌a kẅéte wégè lézsé ngie pege ee pagÿo nò tepòŋ. Pege leen ńké 

ńdɔg púʼu ńzsé, ńzẅiŋ́ mefʉ̀a mbwo Ssé. E Ssé gwaa gÿo nyiŋ̀ tsẅɛɛ́ wɔɔn legwɔ,́ 

ḿvɔg ńgwɔ ́wó.

*Pi gɔɔn mmó gie nyiŋ̀ zsé yɔɔn nò, á kẅete ye mǒ, á fʉʼ gie à ge lu ssé, é gʉa shwóŋo 

nò nkʉ̀ mbòŋo nò Ssé á mbwo pʉ̀a ?

* Áa tsɛɛ̀ Jâŋ 16 : 9, anò tepòŋ gie Zẅig̀e Ndʉalʉ̌a ge tó nyɛɛ mbwo nyiŋ̀ tepòŋ á 

gwɔ ́yɛ ̌?

D. À gẅiin lézyé nyiŋ̀ tsɔ ́legʉ̀a

Jâŋ 3 : 5-6 « Yěsô tsɔ́̓  ngie tà mèŋ shwóŋo gẅí, kwàʼ nénʉ́, à lɔɔn ńgwɔ ́nyìŋ le kúu 

tsɛɛ̀ nò lefùɔ Ssé té gwɔ ́gie mé lɔǧ ntse ńzyé yé, ńgíŋe ńdɔgɔ zẅìge ńzyé yé wɔ.́ Nyìŋ 

gẅie mámbàŋa pɔ ́manzwě zyě yé, à gwɔ ̌pɔ ́nyìŋ mesoŋ, nyìŋ gẅie Zẅìge Ssé zyě 

yé, á gẅiin legwɔ ́gẅie à gwɔ ́pɔ ́we Zẅìge Ssé. »

Á té Zẅig̀e Ndʉalʉ̌a wɔ,́ mbà tsɔ ̌legwɔ ́gẅie ńgwɔ ́nyiŋ̀ gɔɔn ngie mé giŋ́e ńzyé 

yé tsɔ ́legʉ̀a, mbà à te wó wɔ.́ Ye zɔ giŋé ńzyé pʉ̀a ḿbiŋe ńnáa wégè metʉ̀ lélɔg 

ńnéŋe na nti ́ye Ssé.

.* Nyiŋ̀ lɔɔn ne ńtsɔɔ́n ngie mé giŋ́e ńzyé yé tsɔ ́legʉ̀a, á gÿo lêkɔ ́?

E. À gẅiin légÿo pege cwoŋo ńzsé tsɛɛ̀  

ntʉ́m wégè ngie Ssé la gÿo pege tsẅɛ ́

Menò méntá mie pege fó mǒ ńzsé ngie e Ssé leen ńgÿo pege kwaʼ ńtsẅɛ e mɔɔn : 

•	 Nò gie aa tsɛɛ̀ Ŋwàʼne Ssé, 1 Jâŋ 5 : 13-14

•	 Nò lezǎb ntʉ́m na Ssé, Jâŋ 3 : 16

•	 Nò ye Zẅig̀e Ndʉalʉ̌a Rómà 8 : 16

* Kwàʼ Zẅìge Ndʉalʉ̌a ne ńgÿo pege cwoŋo ńzsé tsɛɛ̀ ntʉ́m wégè ngie pege ee púɔ 

Ssé lêkɔ ́?

Á cʉa na kɔ ́gie à ne ńgÿo tá pege zsé ? Eféso 6 : 17

F. À gẅiin légÿo mé maʼ ncù ńjÿó nò tepòŋ

Galatia 5 : 16 « N ge gɔɔn né pi ngie : Pi zẅíŋ Zẅìge Ssé zɔ tsyeen gẅi ́na gẅi legwɔ,́ 

púʼu pi é légÿo menò tepòŋ mie mbùm gí tsóte gẅi ́ngie pi gÿo wɔ ́»

Atsɔ ̌legwɔ ́gẅie ńgwɔ ́nyiŋ̀ ye aa nyiŋ̀ Kristo, ḿbiŋ ne saŋa pɔ ́na metʉ̀ mé nyiŋ̀ 

mesoŋ tà á giŋ, à te wó wɔ.́ A Zẅig̀e Ndʉalʉ̌a gÿo pege kuʼu lélÿɔʼɔ nò tepòŋ ńjÿó, 

púʼu ńnéŋe na nti ́gie e Ssé ne ńkwoŋo.

* Pege gwaa ne néŋe na nti ́ye Ssé, ńdɔg púʼu ńtsẅɛɛ kɔ ́?

G. À gẅiin légÿo pege gÿo menò mbòŋo

Galatia 5 : 22-23 : « Táʼ, menò mbòŋo mie Zẅìge Ndʉalʉ̌a gÿo nyìŋ gÿo é mɔɔn ńgwɔ ́

légẅiin nkwòŋe, ńgwɔ ́lénéŋe nê lekág, ńgwɔ ́lénéŋe lésẅéte, 

ńgwɔ ́légẅiin kwɔǵɔ nnɛ,́ ńgwɔ ́létyé lékẅéte pʉ̀a, ńgwɔ ́légẅiin 

pòŋo ntʉ́m, ńgwɔ ́lénéŋe té gwɔ ́ngàŋ mepàb, ńgwɔ ́lépʉ́le, ńgwɔ ́

lékúʼte mbùm. Áa kwàʼ nénʉ́, lepʉ̌ té lʉʼ sɔɔn shúm wɔ.́ »

Menò mbòŋo mie Zẅìge Ndʉalʉ̌a gÿo nyìŋ Krsito gÿo, ee menò mie mé lɔg fó mǒ 

ńzsé yé kwaʼ mbòŋo. Á kɔ́̓ ɔ mboŋ ngie pege metsèm néŋe ńtsɔɔ́n ngie mé gyá mɛ ̌

menò mbwo pege fʉ̀ʼ ntsèm.

 * Pege gẅiin légÿo lêkɔ́ tá Zẅig̀e Ndʉalʉ̌a gÿo pege gÿo menò mbòŋo mé ? 

(Galatia 5 : 24-25)

H. Á gẅiin lénáa fùʼ ye wɔw̌ɔɔ́ á gwɔ ́pɔ ́ye ntí

Afùʼ gie Ssé náa ye wɔw̌ɔɔ́ pɔ ́na nti ́ye ngàŋ, aa gǎ wɔɔ́, é gwɔ ́shúm sie á zɛt́e 

ngie pege gẅiin tá ńdɔg kuʼu léfaʼa tsɛɛ̀ lefùɔ Ssé (Rómà 12 : 4-8)

Atsɔ ̌nyiŋ̀ Kristo gẅie à gẅiin mefùʼ ntsèm mie Ssé náa à te wó wɔ,́ á nue Zẅig̀e 

Ndʉalʉ̌a náa fùʼ gie yé kwǒŋ á mbwo wɔw̌ɔɔ́ (1 Koréŋto 12 : 7-11)

*Mélàʼa kɔ ́pege gẅiin lélɔgɔ fùʼ gie e Ssé la pwóon wɔw̌ɔɔ́ na pege wɔɔ́ ńná, tà mbɔɔ 

fùʼ gie á ka piŋ tá fó mbwo Zẅig̀e Ssé, ńdɔg ḿbúte ńtóo tsɛɛ̀ cúʼtè pʉ̀a Kristo lélɔg 

ńgÿo acúʼtè tʉte ?

I. À gẅiin lékẅéte wégè na lesẅiŋté Ssé

Galatia 4 : 6 « Áa nénʉ́ pi ee kwaʼ púɔ Ssé. Aliŋé áa páʼ Ssé la ńnéŋe Zẅìge Míŋ we 

tsɛɛ̀ mentʉ́m mégè, á Zẅìge gie á gÿo pege tóŋo Ssé lê Ábbà. Á 

lɔgɔ ńgɔɔn ngie Tá wɔɔ̀n. »

Atsɔ ̌legwɔ ́gie ńgwɔ ́pege sẅiŋ́te Ssé kwaʼ mbòŋo té gwɔ ́gie Zẅig̀e Ndʉalʉ̌a 

kẅeté wégè, à te wó wɔ.́ A Zẅig̀e ne ńkwoŋo lényɛɛ wégè páʼ pege ge guʼte Ssé 

púʼu, ḿbiŋ ńne ńkwoŋo lénéŋ kwaʼ metwó menò mie pege ge sẅiŋ́te Ssé mǒ, á 

ntʉ́m pege.

* À lɔɔn ńgwɔ ́gie lesẅiŋté Ssé à tʉʉ mbwo pege tɛʼ, mbà á té poŋ ngie pege tsyɛte 

nnɛ ́ńgwáʼ wɔ.́ Ńgwɔ ́pege sáŋa na wɔ ̌lékẅéte wégè ? Rómà 8 : 26.

J. À gẅiin lényɛɛ wégè nò nénʉ́

Epʉ̀a pie pâ Cʉ̀apʉ̀a Yěsô gwɔ,́ pɔ ́zsé ngie pɔ ́lǎ tyé na menò tà ńgyɔɔ́n, a Zẅig̀e Ndʉalʉ̌a 

nyɛɛ wɔb́ páʼ pɔ ́ge gÿo. Púʼu la, pege metsèm pú ńzẅiŋ́ yé zɔ tsege wege.

Jâŋ 16 : 13 « A Zẅìge Ndʉalʉ̌a ge gÿo tó, é gÿo pi zsé nò nénʉ́ ntsèm, á nue yé zɔ 

láʼte nò nénʉ́, à te gÿo gɔɔn pɔ ́yé nò wɔ.́ à ge gÿo gɔɔn pɔ ́nò gie 

à jǔʼ, é piŋ shwóŋo gẅi menò mie é ne ńtóo. »

Megàŋ ntúm 13 : 4 « A Zẅìge Ndʉalʉ̌a túmo Panebâse pɔ ́Sɔl̂ púʼu, pɔ ́gʉa lê Selesi. 

Efó wó ńkúu kanúʼ légʉa lê Shʉ̀péle, é gwɔ ́ngwòŋ gẅie ntse la 

kéle ńnéŋe soŋ. »

Megàŋ ntúm 16 : 6 « Pɔl̂ pâ Silas ké ne ńgwá ńgiŋe giŋ, à Zẅìge Ssé gÿo ńtɔ́̓ ɔ wɔb́ 

légʉa tsɛɛ̀ pàga ngwòŋ Azia éshwóŋo nò Ssé, Pɔ ́lêen ńké ńcʉ́ʼ ńzyɛ ́̓ ɛ tsɛɛ̀ pàga ngwòŋ 

Filigia pɔ ́ye Galatia zyɛ ̌̓ . »

Etsɔ ́shÿó welÿò gẅie Zẅig̀e Ndʉalʉ̌a lɔg nyɛɛ wégè páʼ ńgwɔ ́pege gÿo aa yé 

lényɛɛ wégè mmó tsɛɛ̀ Ŋwàʼne Ssé. (Eféso 6 : 17).

Ńgwɔ ́pege gwɔ ́lyɛ ̌̓  ntsèm, ésáŋa na Zẅig̀e Ssé, légwɔ ́lejʉŋ pege, létág nzèm yé, 

lényɛɛ wégè páʼ pege ge gÿo na yɛ ̌nò wɔɔ́.

Afàʼ gie mé ge fa .̓

Leziŋ́ shú : 

1. Wɔw̌ɔɔ́ tóŋo Esáyà 11 : 2, ńgɔɔn té ne ńdié na ŋwàʼne

2. Pi tʉ́ tsɔ ́meziŋ́ mie mé fó mmó ńzsé ngie Zẅig̀e Ndʉalʉ̌a ee Ssé !

3. Pi tʉ́ shúm sie mé fó mǒ ńzsé Zẅig̀e Ndʉalʉ̌a ?

4. Mé fó na kɔ,́ ńzsé ngie Zẅig̀e Ndʉalʉ̌a é té gwɔ ́pɔ ́tsɔ ́metʉ̀ páʼɔɔn wɔ,́ aa nyiŋ̀ 

mbɔɔ́ntè yétá na pʉ̀a métá pie pɔ ́ke ḿbú ńgwɔ ́pɔ ́Ssé ?

 5.Áa tsɛɛ̀ Jâŋ 7 : 38-39, Yěsô gɔɔn ngie : « Ntse ge fó tsɛɛ̀ ntʉ́m wé, é kẅɛ ne 

cwóŋo páʼ ntse gẅie é fóo lesaʼá la » ńdɔgɔ ńgɔɔn ngie kɔ ́?

 6. Afùʼ gie aa na páʼ mé la lɔgɔ Zẅig̀e Ndʉalʉ̌a ńtse nyiŋ̀ páʼ mé tse liì ńdɔgɔ 

ńcÿɔʼɔ liŋé na mmó, áa kɔ ́?

7. Ammó gie ńgwɔ ́mé fó mǒ ńzsé páʼ Zẅig̀e Ndʉalʉ̌a lɔɔ́n faʼa na fʉ̀ʼ ye Nzẅiŋ̀e 

Kʉa pɔ ́na yégè kème njÿó yɔɔn áa kɔ ́?

 8. Á laa fʉ̀ʼ gie Cʉ̀apʉ̀a Yěsô laa ndùmo ssé tsetsá ,̓ Zẅig̀e Ndʉalʉ̌a nyɛ mbùm 

ye na yé lêkɔ ́?

 9. Zẅig̀e Ndʉalʉ̌a gwɔǵɔ faʼ tsɛɛ̀ legwɔ ́we pʉ̀a pie pɔ ́kaa záb ntʉ́m na Ssé wɔ ́lêkɔ ́?

10. Á gʉa na pege pʉ̀a Kristo pie mé la zyé wégè tsɔ ́legʉ̀a, Zẅige Ssé kẅéte wégè 

lêkɔ ́?	



201

Lɔg ńkwɔb́te metwo meno mie me gɔɔ̌n

Anò na nyiŋ̀ gẅie Zẅìge Ndʉalʉ̌a aa ye mbɔɔ na mefàʼ mé
Zẅig̀e Ndʉalʉ̌a aa wɔ?̌
. Zẅig̀e Ndʉalʉ̌a ee Ssé
Mé fó na meziŋ́ Zẅig̀e Ndʉalʉ̌a ńgyá ngie ee Ssé

Ŋwàne Nzyeté 6:3
Mé fó na meliŋé Zẅig̀e Ndʉalʉ̌a ńgiŋ́ ńgyá ngie ee Ssé

Esáyà 11:2
Mé fó mbɔɔ na mefàʼ Zẅig̀e Ndʉalʉ̌a ńgiŋ́ ńgyá ngie ee Ssé

Rómà 15:30
Zẅig̀e Ndʉalʉ̌a aa "nyiŋ̀ mesoŋ"
Pege tóŋo Ŋwàʼne Ssé ńjúʼ ngie Zẅig̀e Ndʉalʉ̌a:

-	 Gẅiin shúm lÿò sie mé fó mǒ ńdɔg ńdiŋe nyiŋ̀,
1 Korénto 2:11
-	 Gÿo menò páʼ nyiŋ̀ mesoŋ gÿo
-	 Jâŋ 14:26
-	Ń gwɔ ́mé gÿo tsɔ ́shúm sie mé gÿó na nyiŋ̀ mesoŋ na ye.

Eshúm sie ée tsɛɛ̀ ŋwàʼne Ssé, mé gyá ńzsé ngie mé gyá Zẅig̀e Ndʉalʉ̌a
	 Akàpʉ̀ŋ

Matio 3:16
Ntse gẅie é fóo lesáʼa

Jâŋ 7:38-39
Mevɛ ́

1 Samiɛ 16:13
Mmɔǧ

Lúkásè 3:16
Liŋé Ssé

Eféso 1:13
Fèfà kà ntʉ̀ fóm wɔɔ́

Jâŋ 3:8
Ndùŋmvfò mmó na shúm sie Ssé ge náa mbwo pege ngiŋ ńgwɔ ́nò 

mbòŋo gie mé la cʉ́me mbwo pege
2 Koréŋto 1:22

Mefàʼ mie Zẅig̀e Ndʉalʉ̌a lǎ faʼ lélɔg ńgÿo pege tsẅɛ ́
Afʉ̀ʼ ye Zẅiŋ̀e Kʉ̀a

Ŋwàʼne Nzyeté 1:2
Afʉ̀ʼ ye Kʉ̀a Sẅé
	 Á na legwɔ ́we Yěsô Kristo

-	 Má pa Cʉ̀apʉ̀a Yěsô la gwaa gwɔ ́shwoŋ yé, mbà Zẅìge Ndʉalʉ̌a zɔ ̌gÿǒ 
(Matio1:20, Lúkásè 1:35)
-	 Zẅig̀e Ndʉalʉ̌a á la zɔ́̓ ɔ Cʉ̀apʉ̀a Yěsô (Lúkásè 4:18)
-	 Cʉ̀apʉ̀a Yěsô lɔɔ̌n ńdɔgɔ pɔ ́métʉ̀ mie Zẅìge Ssé la ne ńnáa yé tá á lɔgɔ 
nyɛɛ mefàʼ Ssé. (Lúkásè 4:14, Jâŋ 6:63)
-	 A Zẅìge Ssé gie yé zɔ la zíme Yěsô ná legwé (Rómà 8:11),

A na legwɔ ́we ngàŋa kwò Cʉ̀apʉ̀a Yěsô
Megàŋ ntúm 2:1-13

Tà fó na fʉ̀ʼ ye Paŋtekɔd̂ ńgʉa kú fʉ̀ʼɔɔn
Menò mie Zẅig̀e Ndʉalʉ̌a gẅiin légÿo
Á gẅiin lénáa legúʼ mbwo Cʉ̀apʉ̀a Yěsô Kristo

Jâŋ 16:14
Á gẅiin léná metʉ̀ mbwo pʉ̀a, pɔ ́lɔg ńgɔɔn mmó gie pɔ ́zsé na Yěsô 

Kristo
Megàŋ ntúm 1:8

Á gẅiin lé nyɛɛ mbwo pʉ̀a ngie pɔ ́gÿo pɔ ́nò tepòŋ
Jâŋ 16:8

À gẅiin lézyé nyiŋ̀ tsɔ ́legʉ̀a
Jâŋ 3:5-6

À gẅiin légÿo pege cwoŋo ńzsé tsɛɛ̀ ntʉ́m wégè ngie Ssé la gÿo pege 
tsẅɛ ́
-	 Nò gie aa tsɛɛ̀ Ŋwàʼne Ssé, 1 Jâŋ 5:13-14
-	 Nò lezǎb ntʉ́m na Ssé, Jâŋ 3:16
-	 Nò ye Zẅig̀e Ndʉalʉ̌a Rómà 8:16

À gẅiin légÿo mé maʼ ncù ńjÿó nò tepòŋ
Galatia 5:16

À gẅiin légÿo pege gÿo menò mbòŋo
Galatia 5:22-23

Á gẅiin lénáa fùʼ ye wɔw̌ɔɔ́ á gwɔ ́pɔ ́ye ntí
Rómà 12:4-8

À gẅiin lékẅéte wégè na lesẅiŋté Ssé
Galatia 4:6

À gẅiin lényɛɛ wégè nò nénʉ́
Jâŋ 16:13

Aa legwɔ ́we nyiŋ̀ gẅie e Ssé ne náa metʉ̀ né yé tɛʼ tɛʼ 
Megaŋ ntum 1:8
Matio 5:14

Kèm 12 : Legwɔ ́we nyiŋ̀ gẅie à tʉʉ ńcʉa kɔɔ̀kɔɔ́ gie 
á táte yé tsɛɛ̀ njÿó

Lenéŋe we nyiŋ̀ gẅie à lɔgɔ yé pɔ ́metʉ̀ Zẅig̀e Ndʉalʉ̌a tá ńnéŋe

Á zɛt́e ngie wɛ ̌nyiŋ̀ Kristo wɔɔ́ à gẅiin 

lenéŋe gẅie aa we mbʉ́lè, ńcʉa na páʼ 

à temte na Yěsô Kristo. Nyiŋ̀ lénéŋe 

na nti ́ye nyiŋ̀ Kristo à te tʉ, á nue aa 

lenéŋe gẅie ngàŋ lɔgɔ pɔ ́metʉ̀ Ssé 

tá ńnéŋe. Ngwɔ ́nyiŋ̀ mesoŋ á le lɔg 

metʉ̀ mé ńdɔg néŋe na nti ́ye Ssé ne 

ńkwoŋo wɔ.́ Áa yɛ ̌pege gẅiin lényé 

Zẅig̀e Ndʉalʉ̌a á faʼa fàʼ yé na pege.

 « Pi temte na mèŋ, páʼ mèŋ n temte 

yɔɔ́n na pi ! Apwó tÿǒ lɔɔn te temte 

na letsiŋé tÿó wɔ,́ mbà à té kuʼu lézém 

mentɔɔ̌n wɔ.́ Áa ndʉŋ ndʉŋ páʼ pi lɔɔn 

te temte na mèŋ wɔ,́ pi le kuʼu légÿo tsɔ ́mmó tà á poŋ wɔ.́ Letsiŋé tÿó aa mèŋ, mbwó 

tÿǒ gwɔ ́gẅí. Nyìŋ gẅie à la nnɛ ́na mèŋ, mèŋ n da nnɛ ́na yé yɔɔ́n, aa nyìŋ gẅie aa 

gÿo shúm mbòŋo tɛʼ. Á nue pege lɔɔn te gwɔ,́ pi le tsɔ ́mmó gÿo. « Jâŋ15 : 4-5

Pege ge pɔɔ́nte é gɔɔn nò na metwó menò mɔɔn tsiŋ̀e ssé : 

Mé gɔɔn legwɔ ́we nyiŋ̀ gẅie à tʉ ńcʉa kɔɔ̀kɔɔ́ gie á táte yé tsɛɛ̀ njÿó páʼɔɔn á 

gwɔ ́lêkɔ ́?

Ńgwɔ ́wɔ ̌gwɔ ́nyiŋ̀ gẅie à tʉ ńcʉa kɔɔ̀kɔɔ́ gie á táte yé tsɛɛ̀ njÿó ?

Ńgwɔ ́legwɔ ́we nyiŋ̀ gẅie Zẅig̀e Ndʉalʉ̌a leen ńjÿó ye á gwɔ ́lêkɔ ́?

I. Mé gɔɔn legwɔ ́we nyiŋ̀ gẅie à tʉ ńcʉa kɔɔ̀kɔɔ́ gie á táte 

yé tsɛɛ̀ njÿó páʼɔɔn á gwɔ ́lêkɔ ́?

Mé lɔɔn ńjúʼ mbòŋo, mbà legwɔ ́nyiŋ̀ Kristo à te legwɔ ́nyiŋ̀ gẅie à ge néŋe pɔ ́

tsɛɛ̀ cÿɔʼ wɔ.́ Nyiŋ̀ Kristo giŋ̌ te nyiŋ̀ wa gẅie ayé kɔ ́wɔɔ́ gie à gÿo wɔɔ́ á cʉ́me 

pɔ ́tepòŋ wɔ.́ Pege tóŋo ŋwàʼne Ssé, ńjúʼ ngie e Ssé la kaʼ memǎ menò mbwo pege 

tà á gwɔ ́páʼ wege legwɔ ́ge gwɔ ́gẅie aa kwàʼ wɛ ̌pɔ ́ntsèm. Áa mbòŋ ngie pege 

zsé mɛ ̌menò mie à la kaʼ ḿbiŋ ńnéŋe ńzɛt́e mɛ ̌menò.

A. Aa legwɔ ́gẅie aa kwàʼ wɛ ̌pɔ ́ntsèm

Jâŋ 10 : 10-11 : « Antsǒŋ tó yé pɔ ́léjʉ, pɔ ́lézẅé, 

pɔ́ lécʉŋte. Mèŋ n ka tǒ 

légwɔ́ gie pʉ̀a mesoŋ ge 

gẅiin legwɔ ́gẅie aa kwàʼ 

wɛ ̌pɔ ́ntsèm. Mbyɛb̀ mvfó 

Legwɔ ́we nyiŋ̀ gẅie à tʉʉ ńcʉa kɔɔ̀kɔɔ́ gie á táte yé tsɛɛ̀ njÿó

Mé gɔɔn legwɔ ́we nyiŋ̀ 
gẅie à tʉ ńcʉa kɔɔ̀kɔɔ́ gie 
á táte yé tsɛɛ̀ njÿó páʼɔɔn 
á gwɔ ́lêkɔ ́?

Mé gɔɔn legwɔ ́we nyiŋ̀ 
gẅie à tʉ ńcʉa kɔɔ̀kɔɔ́ gie 
á táte yé tsɛɛ̀ njÿó ? 

Ńgwɔ ́legwɔ ́we nyiŋ̀ gẅie Zẅig̀e 
Ndʉalʉ̌a leen ńjÿó ye á gwɔ ́lêkɔ ́?

we mbòŋo à gwɔ ́pɔ ́mèŋ. Ambyɛb̀ mvfó we mbòŋo, à náa twó 

yé ńtí njʉ̀njÿò ye »

Yěsô Kristo aa kwaʼ mbyɛb̀ mvfó we mbòŋo, áa yɛ ̌à lié mvfó yé kwaʼ mboŋó. Á 

lɔgɔ wege ńgʉa jʉʼ gie pege ge tóo wó pfɛɛ́ mmó mbòŋo páʼ mvfò gie pɔ ́gʉ̌a jʉʼʉ 

legi ̌mbòŋo. À zsé shúm tepòŋ ḿbiŋ zsé lépeʼe wege mǒ. À zsé shúm sie pege ne 

ńtsɔɔ́n, ḿbiŋ ńzsé páʼ à ge gÿo tá pege júʼ mbòŋo.

*Lenéŋe we nyiŋ̀ gẅie aa kwàʼ wɛ ̌pɔ ́ntsèm aa lêkɔ ́? Matio 7 : 7 ; Jâŋ 7 : 38-39 ; 

Jâŋ 14 : 27

B. Aa legwɔ ́we nyiŋ̀ gẅie à maʼa ncù ńcʉa nò tepòŋ

Galatia 5 : 16 « N ge gɔɔn né pi ngie : Pi zẅíŋ Zẅìge Ssé zɔ tsyeen gẅi na gẅi legwɔ,́ 

púʼu pi é légÿo menò tepòŋ mie mbùm gí tsóte gẅi ́ngie pi gÿo wɔ ́»

Rómà 6 : 14 « Anò tepòŋ zɔɔn těen ńdáʼa ńgíŋe ńgẅiin gẅi ́wɔ,́ á nue pi cʉʼʉ́ ńgiŋe 

na mánzsè lepʉ̌ wɔ,́ pi cʉʼʉ́ ńgiŋe pɔ ́ná mánzsè gẅie e Ssé ne ńcʉa mǒ ńcÿó gʉm gí, 

pi ne ńgÿo mmó gie áa ndʉŋ ndʉŋ ».

Pege pie pege ee púɔ Ssé, pege te giŋ́e ńgwɔ ́menkwɔɔ́n nò tepòŋ wɔ ́(Jâŋ 8 : 34). 

Pege te giŋé ńjúʼu ncwò shúm sie mbab nnɛ ́yege ne ńtsóte wégè ngie pege gÿo 

wɔ.́ Nò tepòŋ té giŋ́e kuʼu lékwɔ́̓  ńgiŋe na pege wɔ.́

Pege lɔɔn ńdáʼ ńnyé té fó ndùmo ssé tsetsáʼ ńgʉa, mbà á ge gʉa na tsɔ ́mefʉ̀ ,̓ pege 

gwaa gyá mbà pege zẅiŋé mbwo nò tepòŋ. Áa mmó gie á gÿo á kwaʼ ńzɛt́e ngie 

nyiŋ̀ zsé ngie e Ssé la náa yé shÿó gẅie yé Ssé lɔg fó mmó ńdege menò tepòŋ mé 

ńnáa mbwo ye.

*Ńgwɔ ́pege gÿo lêkɔ,́ ńgwɔ ́ngwòŋ fʉ̀ʼ ntsèm, ńzẅɛʼ metse Yěsô Kristo, ńdɔg ńnyɛte 

ńzsé ngie pege gẅiin shÿó gẅie Ssé fóo mǒ ńdege menò tepòŋ mégè ? 1 Jâŋ 1 : 7-9

*Pi ná tsɔ ́shÿó gẅie ńgwɔ ́pege lɔg fó mǒ, ńkwaʼ shÿɔg tà pege é le nò tepòŋ gÿo ! 

2 Timote 2 : 22

C. Aa legwɔ ́we nyiŋ̀ gẅie e Ssé ne náa metʉ̀ né yé tɛʼ tɛʼ

Megàŋ ntúm 1 : 8 «  !Pi zsé pɔ ́ndàʼ ngie à Zẅìge Ssé ge gÿo tóo ná pi, é náa gẅi 

metʉ̀. Pi lɔg ńkuʼu léshwóŋo kɔɔ̀kɔɔ́ gie pi zsé na mèŋ ! E zyé 

Yerósalem éshwóŋ shwóŋ maga Jẅidea. E piŋ fó Samalîɛ, éshwóŋ 

shwóŋ kúu jʉʼ gie tsetsáʼ zsote wó. »

Nyiŋ̀ lɔɔn ngie à ge maʼa nò tepòŋ lê ncù tà jÿó, ngie mé ge fó na we legwɔ ́tsɛɛ̀ 

njÿó é lɔg zsé ngie e Ssé e tʉ, ngie mé ge gyá mefàʼ Zẅig̀e Ndʉalʉ̌a na we lenéŋe, 

mbà á zɛt́e ngie ngàŋ gẅiin metʉ̀ mie é fóo mbwo Zẅig̀e Ndʉalʉ̌a té féen.

*Yěsô Kristo la tsɔ́̓ ɔ wégè páʼ pege ge gwɔ ́kyɛ ̀̓  tsɛɛ̀ njÿó (Matio 5 : 14). Tà áa páʼɔɔn 

ńgwɔ ́pege kwaʼ ńgwɔ ́kyɛ ̀̓ ɛ nò nénʉ́ lêkɔ ́?

D. Aa legwɔ ́we nyiŋ̀ gẅie pɔ ́Yěsô Kristo léen ńtemte tà éshwóŋo nò

Galatia 2 : 20 « Mèŋ n zɔ te páʼɔɔn ńgíŋe sáʼa twó mbùm yɔɔ́n mɔ,́ Kristo zɔ cʉ̌ʼ ńgwɔ ́

soŋ nnɛ ́mèŋ ésáʼa wɔɔ́n. N dɔɔn ńgÿo pɔ ́kɔ ́wɔɔ́, mbà á gwɔ ́pɔ ́ngie m bǔ ńzáb ntʉ́m 

wɔɔ́n na Míŋ Ssé. Aa nyìŋ gẅie à la kwòŋo wɔɔ́n kwòŋ tà ńkwé na twó yɔɔ́n ».

Tà fó páʼ Ssé la gÿo mé giŋ́e ńzyé wégè tsɔ ́legʉ̀a, Yěsô Kristo aa tsɛɛ̀ mentʉ́m mégè 

tà ńkwaʼ ńgwɔ ́(Kolosia 1 : 27). Tà pege ee páʼɔɔn ńnéŋe ńzsé púʼu fʉ̀ʼ ntsèm ?

Lemaʼ ncù ńjÿó nò tepòŋ áa mmó gie pʉ̀a Kristo metsèm kɔʼɔ ́ńgẅiin légyá na 

wɔb́ legwɔ ́pɔ ́lyɛ ̌̓  ntsèm. Á lɔɔn ge gwɔ ́púʼu na nyiŋ̀, mbà á zɛt́e ngie ngàŋ kuʼu 

légɔɔn ngie Kristo zɔ cʉ́ʼʉ ne sáʼa yé wɔ ́?

Lié shúm sɔɔn tsiŋ̀e ssé sie mé la káte, ayɛ ̌na pɔb́ láʼte páʼ gù legwɔ ́aa púʼu ?

Shúm ŋwɛ ́sétá sie mé la káte, e lɔgɔ páʼɔɔn ńdáʼte lenéŋe we nti ́pʉ̀a métá. Tÿǒ 

nki ̌á lɔgɔ ńdáʼte Kristo, mecÿɔʼté láʼte nti ́menò mie mé gyá na wege legwɔ.́

E = Ego (mèŋ) h = lʉŋe lefùɔ gie nyiŋ̀ néŋe mmó sáʼa wɔɔ̀n legwɔ́

II. Ńgwɔ ́wɔ ̌gwɔ ́nyiŋ̀ gẅie à tʉ ńcʉa  

kɔɔ̀kɔɔ́ gie á táte yé tsɛɛ̀ njÿó ?

Nyiŋ̀ lɔɔn ge gẅiin legwɔ ́gẅie metʉ̀ Zẅig̀e Ndʉalʉ̌a náa mbwo pege mbà á zɛt́e 

ngie : 

•	 À gwɔ ́nyiŋ̀ gẅie à la zẅiŋ́ Zẅig̀e Ndʉalʉ̌a kúu na ye

•	 À gwɔ ́nyiŋ̀ gẅie Zẅig̀e Ndʉalʉ̌a néŋe ńjÿo ye

A. Nyiŋ̀ lezẅiŋ́ Zẅig̀e Ndʉalʉ̌a kúu na ye ?

1. A Zẅig̀e Ndʉalʉ̌a kúu na nyiŋ̀ á fʉ̀ʼ gie Ssé zyě yé tsɔ ́legʉ̀a

Zẅig̀e Ndʉalʉ̌a zɔ zsé páʼ á gÿo tá ńgiŋ́ ńzyé nyiŋ̀ tsɔ ́legʉ̀a. Á gwaa ne zye nyiŋ̀ 

púʼu, ḿbú sɔg melɔ̌̓  ntsèm mie é fóo na menò tepòŋ. Zẅig̀e Ndʉalʉ̌a lɔg púʼu ńtó 

ńkúu na pege, lenéŋe wege á pú ńkúbe ńcʉ́ʼʉ wesẅé pɔ ́ntsèm.

Jâŋ 3 : 5 : « Yěsô tsɔ́̓  ngie tà mèŋ shwóŋo gẅí, kwàʼ nénʉ́, à lɔɔn ńgwɔ ́nyìŋ le kúu 

tsɛɛ̀ nò lefùɔ Ssé té gwɔ ́gie mé lɔǧ ntse ńzyé yé, ńgíŋe ńdɔgɔ zẅìge ńzyé yé wɔ ́»

Tite 3 : 5 « á gÿo pege tsẅɛ.́ Pege těen ńtsẅɛɛ́ á gwɔ ́pɔ ́ngie pege gÿǒ menò mie é tyé 

ndʉŋ ndʉŋ wɔ,́ pege tsẅɛɛ́ á gwɔ ́pɔ ́ngie à tsɔɔ́n mezìŋe mégè. À la sɔgɔ wégè, ńdɔg 

ńgÿo mé zyé wégè lezyé sésẅé, a Zẅìge Ndʉalʉ̌a náa legwɔ ́wesẅé né pege. »

Mmó nkáte 1	 Mmó nkáte 2	 Mmó nkáte 3

Nnyìŋ gẅie à te nyìŋ Ssé 
wɔ́

Yěsô à te ne sáʼa yé na we 
legwɔ ́wɔ.́

Nyìŋ gẅie aa nyìŋ Ssé

Yěsô zɔ ne sáʼa yé na we 
legwɔ́

Lenéŋe we nyìŋ gẅie aa 
nyìŋ Kristo táʼ ńzɔǵɔ maʼa 
ncù ḿbyé pyě, ńzɔgɔ pɔ ́
lésóon.

Meŋ

Meŋ

Meŋ

Pege tóŋo Kʉ̀a Sẅé, ńkwaʼ ńzsé ngie Zẅig̀e Ndʉalʉ̌a á léen ńdɔg mbùm wɛ ̌nyiŋ̀ 

wɔɔ́ gẅie à la lǔɔ mefʉ̀a mbwo Ssé, mé zye yé lezyé sesẅé, ńdɔg ńgÿo ndá ye gie 

à tsẅé tsoló. Pege fó na mejʉʼ ŋwàʼne mɔɔn nkwaʼ ńjúʼ : 

Jâŋ 7 : 38-39 ; Jâŋ 14 : 16-17 ; Rómà 8 : 10-11 ; Rómà 8 : 14-15

Rómà 8 : 9 « Tá á ké ńgʉa ná pi, mbà pi te ńnéŋe na ntí gie mbùm gi ne shwóŋo gẅi 

wɔ,́ pi neŋé pɔ ́na ntí gie Zẅìge Ssé ne shwóŋo gẅí, á fʉ̀ʼɔɔn gie Zẅìge Ssé áa na pi. 

A Zẅìge Kristo lɔɔn te ná nyìŋ wɔ,́ mbà ngàŋ te nyìŋ Kristo wɔ.́ »

1 Koréŋto 3 : 16 « Pi te ne ńzsé ngie pi ee pɛ ́̓ ɛ ̀ńgwɔ ́jʉʼʉ Ssé, à Zẅìge Ssé tsẅé tsoló 

wɔ ́ka ? »

1 Koréŋto 6 : 19 ; 2 Koréŋto 1 : 21-22 ; Eféso 1 : 13-14,

Àa tsɛɛ̀ ŋwàʼne Megàŋ ntúm, mé gẅiin mejʉʼ sɔɔn mbʉ́a mie ée tsoló, mé gɔɔn 

nò na páʼ Zẅig̀e Ndʉalʉ̌a la jÿó pʉ̀a.

Megàŋ ntúm 2 : 1-3 ; 2 : 38-41 ; 8 : 14-17 ; 10 : 43-45 ; 11 : 15 ; 15 : 8-9 ; 19 : 1-6

Nyiŋ̀ lɔɔn ńtóŋ mɔɔn mejʉʼ mie mé tʉ́ lɔɔn, ńne faʼa lényɛte ńjú ,̓ mbà á kwaʼ 

ńzɛt́e ngie angàŋ giŋ́ ńdié metsɔ ́mejʉʼ mie ee tsɛɛ̀ Ŋwàʼne Ssé mé gɔɔn nò tsoló 

na mefàʼ Zẅig̀e Ndʉalʉ̌a.

*Ńgwɔ ́nyiŋ̀ gÿo lêkɔ ́tá kúe Zẅig̀e Ndʉalʉ̌a ? Tà áa péʼe ńgwɔ ́nyiŋ̀ wege kwaʼ 

ńzsé ngie Zẅig̀e Ndʉalʉ̌a aa ntʉ́m ye ?

2. E Ssé náa zẅig̀e Ndʉalʉ̌a né nyiŋ̀ ná

Megàŋ ntúm 2 : 38 « Piɛ tsɔ́̓ ɔ mbwó pɔb́ ngie : Pi kúbe mà. Wɛ ̌nyìŋ wɔɔ́ na pi zẅíŋ 

mé nuʼu ye ntse na lezíŋ Yěsô Kristo. Légwɔ ́gie e Ssé ge lege 

menò tepòŋ mé é náa mbwó yé. E Ssé leen ńké ńnáa Zẅìge 

Ndʉalʉ̌a né pi. »

Megàŋ ntúm 8 : 20 ; Megàŋ ntúm 10 : 45 ; Megàŋ ntúm 11 : 17

Á laa fʉ̀ʼ gie Ssé la ne ńzyé wégè tsɔ ́legʉ̀a, á gÿo Zẅig̀e Ndʉalʉ̌a kúu na pege. 

Á gwɔ ́púʼu ńgwɔ ́pɔ ́sẅɛɛ̀ sẅɛɛ̀, ndʉŋ ndʉŋ páʼ à lege mefʉ̀a mégè ńná ne pege, 

ńgwɔ ́ndʉŋ ndʉŋ páʼ legwɔ ́temi ̀ńgÿo ntÿɔgɔ ́gẅie à la nyɛte ńzáb ne pege á tÿǒ 

lepwó.

3. Nti ́gie mé tóŋo Nzẅiŋ̀e Kʉ̀a ńjúʼ mbà Zẅig̀e Ndʉalʉ̌a la lɔg faʼ ee 

ndyɛ ̀̓ ɛ na nti ́gie á lɔg faʼa tsɛɛ̀ Kʉ̀a Sẅé

Á laa na fʉ̀ʼ ye Nzẅiŋ̀e Kʉ̀a, Zẅig̀e Ndʉalʉ̌a kúu na tsɔ ́pʉ̀a ńgÿo pɔ ́kuʼu légwɔǵ 

tsɔ ́mefàʼ

Pi tóŋo 1 Samiɛ 16 : 13

Á piŋ ńgwɔ ́na fʉ̀ʼ ye Kʉ̀a Sẅé, a Zẅig̀e Ndʉalʉ̌a lɔgɔ gwɔ ́na wɛ ̌wɛ ̌nyiŋ̀ Kristo wɔɔ́ 

gẅie mé zyě ye tsɔ ́legʉ̀a, ńgÿo á kuʼu lénéŋe na nti ́gie e poŋ Ssé.

Pi lié : Rómà 8 : 15-16

4. Anò na páʼ Zẅig̀e Ndʉalʉ̌a kúu na nyiŋ̀ pɔ ́nò na lenéŋe nyiŋ̀ mbwo 

Zẅig̀e Ndʉalʉ̌a

Akème njÿó yesẅé á la zye fʉ̀ʼ ye Paŋtekɔd. Yɛ ̌kème njÿó mé giŋ ńtóŋ ngie « fʉ̀ʼ 

ye Zẅig̀e Ndʉalʉ̌a ». Á gwɔ ́na yɛ ̌kème njÿó, mbà Cʉ̀apʉ̀a Yěsô la kaʼa mbwo pege 

ngie Zẅig̀e Ndʉalʉ̌a á ge gwɔ ́ssé tà shwóŋo nò, é giŋ́ kúu na pʉ̀a tà jÿó wɔb́ jÿǒ.

Mé gɔɔn na falaŋsé ngie « baptiser » á lɔgɔ ńgwɔ ́ngie « ńnuʼu ntse kà lenéŋe mbwo 

wɔ ́». nyiŋ̀ gẅie Yěsô Kristo néŋe yé mbwó Zẅig̀e Ndʉalʉ̌a, à lɔg púʼu ńgẅiin 

mmó gie aa na Ssé, metʉ̀ mie ee na Zẅig̀e Ndʉalʉ̌a lɔg ńgwɔ ́na ye.

Matio 3 : 11 : « Mèŋ, n gẅiin yɔɔ́n pɔ ́ndàʼ lénuʼu gẅi tsɛɛ̀ ntse, lélɔg ńnyɛ ngie pi 

kubé mà. Tá nyìŋ gẅie aa nzèm mèŋ ńne ńtóo, ge tó yé néŋ 

pʉ̀a mbwó Zẅìge Ndʉalʉ̌a, é néŋ pʉ̀a tsɛɛ̀ mmɔǧ. À cʉa wɔɔ́n, 

tà mèŋ n te kuʼu lésẅɛ melɔɔ̌n mé wɔ.́ »

Málékúsè 1 : 8 : « Mèŋ n deen ńgẅiin yɔɔ́n pɔ ́ndàʼ lénuʼu gẅi tsɛɛ̀ ntse. Táʼ á ké 

ńgʉa ná yé, mbà à ge tó ńnéŋe gẅi pɔ ́mbwo Zẅìge Ndʉalʉ̌a. »

Lúkásè 3 : 16 : « Tá á tsɔ́̓ ɔ mbwó pɔb́ metsèm ngie : Mèŋ n deen ńgẅiin yɔɔ́n pɔ ́ndàʼ 

lénuʼu gẅi tsɛɛ̀ ntse. Tá tsɔ ̌ndÿò ne ńtóo; à cʉa wɔɔ́n tà mèŋ 

n te kuʼu lékyɛ́̓  menkÿo melɔɔ̌n mé wɔ.́ À ge tó néŋ pʉ̀a mbwo 

Zẅìge Ndʉalʉ̌a, é néŋ pʉ̀a tsɛɛ̀ mmɔǧ. »

Jâŋ 1 : 33 : « Kwàʼ mèŋ n da zɔɔn te ne ńzsé yé wɔ,́ tá Ssé gẅie à la túmo wɔɔ́n ńgie 

mèŋ n gʉa ńnuʼ pʉ̀a ntse, yé zɔ ̌gɔɔn né mèŋ ngie : Ɔ̀ ge gÿo 

gyá zẅìge Ssé tó ńnéŋe ná nyìŋ. Aa yé gẅie à ge ná pʉ̀a mbwo 

zẅìge Ssé. »

Yěsô Kristo ye máŋwɛ ́à la pÿé ngie Zẅig̀e Ndʉalʉ̌a à ge láʼ tó.

Lúkásè 24 : 49

Jâŋ 15 : 26

Megàŋ ntúm 1 : 5 : « Á gwɔ ́páʼ à la shwóŋo wɔb́ ngie : Jâŋ la nùʼ pʉ̀a ntse, tá ńgʉa 

ná pɔb́, mbà é cʉ́ʼ lyɛ ̌̓  shÿɔ́̓ ɔ tsɔ ́wɔ,́ e Ssé ńnéŋe wɔb́ mbwo 

Zẅìge Ndʉalʉ̌a. »

A laa na lyɛ ̌̓ ɛ linɔɔn Pàŋtekɔd, wɔɔ́n nkʉ̀ Ssé gẅie Yěsô Kristo la tʉ́ njÿó ńtsẅi 

é púmte. Tà fó lyɛ ̌̓o, a Zẅig̀e Ndʉalʉ̌a kúu na pʉ̀a, á fʉ̀ʼ gie pɔ ́nǎa wɔb́ legwɔ ́

mbwo Yěsô Kristo.

Megàŋ ntúm 11 : 15-16 : « Mèŋ n tó, ńdeen ńké ńzye légɔɔn nò mbwo wɔb́a pʉ̀a pie 

mèŋ n gwaa tó, pɔ ́gwɔ ́ndá, ńnyé ńgɔɔn nò mbwo pɔb́ gɔɔn, a Zẅìge Ndʉalʉ̌a sẅɛ́̓  

ńkúu na pɔb́ ndʉŋ ndʉŋ páʼ á la kúu na pege, á nzyeté la. N deen ńké ńkímte shwóŋè 

Cʉ̀apʉ̀a páʼ à la gɔɔn ngie : Jâŋ la nuʼ pʉ̀a ntse, tá ńgʉa ná pi, mbà Ssé ge gÿo ńnéŋe 

gẅi mbwo Zẅìge Ndʉalʉ̌a. »

1 Koréŋto 12,13 : « Á nue e Ssé la lɔgɔ tàʼ Zẅìge wémɔʼɔ ́ḿbú ńtemte wégè metsèm 

légwɔ ́gie pege ge lɔg púʼu, é gwɔ ́tàʼ mbùm nnɛ,́ epʉ̀a lɔɔn ńgwɔ ́pɔ ́pà Yuda, kà pɔ ́pʉ̀a 

pie é té pà Yuda wɔ ́wɔ,́ ńgwɔ ́pɔ ́menkwɔɔ́n kà púɔ láʼ wɔɔ́, mbà Ssé la pú ńnéŋeh tàʼ 

Zẅìge wémɔʼɔ ́á ntʉ́m pege pɔ ́metsèm. »

Áa mbòŋ légÿo mé nyɛte ńzsé ngie áa tsɛɛ̀ Ŋwàʼne Ssé, mé fó na tsɔ ́menò, ńgyá 

ngie nyiŋ̀ lɔɔ̌n ńgwɔ ́tà ńzẅiŋ́e mefʉ̀a me, tà mé zyé yé tsɔ ́legʉ̀a tá Zẅig̀e Ndʉalʉ̌a 

kúu na yé. Tá lyɛ ̌̓  gie mé la gyá á té cʉate púʼu wɔ,́ á la gwɔ ́pɔ ́lyɛʼɛ ́Pàŋtekɔd 

(Megàŋ ntúm 2). Ńgwɔ ́mé ke ńzɔɔn ńgɔɔn ngie á laa lyɛ ̌̓o ńgwɔ ́kwaʼ na nti ́ye 

ndyɛ ̀̓ɛ, á nue á laa púʼu ńdɔgɔ ńzye kème njÿó yesẅé.

B. Anò na Zẅig̀e Ndʉalʉ̌a léjÿó nyiŋ̀

1. Á zɛt́e ngie Zẅig̀e Ndʉalʉ̌a à néŋe ńjÿo wɛ ̌nyiŋ̀ Kristo wɔɔ́

Nyiŋ̀ lɔɔn ńge néŋe na nti ́ye nyiŋ̀ gẅie metʉ̀ Zẅig̀e Ndʉalʉ̌a ée na ye, á zɛt́e ngie 

Zẅig̀e Ndʉalʉ̌a gwaa gwɔ ́mbà á la kúu na yé, mbà á la zɔɔn ńjÿó yé mbɔɔ jÿǒ. 

E Ssé kwoŋ ngie Zẅig̀e Ndʉalʉ̌a à néŋe ńjÿó wɛ ̌nyiŋ̀ Kristo wɔɔ́ jÿó fʉ̀ʼ ntsèm.

Eféso 5 : 17-18 : « Púʼu, tà pi gwɔ ́megʉ̀gʉ̀. Pi taʼ menò lézsé mie é poŋo mvfò Cʉ̀apʉ̀a.

Tà pi nú melùʼ tà é jÿó gẅí. Legÿo púʼu, aa lecʉmé na mánzsè 

tepòŋ. A Zẅìge ndʉalʉ̌a zɔ pú ńjÿó gẅí. »

Áa tsɛɛ̀ Ŋwàʼne Megàŋ Ntúm, pege tóŋo na mejʉʼ lefɔɔ̌n ngie Zẅig̀e Ndʉalʉ̌a la 

jÿo pʉ̀a. Mɛ ̌mejʉʼ e mɔɔn : 

Megàŋ ntúm 2 : 4 : « À Zẅìge Ndʉalʉ̌a pú ńjÿó wɔb́ métsèm. Pɔ ́zye leshwóŋo 

meshwóŋè meláʼa ndyɛ̀̓ ɛ, éshwóŋo páʼ Zẅìge nǎ tʉ̀ ngie pɔ ́shwóŋo púʼu »

Megàŋ ntúm 4 : 31 « Pɔ ́la sẅíŋte Ssé ta ńtsẅé jʉʼ ajʉʼ gie pɔ ́la cúʼte wó cʉ́ʼʉ. A Zẅìge 

Ndʉalʉ̌a pú ńjÿo wɔb́ metsèm. Pɔ ́zyé leshwóŋo nò Ssé té pɔǵ. »

Megàŋ ntúm 6 : 5

Megàŋ ntúm 7 : 55

Megàŋ ntúm 9 : 17

Megàŋ ntúm 11 : 24

Megàŋ ntúm 13 : 9

Megàŋ ntúm 13 : 52

*Epʉ̀a Kristo ŋwɛ ́la gÿo lêkɔ ́tà Zẅig̀e Ndʉalʉ̌a jÿó wɔb́ ?

*Ńgwɔ ́kɔ ́gÿo tá Zẅig̀e Ndʉalʉ̌a á le néŋe ńjÿó nyiŋ̀ Kristo ngwòŋ fʉ̀ʼ ntsèm wɔ ́?

2. Ńgwɔ ́pege gÿo lêkɔ ́tá Zẅig̀e Ndʉalʉ̌a néŋe ńjÿó wégè ?

Á gʉa na nyiŋ̀ wege lenéŋe páʼɔɔn ńzsé ngie à ne ńdié we lenéŋe ńgyá metʉ̀, mbà 

aa tsɛɛ̀ Ŋwàʼne Ssé, pege te gyá tsɔ ̌nyiŋ̀ gẅie ńgwɔ ́pege pi fʉ̀ʼ na ye wɔ.́ Táʼ pege 

júʼ tsɔ ́mentÿɔgɔ ́mie ńgwɔ ́pege fó mǒ, ńdɔg ńzsé páʼ ńgwɔ ́nyiŋ̀ zẅɛʼ metʉ̀ Zẅig̀e 

Ndʉalʉ̌a ńdɔg ńnéŋe tà á le maʼ menkwɔʼɔ ́menkwɔ́̓ ɔ wɔ.́

a) Aa nyiŋ̀ lépú náa we legwɔ ́ntsèm mbwo Yěsô

Rómà 6 : 13 « Tà pi gíŋe ńdɔg mekèm mbùm mí ńgÿo nò tepòŋ páʼ mé lɔgɔ shúm ncù 

ńgÿo menò tepòŋ. Tà ńcʉ́ʼ púʼu, pi pú ńnyé mbùm gi mbwo Ssé 

ńgwɔ ́kwàʼ pʉ̀a pie é ka kwě ḿbiŋ ńzím. Pi lɔg mekèm mbùm 

mí ńgÿo shúm sie pi ge lɔg gÿo mmó gie áa ndʉŋ ndʉŋ. »

Mé gɔɔn páʼɔɔn nyiŋ̀ lézáb ngie lyɛ ̌̓  ntsèm, Kristo 

zɔ ke sáʼa yé na kɔɔ̀kɔɔ́ gie à gÿo na we lenéŋe 

ndùmo ssé tsetsá ,̓ tà mbɔ páʼ ngàŋ keen ndáʼ cʉ́ʼʉ 

nyiŋ̀ Kristo.

*Nti ́menò mie nyiŋ̀ mesoŋ neŋé ńgÿo tà á zɛt́e ngie à 

zẅiŋ́ Kristo zɔ cʉ́ʼʉ sáʼa yé mǒ ee mɛ ̌? Rómà 12,1-2

b) Aa nyiŋ̀ lezẅiŋ́ e Ssé pú sɔg menò tepòŋ ntsèm na ye

Esáyà 52 : 11 «Pi pie pi kaa shúm Cʉ̀apʉ̀a sie mé néŋe ntse tsoló, pi kẅile lɔ̌̓  na pi !

E Ssé ne ńkwoŋo ngie mé cʉ́ʼʉ léguʼte yé, ńdɔg shúm ntse sie lɔ̌̓  á té mǒ wɔ.́ Pege 

gẅiin lézáʼa pàa na menò tepòŋ mie ntʉ́m wégè ne sáʼa wégè mǒ, alɔ̌̓  ntsèm lɔg 

fó na pege ńkẅɛ. 1 Jâŋ 1 : 9

Pi lié : 

E Ssé ne ńkwoŋo ngie pege gwɔ ́patelɔ̌̓  á na kɔɔ̀kɔɔ́ gie pege ne ńgÿo 

ndùmo ssé tsetsáʼ : 

Legwɔ ́té lɔ̌̓  na nkwaŋá wégè    :   Filipo 4 : 8

Legwɔ ́té lɔ̌̓  na nò gie á kẅɛɛ ncwò pege   :   Eféso 4 : 25

           Eféso 4 : 29

Legwɔ ́té lɔ̌̓  na menò mie pege gÿo    :   Matio 5 : 16

          1 Tesalonika 2 : 10

c) Aa nyiŋ̀ lenéŋe ésẅiŋ́te Ssé fʉ̀ʼ ntsèm

Lúkásè 22 : 40 « Pi sẅíŋte Ssé ḿbɔǵ menò njÿó lékwaʼte gẅi ́pi fʉa nò. »

Megàŋ ntúm 4 : 31 « Pɔ ́la sẅíŋte Ssé tà ńtsẅé jʉʼ, ajʉʼ gie pɔ ́la cúʼte wó cʉ́ʼʉ. A 

Zẅìge Ndʉalʉ̌a pú ńjÿo wɔb́ metsèm. Pɔ ́zyé léshwóŋo nò Ssé té pɔǵ. »

Áa tsɛɛ̀ Ŋwàʼne Ssé, á na mejʉʼ tà ńgÿɔɔn, pege júʼ páʼ mé ee mǒ ne ńkẅiŋte wégè 

ngie pege néŋe sẅiŋ́te Ssé fʉ̀ʼ ntsèm. E Ssé kwòŋ ngie pege néŋe sẅiŋ́te yé. Pege 

maʼa lejÿɔǵ na páʼ cúʼtè Pʉ̀a Kristo lǎ gwɔ ́púʼu tà fó nzyeté, ńgyá ngie pʉ̀a pie pɔ ́

la gẅiin lenéŋe gẅie à laa kwaʼ wɛ,̌ tà mmó té mǒ zág, pɔ ́laa pʉ̀a pie pɔ ́guʼte 

Ssé lentʉ́m wɔb́ ntsèm !

d) Áa nyiŋ̀ lénéŋe ńjúʼu yé pɔ ́ncwò Ssé

1 Jâŋ 2 : 5-6 « Tá nyìŋ gẅie à kúʼte shwóŋè Ssé, aa nyìŋ gẅie à kwaʼ ńkwoŋ Ssé tà 

shwóŋo nò. Wɔɔ́n aa páʼ pege lɔg ńzsé ngie péga Ssé léen ńtemte. Nyìŋ lɔɔn ńgɔɔn 

ngie : Pég Ssé léen ńtemte, á zɛt́e ngie ngÿǒ menò mé gwɔ ́páʼ mé Yěsô Kristo laa 

púʼu. »

Nyiŋ̀ gẅie aa ntʉ́m yé ńkwaʼ ne ńkwoŋo lejǔʼ ncwò Ssé, à zsé ngie aa kwaʼ mmó 

gie á ne ńzɛt́e mbwo nyiŋ̀ gẅie à ne ńkwoŋo ngie Zẅig̀e Ndʉalʉ̌a à jÿó yé. Nyiŋ̀ 

wege léjúʼ ncwò Ssé ee tsɔ ́shÿó lélɔg ńnyɛ ngie à kwòŋ Ssé !

e) Aa nyiŋ̀ lélɔg páʼ à záb ntʉ́m wé na Ssé ńkuʼu légÿo mmó gie á 

poŋ Ssé

Hébɛr 11 : 6 « Mé lɔgɔ ńgyá ngie nyìŋ lɔɔn te záb ntʉ́m na Ssé wɔ,́ mbà shÿó páʼ ńgwɔ ́

nò yé poŋ Ssé té wó wɔ.́ Nyìŋ lɔɔn ńne sẅɛʼte nnɛ ́nê lejʉ́ŋ Ssé á gẅiin lézɔɔn ḿvɔg 

ńzẅíŋ ngie e Ssé ee wó, ḿbiŋ ńne ńtsɔ́̓ ɔ fàʼa pʉ̀a pie pɔ ́ne éfaʼa yé. »

Jâŋ 7 : 38-39

Pege la zẅɛ̌̓  páʼ pege záb ntʉ́m na Yěsô Kristo, ńkuʼu léfaʼ mefàʼ mie é fóo mbwo 

Zẅig̀e Ndʉalʉ̌a. Áa ndʉŋ ndʉŋ pá ,̓ ńgwɔ ́pege lɔgɔ lézáb ntʉ́m na Yěsô, ńnaa 

Zẅig̀e Ndʉalʉ̌a shÿó lékẅéte wégè na wege legwɔ.́ Á poŋ pege fó páʼɔɔn, ńdɔg 

páʼ pege záb ntʉ́m na Ssé, ńdɔg zɛt́e mbwo yé ngie à gÿo pege kuʼu lécʉ́ʼʉ ḿmaʼa 

nò tepòŋ lê ncù ńjÿo jÿǒ.

III. Ńgwɔ ́legwɔ ́we nyiŋ̀ gẅie Zẅig̀e 

Ndʉalʉ̌a leen njÿó ye á gwɔ ́lêkɔ ́?

A Zẅig̀e Ndʉalʉ̌a ne ńkaga tʉ̀, légÿo pege gyá shúm sie pege ge fó mǒ, é lɔg zsé 

ngie e Ssé ee ne pege na wege lenéŋe ndùmo ssé tsetsa .̓ À giŋ́ ḿbɔɔ́nte ńnáa 

wégè metʉ̀, legwɔ ́gie lefùɔ Ssé ge gwaa gwɔ ́tsɛɛ̀ yɔɔn njÿó, mbà pege gÿǒ wege 

mémmó.

Áa tsɛɛ̀ 2 Timote 1 : 7, mbà mé la tʉ́ shúm sɔɔn sie 

Zẅig̀e Ndʉalʉ̌a ne ńgÿo na wege legwɔ ́: 

2 Timote 1 : 7 « A Zẅìge gie Ssé ka zɔɔn ńná né pege á 

té gie á gÿo pege nẅíin nẅǐin wɔ.́ 

Tà ńcʉ́ʼ púʼu, mbà Zẅìge yé néŋ pɔ ́

metʉ̀ na pege tɛʼ, ńgÿo pege kwoŋ 

pʉ̀a mesoŋ tɛʼ, ḿbiŋ ńkúʼte mbùm 

yege mboŋó. »

A. Anò na metʉ̀

A Zẅig̀e Ndʉalʉ̌a náa wégè metʉ̀ lélɔg faʼ mefàʼ mie pege gẅiin léfaʼ lyɛ ̌̓  ntsèm, 

tà mbɔɔ légɔɔn nò gie pege zsé na Yěsô Kristo, mbɔɔ lékÿo nò tepòŋ tà ńtsẅɛ.́ 

(2Timote 1 : 7).

1 Koréŋto 4 : 20 « Á nue anò lefùɔ Ssé, á té gwɔ ́léseen ńtáŋte shwóŋè ńgɔɔn wɔ,́ 

metʉ̀ Zẅìge Ndʉalʉ̌a zɔ ̌faʼa fàʼ »

2 Koréŋto 10 : 3-4 : « Pég tsɛ ńgwɔ ́pɔ ́pʉ̀a mesoŋ páʼ pétsɔ ́táʼ, e yeg ntí lémaʼ ncù e 

te leen ńgwɔ ́pɔ ́ye pʉ̀a mesoŋ wɔ.́ Eshúm sie pég lɔgɔ ḿmaʼa ncù é té gwɔ ́pɔ ́sé pʉ̀a 

mesoŋ wɔ,́ metʉ̀ mie ée mǒ fóo mbwo Ssé, légwɔ ́gie pég ge lɔg tágte kɔɔ̀kɔɔ́ gie á tʉʉ 

twó. Pég ne ńjÿɔ́̓ ɔ menkwaŋá mie é gwɔ ́pɔ ́mé cÿɔ ̌nò. »

*Áa péʼe ḿbú ńzɛt́e tɛʼ ngie pege gẅiin metʉ̀ Ssé lélɔg ńgÿo kɔ ́? Pege lié Megàŋ ntúm 

4 : 33

B. Anò na nkwòŋe

Lekwoŋ pʉ̀a mesoŋ áa mmó lÿò gie mé fó mmó ńdɔg ńzsé nyiŋ̀ Kristo. A Zẅig̀e 

Ndʉalʉ̌a aa Zẅig̀e gie á gÿo pege kwoŋ pʉ̀a mesoŋ tɛʼ, (2 Timote 1 : 7). Á gÿo pege 

kuʼu lékwoŋ pege né pege.

Jâŋ 13 : 34-35 : « Mèŋ n ge ná lepʉ̌ sésẅé né pi, é gwɔ ́ngie : Pi kwoŋe pi né pi. Páʼ 

mèŋ n da kwoŋo gẅi ́lá, pi gí kwoŋe pi né pi. Pi lɔɔn ńkwoŋe pi né pi, mbà mânyìŋ 

ntsèm ge zsé ngie pi ee ngàŋa kwò yɔɔ́n. »

Jâŋ 14 : 21 « Nyìŋ lɔɔn ńkúʼte mbʉ̌ mɔɔ́n, ńne ńgíŋe mǒ, mbà ngàŋ aa nyìŋ gẅie à 

ne ńkwoŋo wɔɔ́n. Tá wɔɔ̀n ge kwoŋo nyìŋ gẅie à kwoŋo wɔɔ́n, mbɔɔ mèŋ yɔɔ́n n gíŋe 

ńkwoŋo wɛ ̌nyìŋ, ńgÿo à zsé wɔɔ́n. »

*Metʉ̀ lélɔg ńkuʼu lékwoŋ pege né pege é la fó nzɔ ̌tá ńgwɔ ́na pege ? Rómà 5 : 5

C. Anò na legiŋ páʼ á zɛt́e mbwo pʉ̀a Kristo mbɔɔ nò na legwɔ ́giŋ ne 

ḿbɔɔ́n

Áa tsɛɛ̀ 2 Timote 1 : 7, mbà mé la gɔɔn nò na nò lékúʼte mbùm, á gwɔ ́nò gie á 

zɛt́e wégè na menò tà ńgÿɔɔ́n na wege legwɔ ́tsɛɛ̀ njÿó. Nyiŋ̀ wege gẅiin lézsé 

lékúʼte mbùm yé tá ńkuʼu légiŋ pɔ ́ndàʼ nzèm Ssé giĺe yé, púʼu ńdɔg ye nti ́ńdɔg 

ńtóŋ pʉ̀a pɔ ́cʉ́m yɔb́ nzèm Yěsô.

1 Koréŋto 9 : 26-27 : « Áa mmó gie á gÿó mèŋ n gee páʼɔɔn ńně ńkÿo ndʉ̌. Tá ne 

ńkÿo nÿɔǵ mɔɔ́n tyé na mmó gie n dʉŋe yɛ.̌ Mèŋ n gǐŋ ńgwɔ ́

páʼɔɔn ńgwɔ ́pɔ ́páʼ nyìŋ gẅie à ne tsẅiŋe nkwɛ ̀la, tá ńké te ne 

ḿmaʼa pwó ńcúa jʉʼʉ sẅɛɛ̀ wɔ.́ Mèŋ n ne ńgẅiin mbùm yɔɔn 

páʼɔɔn tɛʼ, ńkúʼte tà ńzsé mmó gie mèŋ n gÿo yɛ,̌ ḿbɔgɔ létsẅi 

Nkʉ̀ Mbòŋo mbwo pʉ̀a, mé piŋ ńgÿo ḿbeʼe wɔɔ́n ńnáa nzèm. »

*Pege pʉ̀a Kristo gẅiin lékag tʉ̀ ńkúʼte mbùm yege ńgiŋe na nti ́ye Ssé ne ńkwoŋo 

mélàʼa kɔ ?

D. Anò na lefaʼ mefàʼ mbòŋo mie Zẅig̀e Ndʉalʉ̌a gÿo nyiŋ̀ faʼ

Galatia 5 : 22-23 : « Táʼ, menò mbòŋo mie Zẅìge Ndʉalʉ̌a gÿo nyìŋ 

gÿo é mɔɔn ńgwɔ ́légẅiin nkwòŋe, ńgwɔ ́lénéŋe nê lekág, ńgwɔ ́lénéŋe 

lésẅéte, ńgwɔ ́légẅiin kwɔǵɔ nnɛ,́ ńgwɔ ́létyé lékẅéte pʉ̀a, ńgwɔ ́

légẅiin pòŋo ntʉ́m, ńgwɔ ́lénéŋe té gwɔ ́ngàŋ mepàb, ńgwɔ ́lépʉ́le, 

ńgwɔ ́lékúʼte mbùm. Áa kwàʼ nénʉ́, lepʉ̌ té lʉʼ sɔɔn shúm wɔ.́ »

Nyiŋ̀ léfaʼ mefàʼ mie Zẅig̀e ne ńgÿo ngie à faʼ é giŋ́ ńgwɔ ́tsɔ ̌shÿó 

lélɔg ńgÿo mé zsé ngie legwɔ ́we nyiŋ̀ aa na nti ́ye Ssé. Yěsô Kristo la tsɔ́̓ ɔ wege, 

ńgÿo pege kuʼu lényɛ ngie metʉ̀ lɔg faʼ mefàʼ Zẅig̀e ee na pege. Á zɔɔ́n ńké ńzɛt́e 

pɔ ́ngie wɛ ̌nyiŋ̀ wege wɔɔ́ à ne ńtsɔɔ́n pɔ ́lénéŋe na nti ́gie mé ge gyá pɔ ́mefàʼ 

Zẅig̀e na ye nti ́legÿo menò. Áa mmó lÿò gie mé fó mǒ ńdɔg ńzsé lénéŋe gẅie 

aa na nti ́ye Ssé, á lénéŋe gẅie à ge láʼa gwɔ ́pɔ ́wó.

Jâŋ 15 : 16 : « Pi zɔ la te tsɔ́̓ ɔ wɔɔ̀n mɔ,́ mèŋ n zɔ la tsɔ́̓ ɔ gẅí, ńtúmo gẅi ́ngie pi 

gʉa faʼa fàʼa yɔɔ́n. Ammó gie pi gÿǒ láʼa ńgwɔ ́pɔ ́wó, á le cʉa sẅɛɛ wɔ.́ À cʉa púʼu, 

ńgwɔ ́gie pi lɔɔn ńdɔg lezíŋ sɔɔ́n ńdúɔ pɔ ́kɔ ́mbwo Tá wɔ,́ mbà à ge náa mbwo pi. »

Áa nénʉ́ ngie, tà mbɔɔ páʼ pege ee púɔ Ssé, pege ge giŋ́ néŋe yege tà gyá ngie tsɔ ́

menò mégè té ne ńgiŋe wɔ ́tà ndà .̓ Ta mbɔɔ púʼu, nyiŋ̀ Kristo gẅiin lézsé nti ́gie 

à ge gÿo tá giŋ́e zye légiŋ́ ńnéŋe na nti ́ye nyiŋ̀ gẅie à lɔgɔ Zẅig̀e Ndʉalʉ̌a ńtʉʉ 

ńcʉa kɔɔ̀kɔɔ́ gie á táte yé tsɛɛ̀ njÿó.

À cʉa púʼu mé gɔɔn yɔɔn nò mbɔɔ na pege yege : Mezɔb̀ɔ ntse 84 : 8 « Pɔ ́ne ńgiŋe 

metʉ̀ mɔb́ ne ńkẅiʼi, tà pɔ ́gʉa tà ńtyé mvfò Ssé á tÿǒsoŋo Sion »

Fàʼ gie mé ge faʼ : 

1. Wɔw̌ɔɔ́ à tóŋo Jâŋ 7 : 38-39 ńkábte ŋwàʼne, ńgɔɔn té lié.

2. Pi gʉa na menò mie mé lɔg fó mǒ ńzsé lénéŋe we nyiŋ̀ gẅie à tʉʉ ńcʉa kɔɔ̀kɔɔ̀ 

gie á táte yé tsɛɛ̀ njÿó, ńgɔɔn mémbʉ́a !

3. Mé gwɔ ́zsé lénéŋe we nyiŋ̀ gẅie à lɔgɔ pɔ ́metʉ̀ Zẅig̀e Ndʉalʉ̌a, éfó na páʼ à 

kuʼu lékÿo nò tepòŋ tà ńtsẅɛ. Táʼ ńgwɔ ́pege giŋe gwe ssé. Pege gẅiin légÿo lêkɔ ́

fʉʼ gie á gwɔ ́púʼu ?

4. Ńgwɔ ́wɔ ̌nyiŋ̀ gẅiin lenéŋe we nyiŋ̀ gẅie à tʉ ńcʉa kɔɔ̀kɔɔ̀ gie á táte yé tsɛɛ̀ 

njÿó ?

5. A Zẅig̀e Ndʉalʉ̌a lɔɔn te kẅéte nyiŋ̀ wɔ,́ mbà ńgwɔ ́ngàŋ á le néŋe tà ńcʉ́ʼʉ 

ńtʉʉ ńcʉa kɔɔ̀kɔɔ̀ gie á táte yé tsɛɛ̀ njÿó wɔ ́wɔ.́ A Zẅig̀e Ndʉalʉ̌a kúu na nyiŋ̀ 

fʉ̀ʼʉ kɔ ́?

6. Wɛ ̌nyiŋ̀ wɔɔ́ gẅie Zẅig̀e Ndʉalʉ̌a áa na yé, à giŋ̌ ńgẅiin páʼ Zẅig̀e Ndʉalʉ̌a 

giŋ́ ńjÿó yé. Menkàŋ ŋwàʼne Ssé mie é shwóŋo wege ngie á zɛt́e púʼu ee mɛ ̌?

7. Pege tóŋo tsɛɛ̀ Megàŋ ntúm 4 : 31, ńjúʼu nò na pʉ̀a pie Zẅig̀e Ndʉalʉ̌a la jÿó 

wɔb́. Ayɔb́ mmó gie pɔ ́la gÿó tá yɛ ̌nò gÿo na pɔb́ aa yɛ ̌?

 9. Aa péʼe ńgwɔ ́gie Zẅig̀e Ndʉalʉ̌a lɔɔn te jÿó nyiŋ̀ Kristo wɔ,́ mé zsé ngie áa 

mélàʼa kɔ ́?

10. Mé gwɔ ́zsé lénéŋe we nyiŋ̀ gẅie Zẅig̀e Ndʉalʉ̌a la jÿó yé, éfó na kɔ ́?

Lɔg ńkwɔb́te metwo meno mie me gɔɔ̌n

Legwɔ ́we nyiŋ̀ gẅie à tʉʉ ńcʉa kɔɔ̀kɔɔ́ gie á táte yé tsɛɛ̀ njÿó

la kele tsiŋe sse lɔɔn, ɔ gyǎ wɛ na pɔb a laʼte paʼ gu legwɔ a wɔ ̌?

29 
 

29 
 

- Nò lezǎb ntʉ́m na Ssé, Jâŋ 3:16 

- Nò ye Zẅìge Ndʉalʉ̌a Rómà 8:16 

À gẅiin légÿo mé maʼ ncù ńjÿó nò tepòŋ 

Galatia 5:16 

À gẅiin légÿo pege gÿo menò mbòŋo 

Galatia 5:22-23 

Á gẅiin lénáa fùʼ ye wɔw̌ɔɔ́ á gwɔ ́pɔ ́ye ntí 

Rómà 12:4-8 

À gẅiin lékẅéte wégè na lesẅiŋté Ssé 

Galatia 4:6 

À gẅiin lényɛɛ wégè nò nénʉ́ 

Jâŋ 16:13 
 

Chapitre 12 

 

Lɔg ńkwɔ́bte metwo meno mie me gɔ̌ɔn 
 

Legwɔ ́we nyìŋ gẅie à tʉʉ ńcʉa kɔɔ̀kɔɔ́ gie á táte yé 

tsɛɛ̀ njÿó 

 
 
 
 
 

 
 
 

Mé gɔɔn legwɔ ́we nyìŋ gẅie à tʉ ńcʉa kɔɔ̀kɔɔ́ gie 

á táte yé tsɛɛ̀ njÿó páʼɔɔn á gwɔ ́lêkɔ?́ 
 

Aa legwɔ ́gẅie 

aa kwàʼ wɛ ̌pɔ ́

ntsèm Jaŋ 
10:10-11 
Jaŋ 14:,27 
 

Aa legwɔ ́we 

nyìŋ gẅie à 

maʼa ncù ńcʉa 

nò tepòŋ.  
Galatia 5:16 
2 Timote 2:22 
 

Aa legwɔ ́we 

nyìŋ gẅie e 

Ssé ne náa 

metʉ̀ né yé tɛʼ 

tɛʼ Megaŋ 
ntum 1:8 
Matio 5:14 

 

Aa legwɔ ́we 

nyìŋ gẅie pɔ ́

Yěsô Kristo 

léen ńtemte tà 

éshwóŋo nò 
Galatia 2:20 
Kolosia 1:27 

 

A gʉa na 
metɔ̌ɔn shúm sie 
me la kele tsiŋe 
sse lɔɔn, ɔ gyǎ 
wɛ na pɔb a 
laʼte paʼ gu 
legwɔ a wɔ̌ ? 

 

Meŋ

Meŋ

Meŋ

A. Nyiŋ̀ lezẅiŋ́ Zẅig̀e Ndʉalʉ̌a 
kúu na ye?

1. A Zẅig̀e Ndʉalʉ̌a kúu na nyiŋ̀ 
á fʉ̀ʼ gie Ssé zyě yé tsɔ ́legʉ̀a
Jaŋ 3 :5
Roma 8 :9

2. E Ssé náa zẅig̀e Ndʉalʉ̌a né 
nyiŋ̀ ná
Megàŋ ntúm 2:38 
Megàŋ ntúm 11:17

B. Anò na Zẅig̀e Ndʉalʉ̌a léjÿó 
nyiŋ̀
Eféso 5:17-18

Zẅig̀e Ndʉalʉ̌a à néŋe ńjÿo nyiŋ̀ 
Kristo gẅie a neŋe ngÿo lekɔ?

a)  A nyiŋ̀ gẅie a pú náa we 

legwɔ ́ntsèm mbwo Yěsô
Rómà 6:13

b) A nyiŋ̀ gẅie a la zẅiŋ́ e Ssé pú 
sɔg menò tepòŋ ntsèm na ye
Esáyà 52:11

c) A nyiŋ̀ gẅie a néŋe ésẅiŋ́te 
Ssé fʉ̀ʼ ntsèm
Lúkásè 22:40

d) Á nyiŋ̀ gẅie a néŋe ńjúʼu yé 
pɔ ́ncwò Ssé
1 Jâŋ 2:5-6

e) A nyiŋ̀ gẅie a lɔg páʼ à záb 
ntʉ́m wé na Ssé ńkuʼu légÿo mmó 
gie á poŋ Ssé
Hébɛr 11:6

2 Timote 1:7 
A. Anò na metʉ̀

1 Koréŋto 4:20 
B. Anò na nkwòŋe

Jâŋ 13:34-35
C. Anò na legiŋ páʼ á zɛt́e mbwo 

pʉ̀a Kristo mbɔɔ nò na legwɔ ́giŋ 
ne ḿbɔɔ́n
1 Koréŋto 9:26-27

D.	 Anò na lefaʼ mefàʼ mbòŋo mie 
Zẅig̀e Ndʉalʉ̌a gÿo nyiŋ̀ faʼ
Galatia 5:22-23

Ńgwɔ ́wɔ ̌gwɔ ́nyiŋ̀ gẅie à tʉ ńcʉa kɔɔ̀kɔɔ́ gie á táte yé tsɛɛ̀ njÿó?

Ńgwɔ ́legwɔ ́we nyiŋ̀ gẅie Zẅig̀e Ndʉalʉ̌a leen njÿó ye á gwɔ ́lêkɔ?́


